
Апенитенциалтә кодекс

  Абри акодекс иахықәкуп ауаҩы ихадоу изинқәа рыхьчареи ареализациеи ирызку -аҭакра, аҭакра анагӡара азинтә гарантиақәа раԥҵара, иарбану иашьашәалоу аинтересқәа рыбжьара азинтә баланс ашьақәыргыларала аеффектла изыцхраауа, ганкахьала, апенитенциалтә аусбарҭаҿ иҟоу ахаҿы изинқәа рыхьчара, даҽа ганкахьала, аиашаӡбара арҿыцра, ацәгьаура ҿыц анагӡара ахы аԥыргара, ахара зду иресоциализациа. 

 Ашәҟәы I
Азеиԥш ԥҟаԥҵақәа. Апенитенциалтә система
Ахы I
Азеиԥш ԥҟаԥҵақәа

  Ахәҭаҷ 1. Акодекс аусура асфера
  1. Абри акодекс иҳәаақәнаҵоит аӡбарҭа ала ашьаусӡбаратә усқәа рзы иқәыргылоу аҭакра, азыӡба асахьала иԥҵәоу аҭакра анагӡара аҵас, аԥҟарақәа, ахара зду, зус ӡбоу азинтә рыхьчара агарантиақәа, аҭыԥ иқәнаҵоит аҭакызаареи аҭакра анагӡареи аорганқәа руранагӡара, ишьақәнаргылоит аҭакреи ақәнагақәыршәареи анагӡараҿ аҳәынҭқарратә органқәа, ауаажәларратә организациақәа, атәылауаҩцәа ралахәра аҵаси аԥҟарақәеи, иара убас Қырҭтәыла аиустициа аминистрра (анаҩстәиаан - аминистрра) асистемаҿ иалоу аҳәынҭқарратә анапаҵаҟа иҟоу аусбарҭа - ҷыдалатәи апенитенциалтә усура (анаҩстәиаан - аусура) аиҿкаара, азинмчреи ауранагӡареи аҵас, ахаҿы аусураҿ идкылара аҵас, амаҵзуҩы истатус, инымҵәо апрофессиатә азыҟазааратә система, азинтә, асоциалтә, ашәарҭадара ахьчара агарантиақәа. 
  2. Абри акодексла ишьақәыргылоу аҵасла инагӡахоит аҭакра/ақәнагақәыршәара иадҳәалоу аӡбарҭа ақәҵара, азыӡба, иара убас ашьаусӡбаратә адунеижәларбжьаратәи аӡбарҭа иашьашәалоу аӡбамҭа.
  Ахәҭаҷ 2. Қырҭтәыла азакәанԥҵара аҭакреи ақәнагақәыршәареи анагӡара иазкны
 1. Аҭакреи ақәнагақәыршәареи анагӡара иазкны Қырҭтәыла азакәанԥҵара иашьаҭаркуп Қырҭтәыла аконституциа, Қырҭтәыла адунеижәларбжьаратәи аиқәышаҳаҭрақәа, абри акодекс, Қырҭтәыла даҽа азакәанԥҵаратә, азакәан иаҵанакуа анормативтә актқәа. 
  2. Қырҭтәыла аиустициа аминистр (анаҩстәиаан - аминистр) азинмчра имоуп иҟаиҵар адҵақәа абри акодексла иазгәаҭоу азҵаарақәа рзы. 


  Ахәҭаҷ 3. Аҭакреи ақәнагақәыршәареи анагӡара иазкны Қырҭтәыла азакәанԥҵара аусура аиужьраҿ, ахаҿқәа ргәыԥ рзы
  1. Аҭакреи ақәнагақәыршәареи анагӡара иазкны Қырҭтәыла азакәанԥҵара аусура ирыларҵәахоит Қырҭтәыла аҵакырадгьыл зегь аҟны. 
  2. Аҭакреи ақәнагақәыршәареи анагӡара иазкны Қырҭтәыла азакәанԥҵара ихархәахоит Қырҭтәыла атәылауаҩцәа реиԥш, убас атәым тәылатә атәылауаҩцәа, атәылауаҩра змам ахаҿқәа рахь, Қырҭтәыла азакәанԥҵарала, Қырҭтәыла адунеижәларбжьаратәи аиқәышаҳаҭрақәа рыла ишьақәыргылоу аҵасла. 
  3. Зықәранаӡам ахара зду аҭакызаара, зықәранаӡам зус ӡбоу ила азыӡба асахьала иқәыргылоу аҭакра ахгара иадҳәалоу азҵаарақәа иҳәаақәҵахоит абри акодексла, зықәранаӡам риашаӡбаратә кодексла, урҭ ирышьаҭакны иқәыргылоу азакәан иаҵанакуа анормативтә актқәа рыла. 
Ахәҭаҷ 4. Аҭакреи ақәнагақәыршәареи анагӡара аҵаҵӷәқәа 
  1. Аҭакра анагӡара аҵаҵӷәоуп ахаҿы изы ақәнагақәыршәара асахьала аҭакра ақәыргылара иазкны аӡбарҭа аӡбамҭа. 
  2. Ақәнагақәыршәара анагӡара аҵаҵӷәоуп аӡбарҭа ала ашьаусӡбаратә аусаз иқәыргылоу, азакәантә амчрахь иалалаз ақәнагақәыршәаратә азыӡба, ахаҿы излаизықәыргылахаз аҭакра, иара убас ашьаусӡбаратә адунеижәларбжьаратәи аӡбарҭа иашьашәалоу аӡбамҭа азыӡба асахьала аҭакра азԥҵәара иазкны. 
Ахы II
Апенитенциалтә система аиҿкаара
Ахәҭаҷ 5. Аҭакреи ақәнагақәыршәареи анагӡара асистема
  1. Аҭакреи ақәнагақәыршәареи анагӡаратә органқәа роуп аусура, уи иаҵанакуа апенитенциалтә аусбарҭақәа.
  2. Аҭакреи ақәнагақәыршәареи анагӡара асфераҟны азеиԥш политика анапхгара иарманшәалоит аминистрра.
Ахәҭаҷ 6. Аусура 
  1. Аусура ауранагӡаратә азинтә ҵаҵӷәқәа роуп: Қырҭтәыла аконституциа, Қырҭтәыла адунеижәларбжьаратәи аиқәышаҳаҭрақәа, абри акодекс, аусура аԥҟаԥҵа, Қырҭтәыла даҽа азакәанԥҵаратә, азакәан иаҵанакуа анормативтә актқәа, даҽа азинтә актқәа. 
  2. Аусура еиднакылоит уи аструқтуратә аиҟәшақәа. 
  3. Аусура иаҵанакуеит апенитенциалтә усбарҭақәа.
  4. Аусура, уи аструқтуратә аиҟәшақәа, аусура апенитенциалтә департамент аструқтуратә ак аԥҟаԥҵа ишьақәирӷәӷәоит аминистр. 
  5. Аусура аштаттә асиа аминистр иҟны аилаӡарала, Қырҭтәыла азакәанԥҵарала ишьақәыргылоу аҵасла ишьақәирӷәӷәоит аусура адиректор хада.
Ахәҭаҷ 7. Аусура анапхгара
  1. Аусура анапхгара наигӡоит аусура адиректор хада, дарбану амаҵурахьы дазҭоу, амаҵура аҟынтә ихы дақәиҭыитәуеит аминистр. 
  2. Аусура адиректор хада димоуп актәи ахаҭыҧуаҩ, ахаҭыҧуаҩ, иарбанқәоу аусура адиректор хада иадгаламҭала амаҵурахьы дазҭоу, амаҵура аҟынтә ихы дақәиҭыитәуеит аминистр.
  3. Аусура адиректор хада иҟамзаараан уи иуалԥшьа наигӡоит аусура адиректор хада актәи ихаҭыҧуаҩ, мацара актәи ахаҭыԥуаҩ ила азинмчра анагӡара алшара аҟамзараан - ахаҭыԥуаҩ. Аусура адиректор хада актәи ихаҭыҧуаҩ/ихаҭыԥуаҩ акуратортә асферақәа иҳәаақәҵахоит уи иаҭара иазкны адҵала. Аусура адиректор хада азинмчра имоуп абри акодексла иазгәаҭоу хазтәи азинмчрақәа аиндивидуалтә административтә-азинтә акт иашьаҭакны актәи ахаҭыԥуаҩ/ахаҭыԥуаҩ инапы ианиҵар. 
  4. Аусура адиректор хада амаҵурахьы иаиҭоит, амаҵура аҟынтә рхы иақәиҭыитәуеит аусура аусзуҩцәа, апенитенциалтә усбарҭақәа аусзуҩцәа. 
  5. Аусура адиректор хада азинмчра имоуп абри акодексла, Қырҭтәыла даҽа азакәанԥҵаратә, азакәан иаҵанакуа анормативтә актқәа рыла иазгәаҭоу аҭагылазаашьақәа раан иҭижьыр аиндивидуалтә административтә-азинтә акт.
  6. Аусура адиректор хада аус адиулоит, аминистр идигалоит аҳәоуқәа аусура афинансыркра, аматериалтә-атехникатә цхыраара иазкны. Аусура афинансыркра аиуеит Қырҭтәыла аҳәынҭқарратә биуџьет ассигнациақәа рыла. Аусура ахарџьқәа Қырҭтәыла аҳәынҭқарратә биуџьетаҿ иазгәаҭахароуп хазы апрограмматә кодла/акодқәа рыла, иарбану/иарбанқәоу иназыгӡоу аусура Қырҭтәыла азакәанԥҵарала ишьақәыргылоу аҵасла. 
  7. Аусура иауалԥшьоуп аминистр иҿаԥхьа. Аусура адиректор хада ианеиҵаха шықәсыкахь ҩынтә аминистр идигалоит аҩырала аҳасабырба аусура ала инагӡоу ауранагӡара иазкны. Аминистр идҵа иашьаҭакны аусура адиректор хада идигалоит уи изаамҭанытәым аҳасабырба аусура ала инагӡоу ауранагӡара иазкны.
  8. Аусура аусзуҩцәа рыла аусура аиҳабыра асфераҟны ауаҩы ихадоу изинқәа рыхьчара, урҭ рыла аусуратә уалԥшьақәа, Қырҭтәыла азакәанԥҵарала ишьақәыргылоу аҭаххарақәа рынагӡара агәаҭара, иара убас аусураҿ амедицинатә амаҵзура ахаҭабзиара аконтроль, апенитенциалтә усбарҭақәа рсистематә мониторинг нанагӡоит аусура аҩныҵҟатәи аконтроль назыгӡоу аструқтуратә аиҟәша.
                                                                Ахы III
Аусура ауранагӡара ихадоу апринципқәа, уи ауснагӡатәқәа, азинмчрақәа
Ахәҭаҷ 8. Аусура ауранагӡара ихадоу апринципқәа
  Аусура ауранагӡара ихадоу апринципқәоуп:
  а) азакәанра;
  б) ауаҩы ихаданы изинқәа рыхьчара, апату рықәҵара;
  г) аицеиҟарара;
  д) аартызаара;
  е) аполитикатә неитралитет.

Ахәҭаҷ 9. Аусура ауснагӡатәқәа
  Аусура ауснагӡатәқәоуп:
  а) Қырҭтәыла азакәанԥҵарала ишьақәыргылоу ҵасла аҭакреи ақәнагақәыршәареи анагӡара;
  б) апенитенциалтә усбарҭаҿ ахара зду/зус ӡбоу, уи изинқәа рыхьчара;
  г) апенитенциалтә усбарҭаҿ азинтә режим, ашәарҭадара ахьчара;
  д) апенитенциалтә усбарҭа ахьчара;
  е) апенитенциалтә усбарҭаҿ акризистә ҭагылазаашьа анапхгара;
  в) апенитенциалтә усбарҭаҿ, уи акәша-мыкәша аҵакырадгьылаҿ ацәгьаура ма даҽа азинеилагарак апревенциа, аарԥшра, аҿахҵәара;
  з) апенитенциалтә усбарҭаҿ ахара зду/зус ӡбоу иреабилитациа/иресоциализациа, ауаажәларраҿ интеграциа ацхраара. 

Ахәҭаҷ 10. Аусура азинмчрақәа
  Аусура азинмчрақәоуп:
  а) апенитенциалтә усбарҭаҿ азинтә режим ахьчаразы ахатә компетенциа аҩныҵҟа Қырҭтәыла азакәанԥҵарала ишьақәыргылоу аҭаххарақәа рынагӡара (урҭ рыбжьара, апенитенциалтә усбарҭа амш аиҿкаашьа анагӡара ахылаԥшра), абри аҭаххарақәа реилагараан иашьашәалоу ақәҿыҭра;
  б) ахара зду/зус ӡбоу иекстрадициа (апенитенциалтә усбарҭа аҟынтәи адәылгараан, аиагараан, аекстрадициаан);
  г) апенитенциалтә усбарҭаҿ ашәарҭадара арманшәаларатә имҩасуа, ирӷәӷәоу аусмҩаԥгатәқәа апланқәа аус рыдулара, рынагӡара;
  д) апенитенциалтә усбарҭаҿ азинтә режим, ашәарҭадара ахьчаразы акризистә ҭагылазаашьа Қырҭтәыла азакәанԥҵарала ишьақәыргылоу аҵасла анапхгараан аинтервенциа, ҷыдалатәи ма даҽа аусмбаԥгатәқәа рынагӡара;
  е) аԥсабаратә рыцҳара, даҽа аҷыдалкаатә ситуациаан ахара зду/зус ӡбоу ишәарҭадара арманшәаларазы иақәнагоу аусмҩаԥгатәқәа рынагӡара, иара убас аусура аусзуҩцәа иалукааша арежимахь риагара арманшәалара;
  в) апенитенциалтә усбарҭа аинформациатә-аналитикатә цхыраара, иашьашәалоу адыррақәа аус рыдулара, ранализ;
  з) Қырҭтәыла азакәанԥҵарала ишьақәыргылоу аҵасла аоперативтә аусмҩаԥгатәқәа рынагӡара;
  ҭ) ахара зду/зус ӡбоу изкны адыррақәа аус рыдулара, иақәнагоу адыррақәа рбазақәа ахадара рзура;
  и) ахара зду/зус ӡбоу хаҭалатәи иус, ахара зду рреестр/зус ӡбоу рреестр амҩаԥгара;
  к) апенитенциалтә усбарҭа аҳақьымтә-амедицинатә пункт/амедицинатә аҟәша ауранагӡара аиҿкаара, аконтроль, апенитенциалтә усбарҭаҿ агәабзиара ахьчара ахылаԥшыратә, аҳәынҭқарратә, адунеижәларбжьаратәи программақәа рынагӡара;
  л) апенитенциалтә усбарҭаҿ иҟоу асанитартә-агигиенатә, епидемиологиатә ҭагылазаашьа агәаҭара;
  м) аусура ауранагӡара азинтә цхыраара;
  н) аусура аматериалтә, атехникатә шәарҭадара арманшәалара (урҭ рыбжьара, аусура абалансаҿ иҟоу аобиектқәа рыхьчара), иашьашәалоу атехникатә шәарҭадара апланқәа аус рыдулара, рынагӡара;
  о) Қырҭтәыла азакәанԥҵарала ишьақәыргылоу аҵасла аусура аусзуҩы, уи иҭаацәа ахаҭарнакцәа ршәарҭадара арманшәалара;
  п) зус ӡбоу иресоциализациа иахықәкны иашьашәалоу апрограммақәа аус рыдулара, рынагӡара;
  ж) Қырҭтәыла азакәанԥҵарала иҳәаақәҵоу даҽа азинмчрақәак рынагӡара.

                                                                    Ахы IV 
                                        Аусураҿ адкылара, аусура ахысра
  Ахәҭаҷ 11. Ахаҿы аускраҿ идкылара
  1. Аусураҿ Қырҭтәыла азакәанԥҵарала иазгәаҭоу ауранагӡара наигӡоит амаҵуҩы, аџьаустә аиқәышаҳаҭрала аус зуа ахаҿы (анаҩстәиаан - амаҵзуҩы).
  2. Аусзуҩы “Ауаажәларратә усура иазкны” Қырҭтәыла азакәан аусура икьысуеит мацара уи аҭагылазаашьаан, абри акодексла, уи иашьаҭакны иҭыжьу азакәан иаҵанакуа анормативтә актла даҽакы шьақәыргыламзар.
  3. Ахаҿы аускраҿ иҟалар алшоит дрыдыркылар аџьаустә аиқәышаҳаҭрала, Қырҭтәыла аоргантә закәанла “Қырҭтәыла аџьаустә кодекс” ишьақәыргылоу аҵасла, абри акодексла даҽакы азгәаҭамзар. 
  4. Ахаҿы аускраҿ идкылара аконкурсла, абри акодекс 12-тәи ахәҭаҷ а-5-тәи - а-7-тәи ахәҭақәа рыла иазгәаҭоу аҭагылазаашьақәа рыда. Аконкурс имҩаԥгахоит аусура адиректор хада ила иҳәаақәҵоу авебдаҟьаҿ. 
  5. Аусураҿ иҟалар алшоит дрыдыркылар 18 шықәсанӡа инаӡахьоу аусуралшара змоу атәылауаҩ, дарбану изырманшәалоу анаҩстәи ҭаххарақәа:
  а) издыруа Қырҭтәыла аҳәынҭқарратә бызшәа;
  б) изырманшәалоу иашьашәалоу азинтә актқәа рыла ишьақәыргылоу аҭаххарақәа;
  г) ахатәы, аустә ахатәҷыдарақәа рыла, аҵарала, агәабзиара аҭагылазаашьала изылшоу уи идҵоу ауалԥшьақәа рынагӡара;
  д) иашьашәалоу ауаҩытәыҩсатә аҽазыҟаҵарала изылшоу иара идҵоу ауалԥшьақәа рынагӡара (абри аҭаххара иркьысуеит аминистр идҵала иҳәаақәҵоу аусура аиҟәша аусзуҩцәа). 
  6. Аусураҿ аџьаустә аиқәышаҳаҭрала дрыдыркылоит ахаҿы, дарбану ахатәы, аустә ахатәҷыдарақәа рыла, аҵарала, агәабзиара аҭагылазаашьала ма иашьашәалоу ауаҩытәыҩсатә аҽазыҟаҵарала изылшоу аџьаустә аиқәышаҳаҭрала иҳәаақәҵоу афункциақәеи ауалԥшьақәеи рынагӡара.
  7. Аџьаустә аиқәышаҳаҭрала аус зуа ахаҿы Қырҭтәыла аџьаустә азакәанԥҵара икьысуеит убри аҭагылазаашьаан, Қырҭтәыла азакәанԥҵарала, абри акодексла, уи иашьаҭакны иҭыжьу анормативтә актқәа рыла даҽакы шьақәыргыламзар.
  8. Аџьаустә аиқәышаҳаҭрала аус зуа ахаҿы икьысуеит абри акодекс 13-тәи ахәҭаҷ, 18-тәи ахәҭаҷ, 19-тәи ахәҭаҷ (убриҵәҟьа ахәҭаҷ актәи ахәҭа “ҭ” апунктеиҵа ада), 20-тәи ахәҭаҷ (убриҵәҟьа ахәҭаҷ а-4-тәи ахәҭа “е” апунктеиҵа ада), 21-тәи ахәҭаҷ а-5-тәи ахәҭа, 22-тәи - 25-тәи ахәҭаҷқәа, 27-тәи ахәҭаҷ (убриҵәҟьа ахәҭаҷ а-2-тәи - а-4-тәи ахәҭақәа, а-5-тәи ахәҭа “б”, “г” апунктеиҵақәа рыда), 29-тәи ахәҭаҷ аускра. 
  9. Аџьаустә аиқәышаҳаҭрала аус зуа ахаҿы изинқәа, ифункциақәа, иуалԥшьақәа иҳәаақәҵахоит аџьаустә аиқәышаҳаҭрала. 

Ахәҭаҷ 12. Ахаҿы аусураҿ идкылараз ҷыдалатәи аԥҟарақәа
  1. Ахаҿы аусураҿ аваканттә маҵура аанкылараз имҩаԥгоу аконкурсаҿ аҽалархәраан “Ауаажәларратә усура иазкны” Қырҭтәыла азакәанла иазгәаҭоу амаҵзуҩы исертификат аҭахӡам. 
  2. Аусзуҩы ирылаҳәоу аҿҳәара аҩныҵҟа аминистрра анапхгаратә асфераҟны аус зуа ауаажәларратә азин аиуристтә хаҿы иҟны - Қырҭтәыла аиустициа арҵаратә ацентраҿ дахысуеит азыҟазааратә иашьашәалоу ҷыдалатәи арҵаратә курс (анаҩстәиаан - арҵаратә курс), аминистр идҵала уи изҳәаақәҵазар иашьашәалоу ауалԥшьа. Абри апериодаҿ аусзуҩы аусуратә ауранагӡара наигӡоит ҷыдалатәи азинмчра змоу ахаҿы ихылаԥшрала. 
  3. Арҵаратә курс, даҽа атеориатә, апрактикатә азҵаарақәа ирыцны, ауаҩы изинқәеи ихақәиҭрақәеи рҵара иазгәанаҭозароуп. 
  4. Арҵаратә курс аихьӡарала ахысраан аусзуҩы иоуеит иашьашәалоу аҩаӡаратә апенитенциалтә система аусзуҩы исертификат (анаҩстәиаан - асертификат). 
  5. Аус зуа асертификат змоу ахаҿы абри ахәҭаҷ а-2-тәи ахәҭала иазгәаҭоу аусзуҩы имаҵурахьы иҟалар алшоит даҭахар аконкурсда, арҵаратә курс ахысрада.
  6. Аусураҿ аконкурсда иаҭахоит:
  а) амаҵураҿы/аусураҿ аамҭала иҟам аусзуҩы дзыԥсахуа аусзуҩы;
  б) аконкурсла иаанкылатәу аваканттә маҵураҿы аамҭала ауалԥшьа назыгӡоу;
  г) аусзуҩы - ишьҭыхраан;
  д) аусзуҩы - аусура убриҵәҟьа ма даҽа аструқтуратә аиҟәшахь/акахь ииагараан, уи ирманшәалозар иара ила амаҵура аконкурсла/ашьҭыхра аҵасла аанкылараз иҳәаақәҵоу аквалификациатә ҭаххарақәа. Абри аҭагылазаашьаан иаанкылатәу амаҵурахьы аусзуҩы иадгалара азин имоуп аусура уи аструқтуратә аиҟәша/ак анапхгаҩы, иахьыҟалоу аусзуҩы ииагара. Иарбоу амаҵурахьы аусзуҩы иадгалара иҟалоит уи иҩыратә ақәшаҳаҭра иашьаҭакны. 
  7. Ахаҿы иашьашәалоу амаҵурахьы иҟалар алшоит даҭахар аконкурсда, аамҭала ауалԥшьа анагӡаразы, 6 мзы аҿҳәара иахмырԥакәа. Абри ахаҿы убриҵәҟьа амаҵурахьы аҩынтәтә аамҭала ауалԥшьа анагӡаразы иаҭара иҟалаӡом. Аамҭала ауалԥшьа анагӡаразы аконкурсда иаҭоу ахаҿы икьысӡом абри ахәҭаҷ а-2-тәи ахәҭала иазгәаҭоу арҵаратә курс ахысратә ҭаххара. 
  8. Аусураҿ ирыдыркылаз ахаҿы (акандидат) дахысуеит ҷыдалатәи агәаҭара. Ҷыдалатәи агәаҭароуп Қырҭтәыла азакәанԥҵарала ззин ыҟоу аусмҩаԥгатәқәа реилазаара, изхықәку акандидат абри акодекс 11-тәи ахәҭаҷ а-5-тәи ахәҭа “г” апунктеиҵала иазгәаҭоу ахатәы, аустә ахатәҷыдарақәа уи ила инагӡатәу аусура ашьашәалара ашьақәыргылара. Акандидат амаҵурахьы даҭахоит амаҵурахьы аҭара азинмчра змоу ахаҿы идҵала, Қырҭтәыла азакәанԥҵарала ишьақәыргылоу аҵасла, 6 мза аԥышәаратә ҿҳәара иахмырԥакәа. 
  9. Абри ахәҭаҷ ахықәкқәарзы: 
  а) аминистр иҳәаақәиҵоит: 
  а.а) аусураҿ ахаҿы идкылараз аконкурс амҩаԥгара, аусураҿ ирыдыркылоу ахаҿы иалхра, уи ила ҷыдалатәи агәаҭареи аԥышәаратә ҿҳәара ахысреи аҵас;
  а.б) арҵаратә курс ахкқәа, аусзуҩы ила арҵаратә курс ахысра, уи исертификациа, аамҭа-аамҭалатәи иеиҭазыҟаҵара аҵас, асертификат аусура аҿҳәара;
  а.г) аусзуҩы ишьҭыхра аҵас;
  а.д) аусура уи амаҵурақәа рсиа, ахаҿқәа аконкурсда, аԥышәаратә ҿҳәара, арҵаратә курс ахысрада иахьаҭахоу, иара убас абри амаҵурахьы урҭ раҭара аҵас;
  б) аусура адиректор хада, амаҵура аспецифика, амаҵуратә инструкциа аҵакы азгәаҭарала, иҳәаақәиҵоит иацҵоу аквалификациатә ҭаххарақәа акандидат ила аваканттә маҵура аанкыларазы. 
Ахәҭаҷ 13. Ахаҿы аусураҿ идкылара, уи ила аусура ахысра иадҳәалоу аԥкрақәа
  1. Аусураҿ дрыдыркылаӡом:
  а) зус рыӡбахьаз ахаҿы, иара убас ахаҿы, дарбану иназыгӡаз ацәгьаура, иарбану изыдҳәалоу ауаҩы изинқәа Европатәи аӡбарҭа азакәантә амчрахь иалалаз аӡбамҭала ишьақәыргылоу ауаҩы изинқәа, ихаданы ихақәиҭрақәа рыхьчаратә аконвенциа а-3-тәи ахәҭаҷ аилагара афакт, аӡбамҭа ақәхра ма ақәырӡра иамыхәаԥшыкәа;
  б) ахаҿы, изахьы ашьаусӡбаратә ашьҭалара мҩасуа;
  г) ахаҿы, дарбану аӡбарҭа зусуралшара ԥку ахаҿыс иаанарԥшыз ма ацхыраара зоуа ҳәа, аӡбарҭа аӡбамҭала даҽакы ҳәаақәҵамзар;
  д) ахаҿы, дарбану аӡбарҭа ала изымху иашьашәалоу амаҵура аанкылара азин;
  е) ахаҿы, дарбану згәабзиара аҭагылазаашьа, амедицинатә алкаа иашьашәаланы, иақәнамгоу иашьашәалоу амаҵура аанкылараз ишьақәыргылоу аҭаххарақәа;
  в) ахаҿы, дарбану иашьашәалоу амаҵура аанкылараан ишиашоу аусуратә ахылаԥшрала иадҳәалахоу аб(ан), аԥҳәыс(ахаҵа), аиаҳәшьа, аиашьа, аԥа, аԥаԥса ма аԥҳәыс(ахаҵа) иан(иаб), аиашьа, аиаҳәшьа;
  з) атәым тәылатә атәылауаҩра апретендент, азакәанла ма Қырҭтәыла адунеижәларбжьаратәи аиқәышаҳаҭрала иазгәаҭоу аҷыдалкаа ада;
  ҭ) ахаҿы, дарбану ҷыдалатәи агәаҭара ахысра иалҵшәаны иҽеим ахәшьараҭара зоуз. 
  2. Аусзуҩы азин имаӡам, иааникылар даҽа маҵурак даҽа ауаажәларратә аусбарҭаҿ ма хаҭалатәи аусбарҭаҿ, иара убас аусуратә уалԥшьа анагӡараан инаигӡар даҽа аџьаԥса зцу ауранагӡара, аҭҵаарадырратә, апедагогиатә ма арҿиаратә ауранагӡара ада. Аусзуҩы ашьашәаларала даҽа маҵурак иҟалар алшоит иааникылар мацара аминистрра асистемаҟны.
  3. Абри ахәҭаҷ а-2-тәи ахәҭала иазгәаҭоу аԥкра икьысӡом аусура амедицинатә персонал алахәыла, дарбану ихатә ауранагӡара апенитенциалтә усбарҭаҿ иназыгӡоу. 

Ахәҭаҷ 14. Ахаҿы ила аусураҿ адкылараан иадгалатәу адокументқәа. Аусзуҩы иҭоуба
  1. Аусураҿ адкылара зҭаху амаҵурахьы аҭара азинмчра змоу ахаҿы идигалароуп аминистр идҵала иҳәаақәҵоу адокументқәа. Абри адокументқәа радымгалара уи аусураҿ идкылараз мап ацәкра аҵаҵӷәоуп. Иара убас, аусураҿ адкылара зҭаху иҟалар алшоит идҵахар аусура ала заа иҳәаақәҵоу, иашьашәалоу амедицинатә аусбарҭа ала ирыҭоу агәабзиара аҭагылазаашьа иазкны аилыркаа адгалара, иара убас Қырҭтәыла аҵара, аҭҵаарадырра, аҿар рминистрра анапхгаратә асфераҟны иалоу ауаажәларратә азин аиуристтә хаҿы - аҵара аҩаӡара аизҳаратә амилаҭтә центр ала ишьақәырӷәӷәоу ма иазхаҵоу адиплом адгалара. 
  2. Аусураҿ раԥхьа ирыдыркылаз ахаҿы ишьҭаиҵоит, анапаҵаҩрала ишьақәирӷәӷәоит аусзуҩы иҭоуба: “Схаҿы иаазгоит Қырҭтәыла аҿаԥхьа сара исыдҵоу аҭакԥхықәра, сықәуеит, гәыкала амаҵ шызуа Қырҭтәыла азы, ишысыхьчоу Қырҭтәыла аконституциа, азакәанқәа, апату шақәысҵоу ауаҩы изинқәеи ихақәиҭрақәеи, ламысцқьала ишынасыгӡоу суалԥшьақәа.”.
Ахәҭаҷ 15. Аусура аҿҳәара. Аԥышәаратә ҿҳәара
  1. Аусзуҩы (абри акодекс 16-тәи ахәҭаҷла иазгәаҭоу аусзуҩы ида) аусураҿ дрыдыркылоит/даҭахоит иҳәаақәҵам аҿҳәарала, абри ахәҭаҷ а-2-тәи ахәҭала иазгәаҭоу аҭагылазаашьа ада. 
  2. Аусураҿ иҳәаақәҵоу аҿҳәарала адкылара:
  а) амаҵураҿы/аусураҿ аамҭала иҟам аусзуҩы дзыԥсахуа аусзуҩы - аусзуҩы аусурахь даиаараанӡа ма амаҵура аҟынтә ихы иақәиҭтәраанӡа;
  б) амаҵурахьы аконкурсла иаҭатәу аусзуҩы иуалԥшьа назыгӡоу - абри акодекс 12-тәи ахәҭаҷ а-7-тәи ахәҭала иҳәаақәҵоу аҿҳәара аҩныҵҟа аконкурс алҵшәақәа ирыхәаԥшны аусзуҩы амаҵурахьы иаҭараанӡа;
  г) аџьаустә аиқәышаҳаҭрала аус зуа ахаҿы - аџьаустә аиқәышаҳаҭрала иҳәаақәҵоу аҿҳәарала. 
  3. Аҭараз азинмчра змоу ахаҿы илшоит ахаҿы даиҭар 6 мза аԥышәаратә ҿҳәара иахмырԥакәа. 
  4. Аԥышәаратә ҿҳәара аҩныҵҟа игәаҭахоит ахаҿы иквалификациа, ахатәы, аустә ахатәҷыдарақәа/алшара-шьцыларақәа, алшарақәа амаҵура аанкылараз ишьақәыргылоу аҭаххарақәа рыҟны аишьашәалара. 
  5. Аԥышәаратә ҿҳәара угәы иақәымшәо алҵшәа аҟалараан ахаҿы иашьашәалоу азинтә актла ихы дақәиҭтәхоит аусура аҟынтә. 
  6. Аԥышәаратә ҿҳәара ихархәахаӡом ахаҿы амаҵураҿы/аусураҿ аамҭала иҟам аусзуҩы дзыԥсахуа ма иуалԥшьа анагӡаҩыс иаҭараан. 
  7. Иҟалаӡом аԥышәаратә ҿҳәарала иаҭоу ахаҿы амаҵуратә ииагара ма ишьҭыхра, иара убас уи ауалԥшьа анагӡара идҵара. 
  8. Аԥышәаратә ҿҳәараҿы иԥхьаӡахоит ахаҿы ила аамҭала аусуралшара амамзаара ма даҽа анажьратә мзыз иахҟьаны ибжьажьу аамҭа. Аԥышәаратә ҿҳәара ахаҿы изыԥхьаӡахоит аусура азеиԥш астажаҿ. 


  Ахәҭаҷ 16. Аусзуҩы иқәратә аԥкра
  1. Аминистр идҵала иҳәаақәҵоу аусура хазтәи аҟәшақәа аусзуҩцәа рыла аусура ахысразы ишьақәыргылоуп анаҩстәи ақәратә аԥкра:
  а) аиҵбы ҷыдалатәи ихьӡ змоу аусзуҩы, абжьаратә ҷыдалатәи ихьӡ змоу аусзуҩы рзы - 60 шықәса;
  б) аиҳабы ҷыдалатәи ихьӡ змоу аусзуҩы изы - 65 шықәса. 
  2. Аусураҿ аҟазаара аҳәаатә ақәранӡа инеихьоу аусзуҩы ихы дақәиҭтәхароуп аусура аҟынтә, абри акодексла иазгәаҭоу аҭагылазаашьа ада. 
  3. Аҳәынҭқарратә ҷыдалатәи ахьӡ змоу, аусураҿ аҟазаара аҳәаатә ақәранӡа инаӡахьоу аусзуҩы аусура аинтересқәа ирылҵшәаны, иара убас амедицинатә алкаа ма уи иуаҩытәыҩсатә азыҟаҵаратә аҩаӡара азгәаҭарала, иараҵәҟьа иақәшаҳаҭрала, аминистр идҵала иҟалар алшоит изацҵахар аусуратә ҿҳәара 5 шықәсанӡа аҿҳәарала. Абри иалнахӡом аусзуҩы аусура аҟынтә абри акодексла иазгәаҭоу иашьашәалоу аҵаҵӷәыла ихы ақәиҭтәра алшара.


  Ахәҭаҷ 17. Аусзуҩы имаҵуратә аиагара 
  1. Аусзуҩы имаҵуратә аиагара иҟалоит:
  а) уи ила иаанкылоу амаҵура аасҭа еиҳа иҳараку амаҵурахьы - ашьҭыхраан, аминистр ила ишьақәыргылоу аҵасла, аусзуҩы инапхгаҩы иадгаламҭала, аусзуҩы иақәшаҳаҭрала, аусзуҩы иаанкылоу амаҵураҿы 6 мза иадымзар амаҵ иуазар;
  б) уи ила иаанкылоу амаҵура иаҟароу амаҵурахьы:
  б.а) хаҭалатәи апатак иашьаҭакны;
  б.б) аусуратә ахәҭазаара иалҵшәаны, аусзуҩы иақәшаҳаҭрала;
  г) уи ила иаанкылоу амаҵура аасҭа еиҳа имаҷу амаҵурахьы:
  г.а) хаҭалатәи апатак иашьаҭакны;
  г.б) аусуратә ахәҭазаара иалҵшәаны, аусзуҩы иақәшаҳаҭрала;
  г.г) атестациа алҵшәақәа ирышьаҭакны;
  г.д) адисциплинатә ахырҟьара анагӡара иахҟьаны. 
  2. Аусзуҩы ишьҭыхра иҟалоит иашьашәалоу аквалификациатә ҭаххарақәа разгәаҭарала, уи иақәнагоу апрофессиатә иеиҭазыҟаҵарала, уи ила иаанкылоу амаҵура аасҭа еиҳа иҳараку амаҵура анапхгаҩтәы/аменеџьертә маҵура акәзар, ҷыдала еиԥшым аусура анагӡара азгәанаҭозар. 
  3. Аусзуҩы имаҵуратә аиагара иҟалоит иашьашәалоу аквалификациатә ҭаххарақәа разгәаҭарала. Аусзуҩы афункциала еиԥшым амаҵурахьы ииагара, аҵас шыҟоу еиԥш, иацзароуп уи иақәнагоу апрофессиатә иеиҭазыҟаҵара. 
  4. Аусзуҩы имаҵуратә аиагара иҟалоит аусзуҩы иашьашәалоу амаҵурахьы ииагараз азинмчра змоу ахаҿы идҵала. 
  5. Аусзуҩы иашьашәалоу амаҵурахьы иаҭара изинмчра змоу ахаҿы илшоит аусзуҩы амаҵуратә ииагара ада аҭыԥ изииԥшар аусура даҽа аструқтуратә аиҟәша/ак ма апенитенциалтә усбарҭа аҟны. 
  6. Аусзуҩы иашьашәалоу амаҵурахьы иаҭара изинмчра змоу ахаҿы илшоит аусзуҩы изҳәаақәиҵар аусуратә ҭыԥ.
  7. Абри ахәҭаҷ а-5-тәи, а-6-тәи ахәҭақәа рыла иазгәаҭоу аҭагылазаашьақәа раан иахәҭоуп аусзуҩы иақәшаҳаҭра. 


  Ахәҭаҷ 18. Аусураҿ иҟам аусзуҩы иуалԥшьақәа рынагӡара
  1. Аусзуҩы имаҵурахьы аҭара азинмчра змоу ахаҿы илшоит аусураҿ аамҭала иҟам аусзуҩы иԥсахразы ма аваканттә маҵура аанкыларазы, хырԥашьа змам аҭагылазаашьаан, аусзуҩы аусураҿ иҟамзаара ашәарҭара ианҭанаргылоу аусура ишахәҭоу афункционалра:
  а) аусураҿ аамҭала иҟам аусзуҩы иуалԥшьақәа идиҵар даҽа аусзуҩы ихатә усуратә уалԥшьақәа рынагӡара аҟынтә ихы ақәиҭтәра ада;
  б) аусураҿ аамҭала иҟам аусзуҩы иуалԥшьақәа идиҵар даҽа аусзуҩык (дзыԥсахуа аусзуҩы), ихы дақәиҭыитәыр уи ихатә усуратә уалԥшьақәа рынагӡара аҟынтә.
  2. Аусзуҩы азин имоуп, абри ахәҭаҷ актәи ахәҭала иазгәаҭоу ауалԥшьақәа рынагӡараз мап икыр, урҭ рынагӡара иаҿагылазар уи иӷәабзиара аҭагылазаашьа ма еиҳа иҳараку аквалификациа, даҽа апрофессиатә азыҟаҵара аҭахызар. 
  3. Аусзуҩы азин имоуп, абри ахәҭаҷ актәи ахәҭа иашьаҭакны убриҵәҟьа аусбарҭаҿ инаигӡар аусураҿ иҟам аусзуҩы иуалԥшьақәа акалендартә ашықәс аҩныҵҟа мызкы аҿҳәара иахмырԥакәа. Аусураҿ иҟам аусзуҩы иуалԥшьақәа акалендартә ашықәс аҩныҵҟа мызкы еиҳаны аҿҳәарала анагӡара алшара ыҟоуп уи дзыԥсахуа аусзуҩы иақәшаҳаҭрала. 
  4. Аусзуҩы, дарбану абри ахәҭаҷ актәи ахәҭа “а” апунктеиҵа иашьаҭакны иназыгӡоу аусураҿ аамҭала иҟам аусзуҩы иуалԥшьақәа, ихатә маҵуратә хашәала ада, иоуеит ацҵа “Ауаажәларратә аусбарҭаҿ аџьаустә аџьаԥса иазкны” Қырҭтәыла азакәанла иазгәаҭоу аҳәаатә хыԥхьаӡара аҩныҵҟа, аусура адиректор хада идҵала ишьақәыргылоу ахыԥхьаӡарала. 
  5. Аусзуҩы, дарбану абри ахәҭаҷ актәи ахәҭа “б” апунктеиҵа иашьаҭакны иназыгӡоу аусураҿ аамҭала иҟам аусзуҩы иуалԥшьақәа, иоуеит аусураҿ аамҭала иҟам аусзуҩы имаҵуратә хашәала, уи еиҳазар иара имаҵуратә хашәала. Аусураҿ аамҭала иҟам аусзуҩы имаҵуратә хашәала уи дзыԥсахуа аусзуҩы имаҵуратә хашәала аасҭа еиҵазар, дзыԥсахуа аусзуҩы изаанхоит иара имаҵуратә хашәала. 


  Ахәҭаҷ 14. Аусзуҩы игәазыҟаҵара
  1. Аусуратә уалԥшьа иҿырԥшыганы анагӡаразы, акыраамҭа ма ламысцқьала аусуразы, иалукааша ауадаҩра змоу адҵа анагӡаразы ма иалукааша ақәнагазы аусзуҩы иахь ихархәахоит агәазыҟаҵаратә анаҩстәи аформақәа:
  а) аҭабура аҳәара;
  б) аԥаратә ҳамҭа аҭара;
  г) ахә змоу аҳамҭа анашьара;
  д) аминистрра/аусура аҳаҭыр шәҟәы анашьара;
  е) агәышԥы акыдҵага дырга анашьара;
  в) аминистрра/аусура амедальон анашьара;
  з) аминистрра/аусура амедаль анашьара;
  ҭ) иацааиуа аҳәынҭқарратә ҷыдалатәи ахьӡ аҿҳәараанӡа анашьара;
  и) адисциплинатә ақәнага аҿҳәараанӡа аҟәыхра;
  к) атәылауаҩратә ма аусуратә-аштаттә маҭәаху анашьара. 
  2. Иҟалар алшоит аусзуҩы иахь агәазыҟаҵаратә акымкәа аформа аамҭаказ ахархәара.
  3. Аусуратә уалԥшьа анагӡараан иаарԥшу агәымшәаразы (агәаӷьразы) аусзуҩы иҟалар алшоит дықәыргылахар Қырҭтәыла аҳәынҭқарратә анашьамҭахь. 
 4. Аусзуҩы игәазыҟаҵара аҵас иҳәаақәҵахоит аминистр ила.


  Ахәҭаҷ 20. Аусзуҩы идисциплинатә ахырҟьарақәа, идисциплинатә ақәнагақәа 
  1. Иԥсыҽу ма ихьанҭоу адисциплинатә ахырҟьара анагӡаразы аусзуҩы иҟалар алшоит ихәда иқәҵахар адисциплинатә ақәнага. 
  2. Аусзуҩы идисциплинатә ахырҟьарақәоуп:
  а) аусуратә уалԥшьа гәҭакыла ма тәамбарыла анамыгӡара ма ишахәҭоу акәымкәа анагӡара;
  б) аусзуҩы амалтә ааха иҭара ма абри аҩыза ааха аҿиара ашәарҭара гәҭакыла ма тәамбарыла арҿиара;
  г) ахымҩаԥгашьа азеиԥш ҵасқәа рынамыгӡара ма реилагара, иарбану иазку аусзуҩы, аусура адисциплина, убри иамыхәаԥшыкәа, аусураҿ инагӡоу аусура анҭыҵ акәу;
  д) ишиашоу ма иаҳхагылоу анапхгаҩы азакәантә идҵа ма Қырҭтәыла азакәанԥҵарала ишьақәыргылоу аҭаххарақәа рынамыгӡара;
  е) аусзуҩцәа ретика анормақәа реилагара.
  3. Адисциплинатә ахырҟьара ихьанҭоуп:
  а) адисциплинатә ахырҟьара иарҿиазар уи назыгӡаз ахаҿы ирепутациа аларҟәра, иарбан ҟалашьа азымҭоу абри ахаҿы ила ԥхьаҟа азинтә уалԥшьақәа ишахәҭоу рынагӡара;
  б) адисциплинатә ахырҟьара иалҵшәаны иларҟәхазар аусура арепутациа ма ааха иоузар аусзуҩы, ахԥатәи ахаҿы ма ауаажәларратә интерес;
  г) адисциплинатә ахырҟьара иалҵшәаны аусура акрызҵазкуа аматериалтә ааха аиузар;
  д) абри акәзар адисциплинатә аҭакԥхықәра змоу аусзуҩы ила инагӡоу адисциплинатә ахырҟьара ҿыц;
  е) абри акәзар анаркотиктә хархәага, уи аналог ма апрекурсор аҳақьым илкаа ада закәандарала ахархәара, иарбоу нагӡамҭа иамырҿиозар ашьаусӡбаратә аҭакԥхықәра. 
  4. Адисциплинатә ахырҟьара анагӡаразы аусзуҩы иҟалар алшоит ихәда иқәҵахар анаҩстәи адисциплинатә ақәнагақәа:
  а) лахьы аҭара;
  б) агәҽанҵара;
  г) аҽыԥныҳәа;
  д) агәышԥы акыдҵага дырга амыхра;
  е) аҳәынҭқарратә ҷыдалатәи ахьӡ шьаҿак ала аларҟәра;
  в) 10 аусуратә мышктәи амаҵуратә хашәала ақәынкылара; 
  з) амаҵуратә хашәала 10 процентк аҟынтә 50 процентк рҟынӡа ақәынкылара мызкы аҟынтә 6 мзанӡа аҿҳәарала;
  ҭ) аларҟәра;
  и) аусура аҟынтә амхра/ахы ақәиҭтәра. 
  5. Аусзуҩы аусура аҟынтә иҟалар алшоит дамыххар/ихы дақәиҭтәхар мацара ихьанҭоу адисциплинатә ахырҟьара анагӡара иахҟьаны.
  6. Адисциплинатә аусмҩаԥгатә нанагӡоит аусура аҩныҵҟатәи аконтроль назыгӡоу аструқтуратә аиҟәша. 
  7. Аусура аҩныҵҟатәи аконтроль назыгӡоу аструқтуратә аиҟәша алкаа иашьаҭакны аусура адиректор хада ишьҭихуеит аӡбамҭа аусзуҩы  адисциплинатә ақәнага ихәда ақәҵара иазкны   
  8. Иҟалаӡом аусзуҩы адисциплинатә ақәнага ихәда ақәҵара уи аамҭала аусуралшара имамзаараан, аԥсшьараҿ ма амаҵураныҟәгараҿ аҟазаараан, иара убас уи аҭагылазаашьаан, уи ила адисциплинатә ахырҟьара анагӡара аҟынтә шықәсык еиҳаны ицахьазар. 
  9. Аусзуҩы адисциплинатә ақәнага ихәда ақәҵараан иазгәаҭахароуп уи ила инагӡоу адисциплинатә ахырҟьара аҵакы, ахьанҭара, алҵшәақәа, анагӡара аҭагылазаашьақәа, иара убас аусзуҩы ихаҿра, иқәнага. 
  10. Иҟалаӡом адисциплинатә ахырҟьарак анагӡаразы аусзуҩы ҩба ма ҩба еиҳаны адисциплинатә ақәнага ихәда ақәҵара. 
  11. Аусзуҩы адисциплинатә аҭакԥхықәра змоу ҳәа дыԥхьаӡоуп иара адисциплинатә ақәнага ихәда ақәҵара аҟынтә шықәсык аҩныҵҟа.
  12. Аусзуҩы адисциплинатә ақәнага иҟалар алшоит аҿҳәараанӡа изықәыххар, уи аҿыц адисциплинатә ахырҟьара наимыгӡазар, ихы ппирԥшызар, зынамыс цқьоу ахаҿы еиԥш. Аусзуҩы адисциплинатә ақәнага иҟалар алшоит аҿҳәараанӡа изықәыххар иара убас иалукааша илшамҭақәа рзы. 
  13. Аусзуҩцәа ретика анормақәа, адисциплинатә астатут ишьақәирӷәӷәоит аминистр.


                                                                 Ахы V 


  Аусзуҩы изинқәеи иуалԥшьақәеи, уи ила аусура ахысра аԥҟарақәа, уи изинтә, исоциалтә, ишәарҭадара ахьчара агарантиақәа


  Ахәҭаҷ 21. Аусзуҩы изинқәеи иуалԥшьақәеи
  1. Аусзуҩы ихатә усуратә азинмчра анагӡараан аусура ахаҭарнакра азиуеит. 
  2. Аусзуҩы азин имоуп:
  а) ихатә компетенциа аҩныҵҟа ишьҭихыр иашьашәалоу аӡбамҭа иара ихәда иқәҵоу ауалԥшьа анагӡаразы;
  б) ишьақәыргылоу аҵасла даҳәар, иоур аинформациа аусуратә/амаҵуратә азинмчра анагӡаразы;
  г) дырманшәалахар амаҵуратә функциақәа рынагӡаразы иахәҭоу аиҿкааратә-атехникатә ахархәагақәа, аԥҟарақәа рыла;
  д) ишиашоу анапхгаҩы идигалар ихатә усуратә ауранагӡара иазкны, иоур аусуразы ихымԥадатәиу аконсультациақәа;
  е) ихатә акомпетенциа аҩныҵҟа, Қырҭтәыла азакәанԥҵарала ишьақәыргылоу аҵасла ихы иаирхәар амч, ҷыдалатәи ахархәагақәа, иҭҟьо абџьар иара ихәда иқәҵоу ауалԥшьа анагӡаразы;
  в) инаигӡар иара Қырҭтәыла азакәанԥҵарала, амаҵуратә инструкциала ианашьоу даҽа азинмчрақәак. 
  3. Аусзуҩы иуалԥшьоуп:
  а) аусуратә уалԥшьа анагӡараан ихьчар ахара зду/зус ӡбоу, даҽа хаҿык рзинқәа, рзакәантә интересқәа;
  б) еилыкка инаигӡар иара амаҵуратә инструкциала ихәда иқәҵоу ауалԥшьақәа;
  г) ихьчар аусзуҩцәа ретика анормақәа;
  д) ҷыдалатәи азгәаҭа ада ихьчар уи иусуратә ауранагӡара иадҳәалоу азинтә актқәа;
  е) инаигӡар анапхгаҩы азакәантә идҵа, идҵара, изгәаҭа;
  в) ихьчар аҩныҵҟатәи аиҿкаашьа аҭаххарақәа;
  з) дахӡыӡаар аҳәынҭқарратә ахатәра, ихьчар иашьашәалоу аматериалтә ахәрақәа;
  ҭ) аусуратә азинмчра анагӡараан, иара убас аусура аҟынтә ихы ақәиҭтәра ашьҭахь ирылаимырҵәар аҳәынҭқарратә, акоммерциатә амаӡақәа, даҽа хаҿык иперсоналтә дыррақәа, даҽа информациак (Қырҭтәыла ашьаусӡбаратә апроцесстә кодекс 50-тәи ахәҭаҷ а-4-тәи ахәҭа азгәаҭарала), иарбану иара изы идырхаз аусуратә уалԥшьа анагӡара иадҳәаланы;
  и) аресурсқәа иаҷаҳарала рхархәарала (рныхрала) аеффектла, иашаны имҩаԥигар аусураҿ аиҿкааратә процесс, аусуратә уалԥшьа анагӡараан ихьчар аиҷаҳареи аеффентреи апринцип, цәгьашақә ихы иаимырхәар, имԥсаҟьар аусуратә капитал;
   к) аусуратә азинмчра анагӡараан ганкы мацара дадымгылар, мацара ауаажәларратә интерес дацныҟәар;
  л) ихьчар аџьаустә дисциплина, арационалла ихы иаирхәар аусуратә аамҭа, инаимыгӡар убри аҩыза нагӡамҭа, иарбану иаԥырхагахоу аусура анагӡара, илазырҟәуа уи авторитет;
  м) дахӡыӡаар аусуратә аилыркаа, аусуратә-аштаттә бџьар, ихы иаирхәар урҭ ламысцқьала, мацара аусуратә ахықәкқәарзы, иарбанызаалак аиҳара аиуразы акәымкәа; аусуратә-аштаттә бџьар ма аусуратә аилыркаа арӡраан абри иазкны аанҿасрада адырра аиҭар аусура аҩныҵҟатәи аконтроль назыгӡоу аструқтуратә аиҟәша, бџьартә усура, Қырҭтәыла аҩныҵҟатәи усқәа рминистрра иашьашәалоу орган. Аусуратә-аштаттә бџьар ма аусуратә аилыркаа арӡра иҟалар алшоит иҟалар аусзуҩы адисциплинатә аҭакԥхықәра ихәда ақәҵара аҵаҵӷәыс;
  н) инаигӡар иара Қырҭтәыла азакәанԥҵарала, амаҵуратә инструкциала ихәда иқәҵоу даҽа уалԥшьақәак. 
  4. Аусзуҩы азин имаӡам:
  а) аусураҿ алкоҳольтә, анаркотиктә ма апсихотроптә ашьра аҭагылазаашьаҿ аҟазаара;
  б) азарттә ма аиааиратә ахәмаррақәа рҿы (агәазыҟаҵаратә ахәмаррақәа рыда) (урҭ рыбжьара, асистематә-аелектронтә формала еиқәыршәоу ахәмаррақәа рҿы) аҽалархәра;
  г) аусуратә машьына алкоҳольтә ашьра аҭагылазаашьаҿ аныҟәцара. Абри анагӡамҭа иԥхьаӡахоит абри акодекс 20-тәи ахәҭаҷ а-2-тәи ахәҭа “г” апунктеиҵала иазгәаҭоу адисциплинатә ахырҟьараны;
  д) апенитенциалтә усураҿ иҟоу ахара зду иҟны/зус ӡбоу иҟны ма заатәи ахдыррала абри акодекс 120-тәи ахәҭаҷ актәи ахәҭала иазгәаҭоу ахаҿы иҟны/ахаҿқәа рыҟны убри аҩыза аизыҟазаашьа ашьақәыргылара (аилаӡара ашьҭаҵара, уб. егь.), иарбану иадҳәалам уи иусуратә зинқәеи уалԥшьақәеи, ахара зду/зус ӡбоу убри аҩыза амаҭәар ма амаҭәашьарқәа иҭара ма аҵәахразы ма даҽа хықәкык ала иара иҟынтәи убри аҩыза амаҭәар ма амаҭәашьарқәа раиура, иарбану иадҳәалоу уи иусуратә ауранагӡара. 
  5. Аусзуҩы азин имаӡам аполитикатә партиа алахәылара, аполитикатә ауранагӡараҿ аҽалархәра. Аусураҿ ирыдыркылаз ахаҿы изаанкылахоит аполитикатә партиа алахәылара. Иҟалаӡом ихатә ауранагӡара анагӡараан аусзуҩы ила аполитикатә хәаԥшырала анагӡамҭа. Аусзуҩы ила ахара зду/зус ӡбоу иахь ашәарҭадаратә аусмҩаԥгатә анагӡара ма ахара зду/зус ӡбоу иполитикатә хәаԥшыра ма ипартиатә амадара иахҟьаны ахаҿы аҭакԥхықәра идҵара иҟалаӡом, иарҿиоит азакәанла ишьақәыргылоу аҭакԥхықәра. 
  6. Аусзуҩы даҽа изинқәеи иуалԥшьақәеи уи имаҵуратә функциақәа ирышьашәаланы иҳәаақәҵахоит аусзуҩы имаҵуратә инструкциала, иарбану ишьақәзырӷәӷәоу аусура адиректор хада. 
  7. Аусзуҩы ила ауаҩытәыҩсатә амч, ҷыдалатәи ахархәагақәа, иҭҟьо абџьар ахархәара аҵас ишьақәыргылахоит Қырҭтәыла азакәанԥҵарала, урҭ рыбжьара, аминистр идҵала, аусура амаҵуратә инструкциала. 


  Ахәҭаҷ 22. Аусзуҩы иусуратә аамҭа
  1. Абри ахәҭаҷ а-2-тәи ахәҭала даҽакы азгәаҭамзар, аусзуҩы иусуратә аамҭа иҳәаақәҵахоит “Ауаажәларратә усура иазкны” Қырҭтәыла азакәан иашьашәаланы. 
  2. Аминистр идҵала иҳәаақәҵоу аусура хазтәи аҟәшақәа аусзуҩцәа рзы ма хазтәи аусзуҩцәа рзы ишьақәыргылоуп “Ауаажәларратә усура иазкны” Қырҭтәыла азакәанла иазгәаҭоу еиԥшым аусуратә аамҭа ма аусура еиуеиҧшым аԥҟарақәа, хаҭала:
  а) аусзуҩы изы (мышԥҵәалатәи аусраҿ аус зуа аусзуҩы ида) аԥсшьарамшқәа раан аусура ахатәгәаԥхарала иҟоуп. Абри аҭагылазаашьаан уи аџьаԥса иоуеит Қырҭтәыла азакәанԥҵарала ишьақәыргылоу аҵасла;
  г) мышԥҵәалатәи аусраҿ аус зуа аусзуҩы иусуратә аамҭа анҵыра еиҳамзароуп 24 сааҭ, апенитенциалтә усбарҭа адиректор ила иҳәаақәҵоу иалукааша аҭагылазаашьа ада. Мышԥҵәалатәи аусраҿ аус зуа аусзуҩцәа рзы ишьақәыргылахоит еиҟароу анҵыратә амшԥҵәатәқәа;
  д) аусзуҩцәа аминистр идҵала иҟалар алшоит иалукааша арежимахь ииагахар. 


  Ахәҭаҷ 23. Аусзуҩы иԥсшьарашьҭра 
  1. Аусзуҩы изы ишьақәыргылоуп аԥсшьарашьҭратә анаҩстәи ахкқәа:
  а) есышықәса аџьаԥса зцу;
  б) зыҿҳәара маҷу ацҵа;
  г) аџьаԥса ада;
  д) арҵаратә;
  е) аимгәадура, ахшараиура, ахәыҷы ихылаԥшра иахҟьаны, ҿыц ииз аԥас иҟаҵара иахҟьаны. 
  2. Аусуратә ахәҭазаара иалҵшәаны, азин ыҟоуп аусзуҩы иԥсшьарашьҭра (абри ахәҭаҷ актәи ахәҭа “е” апунктеиҵала иазгәаҭоу аԥсшьарашьҭра ада) аҟәыхра, уи иԥхьара аусура анагӡаразы.
  3. Аусзуҩы аԥсшьарашьҭра иоуеит уи амаҵурахьы иаҭара азинмчра змоу ахаҿы идҵала. 
  4. Аусзуҩы иоуеит есышықәсатәи аџьаԥса зцу аԥсшьарашьҭра 24 аусуратә мшы ахыԥхьаӡарала. 
  5. Аусзуҩы есышықәсатәи аџьаԥса зцу аԥсшьарашьҭраҿ иҟазаараан аамҭалатәи аусуралымшара апериод абри аԥсшьарашьҭра аҳасабырбаҿ иԥхьаӡахаӡом, Қырҭтәыла азакәанԥҵарала ишьақәыргылоу аҵасла аџьаԥса ацуп. 
  6. Аусзуҩы есышықәсатәи аџьаԥса зцу аԥсшьарашьҭра иоуеит акалендартә ашықәс аҩныҵҟа, аԥсшьарашьҭра аграфик иашьашәаланы. Аусзуҩы иаҳхысыз ашықәстәи ихы иаимырхәац аџьаԥса зцу аԥсшьарашьҭра иҟалар алшоит иоур анаҩстәи ашықәс актәи акварталаҿ. Амаҵурахьы ҿыц иаҭоу аусзуҩы есышықәсатәи аџьаԥса зцу аԥсшьарашьҭра анҵыра аус ииуз амшқәа рыпропорциала иԥхьаӡахоит: ҩбеи-бжаки мшы аусураҿ адкылара амш аҟынтә есымза анҵәамҭаз. 
  7. Аусзуҩы, дарбану есышықәсатәи аџьаԥса зцу аԥсшьарашьҭра зхы иазырхәаз, иалукааша аҭагылазаашьа иахҟьаны иҟалар алшоит иоур зыҿҳәара маҷу иацҵоу аԥсшьарашьҭра акалендартә ашықәс аҩныҵҟа 10 мшы иахмырԥакәа. Аусзуҩы зыҿҳәара маҷу иацҵоу иԥсшьарашьҭра аџьаԥса ацуп, есышықәсатәи аџьаԥса зцу аԥсшьарашьҭра аҳасабырбаҿ иԥхьаӡахаӡом. 
  8. Аусзуҩы азин имоуп, аусураҿ аусура апериодаҿ ихы иаирхәар аџьаԥса зцым аԥсшьарашьҭра шықәсык еиҳамкәа, ари ирҿагыламзар аусура аинтересқәа.
  9. Аусзуҩы аквалификациа ашьҭыхраз ҩы-шықәса рахь знык иҟалар алшоит иоур арҵаратә аԥсшьарашьҭра 3 мза иахмырԥакәа, амаҵуратә хашәала азааныжьрала. Аусзуҩы арҵаратә аԥсшьарашьҭра аусура аинициативала иоуазар, уи абри аԥсшьарашьҭра иадҳәалоу иашьашәалоу ахарџьқәа инаӡаны изхарҭәаахоит. 
  10. Аусзуҩы иара иҳәара иашьаҭакны иоуеит аимгәадура, ахшараиура, ахәыҷы ихылаԥшра иахҟьаны аԥсшьарашьҭра 730 акалендартә мшы ахыԥхьаӡарала. Абри аԥсшьарашьҭра аҟынтә аџьаԥса ацуп 183 акалендартә мшы, мацара ахшараиура аицәатәхара ма еициз риираан - 200 акалендартә мшы. Аџьаԥса роуеит аусура абиуџьет аҟынтә, аусзуҩы иусумҭа аџьаԥса ахыԥхьаӡарала. Аусзуҩы азин имоуп, аимгәадура, ахшараиура, ахәыҷы ихылаԥшра иахҟьаны аԥсшьарашьҭра ихатә хәаԥшырала еихишар аимгәадура, ахшараиура, ахәыҷы ихылаԥшра анаҩстәи апериодқәа рҿы. 
  11. Аусзуҩы ахәыҷы ила шықәсык ақәранӡа днаӡаанӡа азин имоуп, знык даҳәар аимгәадура, ахшараиура, ахәыҷы ихылаԥшра иахҟьаны аџьаԥса зцым аԥсшьарашьҭра иаанхаз ахәҭа ахархәара. 
  12. Аусзуҩы, дарбану шықәсык ақәра змоу ахәыҷы ԥас дҟазҵаз, уи иҳәара иашьаҭакны иоуеит ҿыц ииз аԥас иҟаҵара иахҟьаны аԥсшьарашьҭра азы ахәыҷы иира аҟынтә 550 акалендартә мшы ахыԥхьаӡарала. Абри аԥсшьарашьҭра аҟынтә аџьаԥса ацуп 90 акалендартә мшы. Аџьаԥса роуеит аусура абиуџьет аҟынтә, аусзуҩы иусумҭа аџьаԥса ахыԥхьаӡарала. 
  13. Аусзуҩы аимгәадура апериодаҿ амедицинатә гәаҭарақәа рымҩаԥгара иахҟьаны ибжьажьу аусуратә сааҭқәа агәаҭарақәа рымҩаԥгара шьақәзырӷәӷәоу адокументациа адгалараан ианажьраны иԥхьаӡахоит, аусумҭа аџьаԥса изаанхоит. 
  14. Абри ахәҭаҷ а-10-тәи ма 12-тәи ахәҭала иазгәаҭоу аԥсшьарашьҭра иҟалар алшоит ихы иаирхәари уи аб(ан), дарбану афактла ахәыҷы ихылаԥшуа. Абри аҭагылазаашьаан аусзуҩы аԥсшьарашьҭра иоуеит ахәыҷы иира аҟынтә 550 акалендартә мшы ахыԥхьаӡарала. Абри аԥсштарашьҭра аҟынтә аџьаԥса ацуп 90 акалендартә мшы мацара уи аҭагылазаашьаан, ҿыц ииз ахәыҷы иан лхы иалмырхәацзар абри ахәҭаҷла иҳәаақәҵоу аԥсшьарашьҭра.


  Ахәҭаҷ 24. Ақәгылара, аизара, аманифестациа
  1. Аусзуҩы азин имаӡам дықәгылар, уи аҟны иҽалаирхәыр.
  2. Аусзуҩы азин имаӡам аизара ма аманифестациа аиҿкаара, амҩаԥгара, уи аҟны аҽалархәра.


  Ахәҭаҷ 25. Аусзуҩы азинтә, ишәарҭадара ахьчара агарантиақәа
  1. Аусуратә уалԥшьа анагӡараан аусзуҩы аҳәынҭқарратә аиҳабыра ахаҭарнак иоуп, уи аҳәынҭқарра дахьчоит. Аусзуҩы Қырҭтәыла азакәанԥҵарала иазгәаҭоу азинмчра иашьашәалоу иҳәара анагӡара зегь рзы ихымԥадатәиуп. 
  2. Аусзуҩы иусуратә ауранагӡараҿ аҽалагалара иҟалаӡом.
  3. Аҳәынҭқарра иахьчоит аусзуҩы ипату. Аусуратә уалԥшьа анагӡараан аусзуҩы ипату аларҟәра, уи аԥырхагахара, аҿагылара, уи иахь ақәмақарра, ақәымчра ма уи иԥсҭазаара, игәабзиара ма имал ааха аҭара иарҿиоит азакәанла ишьақәыргылоу аҭакԥхықәра. 
  4. Аусзуҩы, дарбану издыруа ма иҟалар зылшоу идыруазар изакәандоу адҵа/адҵара иазкны, уи анагӡараз мап икыроуп, адырра аиҭароуп аусура аҩныҵҟатәи аконтроль назыгӡоу аструқтуратә аиҟәша, иашьашәалоу аусеилыргаратә орган. 
  5. Аусзуҩы азинмчра имоуп ихатә зинқәеи ахақәиҭрақәеи рыхьчаразы аӡбарҭахь ахырхара ҟаиҵар. 
  6. Аусзуҩы иусуратә ауранагӡара иадҳәаланы иара ма уи иҭаацәа ахаҭарнакцәа ашәарҭара рзырҿиараан аусзуҩы ма уи иҭаацәа ршәарҭадара аминистр идҵала ишьақәыргылоу аҵасла аҳәынҭқарра иарманшәалоит. 
  7. Аусура апрофессиатә амш есышықәса цәыббрамза 8 рзы иазгәаҭахоит. 


  Ахәҭаҷ 26. Аусзуҩы аҳәынҭқарратә иҷыдоу ихьӡ
  1. Амаҵзуҩы, иара убас аусура адиректор хада, уи актәи ихаҭыҧуаҩ, ихаҭыҧуаҩ аҳәынҭқарратә иҷыдоу ахьӡқәа ранашьахоит Қырҭтәыла азакәанԥҵарала ишьақәыргылоу аҵасла.
  2. Аҳәынҭқарратә ҷыдалатәи ахьӡқәа змоу амаҵурақәа ирышьашәалоу аҳәаатә ҷыдалатәи ахьӡқәа иҳәаақәиҵоит аминистр.
  3. Аҳәынҭқарратә ҷыдалатәи ахьӡ иадҳәалоу азҵаарақәа аҭыԥ иқәҵахоит “Аҳәынҭқарратә ҷыдалатәи ахьӡқәа ирызкны” Қырҭтәыла азакәанла, аминистр идҵала.


  Ахәҭаҷ 27. Аусзуҩы иусумҭа аџьаԥса, исоциалтә хьчара
  1. Аусзуҩы исоциалтә хьчара аҳәынҭқарра иарманшәалоит.
  2. Аусзуҩы иԥсҭазаареи игәабзиареи аҳәынҭқарратә аԥгаԥса ихымԥадатәиуп. Иара убас, алшара ыҟоуп уи иԥҳәыс(лхаҵа), зықәранаӡам ихшара Қырҭтәыла аҳәынҭқарратә биуџьет ахарџьла аԥгаԥсаҟаҵара. 
  3. Аусзуҩы акадрқәа рнапаҿы аҟазаара апериодаҿ 2 мза рыҩныҵҟа изаанхоит аҵыхәтәаны иаанкылаз амаҵура иашьашәалоу амаҵуратә хашәала. 
  4. Аусзуҩы, дарбану аусуратә уалԥшьа анагӡаразы аҳәынҭқарратә ахатәраҿы иҟоу ма ихатә атранспорттә хархәага зхы иазырхәоу, абылтәы ала аҳәынҭқарра дарманшәалоит. 
  5. Аусзуҩы аусуратә ауранагӡара анагӡаразы иоуеит ауалафахәы, иарбану излоу:
  а) аминистр идҵала иҳәаақәҵоу амаҵуратә хашәала;
  б) ишьақәыргылоу аҵасла иҳәаақәҵоу ашықәсқәа русумҭа ацҵа (абри ацҵа аҭара амзызқәа рзы аусумҭатә шықәсқәа рҿы иԥхьаӡахоит арратә ахьӡла ма аҳәынҭқарратә ҷыдалатәи ахьӡла аусумҭатә шықәсқәа, урҭ рыбжьара, Қырҭтәыла даҽа ауаажәларратә/аҳәынҭқарратә аусбарҭаҿ аусура, арратә ихымԥадатәиу аусура/арра ирго амилаҭтә арратә усура ада);
   г) аминистрра адҵала ишьақәыргылоу аҵасла иҳәаақәҵоу, аҳәынҭқарратә ҷыдалатәи ахьӡ иашьашәалоу ахьӡтә хашәала. 
  6. Аусзуҩы аминистр идҵала ишьақәыргылоу аҵасла иҟалар алшоит иоур ауалафахәтәы ацҵа амшԥҵәа-хыхьтәи аусура ма иалукаартә аҭакзыԥхықәу афункциатә аилахара азгәаҭарала. 
  7. Аусзуҩы абри ахәҭаҷла иазгәаҭоу ахьӡтә хашәала, ацҵа уи иахь адисциплинатә аҭакԥхықәра аусура апериодаҿ иоуӡом ма иҟалар алшоит ирмаҷхар. 
  8. Аусзуҩы абри ахәҭаҷла иазгәаҭоу ахашәала, ацҵа иоуеит инапынҵадоу аџьа ахәшәара аформала. 
  9. Аусзуҩцәа русура аџьаԥса афонд аформаркра ахыҵхырҭоуп иашьашәалоу абиуџьет. Абиуџьеттә ассигнациақәа рырмаҷра иҟалаӡом иҟалар аусзуҩы иусура аџьаԥса армаҷра аҵаҵӷәыс. 
  10. Аусзуҩцәа русура аџьаԥса аҵас иҳәаақәҵахоит аминистр идҵала.
  11. Аусуратә уалԥшьа анагӡараан аусзуҩы иԥсҭазаара алҵраан уи иҭаацәа (иҭынха) Қырҭтәыла аҳәынҭқарратә биуџьет аҟынтә иоуеит зныктәи аԥаратә цхыраара 15000 лари ахыԥхьаӡарала. Аусуратә уалԥшьа анагӡараан, хаҭала, азинеилагара аҿахҵәараан, ахара зду иаанкылараан, аусуратә ауранагӡара иадҳәаланы ақәылараан аусзуҩы иԥсҭазаара алҵра ма иоуз ахәрақәа ирылҵшәаны аԥсҭазаара алҵраан уи иҭаацәа (иҭынха) Қырҭтәыла аҳәынҭқарратә биуџьет аҟынтә ироуеит знык аԥаратә цхыраара 30000 лари ахыԥхьаӡарала. Абри ахәҭала иазгәаҭоу аҭагылазаашьаан аусзуҩы анышә иамадара ахарџьқәа аҳәынҭқарра иханарҭәаауеит.
  12. Аусуратә уалԥшьа анагӡараан аусзуҩы игәабзиара ааха аиураан уи аусура адиректор хада идҵала иоуеит знык аԥаратә цхыраара анаҩстәи хыԥхьаӡарала:
  а) агәабзиара ихьанҭоу ааха аиураан - 7000 лари;
  б) агәабзиара маҷк ихьанҭоу ааха аиураан - 4000 лари;
  г) агәабзиара иԥсыҽу ааха аиураан - 2000 лари. 
  13. Аусзуҩы, уи иҭаацәа ахаҭарнак аҳәынҭқарратә компенсациа рзыԥҵәахоит “Аҳәынҭқарратә компетенциа, аҳәынҭқарратә академиатә стипендиа иазкны” Қырҭтәыла азакәанла ишьақәыргылоу аҵаслеи ахыԥхьаӡаралеи. 
  14. Аусура хазтәи аҟәшақәа аусзуҩцәа рматериалтә-ртехникатә цхыраара анормақәа иҳәаақәҵахоит аминистр идҵала. 
  15. Қырҭтәыла азакәанԥҵара иашьашәаланы, Қырҭтәыла аҳәынҭқарратә биуџьет аҟынтә иоужьу ассигнациақәа рыҩныҵҟа, иақәнагоу ашьақәырӷәӷәара иашьаҭакны аминистр идҵала аусзуҩы изы иҟалар алшоит иҳәаақәҵахар асоциалтә хьчара иацҵоу агарантиақәа, азагхарақәа, иарбанқәоу абри акодексла иазгәаҭам. 
  16. Аусзуҩы аусуратә иуалԥшьа анагӡараан иоуз ааха Қырҭтәыла аҳәынҭқарратә биуџьет ахарџьла, инаӡаны изхарҭәаахоит.
  17. Абри ахәҭаҷ (абри ахәҭаҷ а-3-тәи, а-7-тәи, 14-тәи ахәҭақәа рыда) аусура иркьысуеит иара убас аусура адиректор хада, уи актәи ихаҭыҧуаҩ, ихаҭыҧуаҩ.


  Ахәҭаҷ 28. Аусзуҩы ҷыдалатәи аформа змоу имаҭәа (иуниформа), амаҵуратә аилыркаа
  1. Аминистр идҵала иҳәаақәҵоу аусура хазтәи аҟәшақәа аусзуҩцәа аусуратә рзинмчра, аҵас шыҟоу еиԥш, ҷыдалатәи аформа змоу амаҭәала (ауниформала) инарыгӡоит. Аусзуҩы ҷыдалатәи аформа змоу имаҭәа (иуниформа) аҿырԥштәқәеи, ахархәара аҵаси ишьақәирӷәӷәоит аминистр. 
  2. Абри ахәҭаҷ актәи ахәҭала иазгәаҭоу аусзуҩы ҷыдалатәи аформа змоу имаҭәа (иуниформа) алкаага адыргақәа, аемблемақәа аҿырԥштәқәеи ахархәара аҵаси “Аҳәынҭқарратә ҵакы змоу асимволқәа ирызкны” Қырҭтәыла азакәанла ишьақәыргылоу ҵасла ишьақәирӷәӷәоит аминистр. 
  3. Аусзуҩы иныҟәигоит аусуратә аилыркаа. Аусзуҩы имаҵуратә аилыркаа аформа ишьақәырӷәӷәахоит аминистр идҵала. 


                                                                  Ахы VI


  Аусзуҩы иусуратә аизыҟазаашьа аанкылара, иусуратә зинмчра аҟәыхра, аусура аҟынтә иамхра/ихы ақәиҭтәра, аусураҿ еиҭа ишьақәыргылара 


  Ахәҭаҷ 29. Аусзуҩы иусуратә аизыҟазаашьа аанкылара
  1. Аусзуҩы иусуратә аизыҟазаашьа аанкылара иаанагоит уи аамҭала ихы ақәиҭтәра аусуратә уалԥшьа анагӡара аҟынтә, аусура аҟынтә ихы ақәиҭтәра аусзуҩы иусурала арманшәалара ауалԥшьа аҟынтә.
  2. Аусзуҩы иусуратә аизыҟазаашьа аанкылара апериодаҿ азакәанла иҳәаақәҵоу аҭагылазаашьақәа раан (абри ахәҭаҷ а-4-тәи ахәҭала иазгәаҭоу аҭагылазаашьа ада), ишьақәыргылоу аҵасла изаанхоит амаҵуратә хашәала/ахьӡтә хашәала, ацҵақәа ма иоуеит даҽа компенсациак. 
  3. Аусзуҩы иусуратә аизыҟазаашьа аанкылара аҵаҵӷәоуп:
  а) аҩыратә арзаҳал/арапорт, аусзуҩы имаҵурахьы аҭара азинмчра змоу ахаҿы дақәшаҳаҭызар уи иусуратә аизыҟазаашьа аанкылараа (шықәсыкахь 5 мшы еиҳамкәа);
  б) аусзуҩы иԥсшьарашьҭра;
  г) аусзуҩы аамҭала иусуралымшара;
  д) аусзуҩы Қырҭтәыла апарламент, Аԥсны ма Аҷоутәи Автономтә Республика иреиҳаӡоу ахаҭарнакратә орган, амуниципалитет ахаҭарнакратә орган - ақалақьтә ахеилак ма анагӡаратә орган - амер иалхрақәа рҿы акандидатыс иадгалара, азакәанла даҽакы шьақәыргыламзар;
  е) аусзуҩы аусура аҟынтә иамхра абри ахәҭаҷ а-4-тәи ма а-5-тәи ахәҭала иазгәаҭоу аҭагылазаашьаан, иара убас даҽа закәантә ҵаҵӷәыла;
  в) аусзуҩы азакәан иашьашәаланы аамҭала ихы ақәиҭтәратә даҽа ҭагылазаашьак;
 з) аминистр идҵала иҳәаақәҵоу аусзуҩы акадрқәа рнапаҿы ашьҭыхра;
  ҭ) абри ахәҭаҷ а-6-тәи ахәҭала иазгәаҭоу аҭагылазаашьа.
  4. Ишиашоу ма иаҳхагылоу анапхгаҩы иуалԥшьоуп днаимышьҭыр аусурахь аусзуҩы ма даҽа хаҿык, дарбану алкоҳольтә, анаркотиктә ма апсихотроптә ашьра аҭагылазаашьаҿ иҟоу. Абри иашьаҭакны аусура аҟынтә иамху ахаҿы аусура аҟынтә иамхра апериод азы ауалафахәы иоуӡом. 
  5. Аусзуҩы адисциплинатә ақәнага ихәда ақәҵара азинмчра змоу ахаҿы илшоит адисциплинатә аусмҩаԥгатәаан уи аусура дамихыр. Аусура аҟынтә иамху ахаҿы изаанхоит амаҵуратә хашәала/ахьӡтә хашәала, ацҵақәа. 
  6. Аусзуҩы ашьаусӡбаратә аҭакԥхықәра иқәҵараан уи амаҵурахьы иаҭара изинмчра змоу ахаҿы аусзуҩы изааникылоит аусуратә азинмчра (амаҵура аҟынтә аамҭала ихы ақәиҭтәра) ашьаусӡбаратә ашьҭалара аҟәыхраанӡа ма иашьашәалоу азыӡба азакәантә амчрахь иалалаанӡа. 
  7. Амаҵура аҟынтә аамҭала зхы иақәиҭыртәыз аусзуҩы ириашараан деиҭашьақәыргылахароуп аҵыхәтәаны иааникылоз амаҵураҿы, мацара абри алшара ыҟамзар - уи иашьашәалоу амаҵурахьы. Ириашоу ахаҿы изхарҭәаахоит амаҵураҿы ԥсыхәа имамкәа иҟамзаара апериодаҿ имоуз ауалафахәы. 


  Ахәҭаҷ 30. Аусзуҩы иусуратә азинмчра аанкылара аҵаҵӷәқәа, уи аусура аҟынтә иамхра/ихы ақәиҭтәра
  1. Аусзуҩы иусуратә азинмчра аанкылара аҵаҵӷәқәоуп:
  а) аусура аҟынтә иамхра/ихы ақәиҭтәра;
  б) Қырҭтәыла атәылауаҩра аанкылара;
  г) азакәанла ишьақәыргылоу аҵасла хабарда дыӡит ҳәа аԥхьаӡара ма иԥсҭазаара далҵит ҳәа рылаҳәара;
  д) аӡбарҭа ала зусуралшара ԥку ахаҿыс иаарԥшра ма ацхраара зоуа ҳәа иԥхьаӡара, аӡбарҭа аӡбамҭала даҽакы иҳәаақәҵамзар;
  е) акадрқәа рнапаҿы аҟазаара аҿҳәара ацара;
  в) аԥсҭазаара алҵра.
  2. Аусзуҩы иҟалар алшоит аусура аҟынтә дамыххар/ихы дақәиҭтәхар:
  а) даҽа усуракахь аиасра иахҟьаны;
  б) аусураҿ адкылараз ишьақәыргылоу аҭаххарақәа реилагара иахҟьаны;
  г) иашьашәалоу амаҵура аанкылараз ихымԥадатәиу адокумент амамзаара иахҟьаны;
  д) аусура, аусура аструқтуратә аиҟәша/ак ма апенитенциалтә усбарҭа аликвидациа/аҟәыхра ма аштатқәа рырмаҷра иахҟьаны;
  е) аусураҿ аҟазаара аҳәаатә ақәранӡа инаӡара иахҟьаны;
  в) ихьанҭоу адисциплинатә ахырҟьара анагӡара иахҟьаны;
  з) знык гәҭакыла ма тәамбарыла аусуратә уалԥшьа ма уи ихәда иқәҵоу даҽа уалԥшьақәак имҽыӷны аилагара иахҟьаны;
  ҭ) акыраамҭатәи аусуралымшара иахҟьаны;
  и) аӡбарҭа ала ашьаусӡбаратә аусаз иқәыргылоу, азакәантә амчрахь иалалаз ақәнагақәыршәаратә азыӡба иашьаҭакны;
  к) агәабзиара аҭагылазаашьа иахҟьаны, иарбану алшара азымҭоу уи ила аусуратә уалԥшьа анагӡара;
  л) угәы иақәымшәо апрофессиатә ашьцыларақәа ирыхҟьаны;
  м) хаҭалатәи арапорт иашьаҭакны;
  н) акадрқәа рнапаҿы аҟазаара аҿҳәара ацара иахҟьаны;
  о) асертификат амырҿыцра иахҟьаны (асертификат арҿыцра аҭаххара аҟазаараан);
  п) арҵаратә курс ахысра мап ацәкра иахҟьаны;
  ж) арҵаратә курс ма апрофессиатә аиҭаҟаҵаратә курс угәы иақәымшәо ахысра иахҟьаны;
  р) Қырҭтәыла аҟны ҷыдалатәи аконтроль иаҵанакуа амаҭәашьарқәа I, II асиаҿ иҭагалоу амаҭәашьар/апсихотроптә маҭәашьар/ҿыц апсихоактивтә маҭәашьар ахархәара (аҽыхәышәтәра иахықәкны ахархәара ада) афакт ашьақәырӷәӷәараан;
  с) Қырҭтәыла ҷыдалатәи аконтроль иаҵанакуа амаҭәашьар ахархәара афакт аамҭа-аамҭала машәыршақә алхра апринципла агәаҭараз мап ацәкраан;
  т) амаҵуратә аиҟарамра иахҟьаны;
  у) азакәанла ишиашоу иазгәаҭоу даҽа ҵаҵӷәык ала.
   3. Аусзуҩы, дарбану хатәгәаԥхарала, 5 мшы еиҳаны аамҭала иаанзыжьуа аусура, уи ааныжьра иашьҭанеиуа аусуратә мшы аҟынтә дыԥхьаӡахоит аусура аҟынтә ихы дақәиҭуп ҳәа. 
  4. Аусура аҟынтә иамху/зхы иақәиҭтәу ахаҿы иуалԥшьоуп ирхынҳәыр иара аусуратә ахархәаразы иҭоу аматериалтә ахәрақәа.
  5. Амаҵура аҟынтә зхы иақәиҭыртәыз аусзуҩы иашьашәалоу азинмчра змоу ахаҿы идҵала иҟалар алшоит дышьҭыххар акадрқәа рнапаҿы 4 мза еиҳамкәа аҿҳәарала:
  а) аштатқәа рырмаҷраан ма ареорганизациаан, иарбану изцу аштатқәа рырмаҷра;
  б) аусура аструқтуратә аиҟәша/ак ма апенитенциалтә усбарҭа аликвидациа/аҟәыхраан;
  г) хаҭалатәи арапорт иашьаҭакны. 
  6. Акадрқәа рнапаҿы ишьҭыху аусзуҩы иҟалар алшоит ихәда иқәҵахар ауалԥшьа аамҭала анагӡара.
  7. Акадрқәа рнапаҿы ишьҭыху аусзуҩы акадрқәа рнапаҿы ашьҭыхра амш аҟынтә иԥхьаӡоуп уи иусуратә зинмчра иҟалар зылшоу аҟәыхра иазкны агәҽанҵара шиҭоу ҳәа. 


  Ахәҭаҷ 31. Аусзуҩы аусураҿ иеиҭашьақәыргылара
  1. Аусура аҟынтә азакәандарала иамху/зхы иақәиҭыртәыз аусзуҩы аусураҿ деиҭашьақәыргылахароуп. 
  2. Аусзуҩы аусураҿ иашьашәалоу амаҵурахьы иеиҭашьақәыргылара аҵаҵӷәоуп аусуратә гәаҭара алкаа ма аӡбарҭа азакәантә амчрахь иалалаз аӡбамҭа, иара убас ириашоу ахаҿы ирзаҳал аусураҿ иеиҭашьақәыргылара иазкны. 
  3. Аусура аҟынтә азакәандарала иамху/зхы иақәиҭыртәыз аусзуҩы азин имоуп, даҳәар уи аусура аҟынтә иамхра/ихы ақәиҭтәра изакәандоуп ҳәа аԥхьаӡара, амхар/ахы ақәиҭтәра аҵаҵӷәы аԥсахра, амаҵуратә хашәала. Аусзуҩы ԥсыхәа имамкәа ибжьаижьыз апериодаз иоуеит ибжьаижьыз амаҵуратә хашәала, иара убас Қырҭтәыла азакәанԥҵара иашьашәаланы иҳәаақәҵоу аус иуз ашықәсқәа рыцҵа, ахьӡтә хашәала. 
  4. Аусзуҩы аусура аҟынтә иамхра/ихы ақәиҭтәра ма амаҵуратә аиагара иазкны адҵа, адҵара ма аӡбамҭа аӡбарҭа ала изакәандоуп ҳәа аԥхьаӡараан аусзуҩы аусураҿ аанҿасрада деиҭашьақәыргылахароуп, убри аҭагылазаашьа ада, уи аусураҿ аиҭашьақәыргылараз мап аныикуа. 
  5. Аусзуҩы аусура аҟынтә иамхра/ихы ақәиҭтәра ма аигара иазкны адҵа, адҵара ма аӡбамҭа аӡбарҭа ала иаԥыхуп ҳәа аԥхьаӡара иарҿиаӡом аусзуҩы аусураҿ аанҿасрада иеиҭашьақәыргылара, аӡбарҭа аӡбамҭа иашьашәаланы, аусбарҭа иауалԥшьазар адҵа ҿыц, адҵара ма аӡбамҭа аусзуҩы аусура аҟынтә иамхра/ихы ақәиҭтәра ма аанҿасрада ииагара ирыдҳәалоу аҭагылазаашьақәа рыҭҵаара, рыхәшьараҭара ашьҭахь иқәнаргылар. Аусзуҩы дызҳәаз ауалафахәы абри ахәҭаҷ а-3-тәи ахәҭала ишьақәыргылоу ахыԥхьаӡара иоуеит аусурахь иеиҭашьақәыргылараан. Даҽа ҭагылазаашьакаан ибжьажьу ауалафахәы изхарҭәаахаӡом. 
  6. Абри акодекс иашьашәаланы амаҵура аҟынтә иамху аусзуҩы аусураҿ деиҭашьақәыргылахароуп хаҭалатәи арзаҳал иашьаҭакны, аӡбарҭа ахарадҵаратә азыӡба аҟазаараан.  
  7. Аусзуҩы аусураҿ деиҭашьақәыргылахароуп аҵыхәтәаны иааникылоз амаҵураҿы ма уи иашьашәалоу амаҵурахьы иара иақәшаҳаҭрала.


                                                                 Ахы VII


                                              Апенитенциалтә усбарҭақәа


  Ахәҭаҷ 32. Апенитенциалтә усбарҭа, уи анапхгара 
  1. Апенитенциалтә усбарҭоуп ихьыԥшым аорганизациатә ҿиамҭа, иарбану аиуристтә хаҿым, аус ауеит аусура асистемаҿ. Апенитенциалтә усбарҭа анапхгара абри акодексла иҳәаақәҵоу хазтәи афункциақәа рынагӡараан административтә органуп. 
  2. Ҷыдалатәи аусбарҭа ирҿиоит, иаҟәихеит, иара убас апенитенциалтә усбарҭаҿ иҭыԥырку ахара зду/зус ӡбоу ззин ыҟоу амаксималтә рхыԥхьаӡара иҳәаақәҵахоит  аминистр идҵала. 
  3. Апенитенциалтә усбарҭа азинмчра, аструқтура, анапхгара аҵас, иара убас абри акодекс 57-тәи ахәҭаҷла иазгәаҭоу даҽа зҵаарақәак иҳәаақәҵахоит апенитенциалтә усбарҭа аԥҟаԥҵала. Апенитенциалтә усбарҭа аԥҟаԥҵа аусура адиректор хада иадгаламҭала ишьақәирӷәӷәоит аминистр. 
  4. Апенитенциалтә усбарҭа анапхгара азиуеит апенитенциалтә усбарҭа адиректор. Апенитенциалтә усбарҭа адиректор аминистр иҟны аиқәышаҳаҭрала амаҵурахьы даиҭоит, амаҵура аҟынтә ихы дақәиҭыитәуеит аусура адиректор хада. 
 
  Ахәҭаҷ 33. Апенитенциалтә усбарҭа ахкқәа
  1. Апенитенциалтә усбарҭа ахкқәоуп:
  а) аҭакызааратә усбарҭа;
  б) ахақәиҭра аҿахҵәаратә усбарҭа;
  г) ахара зду, зус ӡбоу рыхәышәтәырҭа усбарҭа. 
  2. Аминистр азинмчра имоуп иаԥиҵар, иқәихыр еилаԥсоу атиптә апенитенциалтә усбарҭа.
  3. Аҭакызааратә усбарҭоуп ихҩоу, иалукаартә ихьчоу, аҭакырҭа атиптә усбарҭа, изхықәку ахара зду иизолиациа ақәнагақәыршәаратә аусмҩаԥгатәқәа рынагӡара арманшәаларазы. 
  4. Аҭакызааратә усбарҭаҿ иҭыԥыркуп ахара зду, Қырҭтәыла азакәанԥҵарала иазгәаҭоу аҭагылазаашьақәа ма еилаԥсоу атиптә апенитенциалтә усбарҭа аҟазаара аҭагылазаашьа ада. Еилаԥсоу атиптә апенитенциалтә усбарҭаҿ ахара зду изолиациаҿ иҟазароуп зус ӡбоу рҟынтә ианеиҵаха дара-дара еидыху анхарҭа ҵакырала. 
  5. Аҭакызааратә усбарҭаҿ ахара зду иҭыԥыркуп ҷыдалатәи аҭакырҭа уадақәа рҿы, алгара ахьыҟоу инагӡахар авизуалтә ма аелектронтә хархәагала ахылаԥшра, аконтроль абри акодекс 58-тәи ахәҭаҷ иашьашәаланы. 
  6. Ахақәиҭра аҿахҵәаратә усбарҭоуп Қырҭтәыла ашьаусӡбаратә акодекс 40-тәи ахәҭаҷ актәи ахәҭа “з”, “ҭ” апунктеиҵақәа рыла иазгәаҭоу ашьауӷақәа рынагӡаратә усбарҭа.
  7. Ахақәиҭра аҿахҵәаратә усбарҭақәоуп:
  а) ахы ақәиҭтәразы азыҟаҵаратә ахақәиҭра аҿахҵәаратә усбарҭа;
  б) зриск лаҟәу ахақәиҭра аҿахҵәаратә усбарҭа;
  г) бжала иаарту атиптә ахақәиҭра аҿахҵәаратә усбарҭа;
  д) ихҩоу атиптә ахақәиҭра аҿахҵәаратә усбарҭа;
  е) иалукааша ариск зцу ахақәиҭра аҿахҵәаратә усбарҭа;
  в) аҳәса ҷыдалатәи русбарҭа;
  з) зықәранаӡам рреабилитациатә усбарҭа. 
  8. Ахара зду, зус ӡбоу рыхәышәтәырҭа усбарҭа иарманшәалоит ахара зду, зус ӡбоу ргәабзиара аҭагылазаашьа ахәшьараҭара, апрофилактика, адиагностика, ахәышәтәра амбулаториатә еиԥш, убас астационартә ҭагылазаашьақәа рҿы.


                                                             Ахы VIII


                                       Ахақәиҭра аҿахҵәаратә усбарҭақәа 


  Ахәҭаҷ 34. Ахы ақәиҭтәразы азыҟаҵаратә ахақәиҭра аҿахҵәаратә усбарҭа
  1. Ахы ақәиҭтәразы азыҟаҵаратә ахақәиҭра аҿахҵәаратә усбарҭоуп ихьчоу, бџьарла еибыҭоу ахьчаҩцәа рыла еиҿкаау, ахьчаратә аҳәааркрала икәыршоу аусбарҭа, иахьырманшәалоу зус ӡбоу еснагьтәи рхылаԥшра. 
  2. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ зус ӡбоу иҭыԥыркуп азеиԥш анхарҭаҿ, алшара ахьыҟоу инагӡахар авизуалтә ма аелектронтә хархәагала ахылаԥшра, аконтроль абри акодекс 58-тәи ахәҭаҷ иашьашәаланы. 
  3. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟоу зус ӡбоу азин имоуп, ихьыԥшымкәа, ишьақәыргылоу аҵасла деиҭаҵыр аусбарҭа аҵакырадгьылаҿ. 
  4. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟоу зус ӡбоу азин имоуп, аусура адиректор хада идҵала иҳәаақәҵоу аԥҟарақәеи аҿҳәареи рыла иаанижьыр аусбарҭа аҵакырадгьыл. 
  5. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ ахақәиҭра аҿахҵәара нагӡахоит абри акодекс иашьашәаланы, абри ахала даҽакы азгәаҭамзар.
  6. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ зус ӡбоу иҭыԥыркра аҵас иҳәаақәҵахоит аминистр идҵала.
  7. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟалар алшоит дыҩнарҵар ашәарҭараз имаҷу ма абжьаратә риск зцу зус ӡбоу, дарбану афактла изхызгаша аҿҳәара шықәсык еиҳам. Иҟалаӡом ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ зықәранаӡам зус ӡбоу иҭыԥыркра. 
  8. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ зус ӡбоу дҭыԥыркхоит уи иҩыратә ақәшаҳаҭра иашьаҭакны, аусура адиректор хада идҵала. Аҩыратә ақәшаҳаҭраҿ зус ӡбоу иазгәаиҭоит, дшақәшаҳаҭу, инаигӡар ахы ақәиҭтәразы азыҟаҵаратә ахақәиҭра аҿахҵәаратә усбарҭа азы ишьақәыргылоу ауалԥшьақәа, иара убас иҵар ма аус иур, иҽалаирхәыр абри аусбарҭа ала идгалоу ареабилитациатә аусмҩаԥгатәқәа. 
  9. Аусура адиректор хада абри ахәҭаҷ а-8-тәи ахәҭала иазгәаҭоу аҭагылазаашьаан аӡбамҭа ашьҭыхраан иазгәаиҭоит зус ӡбоу ихаҿратә ҟазшьарбагақәа, ацәгьаура анагӡара амотив, ишьақәгылоу аиашаӡбара иаҿагылоу ахымҩаԥгашьа, ахақәиҭра аҿахҵәаратә усбарҭа аҟынтә ибналара ариск, иара убас уи ашәарҭара, иарбану зус ӡбоу иҟалар зылшоу иазирҿиар ахақәиҭра аҿахҵәаратә усбарҭа. 
  10. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟоу зус ӡбоу абри аусбарҭа аинфраструктура азгәаҭарала икьысуеит ашәарҭадара иашьашәалоу ариск зус ӡбоу изы ишьақәыргылоу азинқәеи ауалԥшьақәеи.  
  11. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟалар алшоит дҭыԥыркхар иара убас зус ӡбоу аԥҳәыс. Уи иацҵаны илкьысуеит абри акодекс 39-тәи ахәҭаҷ а-5-тәи, а-6-тәи ахәҭақәа рыла иазгәаҭоу азинқәа. 
  12. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟоу зус ӡбоу аусура адиректор хада иӡбамҭала иҟалар алшоит иоур азин, иаанижьыр ари аусбарҭа анаҩстәи аԥҟарақәеи аҿҳәарақәеи руакы ала:
  а) ахы ақәиҭтәразы азыҟаҵаратә ахақәиҭра аҿахҵәаратә усбарҭа анҭыҵ аҵара ма аусураан, арҵаратә ма аусуратә график иашьашәаланы;
  б) Қырҭтәыла азакәанԥҵарала ишьақәыргылоу аԥсшьарамшқәа раан;
  г) ишьақәырӷәӷәоу аҭаххараан, мчыбжьык аҩныҵҟа 3 уахыки-ҽнаки иахмырԥакәа. 
  13. Абри ахәҭаҷ 12-тәи ахәҭала иазгәаҭоу аҭагылазаашьаан ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ зус ӡбоу дагханы инеираан ма имнеираан иарҿиоит Қырҭтәыла ашьаусӡбаратә акодексла ишьақәыргылоу аҭакԥхықәра, убри аҭагылазаашьа ада, агхарала ацәырҵра ма ацәырымҵра амзызыс ианыҟоу анаҩстәи аҭагылазаашьақәа руакы:
  а) зус ӡбоу игәабзиара убри аҩыза аҭагылазаашьа, иарбану алшара изымҭоу уи идҵоу ауалԥшьа анагӡара, иарбан ишьақәырӷәӷәоу аҳақьым ииҭаз иашьашәалоу алкаа;
  б) зус ӡбоу ила ишьақәыргылоу арежим аилагара уи иҟынтәи ихьыԥшым амзызқәа ирыхҟьаны, уззымиааиуа амч (афорсмажор) аҟазаараан, хаҭала, аԥсабаратә рыцҳара, авариа, абылра, амассатә аилаҩынтра, арратә нагӡамҭа, акарантин ма аҷыдалкаатә ҭагылазаашьа рыларҵәараан ма даҽа убри аҩыза аҭагылазаашьак аҟазаараан, иарбану аобиективла алшара азымҭоу ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ ацәырҵра, иарбан ишьақәырӷәӷәоу иашьашәалоу аҳәынҭқарратә усбарҭа ала иҭыжьу адокумент.
  14. Зус ӡбоу, дарбану абри ахәҭаҷ 12-тәи ахәҭа иашьашәаланы иаанзыжьыз ахы ақәиҭтәразы азыҟаҵаратә ахақәиҭра аҿахҵәаратә усбарҭа, азин имаӡам Қырҭтәыла аҳәынҭқарратә ҳәаа ахыҵра.
  15. Абри ахәҭаҷ 12-тәи ахәҭала иазгәаҭоу ахы ақәиҭтәразы азыҟаҵаратә ахақәиҭра аҿахҵәаратә усбарҭа ааныжьра аҿҳәара иалоуп ашьауӷа ахгара азеиԥш аҿҳәараҿы. 
  16. Зус ӡбоу инаимыгӡозар уи ихәда иқәҵоу ауалԥшьа, еилаигозар ахы ақәиҭтәразы азыҟаҵаратә ахақәиҭра аҿахҵәаратә усбарҭа аԥҟаԥҵала ишьақәыргылоу аҭаххара ма уи абри аусбарҭаҿ ихымҩаԥгашьа иубартә иҽеимкәа иԥсахызар, аусбарҭа адиректор аусура адиректор хада иахь ахырхара ҟаиҵоит абжьаҟазарала зус ӡбоу даҽа апенитенциалтә усбарҭахь иагара иазкны. 


  Ахәҭаҷ 35. Зриск лаҟәу ахақәиҭра аҿахҵәаратә усбарҭа
  1. Зриск лаҟәу ахақәиҭра аҿахҵәаратә усбарҭоуп ихьчоу, бџьарла еибыҭоу ахьчаҩцәа рыла еиҿкаау, ҷыдалатәи ахьчаратә аҳәааркрала икәыршоу аусбарҭа, иахьырманшәалоу зус ӡбоу еснагьтәи рхылаԥшра.
  2. Зриск лаҟәу ахақәиҭра аҿахҵәаратә усбарҭаҿ зус ӡбоу иҭыԥыркуп азеиԥш анхарҭаҿ, алшара ахьыҟоу инагӡахар авизуалтә ма аелектронтә хархәагала ахылаԥшра, аконтроль абри акодекс 58-тәи ахәҭаҷ иашьашәаланы. 
  3. Зриск лаҟәу ахақәиҭра аҿахҵәаратә усбарҭаҿ ашьауӷа ихигоит, аҵас шыҟоу еиԥш, зус ӡбоу, зхаҿратә ҟазшьарбагақәа, ацәгьаура анагӡара амотив, ишьақәгылоу аиашаӡбара иаҿагылоу алҵшәа, ахақәиҭра аҿахҵәаратә усбарҭаҿ иаарԥшу ахымҩаԥгашьа иузҭоу убри агәаанагара аҵаҵӷәы, ашәарҭара, иарбану уи иҟалар зылшоу иҭаиргылар ахақәиҭра аҿахҵәаратә усбарҭа ма уаҟа иҟоу, иара убас ауаажәларра, аҳәынҭқарра ма азинтә органқәа ршәарҭадара, ишылаҟәу.
  4. Зриск лаҟәу ахақәиҭра аҿахҵәаратә усбарҭаҿ зус ӡбоу дҭыԥыркхоит уи иҩыратә ақәшаҳаҭра иашьаҭакны. Аҩыратә ақәшаҳаҭраҿ зус ӡбоу иазгәаиҭоит, дшақәшаҳаҭу, инаигӡар зриск лаҟәу ахақәиҭра аҿахҵәаратә усбарҭа азы ишьақәыргылоу ауалԥшьақәа, иара убас иҵар ма аус иур, иҽалаирхәыр абри аусбарҭа ала идгалоу ареабилитациатә аусмҩаԥгатәқәа рҿы. Зриск лаҟәу ахақәиҭра аҿахҵәаратә усбарҭаҿ зус ӡбоу иҭыԥыркра аҵас иҳәаақәҵахоит аминистр идҵала. 
  5. Зриск лаҟәу ахақәиҭра аҿахҵәаратә усбарҭаҿ иҟоу зус ӡбоу азин имоуп, ихьыԥшымкәа, абри аусбарҭа аԥҟаԥҵла ишьақәыргылоу аҵасла деиҭаҵыр аусбарҭа аҵакырадгьылаҿ.
  6. Зриск лаҟәу ахақәиҭра аҿахҵәаратә усбарҭаҿ иҟоу зус ӡбоу изы аҵара ма аусура, абри аусбарҭа ала идгалоу ареабилитациатә аусмҩаԥгатәқәа рҿы аҽалархәра ихымԥадатәиуп. 


  Ахәҭаҷ 36. Бжала иаарту атиптә ахақәиҭра аҿахҵәаратә усбарҭа
  1. Бжала иаарту атиптә ахақәиҭра аҿахҵәаратә усбарҭоуп иалукаартә ихьчоу, бџьарла еибыҭоу ахьчаҩцәа рыла еиҿкаау, ҷыдалатәи ахьчаратә аҳәааркрала икәыршоу аусбарҭа, иахьырманшәалоу зус ӡбоу еснагьтәи рхылаԥшра.
  2. Бжала иаарту атиптә ахақәиҭра аҿахҵәаратә усбарҭаҿ зус ӡбоу иҭыԥыркуп азеиԥш анхарҭаҿ, алшара ахьыҟоу инагӡахар авизуалтә ма аелектронтә хархәагала ахылаԥшра, аконтроль абри акодекс 58-тәи ахәҭаҷ иашьашәаланы.
  3. Бжала иаарту атиптә ахақәиҭра аҿахҵәаратә усбарҭаҿ иҟоу зус ӡбоу азин имоуп, ихьыԥшымкәа, ишьақәыргылоу аҵасла деиҭаҵыр аусбарҭа аҵакырадгьылаҿ.
  4. Бжала иаарту атиптә ахақәиҭра аҿахҵәаратә усбарҭаҿ ашьауӷа рхыргоит, аҵас шыҟоу еиԥш: ахаҿы, дарбану зус ӡбоу еиҳа имаҷны ихьанҭоу ма ихьанҭоу ацәгьаура анагӡаразы, иззы иԥҵәоу ахақәиҭра аҿахҵәаратә ҿҳәара 10 шықәса еиҳам; зус ӡбоу, дарбану абри акодексла ишьақәыргылоу аҵасла ииагоу даҽа типтә ахақәиҭра аҿахҵәаратә усбарҭа аҟынтә; аԥҳәыс, дарбану ашьауӷа асахьала аҿҳәара змоу ахақәиҭра аҿахҵәара ззықәыргылоу. 
  5. Бжала иаарту атиптә ахақәиҭра аҿахҵәаратә усбарҭаҿ иҟалар алшоит дҭыԥыркхар иара убас даҽа зус ӡбоу ариск афактор азгәаҭарала. 


  Ахәҭаҷ 37. Ихҩоу атиптә ахақәиҭра аҿахҵәаратә усбарҭа
  1. Ихҩоу атиптә ахақәиҭра аҿахҵәаратә усбарҭоуп иалукаартә ихьчоу, бџьарла еибыҭоу ахьчаҩцәа рыла еиҿкаау, асигнализациатә системала еиқәшәоу, ҷыдалатәи ахьчаратә аҳәааркрала икәыршоу аусбарҭа, иахьырманшәалоу зус ӡбоу еснагьтәи рхылаԥшра.
  2. Ихҩоу атиптә ахақәиҭра аҿахҵәаратә усбарҭаҿ зус ӡбоу иҭыԥыркуп ҷыдалатәи аҭакырҭа уадақәа рҿы, алшара ахьыҟоу инагӡахар авизуалтә ма аелектронтә хархәагала ахылаԥшра, аконтроль абри акодекс 58-тәи ахәҭаҷ иашьашәаланы.
  3. Ихҩоу атиптә ахақәиҭра аҿахҵәаратә усбарҭаҿ ашьауӷа рхыргоит, аҵас шыҟоу еиԥш: ахаҿы, дарбану аԥхьа зус ӡбоу гәҭакыла, иалукаартә ихьанҭоу ацәгьаура анагӡаразы, дарбану аӡбарҭа иззықәнаргылаз 10 шықәса еиҳаны ахақәиҭра аҿахҵәара; гәҭакыла ацәгьаура анагӡаразы зныкымкәа зус ӡбоу ахаҿы, ҿҳәарадатәи ахақәиҭра аҿахҵәарала зус ӡбоу ахаҿы, уаанӡа зус ӡбаз ахаҿы, дарбану ашьауӷа асахьала ахақәиҭра аҿахҵәара ззықәыргылаз; зус ӡбоу, дарбану абри акодексла ишьақәыргылоу аҵасла иагоу даҽа типтә ахақәиҭра аҿахҵәаратә усбарҭа аҟынтә.
  4. Ихҩоу атиптә ахақәиҭра аҿахҵәаратә усбарҭаҿ иҟалар алшоит дҭыԥыркхар иара убас даҽа зус ӡбоу ариск афактор азгәаҭарала.


  Ахәҭаҷ 38. Иалукааша ариск зцу ахақәиҭра аҿахҵәаратә усбарҭа
  1. Иалукааша ариск зцу ахақәиҭра аҿахҵәаратә усбарҭоуп иалукаартә ихьчоу, бџьарла еибыҭоу ахьчаҩцәа рыла еиҿкаау, асигнализациатә системала еиқәшәоу, ҷыдалатәи ахьчаратә аҳәааркрала икәыршоу аусбарҭа, иахьырманшәалоу ашәарҭадаратә анагӡатәқәа, зус ӡбоу еснагьтәи рхылаԥшра.
  2. Иалукааша ариск зцу ахақәиҭра аҿахҵәаратә усбарҭаҿ зус ӡбоу, аҵас шыҟоу еиԥш, иҭыԥыркуп ҷыдалатәи, ҭыԥк ма ҩ-ҭыԥк змоу аҭакырҭа уадақәа рҿы, еснагь иахьынагӡахоу авизуалтә ма аелектронтә хархәагала ахылаԥшра, аконтроль. Аудиохархәагала ахылаԥшра, аконтроль иҟалар алшоит инагӡахар Қырҭтәыла азакәанԥҵарала иазгәаҭоу аҭагылазаашьаан. Зус ӡбоу ҭыԥк змоу иҭакырҭа ауадаҿ ма ҩ-ҭыԥк змоу аҭакырҭа уадаҿ хаз-хазы иҭыԥыркра аԥҟарақеи аҵасқәеи иҳәаақәҵахоит иалукааша ариск зцу ахақәиҭра аҿахҵәаратә усбарҭа аԥҟаԥҵала. 
  3. Иалукааша ариск зцу ахақәиҭра аҿахҵәаратә усбарҭаҿ ахақәиҭра аҿахҵәара нагӡахоит абри акодекс иашьашәаланы, абри ахәҭаҷла даҽакы азгәаҭамзар. 
  4. Иалукааша ариск зцу ахақәиҭра аҿахҵәаратә усбарҭаҿ ашьауӷа ахгаразы дҭыԥыркхоит зшәарҭара ариск ҳараку зус ӡбоу, зхаҿратә ҟазшьарбагақәа, акриминалтә авторитет, ацәгьаура анагӡара амотив, иҟалаз аиашаӡбара иаҿагылоу алҵшәа, ахақәиҭра аҿахҵәаратә усбарҭаҿ иаарԥшу ахымҩаԥгашьа акырӡа ашәарҭара иҭанаргылоит ма иҟалар алшоит иҭанаргылар ахақәиҭра аҿахҵәаратә усбарҭа ма уаҟа иҟоу, иара убас ауаажәларратә, аҳәынҭқарратә ма азинхьчаратә аорганқәа ршәарҭадара. 
  5. Иалукааша ариск зцу ахақәиҭра аҿахҵәаратә усбарҭаҿ иҟоу зус ӡбоу ихы иаирхәаӡом:
  а) аџьаустә цхыраара азин;
  б) иалукааша, хаҭалатәи аҭагылазаашьақәа ирыдҳәаланы апенитенциалтә усбарҭа аамҭала ааныжьра азин;
  г) ахақәиҭра аҿахҵәаратә усбарҭа анҭыҵ аамҭа-кьаҿлатәи адәылҵра азин. 
  6. Абри акодекс 115-тәи ахәҭаҷ а-8-тәи ахәҭала иазгәаҭоу ахаҿы ила зус ӡбоу ихьӡала инашьҭу акоресподенциа игәаҭахоит убриҵәҟьа ахәҭаҷ а-7-тәи ахәҭала ишьақәыргылоу аҵасла.
  7. Иалукааша ариск зцу ахақәиҭра аҿахҵәаратә усбарҭаҿ иҟоу зус ӡбоу азин имоуп, абри аусбарҭа аԥҟаԥҵла ишьақәыргылоу аҵасла иоур ацҳамҭа. 


  Ахәҭаҷ 39. Аҳәса ирызку ҷыдалатәи аусбарҭа
  1. Аҳәса ирызку ҷыдалатәи аусбарҭоуп иалукаартә ихьчоу, бџьарла еибыҭоу ахьчаҩцәа рыла еиҿкаау, ҷыдалатәи ахьчаратә аҳәааркрала икәыршоу аусбарҭа, иахьырманшәалоу зус ӡбоу еснагьтәи рхылаԥшра.
  2. Аҳәса ирызку ҷыдалатәи усбарҭаҿ иҭыԥыркуп зус ӡбоу аҳәса, урҭ рыбжьара, зықәранаӡам. 
  3. Аҳәса ирызку ҷыдалатәи усбарҭаҿ зус ӡбоу, аҵас шыҟоу еиԥш, иҭыԥыркуп азеиԥш анхарҭаҿ, алшара ахьыҟоу инагӡахар авизуалтә ма аелектронтә хархәагала ахылаԥшра, аконтроль абри акодекс 58-тәи ахәҭаҷ иашьашәаланы.
  4. Аҳәса ирызку ҷыдалатәи усбарҭа, аҵас шыҟоу еиԥш, иаҟароуп бжала иаарту атиптә ахақәиҭра аҿахҵәаратә усбарҭа, абри акодексла иазгәаҭоу аҭагылазаашьа ада. Аҳәса ирызку ҷыдалатәи усбарҭаҿ зус ӡбоу иҟалар алшоит дҭыԥыркхар ариск иашьашәаланы, абри аусбарҭа аинфраструктура азгәаҭарала. 
  5. Ахәҭазаараан аҳәса ирызку ҷыдалатәи усбарҭаҿ еиқәыршәахоит ҷыдалатәи аҟәша еимгәадуу аҳәсеи ахәыҷқәеи рзы. Ан лыбжьаҟазарала, ахылаԥшреи ахӡыӡаареи аорган азинла, абри аусбарҭа адиректор иақәшаҳаҭрала алшара ыҟоуп ан, 3 шықәсанӡа ахәыҷы лареи еицны рынхара. Аҳәса ирызку ҷыдалатәи усбарҭа иауалԥшьоуп еиҿнакаар иашьашәалоу аԥҟарақәа. 
  6. Аҳәса ирызку ҷыдалатәи усбарҭаҿ иҟоу 3 шықәсанӡа ахәыҷы икрыфара, уи изы амедицинатә маҵзура анагӡара, иашьашәалоу асанитартә-агигиенатә ҭаххарақәа иарманшәалоит аусура. Аҳәса ирызку ҷыдалатәи усбарҭаҿ иҟоу 3 шықәсанӡа ахәыҷы икрыфара анормақәа, асанитартә-агигиенатә ҭаххарақәа иҳәаақәҵахоит аминистр, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистр езеиԥш идҵала. 
  7. Аҳәса ирызку ҷыдалатәи усбарҭаҿ иҟоу зус ӡбоу, зыхшара 3 шықәса ихыҵны аусбарҭа аҟынтә ицаз, азин лымоуп, аусура адиректор хада иӡбамҭала, ахшара ибара иахықәкны, уи аусбарҭа аҟынтә ицара ашьҭахь шықәсык аҩныҵҟа, Қырҭтәыла азакәанԥҵарала ишьақәгылоу аԥсшьарамшқәа раан иаанлыжьыр аусбарҭа. Аҳәса ирызку ҷыдалатәи усбарҭаҿ иҟоу зус ӡбоу лыла аԥсшьарамшқәа раан аҳәса ирызку ҷыдалатәи усбарҭа ааныжьра аҵас иҳәаақәҵахоит аминистр идҵала. Аусура адиректор хада иарбоу азҵаара аилыргараан иазгәаиҭоит зус ӡбоу лхаҿратә ҟазшьарбагақәа, лҟынтәи иаауа ауаажәларра шәарҭара, уи лыла уаанӡа ацәгьаура анагӡара афакт, ацәгьаура аҟазшьа, амотив, иҟалаз алҵшәа, ацәгьаура аҩынтәтә анагӡара ариск, ашьауӷа ахгараан иаарԥшу ахымҩаԥгашьа, даҽа ҭагылазаашьақәак, иарбанқәоу иҟалар зылшоу анырра арҭар аусура адиректор хада иӡбамҭа.
  8. Абри ахәҭаҷ а-7-тәи ахәҭала иазгәаҭоу аҭагылазаашьаан аҳәса ирызку ҷыдалатәи усбарҭаҿ зус ӡбоу дагханы лцәырҵра ма лцәырымҵра иарҿиоит Қырҭтәыла ашьаусӡбаратә акодексла ишьақәыргылоу аҭакԥхықәра, убри аҭагылазаашьа ада, дагханы лцәырҵра ма лцәырымҵра амзыз анаҩстәи аҭагылазаашьақәа руакы анакәу:
  а) зус ӡбоу игәабзиара убри аҩыза аҭагылазаашьа, иарбану алшара лызымҭоу лара лыхәда иқәҵоу ауалԥшьа анагӡара, иарбан ишьақәырӷәӷәоу аҳақьым илиҭаз иашьашәалоу алкаа;
  б) зус ӡбоу ила ишьақәыргылоу арежим аилагара уи иҟынтәи ихьыԥшым амзызқәа г, уззымиааиуа амч (афорсмажор) аҟазаараан, хаҭала, аԥсабаратә рыцҳара, авариа, абылра, амассатә аилаҩынтра, арратә нагӡамҭа, акарантин ма аҷыдалкаатә ҭагылазаашьа рыларҵәараан ма даҽа убри аҩыза аҭагылазаашьа аҟазаараан, иарбану аобиективла алшара азымҭоу аҳәса ирызку ҷыдалатәи усбарҭаҿ ацәырҵра, иарбан ишьақәырӷәӷәоу иашьашәалоу аҳәынҭқарратә усбарҭа ала иҭыжьу адокумент.
  9. Зус ӡбоу, дарбану абри ахәҭаҷ а-7-тәи ахәҭа иашьашәаланы иаанзыжьыз аҳәса ирызку ҷыдалатәи усбарҭа, азин имаӡам Қырҭтәыла аҳәынҭқарратә ҳәаа ахыҵра. 
  10. Абри ахәҭаҷ а-5-тәи ахәҭала иазгәаҭоу аҭагылазаашьаан зус ӡбоу ласс-лассы лхы аԥырылгозар ан луанԥшьа анагӡара, урҭ ишахәҭоу акәымкәа иналыгӡозар, цәгьашақә лхы иалырхәозар ан лзинқәа, аҳәса ирызку ҷыдалатәи усбарҭа адиректор иуалԥшьоуп абри иазкны аанҿасрада, Қырҭтәыла азакәанԥҵарала ишьақәыргылоу аҵасла адырра аиҭар абикәынреи ахӡыӡаареи аорган иашьашәалоу ақәҿыҭразы. 
  11. Аҳәса ирызку ҷыдалатәи усбарҭаҿ иҟоу зус ӡбоу азин лымоуп, ихьыԥшымкәа, абри аусбарҭа аԥҟаԥҵла ишьақәыргылоу аҵасла деиҭаҵыр аусбарҭа аҵакырадгьылаҿ.
  12. Аҳәса ирызку ҷыдалатәи усбарҭаҿ ан лыҟны инхоу ахәыҷы ила 3 шықәсанӡа анаӡара иахҟьаны аусбарҭа ааныжьра аҵас иҳәаақәҵахоит аминистр, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистр езеиԥш идҵала.
  13. Абри ахәҭаҷ а-7-тәи ахәҭала иазгәаҭоу аҳәса ирызку ҷыдалатәи усбарҭа ааныжьра аҿҳәара иалоуп ашьауӷа ахгара азеиԥш аҿҳәараҿы.


  Ахәҭаҷ 40. Зықәранаӡам рреабилитациатә усбарҭа
  Зықәранаӡам рреабилитациатә усбарҭоуп зықәранаӡам ирызку ахәҭазаарақәа ирышьашәалоу аинфраструктурала, аперсоналла ирманшәалоу, иалукаартә ихьчоу усбарҭа, иахьҭыԥырку ахақәиҭра аҿахҵәарала зус ӡбоу зықәранаӡам, иахьырманшәалоу урҭ еснагьтәи рхылаԥшра.


                                                            Ашәҟәы II


                               Аҭакызаара, ахақәиҭра аҿахҵәара анагӡара


                                                                  Ахы IX


  Аҭакызаара, ахақәиҭра аҿахҵәара анагӡара аҵаҵӷәқәа, ахара зду/зус ӡбоу ихаҭалатәи аус амҩаԥгара


  Ахәҭаҷ 42. Ахара зду/зус ӡбоу апенитенциалтә усбарҭаҿ иҭыԥыркра аҵаҵӷәы
  1. Ахара зду аҭакратә усбарҭаҿ иҭыԥыркраз ихымԥадатәиуп ахаҿы изы анагӡаратә усмҩаԥгатә асахьала аҭакра иқәҵара изкны аӡбарҭа аӡбамҭа, ахара зду дзусҭоу шьақәзырӷәӷәоу адокумент ма административтә орган ала иҭыжьу даҽа аидентификациатә документ афотоҭыхымҭала, иара убас иаанкыларатә аԥҟаанҵа, Қырҭтәыла азакәанԥҵарала иазгәаҭазар аанкыларатә аԥҟаанҵа аиқәыршәара. 
  2. Ахара зду ахақәиҭра аҿахҵәаратә усбарҭаҿ иҭыԥыркразы ихымԥадатәиуп аӡбарҭа ахарадҵаратә азыӡба, ахаҿы излаизықәыргылахаз ахақәиҭра аҿахҵәара, ахара зду дзусҭоу шьақәзырӷәӷәоу адокумент ма административтә орган ала иҭыжьу даҽа аидентификациатә документ афотоҭыхымҭала, иара убас аанкыларатә аԥҟаанҵа, Қырҭтәыла азакәанԥҵарала иазгәаҭазар аанкыларатә аԥҟаанҵа аиқәыршәара. 


  Ахәҭаҷ 42. Ардырра ахара зду/зус ӡбоу аҭакызаара/ахақәиҭра аҿахҵәара анагӡара аҭыԥанҵәҟьа идкылара иазкны
  1. Аҭакратә усбарҭа иауалԥшьоуп ахара зду иҭакра анагӡара аҭыԥанҵәҟьа идкылара иазкны аанҿасрада ма адкылара аҟынтә аусуратә мышкы иахмырԥакәа адырра ииҭар аусеилыргаҩ, апрокурор, аӡбарҭа, ахара зду иазааигәоу ауа, иара убас ахара зду иҳәарала - даҽа хаҿык ма ахара зду идукат. 
  2. Аҭакратә усбарҭаҿ ахара зду идкылара аҟынтә 24 сааҭ иахмырԥакәа ахара зду изкны аинформациа ишьҭхоит Қырҭтәыла аҩныҵҟатәи усқәа рминистррахь. 
  3. Ахақәиҭра аҿахҵәаратә усбарҭа иауалԥшьоуп ахара зду ихақәиҭра аҿахҵәара анагӡара аҭыԥанҵәҟьа идкылара иазкны аанҿасрада ма уи идкылара аҟынтә аусуратә мышкы иахмырԥакәа адырра аиҭар азыӡба иқәзыргылаз аӡбарҭа, ахара зду иазааигәоу ауа, иара убас ахара зду иҳәарала - даҽа хаҿык ма ахара зду идукат.


  Ахәҭаҷ 43. Ахара зду рреестр/зус ӡбоу рреестр
  Ахара зду, дарбану аҭакратә усбарҭаҿ ирыдыркылоу абри акодекс иашьашәаланы, дҭагалоуп ахара зду рреестраҿ, мацара зус ӡбоу, дарбану ахақәиҭра аҿахҵәаратә усбарҭаҿ иаргаз абриҵәҟьа акодекс иашьашәаланы, - зус ӡбоу рреестраҿ. Ахара зду рреестр/зус ӡбоу рреестр иҟалар алшоит имҩаԥысыр аелектронтә формала, аминистр идҵала ишьақәыргылоу аҵасла.


  Ахәҭаҷ 44. Ахара зду/зус ӡбоу ихаҭалатәи аус
  1. Ахара зду/зус ӡбоу ихаҭалатәи аус ишьақәгылоит уи апенитенциалтә усбарҭаҿ иҭыԥыркра аҟынтә уи ихы ақәиҭтәраанӡа. Ахара зду/зус ӡбоу ихы ақәиҭтәра ашьҭахь уи ихаҭалатәи аус аусура архиваҿ иҵәаххоит. Ахара зду/зус ӡбоу ихаҭалатәи аус амҩаԥгара аҵас, абри аусаз иацҵатәу адокументқәа реиқәыԥхьаӡа, аус аусура архиваҿ аҵәахра аҿҳәара иҳәаақәиҵоит аминистр.
  2. Ахара зду/зус ӡбоу ихаҭалатәи аусаҿ иҟазароуп адыррақәа уи игәазыҟаҵаратә, идисциплинатә аҭакԥхақәра иазкны.
  3. Ахара зду/зус ӡбоу ихаҭалатәи аус ахарҭәаара аконтроль, ахылаԥшра инанагӡоит аусура иашьашәалоу аструқтуратә аиҟәша. 
  4. Ахара зду/зус ӡбоу даҽа апенитенциалтә усбарҭахь ииагараан уи ихаҭалатәи аус иашьашәалоу аусбарҭахь ишьҭхоит. 
  5. Ахара зду/зус ӡбоу азин имоуп, дабадырыр ихатә хаҭалатәи аус. Ахара зду/зус ӡбоу ихаҭалатәи аус абадырра азин имоуп иара убас ҷыдала азинмчра змоу ахаҿы. Ҷыдала азинмчра змоу ахаҿқәа рсиа ишьақәирӷәӷәоит аминистр.


                                                               Ахы X


                                                       Аҭакра анагӡара


  Ахәҭаҷ 45. Аҭакра анагӡара аҭыԥ
  Ахаҿы, дарбану Қырҭтәыла ашьаусӡбаратә апроцесстә кодексла ишьақәыргылоу аҵасла ақәнагақәыршәаратә аусмҩаԥгатә асахьала аҭакра ззықәыргылахаз, дҭыԥыркхоит аҭакратә усбарҭаҿ. 


  Ахәҭаҷ 46. Ахара зду аҭакызаараҿ иҟазаара аҭагылазаашьақәа
  1. Аҭакратә усбарҭаҿ иҟоу асанитартә-агигиенатә ҭагылазаашьақәа ирышьашәалозароуп Қырҭтәыла азакәанԥҵарала ишьақәыргылоу анормақәа.
  2. Аҭакратә усбарҭаҿ ирыдыркылаз ахаҿы аҭакратә уадаҿ дҭыԥыркхоит. 
  3. Ашьаусӡбаратә усказ ахара зду ахаҿқәа апенитенциалтә усбарҭаҿ хаз-хазы иҭыԥыркхоит. Апенитенциалтә усбарҭа иауалԥшьоуп инанагӡар анагӡатәқәа урҭ дара-дара изымеицәажәарц. Абри аҵас аусеилыргаҩ, апрокурор ма аӡбарҭа аӡбамҭала иҟалар алшоит икьысыр иара убас даҽа ахара зду.


  Ахәҭаҷ 47. Ахара зду аҭакратә усбарҭаҿ идкылара аҵас
  1. Ахара зду аҭакратә усбарҭаҿ идкылараан ихымԥадатәиуп уи ипатреҭ ҭыхра, адактилоскопиа. Аҭакратә усбарҭаҿ иашьашәалоу инфраструктура аҟазаараан алшара ыҟоуп ахара зду идактилоскопиа нагӡахар аелектронтә аиҿартәырала, иақәнагоу адыррақәа ианылар аелектронтә архиваҿ. Афотоҭыхымҭақәа, урҭ рнегативқәа, иара убас адактилоскопиатә ахарҭәаабӷьыц, ахара зду ижәатә портрет иҵәаххоит ахара зду ихаҭалатәи аусаҿ, иарбану уи иус аӡбараан иазышьҭхоит иашьашәалоу ахақәиҭра аҿахҵәаратә усбарҭа. 
  2. Ахара зду идактилоскопиатә ахарҭәаабӷьыц, афотоҭыхымҭа аелектронтә версиа аҭакратә усбарҭа адактилоскопиа аҟынтә, афотоҭыхымҭа аҟынтә 7 мшы аҿҳәара аҩныҵҟа идәықәнаҵоит Қырҭтәыла аҩныҵҟатәи усқәа рминистррахь. 
  3. Ахара зду аҭакратә усбарҭаҿ идкылараан ахара зду, уи ихатә маҭәарқәа ишахәҭоу игәаҭахоит, абри иазкны иашьашәалоит иашьашәалоу акт. Ахара зду игәаҭара наигӡоит аҭакратә усбарҭа убриҵәҟьа аус аусзуҩы.
  4. Аҭакратә усбарҭаҿ адкылараан ахара зду дахысроуп амедицинатә гәаҭара. Уи наигӡоит аҭакратә усбарҭа аҳақьым. Ахара зду имедицинатә гәаҭара иазкны ишьақәгылоит иашьашәалоу аилыркаа. Ахара зду ицәеижь аҟны ааха аарԥшраан аҭакратә усбарҭа аҳақьым иуалԥшьоуп абри иазкны аанҿасрада, абри акодекс 139-тәи ахәҭаҷ а-6-тәи ахәҭала иазгәаҭоу адҵала ишьақәыргылоу аҵасла адырра аиҭар иашьашәалоу аусеилыргаратә орган.
  5. Ахара зду аанҿасрада, аҩырала, уи еиликаартә бызшәала идырдырроуп уи изинқәеи иуалԥшьақәеи, уи иахь аусзуҩцәа изыҟазаара аҵас, уи ила аинформациа аиура, ашшыбӷьыц алаҵара аҵас, адисциплинатә аҭакԥхықәра аҵаҵӷәқәа, ахкқәа, адисциплинатә аусмҩаԥгара аҵасқәа, иара убас иара иахь иқәыргылоу даҽа ҭаххарақәак. 


  Ахәҭаҷ 48. Ахара зду аҭакратә усбарҭа аҟынтә идәылгара, ииагара
  1. Ахара зду аҭакратә усбарҭа аҟынтә идәылгареи ииагареи аҵас иҳәаақәиҵоит аминистр.
  2. Қырҭтәыла ашьаусӡбаратә апроцесстә кодекс 191¹ ахәҭаҷла иазгәаҭоу аҭагылазаашьа аҟазаараан аӡбаҩ иқәҵарала аусура адиректор хада идҵахазар иашьашәалоу ахара зду ишәарҭадара арманшәаларазы ихымԥадатәиу иалукааша анагӡатәқәа рышьҭыхра, абри ахара зду даҽа аҭакратә усбарҭахь ииагара иазкны аӡбамҭа ишьҭихуеит аусура адиректор хада, иарбоу аусмҩаԥгатә ахархәара ихымԥадатәизар ахара зду ишәарҭадаразы. 
  3. Ахара зду аҭакратә усбарҭа аҟынтә ииагараан уи дыздызкылоу аҭакратә усбарҭа иауалԥшьоуп абри иазкны аанҿасрада ма идкылара аҟынтә аусуратә мышкы иахмырԥакәа адырра ииҭар аусеилыргаҩ, апрокурор, аӡбарҭа, ахара зду иазааигәоу ауа, иара убас ахара зду иҳәарала - даҽа хаҿык ма ахара зду идукат уи изкны иашьашәалоу аинформациа аҟазаараан.
  4. Ахара зду аҭакратә усбарҭа аҟынтә идәылгара ма ииагараан аҭакратә усбарҭа аҳақьым инаигӡоит ахара зду имедицинатә гәаҭара. Ахара зду имедицинатә гәаҭара иазкны ишьақәгылоит иашьашәалоу амедицинатә аилыркаа. 


  Ахәҭаҷ 49. Ахара зду иеибабара 
  Ахара зду имоуп аамҭа-кьаҿлатәи аибабара азин, акыраамҭатәи аибабара азин, иарбанқәоу инагӡахоу абри акодекс 120-тәи, 122-тәи ахәҭаҷқәа рыла ишьақәыргылоу аҵасла. 


  Ахәҭаҷ 50. Ахара зду иалукааша, хаҭалатәи аҭагылазаашьақәа ирыдҳәаланы аҭакратә усбарҭа аамҭала ааныжьра
  1. Аусеилыргаҩ ма апрокурор азин имоуп, адҵа ҟаиҵар ахара зду ила аҭакратә усбарҭа аамҭала, 2 мшынӡа аҿҳәарала ааныжьраз, ироузар зыгәраугаша адырра ахара зду иазааигәоу ауа иԥсҭазаара алҵра ма игәабзиараз ишәарҭоу ачымазара иазкны, ма даҽа иалукааша, хаҭалатәи аҭагылазаашьақәа ирыдҳәаланы, ма ихымԥадатәизар ахара зду аусеилыргаратә ма даҽа апроцесстә нагӡамҭаҿ иалахәра. Ахара зду ила аҭакратә усбарҭа аамҭала ааныжьра иадҳәалоу ахарџьқәа ихарҭәаахоит Қырҭтәыла аҳәынҭқарратә биуџьет аҟынтә.
  2. Ахара зду ила аҭакратә усбарҭа аамҭала ааныжьра аҵас иҳәаақәҵахоит - аминистр. 


  Ахәҭаҷ 51. Ахара зду аҭакратә усбарҭаҿ иҟазаара аҭагылазаашьақәа
  1. Ахара зду аҭакратә усбарҭаҿ иҟазаараан ихы иаирхәоит:
  а) абри акодекс 94-тәи ахәҭаҷ а-3-тәи ахәҭала иазгәаҭоу азинқәа;
  б) азин, апенитенциалтә усбарҭа аконтроль, ихатә харџьла инаигӡар ашәҟәеимдара, имазар аҭелтә аицәажәара абри акодекс 115-тәи, 116-тәи ахәҭаҷқәа рыла ишьақәыргылоу аҵасла. 
  2. Ахара зду иақәшаҳаҭрала уи иҟны имҩаԥгахоит ареабилитациатә усура аминистр идҵала ишьақәыргылоу аҵасла. Ахара зду рреабилитациатә программақәа иркьысуеит абри акодекс 136-тәи, 137-тәи ахәҭаҷқәа ахара зду истатус аспецифика азгәаҭарала.
  3. Ахара зду аҭакратә усбарҭа аҟынтә ихы дақәиҭтәхоит Қырҭтәыла ашьаусӡбаратә апроцесстә кодексла ишьақәыргылоу аҵасла.


                                                                 Ахы XI


                                                Ахақәиҭра аҿахҵәара анагӡара


  Ахәҭаҷ 52. Ахақәиҭра аҿахҵәара анагӡара аҭыԥ 
  1. Зус ӡбоу ашьауӷа ихигоит Қырҭтәыла аҵакырадгьылаҿ ишьҭоу ахақәиҭра аҿахҵәаратә усбарҭаҿ, Қырҭтәыла адунеижәларбжьаратәи аиқәышаҳаҭрала иазгәаҭоу аҭагылазаашьақәа рыда.
  2. Зус ӡбоу изы ахақәиҭра аҿахҵәаратә усбарҭа атип Қырҭтәыла азакәанԥҵарала ишьақәыргылоу аҵасла иҳәаақәиҵоит аускра адиректор хада.
  3. Зус ӡбоу, аҵас шыҟоу еиԥш, ашьауӷа ихигоит иара ма иара иазааигәоу ауа инхарҭа ҭыԥ аҟынтә зегь раасҭа иааигәоу, иашьашәалоу атиптә ахақәиҭра аҿахҵәаратә усбарҭаҿ, абри ахәҭаҷ а-4-тәи ахәҭала иазгәаҭоу аҭагылазаашьақәа рыда.
  4. Зус ӡбоу ашьауӷа анаҩстәи ахгара иахықәкны аусура адиректор хада иӡбамҭала иҟалар алшоит диагахар даҽа апенитенциалтә усбарҭахь анаҩстәи аҭагылазаашьақәа раан:
  а) зус ӡбоу ишәарҭара ариск (анаҩстәиаан - ариск) азгәаҭарала ма зус ӡбоу ихы ақәиҭтәразы азыҟаҵаразы;
  б) зус ӡбоу ила апенитенциалтә усбарҭа аԥҟаԥҵа ласс-лассы аилагараан;
  г) зус ӡбоу, даҽа хаҿқәак ршәарҭадара арманшәаларазы;
  д) апенитенциалтә усбарҭа ашәарҭадара арманшәаларазы;
  е) зус ӡбоу ичымазараан;
  в) апенитенциалтә усбарҭа ареорганизациаан;
  з) апенитенциалтә усбарҭа аликвидациаан;
  ҭ) апенитенциалтә усбарҭа арҭәцәараан;
  и) абри акодекс 66-тәи ахәҭаҷ актәи ахәҭала иазгәаҭоу аҭагылазаашьа аҟазаараан;
  к) Қырҭтәыла ашьаусӡбаратә апроцесстә кодекс 191¹ ахәҭаҷла иазгәаҭоу аҭагылазаашьа аҟазаараан, аӡбаҩ иқәҵарала аусура адиректор хада идҵахазар иашьашәалоу зус ӡбоу ишәарҭадара арманшәаларазы ихымԥадатәиу иалукааша анагӡатәқәа рышьҭыхра, абри аусмҩаԥгатә ахархәара ихымԥадатәизар зус ӡбоу ишәарҭадаразы;
  л) зус ӡбоу иақәшаҳаҭра аҟазаараан;
  м) даҽа акрызҵазкуа, ишьақәырӷәӷәоу аҭагылазаашьа аҟазаараан. 
  5. Зус ӡбоу ириск ахәшьараҭара, аамҭа-аамҭалатәи аиҭахәшьараҭара иарманшәалоит ариск ахәшьараҭаратә гәыԥ (анаҩстәиаан - агәыԥ). Зус ӡбоу ириск, ахкқәа, ариск ахәшьараҭара акритериумқәа, ариск ахәшьараҭареи аиҭахәшьараҭареи аҵас зус ӡбоу даҽа ахақәиҭра аҿахҵәаратә усбарҭахь ииагара аҵас, иара убас агәыԥ азинмчра, ауранагӡара аҵас иҳәаақәҵахоит аминистр идҵала.
  6. Агәыԥ ауранагӡара аиҿкааратә-азинтә цхыраара нанагӡоит аусура иашьашәалоу аструқтуратә аиҟәша, иарбану азинмчра змоу Қырҭтәыла азакәанԥҵарала ишьақәыргылоу аҵасла аус рыднаулар, иаҵәахыр зус ӡбоу рперсоналтә дыррақәа (урҭ рыбжьара, иалукааша акатегориатә аперсоналтә дыррақәа) ариск аҳәаақәҵара иадҳәалоу азҵаарақәа реилыргаразы. 
  7. Абри ахәҭаҷ а-4-тәи ахәҭала иазгәаҭоу аҵаҵӷәыла зус ӡбоу даҽа апенитенциалтә усбарҭахь иагараан уи икьысуеит ашәарҭара иашьашәалоу ариск зцу зус ӡбоу изы ишьақәыргылоу аҵасқәа, иарбанқәоу рыхьчарагьы алшара ыҟоуп иарбоу апенитенциалтә усбарҭаҿ.
  8. Абри ахәҭаҷ а-4-тәи ахәҭа “г” - “м” апунктеиҵақәа рыла иазгәаҭоу аҵаҵӷәыла даҽа апенитенциалтә усбарҭахь иагоу зус ӡбоу иашьашәалоу аҵаҵӷәы ишаақәырӡхазҵәҟьа иҟалар алшоит дырхынҳәхар уи апенитенциалтә усбарҭахь,  уи дахьынтәиаргаз.


  Ахәҭаҷ 53. Зус ӡбоу ашьауӷа ахгаразы идәықәҵара
  1. Аӡбарҭа ала ашьауӷа асахьала ахақәиҭра аҿахҵәара ақәыргылара аҟынтә 20 мшы иахмырԥакәа аусура адиректор хада ишьҭихуеит аӡбамҭа убри иазкны, иарбану атиптә ахақәиҭра аҿахҵәаратә усбарҭаҿ иахьихыигаша зус ӡбоу ашьауӷа.
  2. Аусура иашьашәалоу аструқтуратә аиҟәша иарманшәалоит зус ӡбоу ашьауӷа ахгаразы идәықәҵара аусура адиректор хада иӡбамҭа ахҩылаа аиура аҟынтә 20 мшы иахмырԥакәа.
  3. Абри ахәҭаҷ а-2-тәи ахәҭа иашьаҭакны зус ӡбоу ашьауӷа ахгаразы идкылара аҟынтә 60 мшы аҿҳәара аҩныҵҟа иашьашәалоу апенитенциалтә усбарҭа адиректор иуалԥшьоуп агәыԥ зус ӡбоу ириск аҳәаақәҵара иахықәкны, Қырҭтәыла азакәанԥҵарала ишьақәыргылоу аҵасла идигалар иақәнагоу аинформациа.
  4. Аусурҭа адиректор хада азинмчра имоуп зус ӡбоу, дарбану апенитенциалтә усбарҭаҿ ихымҩаԥгашьа (азыҟазаара) иубартә иҽеимкәа изыԥсахыз ма зныжьра иарбоу апенитенциалтә усбарҭаҿ ишиашам, аамҭала, 20 аусуратә мшы иахмырԥакәа, диаигар ихҩоу атиптә ахақәиҭра аҿахҵәаратә усбарҭаҿ зус ӡбоу ириск аиҭахәшьараҭаразы. Иарбоу аҿҳәара аҩныҵҟа агәыԥ Қырҭтәыла азакәанԥҵарала ишьақәыргылоу аҵасла иарманшәалоит зус ӡбоу ириск аиҭахәшьараҭара. Абри аҭагылазаашьаан зус ӡбоу икьысуеит ихҩоу атиптә ахақәиҭра аҿахҵәаратә усбарҭаҿ иҟоу зус ӡбоу изы ишьақәыргылоу азинқәеи ауалԥшьақәеи.
  5. Зус ӡбоу ахақәиҭра аҿахҵәаратә усбарҭаҿ ииагара аҵас иҳәаақәҵахоит аминистр идҵала.


  Ахәҭаҷ 54. Зус ӡбоу аҭакратә усбарҭаҿ иааныжьра
  1. Зус ӡбоу, дарбану ашьауӷа ахақәиҭра аҿахҵәаратә усбарҭаҿ ахгара изызҳәаақәҵахаз, уи иҩыратә ақәшаҳаҭра иашьаҭакны, аминистр идҵала ишьақәыргылоу аҵасла иҟалар алшоит дааныжьхар аҭакратә усбарҭаҿ анхамҩатә усурақәа рынагӡаразы. Абри аҭагылазаашьаан зус ӡбоу икьысӡом азинқәа, иарбанқәоу иҳәаақәҵахоу абри атиптә ахақәиҭра аҿахҵәаратә усбарҭа азы, уи ариск азгәаҭарала дахьҭыԥыркхоз, иарбанқәоу рынагӡарагьы алшара ыҟоуп аҭакратә усбарҭаҿ. Аҭакратә усбарҭа аҵакырадгьылаҿ зус ӡбоу иеиҭаҵра аҵас иҳәаақәҵахоит аминистр идҵала.
  2. Анхамҩатә усурақәа рынагӡаразы зус ӡбоу аҭакратә усбарҭаҿ иааныжьра еиқәыршәахоит абри аусбарҭа адиректор идҵала.


  Ахәҭаҷ 55. Зус ӡбоу ахақәиҭра аҿахҵәаратә усбарҭаҿ идкылара аҵас
  1. Зус ӡбоу ахақәиҭра аҿахҵәаратә усбарҭаҿ идкылара иарманшәалоит/идырманшәалоит абри аусбарҭа азинмчра змоу аусзуҩы/аусзуҩцәа иарбоу аусбарҭа аԥҟаԥҵала ишьақәыргылоу аҵасла. 
  2. Зус ӡбоу аанҿасрада, аҩырала, иара еиликаартә бызшәала идырдырроуп уи изинқәеи иуалԥшьақәеи, уи иахь аусзуҩцәа изаҟазаара аҵасқәа, уи ила аинформациа аиура, ашшыбӷьыц алаҵара аҵасқәа, адисциплинатә аҭакԥхықәра аҵаҵӷәқәа, ахкқәа, адисциплинатә аусмҩаԥгара аҵасқәа, иара убас уи иахь иқәыргылоу даҽа ҭаххарақәак.
  
  Ахәҭаҷ 56. Зус ӡбоу хаз-хазы рҭыԥыркра
  1. Ахақәиҭра аҿахҵәаратә усбарҭаҿ, аҵас шыҟоу еиԥш, хаз-хазы иҭыԥыркхоит:
  а) аҳәса;
  б) зықәранаӡам;
  г) раԥхьа зус ӡбоу ахаҿқәа;
  д) Қырҭтәыла ашьаусӡбаратә акодекс 143¹ ма 143³ ахәҭаҷла/ахәҭаҷқәа рыла иазгәаҭоу ацәгьаура азы/ацәгьаурақәа рзы ааха зоуз ҳәа иԥхьаӡоу ахаҿқәа;
  е) ахаҿқәа, иарбанқәоу зыԥсҭазаара, згәабзиара, урҭ уаанӡатәи русуратә ауранагӡара иалҵшәаны, иҟалар зылшоу ашәарҭара роур;
  в) иалукаартә ишәарҭоу ахаҿқәа, иарбанқәоу рхатә хатәҷыдарақәа, акриминалтә авторитет, ацәгьаура анагӡара амотив, иҟалаз аиашаӡбара иаҿагылоу алҵшәа, ахақәиҭра аҿахҵәаратә усбарҭаҿ иаарԥшу ахымҩаԥгашьа акырӡа ашәарҭара иҭанаргылоит ахақәиҭра аҿахҵәаратә усбарҭа, убра иҟоу. 
  2. Апенитенциалтә усбарҭа аҽыхәышәтәырҭа аҟәшаҿы хаз-хазы иҭыԥыркхоит уззымиааиуа аинфекциатә чымазара змоу ахаҿқәа.
  3. Аминистр Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара аминистрра аҟны аиқәышаҳаҭрала иҟалар алшоит ишьақәиргылар зус ӡбоу хаз-хазы рҭыԥыркраз даҽа ҵаск. 																																			           Ахы XII


  Апенитенциалтә усбарҭа афункционалра. Апенитенциалтә усбарҭа ашәарҭадара


  Ахәҭаҷ 57. Апенитенциалтә усбарҭа аԥҟаԥҵа. Апенитенциалтә усбарҭа амш аиҿкаашьа, азинтә режим аиҿкаара
  1. Апенитенциалтә усбарҭа аԥҟаԥҵала иазгәаҭахароуп анаҩстәи азҵаарақәа:
  а) ахара зду/зус ӡбоу апенитенциалтә усбарҭаҿ идкылара аҵас;
  б) апенитенциалтә усбарҭаҿ ахара зду/зус ӡбоу реихшара аҵас;
  г) абри акодексла ишьақәыргылоу аҵасла еиуеиҧшым акатегориатә ахара зду/зус ӡбоу хаз-хазы рҭыԥыркра;
  д) апенитенциалтә усбарҭаҿ аҩналара аҵас;
  е) ахара зду/зус ӡбоу ризолиациа, рыхьчара;
  в) ахара зду/зус ӡбоу еснагьтәи рхылаԥшра;
  з) зус ӡбоу/ахара зду рыла урҭ рыхәда иқәҵоу ауалԥшьақәа рынагӡара;
  ҭ) ахара зду/зус ӡбоу рзинқәа, рзакәантә интересқәа рыхьчара;
  и) ахара зду/зус ӡбоу, апенитенциалтә усбарҭа аусеицзуҩцәа рхаҭалатәи ашәарҭадара ахьчара;
  к) аусуреи аԥсшьареи аан ахара зду/зус ӡбоу ихымҩаԥгашьа аҵасқәа;
  л) убри аусурақәа, амаҵурақәа реиқәыԥхьаӡа, иарбанқәоу зус ӡбоу аус ирура ззин ыҟам;
  м) убри аиндивидуалтә ауранагӡарақәа реиқәыԥхьаӡа, иарбанқәоу иҟалар зылшоу инаигӡар ахара зду/зус ӡбоу;
  н) убри амаҭәарқәеи амаҭәахәқәеи реиқәыԥхьаӡа, рхыԥхьаӡара, иарбанқәоу ззин ыҟоу ахара зду/зус ӡбоу имазарц;
  о) убри акрыфаратә продуктқәа, актәи ахархәаратә маҭәарқәа, агигиенатә хархәагақәа, даҽа маҭәарқәак реиқәыԥхьаӡа, иарбанқәоу ззин ыҟоу иаихәар ахара зду/зус ӡбоу апенитенциалтә усбарҭа аҵакырадгьылаҿ иҟоу адәкьанаҿ;
  п) убри акрыфаратә продуктқәа, амаҭәарқәа, аҟаҵамҭақәа, амаҭәашьарқәа, адокументқәа реиқәыԥхьаӡа, иарбанқәоу раахәара, рыҵәахра, рныҟәгара, рхархәара ззин имам ахара зду/зус ӡбоу, изырҿиоу ашьаусӡбаратә аҭакԥхықәра;
  ж) убри амаҭәарқәа рымхра аҵас, иарбанқәоу рхархәара ззингьы ахара зду/зус ӡбоу имам;
  р) аимдара, агәаҭара амҩаԥгара аҵасқәа;
  с) аибабара аиҿкаара, акоресподенциа, ашьҭымҭақәа рыдкылара аҵасқәа.
  2. Апенитенциалтә усбарҭа аԥҟаԥҵа ахьчаразы апенитенциалтә усбарҭаҿ иҟалар алшоит инагӡахар ахара зду/зус ӡбоу, уи дахьыҟоу аҭыԥ аимдара, иара убас ахара зду/зус ӡбоу ихатәраҿы/ихархәараҿ иҟоу амаҭәарқәа ргәаҭара, ахара зду/зус ӡбоу ихаҭалатәи аимдара наигӡоит апенитенциалтә усбарҭа убриҵәҟьа асхема аусзуҩы. 
 3. Аусура иашьашәалоу аструқтуратә аиҟәша иауалԥшьоуп игәанаҭар убри ахаҿқәа рмаҭәарқәа, имаҭәа, итранспорттә хархәагақәа, иарбанқәоу апенитенциалтә усбарҭаҿ иалоу ма абри аусбарҭа аҟынтә иалҵуа. 
  4. Ахара зду/зус ӡбоу апенитенциалтә усбарҭаҿ идкылараан иара дышнеизҵәҟьа имху аԥара ма ахәрақәа иара ихы ақәиҭтәраанӡа аҵәахразы абри аусбарҭа аԥҟаԥҵла ишьақәыргылоу аҵасла иаҭахоит апенитенциалтә усбарҭа.
  5. Апенитенциалтә усбарҭаҿ убри акрыфаратә продуктқәа, амаҭәарқәа, аҟаҵамҭақәа, амаҭәашьарқәа, адокументқәа рыҩнагалара аҵас, иарбанқәоу раахәара, рыҵәахра, рныҟәгара, рхархәара ззин имам ахара зду/зус ӡбоу, иарҿиоит ашьаусӡбаратә аҭакԥхықәра, иҳәаақәҵахоит аминистр идҵала.
  6. Аусура адиректор хада азинмчра имоуп апенитенциалтә усбарҭа ишахәҭоу афункционалразы ма даҽа акрызҵазкуа аҵаҵӷәы аҟазаараан абри ахәҭаҷ а-5-тәи ахәҭала иазгәаҭоу адҵала ишьақәыргылоу аҵасла иҟаиҵар аҩыратә адҵа апенитенциалтә усбарҭаҿ убри акрыфаратә продуктқәа, амаҭәарқәа, аҟаҵамҭақәа, амаҭәашьарқәа, адокументқәа рыҩнагалараз, иарбанқәоу раахәара, рыҵәахра, рныҟәгара, рхархәара ззин имам ахара зду/зус ӡбоу, изырҿиоу ашьаусӡбаратә аҭакԥхықәра. 
  7. Апенитенциалтә усбарҭа амш аиҿкаашьа ишьақәирӷәӷәоит аусбарҭа адиректор.
  8. Апенитенциалтә усбарҭаҿ азинтә режим аиҿкаара аҵас иҳәаақәҵахоит аминистр идҵала.


  Ахәҭаҷ 58. Ахара зду/зус ӡбоу авизуалтә ма аелектронтә хархәагала ихылаԥшра, иконтроль 
  1. Ишьақәырӷәӷәоу агәаанагара аҟазаараан, ахара зду/зус ӡбоу ма даҽа хаҿқәак ршәарҭадара арманшәалара, даҽа азакәантә интересқәа ирылҵшәаны - ахара зду/зус ӡбоу иҽшьра, ихы ааха аҭара, уи ма даҽа хаҿқәак рахь ақәымчра, амал аԥхасҭатәра, даҽа ацәгьаурак, азинеилагара ахы аԥыргаразы апенитенциалтә усбарҭа адиректор иӡбамҭала иҟалар алшоит инагӡахар авизуалтә ма аелектронтә хархәагала ахылаԥшра, аконтроль. Аелектронтә хархәагала ахылаԥшра нагӡахоит аудио-, авидеохархәагала ма аконтрольтә даҽа хархәагак ала. Аусура азинмчра амоуп инанагӡар аелектронтә хархәагала ахылаԥшра, аконтроль, абри апроцесса иалҵшәаны ироуз аинформациа аҭаҩра.
  2. Апенитенциалтә усбарҭа иауалԥшьоуп агәҽанҵара инаҭар ахара зду/зус ӡбоу уи иахь аелектронтә хархәагала ахылаԥшра ма аудио-, авидеоҭаҩра анагӡара иазкны, Қырҭтәыла азакәанԥҵарала иазгәаҭоу аҭагылазаашьақәа рыда.
  3. Абри ахәҭаҷ а-2-тәи ахәҭала иазгәаҭоу аҭагылазаашьаан ахара зду/зус ӡбоу иахь ахылаԥшра анагӡара иазкны адҵа идырдыруеит ахара зду/зус ӡбоу, иарбан уи анапаҵаҩрала ишьақәирӷәӷәоу. Ахара зду/зус ӡбоу анапаҵаҩраз мап икуазар, иҟаҵахоит иақәнагоу аҭаҩымҭа.
  4. Авизуалтә ма аелектронтә хархәагала ахылаԥшра, аконтроль анагӡара иазкны аӡбамҭа ишьҭыххоит убри аҭагылазаашьаан, даҽа хархәагақәак рхархәара аеффект анамам. Ишьҭыху аӡбамҭа ишьақәырӷәӷәоу, ахақәкы иеизышәаны иҟазароуп. 
  5. Иҟалаӡом авизуалтә ма аелектронтә хархәагала ахылаԥшра анагӡара азеиԥш хархәагатә аҽыкәабарҭаҿ, азеиԥш хархәагатә ашьышьма аҟны, акыраамҭатә аибабара иазку ауадаҿ, ахылаԥшратә Қырҭтәыла азакәанԥҵарала ишьақәыргылоу аҵасла, азакәанла иазгәаҭоу аҭагылазаашьаан анагӡара ада. Азеиԥш хархәагатә ашьышьмаҿы авизуалтә ма аелектронтә хархәагала ахылаԥшра иҟалар алшоит инагӡахар мацара ахара зду/зус ӡбоу иҽшьра, ихы ааха азура ахы аԥыргаразы. 
  6. Аусура иашьашәалоу аструқтуратә аиҟәша азинмчра амоуп ахара зду/зус ӡбоу абри акодекс 69-тәи ахәҭаҷ актәи ахәҭа, аминистр идҵала иҳәаақәҵоу даҽа хаҿык иҟны аиԥылара, абри акодекс 69-тәи ахәҭаҷ а-10-тәи ахәҭала иазгәаҭоу аҭагылазаашьа ада, иахылаԥшыр авизуалла, атехникатә хархәагала адистанциатә ахылаԥшра ада, аҭаҩра аҭагылазаашьақәа раан, аха азыӡыҩрада. 
  7. Апенитенциалтә усбарҭаҿ, уи акәша-мыкәша аҵакырадгьылаҿ аелектронтә хархәагала ахылаԥшра анагӡараан апенитенциалтә усбарҭа иауалԥшьоуп улаԥш иҵашәо аҭыԥаҿ икыднаҵар иашьашәалоу агәҽанҵаратә дырга, Қырҭтәыла азакәанԥҵарала иазгәаҭоу аҭагылазаашьа ада. 
  8. Абри ахәҭаҷ актәи ахәҭала иазгәаҭоу иашьашәалоу аҭагылазаашьа ишаақәырӡхазҵәҟьа апенитенциалтә усбарҭа адиректор хада ишьҭихуеит аӡбамҭа аелектронтә хархәагала ахылаԥшра аҟәыхра иазкны. Иҟалаӡом ахара зду/зус ӡбоу иахь авизуалтә ма аелектронтә хархәагала ахылаԥшра, аконтроль уи ихьырхәразы анагӡара.
  9. Аелектронтә хархәагала ахылаԥшра, аконтроль анагӡараан ахара зду/зус ӡбоу ила адисциплинатә аилагара анагӡара аарԥшраан апенитенциалтә усбарҭа адиректор ишьҭихуеит аӡбамҭа иашьашәалоу адырра адисциплинатә аиашаӡбара аилагара апроцессаҿ арҵабыргыгас ахархәара иахықәкны архивахь ашьҭра иазкны. Архивахь ишьҭу адырра иҵәахтәыс адисциплинатә аиашаӡбара аилагара- алгара аҟынтә мызкы аҿҳәара иахмырԥакәа, мацара адисциплинатә аусмҩаԥгатә ахархәара иазкны адҵара аӡбарҭаҿ азашшраан - аӡбарҭа ала аҵыхәтәантәи аӡбамҭа ашьҭыхра аҟынтә мызкы аҿҳәара иахмырԥакәа.
  10. Абри ахәҭаҷ иашьашәаланы архивахь ишьҭу адырра ахара зду/зус ӡбоу Қырҭтәыла азакәанԥҵарала ишьақәыргылоу аҵасла дабадыруеит апенитенциалтә усбарҭаҿ. Иарбоу адырра ахара зду/зус ӡбоу ма уи ахьчаҩ/азакәантә хаҭарнак иҟалар алшоит инапы ианҵахар Қырҭтәыла ашьаусӡбаратә апроцесстә кодексла иазгәаҭоу аҭагылазаашьақәа раан ма аӡбарҭа аӡбамҭа иашьаҭакны. 
  11. Авизуалтә ма аелектронтә хархәагала ахылаԥшра, аконтроль анагӡара, аҭаҩымҭақәа рыҵәахра, раныхра, рықәыхра аҵас иҳәаақәиҵоит аминистр.
  
  Ахәҭаҷ 59. Апенитенциалтә усбарҭаҿ аоператиатә-ашьҭаларатә аусмҩаԥгатәқәа рынагӡара
  1. Апенитенциалтә усбарҭаҿ аоператиатә-ашьҭаларатә аусмҩаԥгатәқәа иҟалар алшоит инагӡахар апенитенциалтә усбарҭақәа рнапхгаратә аинформациатә-аналитикатә цхыраара ма ашьаусӡбаратә аусаз аусеилыргара аоператиатә-ашьҭаларатә цхыраара иазкны.
  2. Апенитенциалтә усбарҭа анапхгаратә аинформациатә-аналитикатә цхыраара ауп апенитенциалтә усбарҭаҿ ашәарҭадара ахьчара аҩныҵҟа, Қырҭтәыла азакәанԥҵарала ишьақәыргылоу аҵасла аинформациа (адыррақәа) реизгара, аус рыдулара, ранализ анаҩстәи хықәкқәак рыла:
  а) апенитенциалтә усбарҭаҿ ацәгьаура, даҽа азинеилагарак ахы аԥыргара, аарԥшра;
  б) акриминалтә аимадарақәа, аныррақәа ридентификациа, рыхәшьараҭара;
  г) даҽа типтә убри аҩыза аҩныҵҟатәи ариск, ашәаҭарақәа ридентификациа, рыхәшьараҭара, иарбанқәоу иҟалар зылшоу ишиашоу ашәарҭара иҭанаргылар аусзуҩы, ахара зду/зус ӡбоу ма даҽа хаҿык ишәарҭадара, апенитенциалтә усбарҭаҿ азинтә режим ма ашәарҭадара ахьчара, абриала акырӡа еилагар апенитенциалтә усбарҭа ишахәҭоу афункционалра.
  3. Абри ахәҭаҷ а-2-тәи ахәҭала иазгәаҭоу азинмчра нарыгӡоит аусура аоперативтә аҟәшақәа. 
  4. Апенитенциалтә усбарҭақәа рнапхгаратә аинформациатә-аналитикатә цхыраара аҩныҵҟа аоперативтә аҟәша азинмчра амоуп апенитенциалтә усбарҭаҿ аинформациа (адыррақәа) иаԥшаар иаарту, ихҩоу ахыҵхырҭақәа рҟынтәи, “Аоператиатә-ашьҭаларатә ауранагӡара иазкны” Қырҭтәыла азакәан а-7-тәи ахәҭаҷ а-2-тәи апункт “а”, “б”, “е” - “з”, “к” апунктеиҵақәа рыла иҳәаақәҵоу аоператиатә-ашьҭаларатә аусмҩаԥгатәқәа рынагӡара иалҵшәаны. Иара убас, убриҵәҟьа апункт “з” апунктеиҵала иҳәаақәҵоу аоператиатә-ашьҭаларатә аусмҩаԥгатә инагӡахароуп абри акодексла ишьақәыргылоу аҵасла.
  5. Апенитенциалтә усбарҭақәа рнапхгаратә аинформациатә-аналитикатә цхыраара алагара аҵаҵӷәоуп аусура адиректор хада идҵа. Абри адҵа иоужьхоит иалукааша аҭагылазаашьаан, аусура иашьашәалоу аструқтуратә аиҟәша аиҳабы ма апенитенциалтә усбарҭа адиректор иҩыратә абжьаҟазара иашьаҭакны, иахьышьақәырӷәӷәахаракәу иақәнагоу ауранагӡара анагӡара аҭаххара, ахықәкы, аҳәаақәа.
  6. Аусура аоперативтә аҟәша ала абри ахәҭаҷ а-2-тәи ахәҭала иазгәаҭоу хықәкыла иԥшаау аинформациаҿ (адырраҿ) иҟалар зылшоу ацәгьаура адыргақәа рцәырҵраан аусура иашьашәалоу аструқтуратә аиҟәша абри иазкны аанҿасрада, Қырҭтәыла азакәанԥҵарала ишьақәыргылоу аҵасла адырра анаҭоит иашьашәалоу аусеилыргаратә орган, мацара аусуратә ахырҟьара адыргақәа рцәырҵраан - аусура аҩныҵҟатәи аконтроль назыгӡоу аструқтуратә аиҟәша.
  7. Аусура иашьашәалоу аструқтуратә аиҟәша, апенитенциалтә усбарҭа ашәарҭадаратә аҟәша Қырҭтәыла азакәанԥҵарала ишьақәыргылоу аҵасла инарыгӡоит аусеилыргара аоперативтә, аоператиатә-атехникатә цхыраара апенитенциалтә усбарҭа аҩныҵҟа.
  8. Апенитенциалтә усбарҭаҿ инагӡоу аоператиатә-ашьҭаларатә аусмҩаԥгатәқәа рзы Қырҭтәыла азакәанԥҵарала ишьақәыргылоу аҵасла инагӡахоит апрокурортә хылаԥшра, аӡбарҭатә контроль.
  9. Абри ахәҭаҷ а-2-тәи ахәҭала иазгәаҭоу ахықәкыла иԥшаау аинформациа (адыррақәа) аус рыдулара, рыҵәахра, рабадырра, рықәыхра аҵас иҳәаақәиҵоит аминистр идҵала.
  10. Аоператиатә-ашьҭаларатә ауранагӡара аҩныҵҟа аминистрра, Қырҭтәыла аҩныҵҟатәи усқәа рминистрра рыбжьара аинформациа аиҭныԥсахлара аҵас иҳәаақәҵахоит аминистр, Қырҭтәыла аҩныҵҟатәи усқәа рминистр азеиԥш рыдҵала. 
 
  Ахәҭаҷ 60. Апенитенциалтә усбарҭаҿ иҟалаз ацәгьаура аилыргара 
  1. Апенитенциалтә усбарҭаҿ иҟалаз ацәгьаура аилыргара нагӡахоит Қырҭтәыла ашьаусӡбаратә апроцесстә кодексла ишьақәыргылоу аҵасла.
  2. Ахақәиҭра аҿахҵәаратә усбарҭаҿ иҟалаз ацәгьаура анагӡараҿ ахара зду ҳәа иԥхьаӡоу ахаҿы диагахоит аҭакратә усбарҭахь. 
  3. Абри ахәҭаҷ а-2-тәи ахәҭа иашьаҭакны аҭакратә усбарҭахь ииагоу зус ӡбоу иарбоу аусбарҭа аинфраструктура азгәаҭарала икьысуеит ашәарҭара иашьашәалоу ариск зцу зус ӡбоу изы ишьақәыргылоу азинқәеи ауалԥшьақәеи/аԥҟарақәа. Аусеилыргаҩ/апрокурор иҵаҵӷәырку иӡбамҭала иҟалар алшоит зус ӡбоу аԥкра иоур аибабара, аҭелла ацәажәара, ашәҟәеимдара азинқәа рзы. 


  Ахәҭаҷ 61. Апенитенциалтә усбарҭа ахьчара
  1. Апенитенциалтә усбарҭа ашәарҭадара, иара убас адәахьтәи апериметр (урҭ рыбжьара, апенитенциалтә усбарҭа адәахьтәи азин ыҟам ацәаҳәа) ахьчара иарманшәалоит аусура иашьашәалоу аструқтуратә аиҟәша. Уи азинмчра иакьысӡом апенитенциалтә усбарҭа аҩныҵҟатәи ашәарҭадара асистема.
  2. Аусура адиректор хада азинмчра имоуп хазтәи аҭагылазаашьаан аусура иашьашәалоу аструқтуратә аиҟәша аҟны ма апенитенциалтә усбарҭа аҟны иаԥиҵар ирӷәӷәоу ахьчаратә гәыԥқәа. 
  3. Апенитенциалтә усбарҭа, аусура иаҵанакуа даҽа аобиектқәак рыхьчара аҵас иҳәаақәҵахоит аминистр идҵала.


  Ахәҭаҷ 62. Ашәарҭадаратә аусмҩаԥгатәқәа 
  1. Ахара зду/зус ӡбоу ила ихаҭа ихы, даҽаӡәы, амал ааха аиура ахы аԥыргаразы, апенитенциалтә усбарҭаҿ ацәгьаура, даҽа азинеилагарак аҿахҵәаразы, ахара зду/зус ӡбоу изакәантә ҭаххара ацымныҟәара, ақәылара аҿагылара, агәыԥтә аҳәатәы ацымныҟәара ма амассатә аилаҩынтра аҿахҵәаразы азинмчра змоу ахаҿы ишьақәырӷәӷәоу иӡбамҭала ахара зду/зус ӡбоу иахь иҟалар алшоит ихархәахар анаҩстәи ашәарҭадаратә аусмҩаԥгатәқәа:
  а) ҷыдалатәи хархәагақәа рхархәара;
  б) даҽа ахара зду/зус ӡбоу хызы илҵра;
  г) аамҭала даҽа апенитенциалтә усбарҭахь аиагара;
  д) 24 сааҭ иахмырԥакәа ахала аҭакырҭа уадаҿ аҭыԥыркра;
  е) аамҭалатәи аҳәаахьчара ма иацҵоу аҳәаахьчара аиқәыршәара;
  в) адекларациатә ауадахь аиагара. 
  2. Ашәарҭадаратә аусмҩаԥгатә анагӡара иӡбахоит аанҿасрада, убри ашәарҭара ишаақәырӡхазҵәҟьа, зҿахҵәаразгьы ари аусмҩаԥгатә ихархәахоз. 
  3. Апенитенциалтә усбарҭаҿ ма ахара зду/зус ӡбоу апенитенциалтә усбарҭа аҟынтә идәылгараан, ииагараан, аекстрадициаан ашәарҭадаратә аусмҩаԥгатә анагӡара даҽа ԥҟарақәак, аҭагылазаашьақәа иҳәаақәҵахоит аминистр идҵала.
  4. Ашәарҭадаратә аусмҩаԥгатә анагӡара ашьҭахь иашьашәалоу апенитенциалтә усбарҭа анапхгаҩцәа амедицинатә персонал рыцны аанҿасрада иарманшәалоит ахара зду/зус ӡбоу имедицинатә гәаҭара. Ахара зду/зус ӡбоу имедицинатә гәаҭара иазкны ишьақәгылоит иашьашәалоу акт. Абри акт аформа ишьақәырӷәӷәахоит аминистр идҵала.
  5. Абри ахәҭаҷ актәи ахәҭа “е” апунктеиҵала иазгәаҭоу аамҭалатәи аҳәаахьчара ма иацҵоу аҳәаахьчара еиқәыршәахоит апенитенциалтә усбарҭа адиректор идҵа иашьаҭакны. Аамҭалатәи аҳәаахьчара ала апенитенциалтә усбарҭа азинмчра змоу аусзуҩы Қырҭтәыла азакәанԥҵарала ишьақәыргылоу аҵасла инаигӡоит ахара зду/зус ӡбоу авизуалтә контроль.
  6. Иҟалаӡом ашәарҭадаратә аусмҩаԥгатә ахара зду/зус ӡбоу ихьырхәра иахықәкны ахархәара.


  Ахәҭаҷ 63. Ҷыдалатәи хархәагақәа, урҭ рхархәара аҵас
  1. Ахара зду/зус ӡбоу иахь иҟалар алшоит ихархәахар анаҩстәи ҷыдалатәи хархәагақәа:
  а) анапҭлаҳә;
  б) арҭынчга харԥ;
  г) арҭынчга ҟәардә;
  д) арҭынчга аиарҭа;
  е) алабоу;
  в) алаӷырӡ аагага агаз;
  з) апырпылтә газ;
  ҭ) илеталтәым бџьар;
  и) акустикатә хархәага;
  к) апсихологиатә анырра назыгӡоу арлашага аиҿартәыра;
  л) аӡҭырҟьага;
  м) аусуратә ала.
  2. Ҷыдалатәи хархәагақәа ихархәахоит аусуратә уалԥшьа анагӡараан, ашәарҭадаратә аусмҩаԥгатә анагӡаразы анаҩстәи аҭагылазаашьақәа раан:
  а) анапҭлахә - убри ахара зду/зус ӡбоу иахь, дарбану ихатә нагӡамҭала иҽагылоу аусзуҩы ма уи изакәантә ҭаххара иацымныҟәоу; ашәарҭара иҭаиргылоит ихатәы ма даҽаӡәы иԥсҭазаара ма игәабзиара; иԥхасҭаитәуеит ма иҽазикуеит иԥхасҭаитәыр даҽаӡәы/аҳәынҭқарратә имал; абналара згәы иҭоу;
  б) арҭынчга харԥ, арҭынчга ҟәардә, арҭынчга аиарҭа - убри ахара зду/зус ӡбоу иахь, дарбану ааха азҭоу ма иҽазикуеит ааха аиҭар ихаҭа ихы ма даҽаӡәы; дарбану ааха азҭоу ма иҽазикуеит ааха ииҭар даҽаӡәы/аҳәынҭқарратә амал; знагӡамҭа иубартә агрессиа злоу. Иарбоу ҷыдалатәи хархәагақәа ихархәахароуп аҳақьым ихылаԥшрала;
  г) алабоу - ахара зду/зус ӡбоу ила ихата ихы, даҽаӡәы ааха иҭара ахы аԥыргаразы , апенитенциалтә усбарҭаҿ ма ахара зду/зус ӡбоу апенитенциалтә усбарҭа аҟынтә идәылгараан ма ииагараан ацәгьаура, азинеилагара аҿахҵәаразы, ақәылара аҿагыларазы, аҳәатәы ацымныҟәаразы ма амассатә аилаҩынтра аҿахҵәаразы;
  д) алаӷырӡ аагага агаз, илеталтәым бџьар, акустикатә хархәага- акәша-мыкәша иҟоу ма ихьчоу аобиектаҿ ахара зду/зус ӡбоу ижәылара аҿагылараз; амассатә аилаҩынтра ма Қырҭтәыла азакәанԥҵаратә ҭаххарақәа агәыԥтә аилагара аҿахҵәаразы;
  е) апырпылтә газ - ацәгьара, ажәылара, абналара, амассатә аҳәатәы ацымныҟәара ма амассатә аилаҩынтра аҿахҵәаразы, ихьчоу аобиектаҿ ажәылара аҿагыларазы, бџьарла еибыҭоу ахаҿы иаанкылараз;
  в) апсихологиатә анырра назыгӡоу арлашага г- акәша-мыкәша иҟоу ма ихьчоу аобиектаҿ ахара зду/зус ӡбоу ижәылара аҿагылараз, бџьарла еибыҭоу ахаҿы иаанкылараз, уи ила иаанкылоу убри аобиект ааныжьра иахықәкны, иарбану уи ихы ахьыԥхьаикуа;
  з) аӡҭырҟьага - амассатә аилаҩынтра ма аиҿкаашьа аилагара аҿахҵәаразы, ихьчоу аобиектаҿ агәԥтә жәылара аҿагылараз, бџьарла еибыҭоу ахаҿы иаанкылараз;
  ҭ) аусуратә ала - ахара зду/зус ӡбоу ибналараан ма ибналара аҽазкраан; ззин ыҟам амаҭәарқәа рыԥшааразы, ажәылара аҿагыларазы.
  3. Ҷыдалатәи хархәага ихархәахоит нышәара зқәым аҭагылазаашьаан, даҽа хархәагақәак рхархәара аеффект анамам. Ҷыдалатәи хархәага ахархәара иҿиаз ашәарҭара еизышәаны иҟазароуп, азакәантә хықәкы анагӡаразы еиҳа имаҷны инаҭароуп уи ахаҿы, изахьы иашьашәалоу аусмҩаԥгатә нагӡахоу. 
  4. Ҷыдалатәи хархәагақәа рхархәара азин имоуп аусура иашьашәалоу азинмчра змоу ахаҿы, дарбану иахысхьоу иақәнагоу аҽазыҟаҵара. 
  5. Ҷыдалатәи хархәагақәа рхархәара азин змоу ахаҿы иуалԥшьоуп ҷыдалатәи хархәага ахархәара иазкны заа агәҽанҵара ииҭар иашьашәалоу ахаҿы, ииҭар ахдырра змоу аҿҳәара уи изакәантә ҭаххара анагӡаразы, убри аҭагылазаашьа ада, аҽадырхалара иҟалар аналӡоу иарҿиар ауаҩы иԥсҭазаара, игәабзиара аԥырхагахара, амал аԥхасҭатәра ма даҽа ихьанҭоу алҵшәа, ма иҿиаз аҭагылазаашьаҿ абри аҩыза агәҽанҵара ианиашам ма алшара аныҟам.
  6. Ҷыдалатәи хархәага ахархәара иазкны аӡбамҭаз аҭакԥхықәра иқәҵахоит абри аӡбамҭа шьҭызхыз ахаҿы, мацара ҷыдалатәи хархәага Қырҭтәыла азакәанԥҵарала ишьақәыргылоу аҵасла ахархәаразы - ҷыдалатәи хархәага зхы иазырхәаз ахаҿы. 
  7. Ҷыдалатәи хархәага (абри ахәҭаҷ актәи ахәҭа “а” апунктеиҵала иазгәаҭоу ҷыдалатәи хархәага ада) ахархәара иазкны аанҿасрада адырра роуеит апенитенциалтә усбарҭа адиректор, ахақьым ма амедеиҳәшьа. Ҷыдалатәи хархәага ахархәара ашьҭахь, актәи алшараанҵәҟьа инагӡахоит ахара зду/зус ӡбоу имедицинатә гәаҭара.
  8. Ҷыдалатәи хархәага ахархәара иазкны ишьақәгылоит аԥҟаранҵа. Аԥҟаанҵаҿы иазгәаҭахоит ихархәоу ҷыдалатәи хархәага, уи ахархәара ашьақәырӷәӷәара, даҽа дыррақәак. Аԥҟаанҵа аформа ишьақәырӷәӷәахоит аминистр идҵала.
  9. Ҷыдалатәи хархәага ахархәара аҵаҵӷәы ақәырӡра ашьҭахь иашьашәалоу апенитенциалтә усбарҭа адиректор еиқәиршәоит аҳасабырба, уи аанҿасрада изынаиҭииуеит аусура адиректор хада.
  10. Ахара зду/зус ӡбоу апенитенциалтә усбарҭа аҟынтә идәылгараан, ииагараан, аекстрадициаан ашәарҭадара арманшәаларазы ма уи ибналара ахы аԥыргаразы ахара зду/зус ӡбоу иахь ҷыдалатәи хархәага (абри ахәҭаҷ актәи ахәҭа “а” апунктеиҵала иазгәаҭоу ҷыдалатәи хархәага ада) ахархәара иазкны агәыԥ ма аколанна аиҳабы аанҿасрада адырра ииҭоит аусуратә иашьашәалоу азинмчра змоу ахаҿы, аҳақьым ма амедеиҳәшьа.
  11. Ҷыдалатәи хархәагақәа (абри ахәҭаҷ актәи ахәҭа “б” - “д” апунктеиҵала иазгәаҭоу ҷыдалатәи хархәагақәа рыда) иҟалар алшоит ихархәахар иара убас апенитенциалтә усбарҭа адәахьала ажәылара аҿагыларазы.
  12. Абри ахәҭаҷ актәи ахәҭа “з” апунктеиҵала иазгәаҭоу ҷыдалатәи хархәага ихархәахоит нышәара зқәым аҭагылазаашьаан, иҿиаз ашәарҭара ақәырӡразы убриҵәҟьа ахәҭа “а” - “в”, “ҭ” - “м” апунктеиҵақәа рыла иазгәаҭоу ҷыдалатәи хархәагақәа рхархәара аеффект анрымам. Иҟалаӡом абри ахәҭаҷ актәи ахәҭа “в”, “з” апунктеиҵақәа рыла иазгәаҭоу ҷыдалатәи хархәагақәа рхархәара иҩоу аиужьраҿ, ахара зду, зус ӡбоу рыхәышәтәырҭа усбарҭаҿ, убри ахаҿқәа рахь, иарбанқәоу иашьашәалоу азинмчра змоу ахаҿы ушьҭа аконтроль ззынаигӡоу. 
  13. Иҟалаӡом ахара зду/зус ӡбоу анапҭлаҳәла иӷәӷәоу ахҟьаҿы икыдҿаҳәара, нышәара зқәым аҭагылазаашьа ада, абри ахәҭаҷла иҳәаақәҵоу азакәантә хықәкы анагӡара даҽа хархәагақәак рхархәарала алшара аныҟам.
  14. Иҟалаӡом апенитенциалтә усбарҭаҿ ма ахара зду/зус ӡбоу апенитенциалтә усбарҭа аҟынтә идәылгараан ма ииагараан убри аҩыза ҷыдалатәи хархәага ахархәара, иарбану изырҿиоу ахара зду/зус ӡбоу игәабзиара ихьанҭоу ааха азҭоу, иадҳәалоу иҵаҵӷәыдоу ариск ма ззин ыҟам Қырҭтәыла адунеижәларбжьаратәи аиқәышаҳаҭрақәа рыла, адунеижәларбжьаратәи актқәа рыла.
  15. Аԥҳәыс лахь иҟалар алшоит ихархәахар мацара абри ахәҭаҷ актәи ахәҭа “а” апунктеиҵала иазгәаҭоу ҷыдалатәи хархәага, мацара агәыԥтә аҳәатәы ацымныҟәара ма амассатә аилаҩынтра аҿахҵәаразы, ажәылара аҿагыларазы, бџьарла еибыҭоу ахаҿы иаанкылараз алшара ыҟоуп иара убас убриҵәҟьа ахәҭа “е”, “в”, “л” апунктеиҵақәа рыла иазгәаҭоу ҷыдалатәи хархәагақәа рхархәара.
  16. Ҷыдалатәи хархәагақәа рхархәара азин змоу ахаҿы заатәи агәҭакыла еимгәадуу аԥҳәыс лахь, аҵас шыҟоу еиԥш, ихы иаирхәаӡом ҷыдалатәи хархәагақәа, абри ахәҭаҷ актәи ахәҭа “а” апунктеиҵала иазгәаҭоу ҷыдалатәи хархәага ада. 
  17. Ҷыдалатәи хархәагақәа рхархәараан алшара шыҟоу еиԥш иазгәаҭахароуп иашьашәалоу ахаҿы игәабзиара аҭагылазаашьа, иԥку илшара.
  18. Аусзуҩы абџьармаҭәаҿ иҟоу ҷыдалатәи хархәагақәа рыхкқәа, абри ахархәагақәа рыҵәахра, рныҟәгара, рхархәара аҵасқәа иҳәаақәҵахоит аминистр идҵала. 


  Ахәҭаҷ 64. Иҭҟьо абџьар ахархәара аҵас
  1. Ахара зду/зус ӡбоу дижәлозар аусзуҩы ма даҽа хаҿык ма инаигӡозар гәҭакыла даҽа нагӡамҭак, иарбану ишиашоу, убриаамҭазтәи ашәарҭара иҭанаргылоит аусзуҩы ма даҽа хаҿык игәабзиара ма иԥсҭазаара, аусзуҩы иҟалар алшоит ихы иаирхәар иҭҟьо абџьар, иарбоу нагӡамҭа даҽа хархәагак ала аҿахҵәара алшара ыҟамзар. Ихархәоу амч азакәантә хықәкуп, иҿиаз ашәарҭара еизышәаны иҟазароуп.
  2. Ахара зду/зус ӡбоу апенитенциалтә усбарҭа аҟынтә ибналара, апенитенциалтә усбарҭа аҟынтә идәылгараан ма ииагараан абналара ма ҷыдалатәи атранспорттә хархәага ажәлараан, нышәара зқәым ахымԥадара иалҵшәаны, аусзуҩы иҟалар алшоит ихы иаирхәар иҭҟьо абџьар, иарбоу нагӡамҭа даҽа хархәагак ала аҿахҵәара алшара ыҟамзар. Ихархәоу амч азакәантә хықәкуп, иҿиаз ашәарҭара еизышәаны иҟазароуп. Ихархәахароуп аминималтә - ибналаз ахара зду/зус ӡбоу иаанкылараз ихымԥадатәиу амч. Аԥҳәыс лыбналараан иҭҟьо абџьар ахархәара азин ыҟаӡам. 
  3. Абналараны иԥхьаӡоуп:
  а) ахара зду/зус ӡбоу ила апенитенциалтә усбарҭа ахьчаратә аҳәааркра ахысра;
  б) ахара зду/зус ӡбоу апенитенциалтә усбарҭа аҟынтә идәылгараан ма ииагараан уи ила аминистр идҵала ишьақәыргылоу аҵасла иҳәаақәҵоу ахьчаратә цәаҳәа ахысра. 
  4. Иҭҟьо абџьар ахархәара азинмчра змоу ахаҿы иуалԥшьоуп иҭҟьо абџьар ахархәара иазкны заа агәҽанҵара ииҭар иашьашәалоу ахаҿы, ииҭар ахдырра змоу аҿҳәара уи изакәантә ҭаххара анагӡаразы, иара убас инаигӡар агәҽанҵаратә хысра, убри аҭагылазаашьа ада, аҽадырхалара иҟалар аналӡоу иарҿиар ауаҩы иԥсҭазаара, игәабзиара аԥырхагахара, амал аԥхасҭатәра ма даҽа ихьанҭоу алҵшәа, ма иҿиаз аҭагылазаашьаҿ абри аҩыза агәҽанҵара ианиашам ма алшара аныҟам. 
  5. Апенитенциалтә усбарҭа аҵакырадгьылаҿ иҭҟьо абџьар аныҟәгара ма аҵәахра азин имаӡам убри аусзуҩы, дарбану ахара зду/зус ӡбоу ишиашоу изку. 
  6. Иҟалаӡом апенитенциалтә усбарҭа аҵакырадгьылаҿ иҭҟьо абџьар анагара, абри ахәҭаҷ актәи, а-2-тәи ахәҭақәа рыла иазгәаҭоу аҭагылазаашьақәа рыҟазаара ада, абри акодекс 61-тәи ахәҭаҷ актәи ахәҭала иазгәаҭоу ахьчара анагӡара аҭагылазаашьақәа рыда.


  Ахәҭаҷ 65. Апенитенциалтә усбарҭа адәахьтәи ззин ыҟам ацәаҳәа
  1. Апенитенциалтә усбарҭа адәахьтәи ззин ыҟам ацәаҳәа ауп абри аусбарҭа ахьчаратә аҳәааркра адәахьтәи апериметр.
  2. Апенитенциалтә усбарҭа адәахьтәи ззин ыҟам ацәаҳәа арадиус иҳәаақәҵахоит абри аусбарҭа адәахьтәи аинфраструктура азгәаҭарала, аиндивидуалла, аминистр идҵала. Иҟалар алшоит иҳәаақәҵахар апенитенциалтә усбарҭа адәахьтәи ззин ыҟам ацәаҳәа арадиусқәак. 
  3. Апенитенциалтә усбарҭа адәахьтәи ззин ыҟам ацәаҳәа арадиус иакәыршазароуп ма адәахьтәи ззин ыҟам ацәаҳәа аҳәааҿ иашьашәалоу азин узымҭоу адыргақәа иҭыԥыркхароуп. 
  4. Иҟалаӡом апенитенциалтә усбарҭа адәахьтәи ззин ыҟам ацәаҳәаҿы Қырҭтәыла азакәанԥҵарала ишьақәыргылоу арежим аилагара, хаҭала, абри ацәаҳәаҿы аҟазаара ма атранспорттә хархәага аҩнагалара (аусуратә уалԥшьа анагӡаратә ҭагылазаашьа ада), апенитенциалтә ааглых, афеирверк, ашьыга, имарианы ибылуа ма даҽа маҭәарк/маҭәашьарк аҩнагалара ма ахархәара, азакәанла ишьақәыргылоу аҭаххарақәа реилагараз/аилаҩынтраз/аҳәатәы ацымныҟәараз аичырчара/арҟаҵара, иара убас апенитенциалтә усбарҭаҿ иҟоу ахаҿы аинформациа изакәандоу аформала иҭара апенитенциалтә усбарҭа адәахьтәи ззин ыҟам ацәаҳәа аҟынтә ма уи акәша-мыкәша аҵакырадгьылаҿ. Иҟалаӡом иара убас амаҭәар ма амаҭәашьар Қырҭтәыла азакәанԥҵарала ишьақәыргылоу аҵас иацымныҟәакәа апенитенциалтә усбарҭаҿ аҩнагалара ма апенитенциалтә усбарҭаҿ иҟоу ахаҿы иҭара. 
  5. Абри ахәҭаҷ а-4-тәи ахәҭа аҭаххарақәа реилагара иарҿиоит Қырҭтәыла азакәанԥҵарала ишьақәыргылоу аҵасла аҭакԥхықәра ақәҵара. 
  6. Абри ахәҭаҷла иазгәаҭоу азинеилагара анагӡараан азинеилагара назыгӡаз ила аусзуҩы изакәантә ҭаххара ацымныҟәара ма азинеилагара аидентификациа алшара аҟамзараан иашьашәалоу азинмчра змоу ахаҿы азин имоуп, азинеилагара аҿахҵәаразы ма азинеилагара аарԥшразы аполициахь ахырхара ҟаиҵар. Аполициа иауалԥшьоуп аанҿасрада днеир азинеилагара анагӡара аҭыԥаҿ, инанагӡар Қырҭтәыла административтә азинеилагарақәа ркодексла, Қырҭтәыла даҽа азакәанԥҵаратә, азакәан иаҵанакуа анормативтә актқәа рыла иазгәаҭоу нагӡамҭақәа. 
  7. Апенитенциалтә усбарҭа адәахьтәи ззин ыҟам ацәаҳәаҿы, абри ацәаҳәа аҟынтә 20 метрак арадиусаҿ иҟоу аҵакырадгьылаҿ аизара ма аманифестациа амҩаԥгара иҟалаӡом.
  8. Апенитенциалтә усбарҭа адәахьтәи ззин ыҟам ацәаҳәа аҟынтә 100 метрак арадиусаҿ иҟоу аҵакырадгьылаҿ иарбанызаалак аргылара анагӡара еиқәышаҳаҭхароуп аусура аҟны. Иара убас, аусура адиректор хада иақәшаҳаҭрала апенитенциалтә усбарҭа адәахьтәи ззин ыҟам ацәаҳәа аҩныҵҟа иҟалар алшоит инагӡахар аинфраструктуратә усурақәа апенитенциалтә усбарҭа ишахәҭоу афункционалраз. 


  Ахәҭаҷ 66. Апенитенциалтә усбарҭаҿ иалукааша аԥҟарақәа ралагалара
  1. Аԥсабаратә рыцҳара, атәылаҿ аҷыдалкаатә ма аибашьратә ҭагылазаашьа рылаҳәара, аԥсҭазаараз ишәарҭоу ачымазарақәа репидемиа ма амассатә аилаҩынтраан, иара убас убри аҭагылазаашьаан, апенитенциалтә усбарҭа ааха аиузар ма иумыхәозар азакәанла иазгәаҭоу ахықәкқәарзы, апенитенциалтә усбарҭаҿ иҟалар алшоит иалагалахар иалукааша аԥҟарақәа. 
  2. Апенитенциалтә усбарҭаҿ иалукааша аԥҟарақәа 15 мшы аҿҳәара иахмырԥакәа ралагалара иазкны аӡбамҭа ишьҭихуеит аусура адиректор хада аминистр иҩыратә ақәшаҳаҭра иашьаҭакны. Ахәҭазаараан иарбоу аҿҳәара аминистр иақәшаҳаҭрала иҟалар алшоит инагӡахар ахдырра змоу аҿҳәарала, абри ахәҭаҷ актәи ахәҭала иазгәаҭоу аҭагылазаашьа ақәырӡраанӡа. 
  3. Ахара зду/зус ӡбоу, апенитенциалтә усбарҭа аусзуҩы ма даҽа хаҿык иԥсҭазаара, игәабзиара иубарҭоу ашәарҭара аҿиараан иарбоу аусбарҭа адиректор азинмчра имоуп ихьыԥшымкәа иалаигалар абри ахәҭаҷ актәи ахәҭала иазгәаҭоу иалукааша аԥҟарақәа. 
  4. Апенитенциалтә усбарҭа адиректор иуалԥшьоуп абри ахәҭаҷ актәи ахәҭала иазгәаҭоу иалукааша аԥҟарақәа ихьыԥшымкәа ралагалара иазкны аанҿасрада адырра ииҭар аусура адиректор хада. Аусура адиректор хада иарбоу аацҳамҭа 24 сааҭ рыҩныҵҟа, аминистр иҩыратә ақәшаҳаҭра иашьаҭакны ишьҭихуеит аӡбамҭа иалукааша аԥҟарақәа амчраҿ рааныжьра ма рықәыхра иазкны. 
  5. Апенитенциалтә усбарҭаҿ иалукааша аԥҟарақәа ррежим аусураан даҽа хархәагақәак рыла иалымҵуазар иҿиаз аҭагылазаашьа алокализациа ма абри аусбарҭа ашарҭадара аҟәша/аусура ала иарбоу аусбарҭаҿ ззин ыҟам маҭәар, амаҭәашьарқәа, акрыфаратә продуктқәа ралхра иахықәкны иҭбаау аоператиатә-профилактикатә аусмҩаԥгатәқәа рынагӡара убасҟан, ианыҟоу агәыԥтә аҳәатәы ацымныҟәара, амассатә аилаҩынтра аҿиара ашәарҭара ду ма ашәарҭара иҭагылоит аҳәынҭқарра ашәарҭадара, аминистр иақәнаглу ихырхара иашьаҭакны, Қырҭтәыла аҩныҵҟатәи усқәа рминистр ма Қырҭтәыла аҳәынҭқарратә ашәарҭадаратә усура аиҳабы иӡбамҭала аусбарҭа ахьчара иҟалар алшоит ирӷәӷәахар Қырҭтәыла аҩныҵҟатәи усқәа рминистрра ма Қырҭтәыла аҳәынҭқарратә ашәарҭадара аусура ҷыдалатәи аиҟәшақәа рыла. 
  6. Апенитенциалтә усбарҭаҿ иалукааша аԥҟарақәа ралагалара аҵас иҳәаақәҵахоит аминистр идҵала.


  Ахәҭаҷ 67. Апенитенциалтә усбарҭаҿ акризистә ҭагылазаашьа анапхгара
  1. Апенитенциалтә усбарҭаҿ акризистә ҭагылазаашьаны иҟалар алшоит ахәшьара аҭахар убри аҩыза аҭагылазаашьа, ианыҟалоу апенитенциалтә усбарҭаҿ азинтә режим ма ашәарҭадара убри аҩыза аилагара, иарбану иубарҭоу ашәарҭара азҭоу апенитенциалтә усбарҭа ишахәҭоу афункционалра, иарбан апенитенциалтә усбарҭа амчқәа рыла, абри акодексла иазгәаҭоу аусмҩаԥгатәқәа рыҩныҵҟа зықәырӡра алшара ыҟам. 
  2. Апенитенциалтә усбарҭаҿ иҿиаз аҭагылазаашьа акризистә ҭагылазаашьаны ахәшьара аиҭоит абри аусбарҭа адиректор. Уи акризистә ҭагылазаашьа иазкны аанҿасрада адырра ииҭоит аусура адиректор хада. Аусура адиректор хада иақәнагоу аинформациа аус адулара, анализ ашьҭахь аҭагылазаашьа акризистәны иԥхьаӡозар, уи абри иазкны адырра ииҭоит аминистр. 
  3. Апенитенциалтә усбарҭаҿ акризистә ҭагылазаашьа анапхгаразы азин ыҟоуп абри аусбарҭа аҵакырадгьылаҿ аусура ҷыдалатәи аинтервенциақәа рӷәыԥқәа иашьашәалоу аусзуҩцәа рнагӡамҭа. Урҭ азин рымоуп, Қырҭтәыла азакәанԥҵарала ишьақәыргылоу аҵасла рхы иадырхәар абри акодекс 63-тәи, 64-тәи ахәҭаҷқәа рыла иазгәаҭоу ҷыдалатәи хархәагақәа, иҭҟьо абџьар.
  4. Апенитенциалтә усбарҭаҿ акризистә ҭагылазаашьа анапхгара апроцессаҿ аусура ҷыдалатәи аинтервенциақәа рӷәыԥқәа ралархәра иазкны аӡбамҭа аминистр иақәшаҳаҭрала ишьҭихуеит аусура адиректор хада.
  5. Апенитенциалтә усбарҭаҿ акризистә ҭагылазаашьа анапхгараан аусура иарманшәалоит Қырҭтәыла аҩныҵҟатәи усқәа рминистрра аҟны иахәҭоу акоординациа. 
  6. Апенитенциалтә усбарҭаҿ акризистә ҭагылазаашьа анапхгара аҵас иҳәаақәҵахоит аминистр идҵала.
  7. Апенитенциалтә усбарҭаҿ акризистә ҭагылазаашьа анапхгараан аусура иауалԥшьоуп ашәарҭадара аҭаххарақәа рыхьчарала иақәнагоу аинформациа ауаажәларра ирыднагалар. 
  
  Ахәҭаҷ 68. Ашәарҭадаратә иацҵоу аусмҩаԥгатәқәа рыплан
  Амассатә аилаҩынтраан, иара убас атәылаҿ ирылаҳәоу аҷыдалкаатә ма аибашьратә ҭагылазаашьаан ажәлара, апенитенциалтә усбарҭа аҟынтә абналара, даҽа ацәгьаурак, азинеилагара аҿахҵәаразы, апенитенциалтә усбарҭаҿ акризистә ҭагылазаашьа аусура амчқәа рыла анапхгара алшара ыҟамзар, инагӡахоит ашәарҭадаратә иацҵоу аусмҩаԥгатәқәа заа аус зыдулоу аплан иахәаԥшны. Ашәарҭадаратә иацҵоу аусмҩаԥгатәқәа рыплан Қырҭтәыла аҳәынҭқарратә ашәарҭадаратә усура аҟны заатәи аиқәышаҳаҭра иашьаҭакны ишьақәырӷәӷәахоит аминистр, Қырҭтәыла аҩныҵҟатәи усқәа рминистр азеиԥш рыдҵала. Абри апланла иҟалар алшоит иҳәаақәҵахар иара убас Қырҭтәыла аҳәынҭқарратә ашәарҭадаратә усура ала инагӡатәу аусмҩаԥгатәқәа.


  Ахәҭаҷ 69. Апенитенциалтә усбарҭаҿ аҩналара азин
  1. Апенитенциалтә усбарҭаҿ ҷыдалатәи азинда аҩналара азин рхы иадырхәоит:
  а) Қырҭтәыла апрезидент;
  б) Қырҭтәыла апарламент ахантәаҩы, уи ила абриазы азинмчра змоу апарламент алахәылацәа;
  г) Қырҭтәыла апремиер-министр;
  д) апрокуратура асистематә абриазы азинмчра змоу ахаҿқәа;
  е) Қырҭтәыла жәлартә хьчаҩы;
  в) аминистр, уи ила абриазы азинмчра змоу ахаҿқәа;
  з) ҷыдалатәи апревенциатә гәыԥ алахәылацәа;
  ҭ) ҷыдалатәи аусеилыргаратә усуратә абриазы азинмчра змоу ахаҿқәа. 
  2. Апенитенциалтә усбарҭаҿ ҷыдалатәи азинла аҩналара аҵас иҳәаақәҵахоит аминистр.
  3. Иҟалаӡом апенитенциалтә усбарҭа аҵакырадгьылаҿ аудио-, авидеотехника, афиксациа иазку даҽа техникак ҷыдалатәи азинда аҩнагалара, абри ахәҭаҷ а-8-тәи ахәҭала иазгәаҭоу аҭагылазаашьа ада. Ҷыдалатәи азин рыиҭоит аусура адиректор хада. 
  4. Ахара зду/зус ӡбоу афото-, акино-, авидеоҭыхра ма уи иҟны аинтервиу аҭаҩра азин ыҟоуп мацара ахара зду/зус ӡбоу иҩыратә ақәшаҳаҭрала.
  5. Абри ахәҭаҷ а-4-тәи ахәҭа аҭаххарақәа иркьысӡом абри акодексла иазгәаҭоу авизуалтә ма аелектронтә хархәагала ахылаԥшра.
  6. Абри ахәҭаҷ а-4-тәи ахәҭа аҭаххарақәа иркьысӡом иара убас аусура ала инагӡоу аҭыхра. Аҭыхра иазкны ахара зду/зус ӡбоу заа игәҽанҵара ихымԥадатәиуп. 
  7. Апенитенциалтә усбарҭа азинмчра амоуп аминистр идҵала ишьақәыргылоу аҵасла, “Аперсоналтә дыррақәа рыхьчара иазкны” Қырҭтәыла азакәан аҭаххарақәа рыхьчарала инанагӡар ахара зду/зус ӡбоу афото-, авидеоҭыхра.
  8. Қырҭтәыла жәлартә хьчаҩы, иара убас Қырҭтәыла жәлартә хьчаҩы заатәи иҩыратә ақәшаҳаҭрала - ҷыдалатәи апревенциатә гәыԥ алахәыла азинмчра имоуп аминистр идҵала ишьақәырӷәӷәоу аҵас, аҳәынҭқарратә амаӡа иазкны Қырҭтәыла азакәанԥҵара аҭаххарақәа ирышьашәаланы, ахара зду/зус ӡбоу рақәшаҳаҭрала инаигӡар апенитенциалтә усбарҭаҿ урҭ ма урҭ ишиашоу рҭыԥыркра аԥҟарақәа, рнеиааира аҭыԥқәа, аҳақьымтә-амедицинатә пункт, акрыфаратә обиект, азеиԥш хархәараҿ иҟоу аҽыкәабарҭақәа, азеиԥш хархәараҿ иҟоу ашьышьмаҭрақәа, аибабаратә уадақәа рфотоҭыхра. 
  9. Апенитенциалтә усбарҭа аусзуҩы иуалԥшьоуп абри ахәҭаҷ а-8-тәи ахәҭала иазгәаҭоу ахаҿы иарбанызаалак аамҭаз диҳәар афотоҭыхра арежим аарԥшраан аанҿасрада иаҿахиҵәар уи. 
  10. Қырҭтәыла жәлартә хьчаҩы, ҷыдалатәи апревенциатә гәыԥ алахәыла иуалԥшьоуп ахара зду/зус ӡбоу аибабаратә ҷыдалатәи ауадаҿ, абри акодекс 58-тәи ахәҭаҷла иазгәаҭоу авизуалтә ма аелектронтә хархәагала ахылаԥшра, аконтроль иахьынаигӡахоу. Ҷыдалатәи ауада еиқәыршәахароуп апенитенциалтә усбарҭа аԥҟаԥҵа иашьашәаланы, убас, ирманшәалахарц Қырҭтәыла жәлартә хьчаҩы, ҷыдалатәи апревенциатә гәыԥ алахәыла ишәарҭадара. 
  11. Аусура аҟны заатәи аиқәышаҳаҭра иашьаҭакны апенитенциалтә усбарҭа аҵакырадгьылаҿ џьара хықәкык ала иҟоу аорганизациақәа ахаҭарнакцәа (ҷыдалатәи апревенциатә гәыԥ, Қырҭтәыла адунеижәларбжьаратәи уалԥшьақәа рыла иазгәаҭоу аорганизациақәа ахаҭарнакцәа рыда) рхымҩаԥгашьа аҵас иҳәаақәҵахоит аминистр идҵала.


                                                               Ахы XIII


  Ахара зду/зус ӡбоу идисциплинатә аҭакԥхақәра. Зус ӡбоу идисциплинатә абаандаҩра
  
  Ахәҭаҷ 70. Адисциплинатә аилагара
  Адисциплинатә аилагараны иԥхьаӡоуп убри аҩыза нагӡамҭа, иарбану еилазгоу апенитенциалтә усбарҭа аԥҟаԥҵа, аиҿкаашьа, ааха анаҭоит ашәарҭадара, излам ацәгьауратә дыргақәа, хаҭала:
  а) асанитартә-агигиенатә нормақәа реилагара;
  б) абылра иаҿагылоу ашәарҭадара аҵасқәа реилагара;
  г) аусбарҭа аусзуҩы, даҽа азинмчра змоу хаҿык ила аусуратә уалԥшьа анагӡараан уи ила аҳәатәы ацымныҟәара ма иара изы даҽакала иҿагылара;
  д) даҽа хаҿык жәала ицәаԥҽра ма уи ипату даҽакала аларҟәра;
  е) аусбарҭа ма даҽа хаҿык имал аԥхасҭатәра ма ақәхра (урҭ рыбжьара, уи ивизуалтә ган аԥсахрала);
  в) аусбарҭа ала ишьақәыргылоу аԥкрақәа реилагара/аҳәаақәа азинда реихҵәара;
  з) афеида аиуразы аусбарҭа аҵакырадгьылаҿ ауранагӡара ма аусбарҭа адиректор идҵада анагӡара;
  ҭ) аусбарҭа аҵакырадгьылаҿ иҭыԥырку аиҿартәыра/асистема афункционалраҿ абри аусбарҭа адиректор идҵада аҽалагалара, аргылара-ахыбра ааха аҭара, афункциақәа хатәгәаԥхарала рыԥсахра;
  и) аусбарҭа аҵакырадгьылаҿ убри амаҭәар армазеира, ампыҵакра ма ахархәара, имазарц ззин имам ахара зду/зус ӡбоу, иарҿиаӡом ашьаусӡбаратә аҭакԥхықәра;
  к) ашьҭыбжьргара ма даҽа нагӡамҭак, иарбану еилазгоу аиҿкаашьа, иаԥырхагоу аусбарҭа ишахәҭоу афункционалра;
  л) иарбанызаалак аинформациа изакәандоу аформала адгалара аҭакырҭа уада аҟынтә даҽа уадакахь ма аусбарҭа анҭыҵ;
  м) аусбарҭа аԥҟаԥҵа, амш аиҿкаашьа, Қырҭтәыла азакәанԥҵарала ишьақәыргылоу даҽа нормақәак реилагара. 


  Ахәҭаҷ 71. Адисциплинатә ақәнага
  1. Адисциплинатә аилагара анагӡараан ахара зду/зус ӡбоу иқәҵахоит адисциплинатә аҭакԥхықәра. Адисциплинатә аилагаразы ихархәоу адисциплинатә ақәнага иашьашәалоу нагӡамҭа еизышәаны иҟазароуп.
  2. Ахара зду/зус ӡбоу иахь адисциплинатә ақәнага/аусмҩаԥгатә иҟалар алшоит ихархәахар мацара адисциплинатә аиашаӡбара иашьаҭакны, уи ила адисциплинатә аилагара анагӡара афакт ашьақәырӷәӷәара ашьҭахь.
  3. Агәыԥтә аилагара анагӡараан ахара зду/зус ӡбоу иахь ихархәоу адисциплинатә ақәнага аиндивидуалла иҳәаақәҵахоит. 
  4. Адисциплинатә аилагара аҭагылазаашьақәа идырҿиозар абри акодекс 62-тәи ахәҭаҷла иазгәаҭоу ашәарҭадаратә аусмҩаԥгатә ахархәара аҵаҵӷәы, ашәарҭадаратә аусмҩаԥгатә ихархәахоит абри ахала иҳәаақәҵоу адисциплинатә аиашаӡбара иалагаанӡа. 


  Ахәҭаҷ 72. Адисциплинатә ақәнага ахкқәа
  1. Адисциплинатә ақәнага ахкқәоуп:
  а) агәҽанҵара;
  б) аҽыԥныҳәа;
  г) аусура азин аԥкра 3 мза аҿҳәара иахмырԥакәа;
  д) ззин ыҟоу амаҭәарқәа  (аҳақьым илыиҩааз акрыфаратә ихымԥадатәиу апродуктқәа, амедикаментқәа рыда) рхархәара азин аԥкра 3 мза аҿҳәара иахмырԥакәа;
  е) ашьҭымҭа, аацҳамҭа аиура аԥкра ма аԥаратә аацҳамҭа аиура-ашьҭра азин аԥкра 3 мза аҿҳәара иахмырԥакәа;
  в) аҭакырҭа уада атиптә анхарҭахь аиагара 3 мзанӡа аҿҳәарала;
  з) изаҵәны аҭакырҭа уадаҿ аҭыԥыркра 14 мшынӡа аҿҳәарала;
  ҭ) аҭелла ацәажәара азин аԥкра 3 мза аҿҳәара иахмырԥакәа;
  и) хаҭалатәи ҟазшьа змоу акоресподенциа аиура-ашьҭра азин аԥкра 3 мза аҿҳәара иахмырԥакәа;
  к) апенитенциалтә усбарҭа аҵакырадгьылаҿ иҟоу адәкьан ахархәара азин аԥкра 3 мза аҿҳәара иахмырԥакәа;
  л) иахәҭоу аамҭа-кьаҿлатәи аибабара азин амҭара шықәсыкахь 6;
  м) хаҭалатәи ателевизор ма арадиодкылага ахархәара азин аԥкра 3 мза аҿҳәара иахмырԥакәа;
  н) аиндивидуалтә ауранагӡара иалҵшәаны ирмазеиу амаҭәар (аҟаҵамҭа) ареализациа азин аԥкра 3 мза аҿҳәара иахмырԥакәа.
  2. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟоу зус ӡбоу иҟалар алшоит аԥкра аиур иара убас абри акодекс 34-тәи ахәҭаҷ 12-тәи ахәҭала иазгәаҭоу изин 2 мзанӡа аҿҳәарала.
  3. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟоу зус ӡбоу абри ахәҭаҷ актәи ахәҭа “г” - “е”, “ҭ” - “к” апунктеиҵақәа рыла иазгәаҭоу изинқәа иҟалар алшоит аԥкра роур мызкынӡа аҿҳәарала. 
  4. Ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟоу зус ӡбоу иахь ихархәахаӡом абри ахәҭаҷ актәи ахәҭа “в”, “л” - “н” апунктеиҵақәа рыла иазгәаҭоу адисциплинатә ақәнагақәа. 
  5. Еимгәадуу аԥҳәыс, зықәрамаҷу ахәыҷы иан (дарбану апенитенциалтә усбарҭаҿ 3 шықәсанӡа ахәыҷы дызмоу ма дарбану абри акодекс 39-тәи ахәҭаҷ а-7-тәи ахәҭа иашьашәаланы зхы иазырхәоу ахәыҷы ибара иахықәкны аԥсшьарамшқәа раан апенитенциалтә усбарҭа ааныжьра азин), 65 шықәсанӡа инаӡаз ахара зду/зус ӡбоу рахь ихархәахаӡом абри ахәҭаҷ актәи ахәҭа “в”, “з” апунктеиҵақәа рыла иазгәаҭоу адисциплинатә ақәнагақәа. 
  6. Абри ахәҭаҷ актәи ахәҭа “ҭ” - “к” апунктеиҵақәа рыла иазгәаҭоу азин-цыԥхьаӡа аԥкра аҿҳәара шықәсык аҩныҵҟа 6 мза еиҳамхароуп. 
  7. Иҟалаӡом абри ахәҭаҷ актәи ахәҭа “ҭ”, “и”, “л” апунктеиҵақәа рыла иазгәаҭоу азинқәа аамҭаказ раԥкра. 
  8. Абри ахәҭаҷ актәи ахәҭа “ҭ” апунктеиҵала иазгәаҭоу адисциплинатә ақәнага аусура апериодаҿ ахара зду/зус ӡбоу изаанхоит аҭелла ацәажәара азин Қырҭтәыла жәлартә хьчаҩы, ҷыдалатәи аусеилыргаратә усура, аминистрра аинспекциа хадатә ицоу ацәаҳәа аҭелтә номераҿ аимадаразы. 
  9. Адисциплинатә ахырҟьара анагӡаразы абри ахәҭаҷ актәи ахәҭа “и” апунктеиҵала иазгәаҭоу азин аԥкра икьысӡом убри акоресподенциа, задресат ма адресант иоуп Қырҭтәыла апрезидент, Қырҭтәыла апарламент ахантәаҩы, Қырҭтәыла апремиер-министр, Қырҭтәыла апарламент алахәыла, аӡбарҭа, ауаҩы изинқәа амилаҭтә рыӡбарҭа, адунеижәларбжьаратәи аорганизациа, иарбану иаԥҵоу Қырҭтәыла апарламент ала аратификациа зызуу ауаҩы изинқәа рыхьчаратә сфера адунеижәларбжьаратәи аиқәышаҳаҭра иашьаҭакны, Қырҭтәыла аминистрра, аусура, Қырҭтәыла жәлартә хьчаҩы, адукат, апрокурор, аӡбарҭа аҭыԥантәи ахеилак. 


  Ахәҭаҷ 73. Адисциплинатә аилагара анагӡараҿ иаарԥшу ахара зду/зус ӡбоу изинқәа
  Ахара зду/зус ӡбоу, изахьы адисциплинатә аиашаӡбара имҩасуа, азин имоуп:
  а) иара еиликаартә бызшәала адырра иоур аилагара аҵакы, аҵаҵӷәы иазкны;
  б) адисциплинатә аилагараз аус ҿырҳәалатәи азыӡырҩрала аилыргараан имазарц ахыхьчара азыҟаҵараз иазхаша аамҭа, алшара;
  г) ихы иаирхәар аиуристтә цхыраара, урҭ рыбжьара, “Аиуристтә цхыраара иазкны” Қырҭтәыла азакәанла ишьақәыргылоу аҵасла, абри акодекс 72-тәи ахәҭаҷ актәи ахәҭа “в”, “з” апунктеиҵақәа рыла иазгәаҭоу аҭагылазаашьаан, абри ихаҭа иҭахызар адисциплинатә аилагараз аус ҿырҳәалатәи азыӡырҩрала аилыргараан;
  д) адисциплинатә аилагараз аус ҿырҳәалатәи азыӡырҩрала аилыргараан даҳәар уи аилыргараан ашаҳаҭҩцәа ралахәра, аҿахәы рҿыххарц урҭ;
  е) ихы иаирхәар аиҭагаҩ хәыда-ԥсада имаҵзура, уи имаҳауазар  аиашаӡбара абызшәа. 


  Ахәҭаҷ 74. Адисциплинатә азинеилагара
  1. Адисциплинатә аилагараз аус ҿырҳәалатәи азыӡырҩрада еилиргоит апенитенциалтә усбарҭа адиректор ма уи ила азинмчра змоу ахаҿы. Абри аусбарҭа адиректор ма уи ила азинмчра змоу ахаҿы иԥхьаӡар, азҵаара аӡбаразы ишахәҭоу иацҵоу аинформациа аиура, уи азин имоуп, иарбоу аус ҿырҳәалатәи азыӡырҩрала еилиргар. 
  2. Адисциплинатә аилагараз аус ҿырҳәалатәи азыӡырҩрада аилыргараан ахара зду/зус ӡбоу азин имоуп, димазар адукат. 
  3. Ахара зду/зус ӡбоу аилыркаара иоуеит азиназ - ириҭар аилыркаарақәа, иадигалар арҵабыргыгақәа, ирылаирҵәар абжьаҟазара, дықәгылар ихатәы бызшәала, ихы иаирхәар аиҭагаҩ имаҵзурала, дазашшыр адисциплинатә аусмҩаԥгатә ахархәара иазкны адҵара. 
  4. Ахара зду/зус ӡбоу имыххароуп аилыркаарақәа уи ила инагӡоу адисциплинатә аилагара иадҳәаланы. Ахара зду/зус ӡбоу ила аилыркаарақәа рыҭараз мап ацәкраан апенитенциалтә усбарҭа азинмчра змоу ахаҿы ишьақәиргылоит аԥҟаанҵа. 
  5. Адисциплинатә аилагара назыгӡаз ахара зду/зус ӡбоу, ашаҳаҭҩы, ааха зауз азин имоуп, аҩырала иадигалар аилыркаарақәа ма азгәаҭақәа. Урҭ иацлоит адисциплинатә аусмҩаԥгатә ахархәара иазкны адҵара. 
  6. Адисциплинатә аилагараз аус ҿырҳәалатәи азыӡырҩрала аилыргараан ахара зду/зус ӡбоу имазароуп атәареи аҭаҩымҭақәа рыҟаҵареи алшара. 
  7. Ахара зду/зус ӡбоу иахь адисциплинатә аусмҩаԥгатә ахархәараан иазгәаҭахоит ихаҿра, ихымҩаԥгашьа, уи адисциплинатә аилагара анагӡара аҭагылазаашьақәа, ахара зду/зус ӡбоу иеилыркаарақәа абри аилагара иадҳәаланы. Адисциплинатә аилагараз аус аилыргара ашьҭахь, арҵабыргыга ахәшьараҭара иашьаҭакны апенитенциалтә усбарҭа адиректор ма уи ила азинмчра змоу ахаҿы ишьҭихуеит иашьашәалоу аӡбамҭа. 
  8. Ахара зду/зус ӡбоу азин имоуп, адукат ила дадгалахар адисциплинатә аилагараз аус ҿырҳәалатәи азыӡырҩрала аилыргараан, иарбану иакьысуа абри акодекс 72-тәи ахәҭаҷ актәи ахәҭа “в” ма “з” апунктеиҵала иазгәаҭоу адисциплинатә ақәнага ахархәара. Ҿырҳәалатәи азыӡырҩра иалагаанӡа ахара зду/зус ӡбоу аилыркаара иоуеит ихатә адукат иԥхьара азин иазкны, иарбану иашьашәалоу ақәшаҳаҭра аиураан инагӡахоит аилыркаара аиура аҟынтә 3 сааҭк рыҩныҵҟа. Ишьақәыргылоу аҿҳәара аҩныҵҟа ахара зду/зус ӡбоу идукат дцәырымҵыр ҿырҳәалатәи азыӡырҩраҿ, ахара зду/зус ӡбоу уи иақәшаҳаҭрала дизықәыргылахоит ауаажәларратә адукат. Ахара зду/зус ӡбоу ҿырҳәалатәи азыӡырҩра аҽалархәраз мап икуазар, абри афакт аҩырала иазгәаҭахоит. Иаҿагылоу аҭагылазаашьаан ишьақәгылоит аԥҟаанҵа, иарбану ахара зду/зус ӡбоу инапы аҵаиҩуеит. 
  9. Ҿырҳәалатәи азыӡырҩра/аилатәара, иарбану иакьысуа адисциплинатә ақәнага ахархәара, иҟалар алшоит инагӡахар ҿырҳәалатәи азыӡырҩрада, ишьҭыххар аӡбамҭа, ахара зду/зус ӡбоу дцәырымҵуазар аилатәараҿ ма ихатә нагӡамҭала еилаигозар аиҿкаашьа ма даҽа даԥырхагазар аилатәара амҩасра. 


  Ахәҭаҷ 75. Адҵара адисциплинатә аусмҩаԥгатә ахархәара иазкны
  1. Адисциплинатә аусмҩаԥгатә ахархәара иазкны адҵара аҭыжьра азин имоуп апенитенциалтә усбарҭа адиректор ма уи ила азинмчра змоу ахаҿы. Абри азин даҽа хаҿык ианашьара иазкны апенитенциалтә усбарҭа адиректор ииндивидуалтә административтә-азинтә акт хазы иазашшхаӡом. 
  2. Ахара зду/зус ӡбоу адисциплинатә ақәнага ихәда иқәҵахароуп адисциплинатә аилагара аарԥшра амш аҟынтә 10 мшы иахмырԥакәа.
  3. Адисциплинатә аусмҩаԥгатә ахархәара иазкны адҵараҿ иазгәаҭахароуп:
  а) иҭзыжьыз  амаҵуратә хаҿы ижәла, ихьӡ;
  б) аиқәыршәара арыцхә, аамҭа, аҭыԥ;
  г) арегистрациатә номер;
  д) адисциплинатә аилагара назыгӡаз ахара зду/зус ӡбоу изкны адыррақәа (ажәла, ахьӡ, данииз арыцхә, уб. егь.);
  е) адисциплинатә аилагара анагӡара аҭыԥ, аамҭа, аилагара аҵакы, уи аарԥшра аамҭа. Адисциплинатә аилагара анагӡара аамҭа аҳәаақәҵара алшара ыҟамзар, аилагара анагӡара аамҭаны иԥхьаӡоуп уи аарԥшра аамҭа;
  в) ашаҳаҭҩы, ааха зауз (урҭ рыҟазаараан) ирызкны адыррақәа;
  з) азгәаҭа адисциплинатә аилагараз аус аӡбаразы иахәҭоу даҽа арҵабыргыгақәак (урҭ рыҟазаараан).  
  4. Аиҭагаҩ иԥхьараан абри иазкны иазгәаҭахароуп адисциплинатә аусмҩаԥгатә ахархәара иазкны адҵараҿ. 
  5. Адисциплинатә аусмҩаԥгатә ахархәара иазкны адҵара азакәантәны, ишьақәырӷәӷәаны, азинтәны иҟазароуп, азакәантә хықәкы иазкызароуп. Ахара зду/зус ӡбоу ихәда иқәҵоу адисциплинатә ақәнага иашьашәалозароуп уи ила инагӡоу адисциплинатә аилагара ахьанҭара, аҟазшьа. Иарбоу адҵара аҩыратәны иҟазароуп, уи аҟны иазгәаҭахароуп абри адҵара азашшра апроцедура. 
  6. Адисциплинатә аусмҩаԥгатә ахархәара иазкны адҵара ахҩылаак уи ишҭыжьхазҵәҟьа инапы ианҵахоит ахара зду/зус ӡбоу ма уи идукат. 
  7. Адисциплинатә аилагараз аус адыррақәа иацлароуп ахара зду/зус ӡбоу ихаҭалатәи аус.
  8. Адисциплинатә ақәнага анагӡара иалагароуп ахара зду/зус ӡбоу уи ихәда ақәҵара аҟынтә мызкы аҿҳәара аҩныҵҟа. 
  9. Ахара зду/зус ӡбоу даҽа апенитенциалтә усбарҭахь ииагараан уи ихәда иқәҵоу адисциплинатә ақәнага анагӡара инагӡахоит азеиԥш ҵасла. 


  Ахәҭаҷ 76. Адисциплинатә ақәнага азашшра
  1. Ахара зду/зус ӡбоу азин имоуп, адисциплинатә аусмҩаԥгатә ахархәара иазкны адҵара уи инапы анҵара аҟынтә 10 аусуратә мшы аҿҳәара аҩныҵҟа знык дазашшыр аӡбарҭаҿ уи иахь ихархәоу адисциплинатә ақәнага. Адисциплинатә аусмҩаԥгатә ахархәара иазкны адҵара азашшра иааннакылаӡом уи анагӡара. 
  2. Ахара зду/зус ӡбоу игәабзиара аҭагылазаашьа аицәахара иахҟьаны уи амедицинатә аусбарҭаҿ ииагара ма даҽа аҷыдалкаатә ҭагылазаашьа, иарбану иаԥырхагоу адисциплинатә ақәнага анагӡара, иарҿиоит уи анагӡара ахгара ахара зду/зус ӡбоу апенитенциалтә усбарҭахь ихынҳәраанӡа. 


  Ахәҭаҷ 77. Ахара зду/зус ӡбоу игарантиақәа уи адисциплинатә аҭакԥхықәра иқәҵараан
  1. Иҟалаӡом адисциплинатә аилагарак анагӡаразы ахара зду/зус ӡбоу 2 ма 2 еиҳаны адисциплинатә ақәнага иқәҵара, абри акодекс 78-тәи ахәҭаҷ а-2-тәи ахәҭала иазгәаҭоу изаҵәны аҭакырҭа уадаҿ аҭыԥыркратә ҭагылазаашьа ада.
  2. Ахара зду/зус ӡбоу ихәда иқәҵоу адисциплинатә ақәнага иҟамзароуп апатуи аламыси иларҟәыганы. 
  3. Иҟалаӡом ахара зду/зус ӡбоу адисциплинатә аҭакԥхықәра иқәҵара, уи ила адисциплинатә аилагара анагӡара аҟынтә шықәсык цахьазар. 
  4. Ахара зду/зус ӡбоу адисциплинатә ақәнага ихәда иқәҵаӡам ҳәа дыԥхьаӡоуп, уи иарбоу ақәнага ахгара аҟынтә 6 мза рыҩныҵҟа еиҭа инаимыгӡар адисциплинатә аилагара. Ахара зду/зус ӡбоу абри акодекс 72-тәи ахәҭаҷ актәи ахәҭа “в” ма “з” апунктеиҵала иазгәаҭоу адисциплинатә ақәнага ихәда ақәҵараан ахара зду/зус ӡбоу адисциплинатә ақәнага ихәда иқәҵаӡам ҳәа дыԥхьаӡоуп, иара уи ахгара аҟынтә шықәсык аҩныҵҟа еиҭа инаимыгӡар адисциплинатә аилагара. 
  5. Апенитенциалтә усбарҭа адиректор ма уи ила азинмчра змоу ахаҿы илшоит ахара зду/зус ӡбоу адисциплинатә ақәнага аҿҳәараанӡа изықәихыр, абри ақәнага ахақәкы нагӡазар. 
  6. Апенитенциалтә усбарҭа адиректор азинмчра имоуп абри аусбарҭаҿ иҟоу ахара зду/зус ӡбоу аҿҳәараанӡа изықәихыр даҽа апенитенциалтә усбарҭа адиректор ила ихәда иқәҵоу адисциплинатә ақәнага.


  Ахәҭаҷ 78. Изаҵәны аҭакырҭа уадаҿ аҭыԥыркра
  1. Изаҵәны аҭакырҭа уадаҿ аҭыԥыркра, адисциплинатә ақәнага еиԥш, ихархәахоит мацара аҷыдалкаатә ҭагылазаашьаан.
  2. Изаҵәны аҭакырҭа уадаҿ иҭыԥырку ахара зду/зус ӡбоу азин имаӡам аамҭа-кьаҿлатәи аибабара, акыраамҭатәи аибабара, аҭелла ацәажәара, акрыфаратә продуктқәа раахәара, иара убас  аԥкра роуеит аџьаустә ауранагӡара, аиндивидуалтә ауранагӡара азинқәа. Уи илшоит ихы иаирхәар аиҭаниаира азин - есымша, ианеиҵаха сааҭк. 
  3. Изаҵәны аҭакырҭа уадаҿ иҭыԥырку ахара зду/зус ӡбоу изаанхоит арҵаратә дыррақәа рызнеира, арҵаратә процессаҿ аҽалархәра азин, абри иаԥырхагамзар адисциплинатә ақәнага анагӡара.
  4. Изаҵәны аҭакырҭа уадаҿ иҭыԥырку ахара зду/зус ӡбоу изаанхоит аҭелла ацәажәара азин Қырҭтәыла жәлартә хьчаҩы, ҷыдалатәи аусеилыргаратә усура, аминистрра аинспекциа хадатә ицоу ацәаҳәа аҭелтә номераҿ аимадаразы.
  5. Ахара зду/зус ӡбоу уи изинмчра ашәарҭадара ахьчаразы изаҵәны аҭакырҭа уадаҿ иҭыԥыркраан ихы иаирхәоит абри акодексла иазгәаҭоу азинқәа зегь. 
  6. Изаҵәны аҭакырҭа уада илашазароуп, авентилиациала ирманшәаланы. Ахара зду/зус ӡбоу имазароуп аҟәардә, аиарҭа. Уи азин имоуп, аҳәараан иоур дзыԥхьаша. 
  7. Иҟалаӡом ахара зду/зус ӡбоу зынӡа асенсортә изолиациатә ҭагылазаашьақәа рҿы иҭыԥыркра. 
  8. Апенитенциалтә усбарҭа иашьашәалоу азинмчра змоу ахаҿы иуалԥшьоуп амедицинатә персонал адырра риҭар ахара зду/зус ӡбоу изаҵәны аҭакырҭа уадаҿ иҭыԥыркра иазкны. Амедицинатә персонал изаҵәны аҭакырҭа уадаҿ иҟоу ахара зду/зус ӡбоу иахь есымшатәи, аҷыдалкаатә ихылаԥшра нанагӡозароуп. Ахымԥадараан уи изаҵәны аҭакырҭа уадаҿ иҟазаара анҵра иҟалар алшоит ирмаҷхар апенитенциалтә усбарҭа аҳақьым илкаа иашьаҭакны. 


  Ахәҭаҷ 79. Адисциплинатә аилагара апревенциа
  1. Апенитенциалтә усбарҭа ишьҭнахроуп иашьашәалоу анагӡатәқәа адисциплинатә аилагара ахы аԥыргаразы. 
  2. Апенитенциалтә усбарҭа аԥҟаԥҵа, адисциплинатә аилагарақәа, иашьашәалоу адисциплинатә ақәнагақәа адетальла реиқәыԥхьаӡала, ахара зду/зус ӡбоу зегьырзы азнеишьа марианы иҟазароуп.


  Ахәҭаҷ 80. Зус ӡбоу адисциплинатә аҭакызаара иқәҵара
  1. Зус ӡбоу адисциплинатә ақәнага аусура аҿҳәараҿы аҩынтәтә инаигӡазар абри акодексла иазгәаҭоу адисциплинатә аилагара, уи иҟалар алшоит изықәыргылахар адисциплинатә аҭакызаара 30 уахыки-ҽнаки  аҿҳәара иахмырԥакәа. Абри аҵас иакьысӡом абри ахәҭаҷ а-2-тәи ахәҭала иҳәаақәҵоу аҭагылазаашьа.
  2. Иалукааша ариск зцу ахақәиҭра аҿахҵәаратә усбарҭаҿ иҟоу зус ӡбоу инаигӡазар абри акодекс 70-тәи ахәҭаҷ “г”, “д” ма “л” апунктеиҵала иазгәаҭоу адисциплинатә аилагара, уи иҟалар алшоит изықәыргылахар адисциплинатә аҭакызаара 60 уахыки-ҽнаки аҿҳәара иахмырԥакәа.
  3. Адисциплинатә аҭакызаара ихархәахоит мацара ихҩоу атиптә ахақәиҭра аҿахҵәаратә усбарҭаҿ ма аҷыдалкаатә ариск зцу ахақәиҭра аҿахҵәаратә усбарҭаҿ иҟоу зус ӡбоу иахь. 
  4. Зус ӡбоу шықәсык аҩныҵҟа изықәыргылоу адисциплинатә аҭакызаара азеиԥш ҿҳәара 60 уахыки-ҽнаки еиҳамзароуп,  мацара абри ахәҭаҷ а-2-тәи ахәҭала иазгәаҭоу аҭагылазаашьаан - 150 уахыки-ҽнаки.
  5. Адисциплинатә аҭакызаара изықәыргылахаӡом 65 шықәсанӡа инаӡаз зус ӡбоу.
  6. Адисциплинатә аҭакызаара ақәыргылара иазкны адҵара аҭыжьра азин имоуп апенитенциалтә усбарҭа адиректор ма уи ила азинмчра змоу ахаҿы. Абри азин аделегирра инагӡахоит аиндивидуалтә административтә-азинтә актла. 
  7. Адисциплинатә аҭакызаара ақәыргылара иазкны адҵараҿ иазгәаҭахароуп:
  а) иҭзыжьыз амаҵуратә хаҿы ижәла, ихьӡ;
  б) аиқәыршәара арыцхә, аамҭа, аҭыԥ;
  г) арегистрациатә номер;
  д) азгәаҭа убри анормативтә акт, аиндивидуалтә административтә-азинтә актаз, иарбанқәоу ирышьаҭакны амаҵуратә хаҿы инаигӡоит иарбоу азинмчра;
  е) адисциплинатә аилагара назыгӡаз зус ӡбоу изкны адыррақәа (ажәла, ахьӡ, данииз арыцхә, уб. егь.);
  в) адисциплинатә аилагара анагӡара аҭыԥ, аамҭа (ашықәс, амза, арыцхә, асааҭ, аминуҭ), аилагара аҵакы. Адисциплинатә аилагара анагӡара аамҭа аҳәаақәҵара алшара ыҟамзар, аилагара анагӡара аамҭаны иԥхьаӡоуп уи аарԥшра аамҭа;
  з) ашаҳаҭҩы, ааха зауз (абри аҩыза иҟазаараан) ирызкны адыррақәа;
  ҭ) азгәаҭа адисциплинатә аилагараз аус аӡбаразы иахәҭоу даҽа арҵабыргыгақәак (урҭ рыҟазаараан);
  и) адисциплинатә ақәнага асахьала адисциплинатә аҭакызаара ақәыргылара иазкны абжьаҟазара (ақәнага аҿҳәара ахгәаҭарады). 
  8. Адисциплинатә аҭакызаара ақәыргылара иазкны адҵара аҭыжьраан зус ӡбоу аилыркаара иоуеит азиназ - дабадырыр абри адҵара, ириҭар аилыркаарақәа, иадигалар арҵабыргыгақәа, ирылаирҵәар абжьаҟазара, дықәгылар ихатәы бызшәала, ихы иаирхәар аиҭагаҩ ма адукат имаҵзура, дазашшыр адисциплинатә аҭакызаара ақәыргылара иазкны адҵара. Иарбоу аилыркаара иазкны азгәаҭа адисциплинатә аҭакызаара ақәыргылара иазкны адҵараҿ. 
  9. Аиҭагаҩ ма адукат иԥхьараан абри иазкны иазгәаҭахароуп адисциплинатә аҭакызаара ақәыргылара иазкны адҵараҿ. 
  10. Адисциплинатә аилагара назыгӡаз зус ӡбоу, ашаҳаҭҩы, ааха зауз азин рымоуп, аҩырала иаларгалар аилыркаарақәа ма азгәаҭақәа. Урҭ иацҵахоит адисциплинатә аҭакызаара ақәыргылара иазкны адҵара.
  11. Адисциплинатә аҭакызаара ақәыргылара иазкны адҵара ахҩылаак уи ишҭыжьхазҵәҟьа инапы ианҵахоит зус ӡбоу. 
  12. Адисциплинатә аҭакызаара ақәыргылара иазкны адҵара ақәыргылара аҟынтә 24 сааҭ рыҩныҵҟа идгалахоит изинмчра змоу аӡбарҭа апенитенциалтә усбарҭа иахьыҟоу аҭыԥ иахәаԥшны. Арҵабыргра ауадаҩрақәа адҵара ҟазҵаз амаҵуратә хаҿы ихәда иқәлоит. 
  13. Аӡбаҩ адисциплинатә аҭакызаара ақәыргылара иазкны адҵара еилиргоит еицҿакны, иаарту аӡбарҭа аилатәараҿ, уи адгалара аҟынтә 48 сааҭ рыҩныҵҟа. Аус аилыргара ашьҭахь ишьақәырӷәӷәоу аӡбамҭа аанҿасрада иқәыргылахароуп. Ишьақәырӷәӷәоу аӡбамҭа ақәыргылара даҽа аамҭакахь аиагара иҟалаӡом.
  14. Аӡбарҭа аус еилнаргоит Қырҭтәыла административтә апроцесстә кодексла ишьақәыргылоу аҵасла. Иара убас, аус аилыргараан ихархәахаӡом Қырҭтәыла административтә апроцесстә кодекс 26² ахәҭаҷ. 
  15. Аӡбарҭа аус еилнаргоит аиҟарара, аицлабра иашьаҭакны. Зус ӡбоу ихы иаирхәоит Қырҭтәыла административтә апроцесстә кодексла агарантиа зцу азинқәа зегь. Уи азин имоуп, инаӡоу аиҟарара иашьаҭакны иадигалар арҵабыргыгақәа, иҽалаирхәыр урҭ рыҭҵаараҿы, дрыԥхьар ашаҳаҭҩцәа, ириҭар аилыркаарақәа, ирылаирҵәар абжьаҟазара, иааирԥшыр ихатә гәаанагара аус иадҳәалоу иарбанызаалак азҵаараз. Аус аилыргараан зус ӡбоу азин имоуп, аӡбарҭаҿ дықәгылар ихатәы бызшәала, ихы иаирхәар аиҭагаҩ ма адукат имаҵзура. Зус ӡбоу имамзар адукат ишьҭыхра алшара, аӡбарҭа иауалԥшьоуп дизықәнаргылар уи адукат аҳәынҭқарра ахарџьла. 
  6. Адисциплинатә аҭакызаара аҿҳәараҿы иԥхьаӡоуп зус ӡбоу аӡбарҭаҿ иқәгылараз ихархәоу аамҭа, актәи аинстанциатә аӡбарҭа ала аӡбамҭа ашьҭыхраз ихархәоу аамҭа. 


  Ахәҭаҷ 81. Аӡбарҭа аӡбамҭа (ақәҵара) адисциплинатә аҭакызаара ақәыргылара иазкны
  1. Адисциплинатә аҭакызаара ақәыргылара иазкны аӡбарҭа аӡбамҭа (ақәҵара) иҟалаӡом ҵаҵӷәыс иаиур агәаанагара. Абри аӡбамҭа иқәыргылахоит мацара убри аҭагылазаашьаан, ахаҿы ила иашьашәалоу адисциплинатә аилагара анагӡара аӡбарҭа аилатәараҿ аус аилыргараан аӡбарҭа ала иаарԥшу узымжьо арҵабыргыгақәа ирышьаҭакны ишьақәырӷәӷәахазар. 
  2. Адисциплинатә аҭакызаара ақәыргылара иазкны аӡбарҭа аӡбамҭа (ақәҵара) азакәантә, ишьақәырӷәӷәоу, азинтә акәзароуп. 
  3. Аӡбарҭа аӡбамҭа (ақәҵара) изакәантәуп, уи иқәыргылазар Қырҭтәыла аконституциа, даҽа закәанқәак аҭаххарақәа рыхьчарала. 
  4. Аӡбарҭа аӡбамҭа (ақәҵара) ишьақәырӷәӷәоуп, уи алкаақәа иақәныҟәозар аӡбарҭа аилатәараҿ еилыргоу узымжьо арҵабыргыгақәа реилазаара. 
  5. Аӡбарҭа аӡбамҭа (ақәҵара) иҵабыргуп, иқәыргылоу  адисциплинатә аҭакызаара иашьашәалозар адисциплинатә аилагара назыгӡаз ихаҿра, уи ила инагӡоу адисциплинатә аилагара ахьанҭара. 
  6. Адисциплинатә аҭакызаара ақәыргылараан аӡбарҭа еишьҭаргыланы иаӡбоит анаҩстәи азҵаарақәа:
  а) инаигӡоу инаимыгӡоу ахаҿы абри акодексла иазгәаҭоу анагӡамҭа;
  б) иаҿагылоу иаҽамгылоу ахаҿы инагӡамҭа аиашаӡбара;
  г) ихараҵахоу дыриашахоу ахаҿы инаигӡаз анагӡамҭаз;
  д) изықәыргылатәу изықәыргылатәыму ахаҿы адисциплинатә аҭакызаара, изықәыргылатәызар - изакә ҿҳәарала;
  е) изеиԥшрахоу амаҭәартә арҵабыргыгақәа рԥеиԥш. 
  7. Ахаҿы акымкәа адисциплинатә аилагара анагӡараҿ даарԥшызар, аус аилыргараан аӡбарҭа адисциплинатә аилагара цыԥхьаӡа иахәаԥшны хызы, инагӡаны иаӡбоит абри ахәҭаҷ а-6-тәи ахәҭаҿы иазгәаҭоу азҵаарақәа. 
  8. Аӡбарҭа азинмчра амоуп адисциплинатә аилагара анагӡараҿ иаарԥшу ахаҿы адисциплинатә аҭакызаара изықәыргылара азҵаарақәа еилнаргар еизакны, адисциплинатә аҭакызаара ақәыргылара иазкны адҵара ҟазҵаз амаҵуратә хаҿы абжьаҟазара иашьаҭакны ма ахатә инициативала. 
  9. Абри ахәҭаҷ а-8-тәи ахәҭала иазгәаҭоу аҭагылазаашьаан абри ахәҭаҷ а-6-тәи ахәҭаҿы иазгәаҭоу азҵаарақәа ахаҿы цыԥхьаӡа иахь хаз-хазы еилыргахароуп. 


  Ахәҭаҷ 82. Актәи аинстанциатә аӡбарҭа аӡбамҭа (ақәҵара) азашшра
  1. Актәи аинстанциатә аӡбарҭа аӡбамҭа (ақәҵара) аппелиациатә аӡбарҭаҿ иҟалар алшоит дазашшыр аган ма уи ахаҭарнак уи изы аӡбамҭа (ақәҵара) Қырҭтәыла административтә апроцесстә кодексла ишьақәыргылоу аҵасла алаҵара аҟынтә 7 мшы аҿҳәара аҩныҵҟа. Идкылоу ашшыбӷьыц аӡбарҭа аанҿасрада иашьҭуеит аппелиациатә аӡбарҭахь, иаҿагылоу аганахь. 
  2. Аппелиациатә аӡбарҭа апроцесстә ашшыбӷьыц еилнаргоит аколлегиала - 3 аӡбаҩык реилазаарала, иаарту аӡбарҭа аилатәараҿ. Аппелиациатә аӡбарҭа аус еилнаргоит, аӡбамҭа (ақәҵара) иқәныргылоит актәи аинстанциатә аӡбарҭа азы абри акодексла ишьақәыргылоу аҵасла, ишьақәыргылоу аҿҳәара аҩныҵҟа. 
  3. Аппелиациатә аӡбарҭа аӡбамҭа (ақәҵара) аҵыхәтәантәиуп, иазашшхаӡом. 


  Ахәҭаҷ 83. Адисциплинатә аҭакызаара анагӡара аиҿкаара, аконтроль 
  1. Адисциплинатә аҭакызаара ақәыргылара иазкны аӡбарҭа аӡбамҭа (ақәҵара) анагӡаразы иашьҭуеит аӡбамҭа (ақәҵара) иқәзыргылаз аӡбарҭа. Адисциплинатә аҭакызаара анагӡара аиҿкаара, аконтроль анагӡара аусура иадҵахоит. 
  2. Зус ӡбоу ила адисциплинатә аҭакызаара ахгара аҵас, адисциплинатә аҭакызаара ақәыргылара иазкны адҵара атиптә форма, зус ӡбоу еиҭаҵга ахарҭәаабӷьыц аформа иҳәаақәҵахоит аминистр идҵала.
  3. Адисциплинатә аҭакызаара аҿҳәара иԥхьаӡахаӡом зус ӡбоу ишьауӷа аҿҳәараҿы. 


                                                                    Ахы XIV


            Аҭакызаара, ахақәиҭра аҿахҵәара анагӡара агәаҭара, амониторинг


  Ахәҭаҷ 84. Аҭакызаара, ахақәиҭра аҿахҵәара анагӡара агәаҭара, амониторинг
  Аусзуҩцәа рыла ауаҩы изинқәа рыхьчара, Қырҭтәыла азакәанԥҵарала ишьақәыргылоу аҭаххарақәа рынагӡара аӷәаҭара, апенитенциалтә усбарҭақәа рсистематә мониторинг, иара убас ахара зду, зус ӡбоу рышшыбӷьыцқәа аамҭа-аамҭалатәи ранализ аминистр идҵала ишьақәыргылоу аҵасла инанагӡоит аусура аҩныҵҟатәи аконтроль назыгӡоу аструқтуратә аиҟәша.


  Ахәҭаҷ 85. Ҷыдалатәи апревенциатә гәыԥ
  Аусура, апенитенциалтә усбарҭа ала аргәаҟра, уаҩ иимбац азыҟазаара, ақәнагақәыршәара апревенциа, урҭ ирҿагыланы ақәԥара иахықәкны инагӡоу ауранагӡара ахылаԥшра “Қырҭтәыла жәлартә хьчаҩы изкны” Қырҭтәыла аоргантә закәанла ишьақәыргылоу аҵасла инанагӡоит ҷыдалатәи апревенциатә гәыԥ. 


                                                                    Ахы XV 


                               Зус ӡбоу ашьауӷа ахгара аҟынтә ихы ақәиҭтәра


  Ахәҭаҷ 86. Зус ӡбоу ахақәиҭра аҿахҵәаратә усбарҭа аҟынтә ихы ақәиҭтәра аҵаҵӷәқәа 
  1. Зус ӡбоу ахақәиҭра аҿахҵәаратә усбарҭа аҟынтә ихы дақәиҭтәхоит:
  а) ашьауӷа ахгара ашьҭахь;
  б) ашьауӷа ахгара аҟынтә азгәаҭаралатәи аҿҳәараанӡа ахы ақәиҭтәраан;
  г) ашьауӷа ихиимгац ахәҭа еиҳа иԥсыҽу ашьауӷала аԥсахра;
  д) азыӡба азакәанла ишьақәыргылоу аҵасла аԥсахра ма ақәхра иахҟьаны;
  е) амнистиала ма ашьауӷа ахыхрала;
  в) ачымазара ма ақәрахь инеира иахҟьаны - Қырҭтәыла азакәанԥҵарала иазгәаҭоу аҭагылазаашьақәа раан;
  з) аӡбарҭа ала азыӡба анагӡара аиагараан. 
  2. Уи ихьанҭоу, иузымхәышәтәуа ачымазарақәа реиқәыԥхьаӡа, иарбанқәоу зус ӡбоу ашьауӷа ахгара аҟынтә ихы ақәиҭтәразы иадгалара ҵаҵӷәыс иҟоу, ишьақәирӷәӷәоит Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистр.


 Ахәҭаҷ 87. Зус ӡбоу ихы ақәиҭтәра азеиԥш ҵас 
 1. Зус ӡбоу ихы ақәиҭтәраан абри акодекс иашьашәаланы ихы дақәиҭтәхоит ашьауӷа ахгара алгаратә амш аԥхьатәи амшаан. Уи ихы ақәиҭтәра амш аԥсшьарамшқәа ирықәшәозар, зус ӡбоу ихы дақәиҭтәхоит аԥхьатәи аусуратә амшаан. Ахы ақәиҭтәраан уи иоуеит иақәнагоу аилыркаа. 
  2. Абри ахәҭаҷла иазгәаҭоу аҭагылазаашьаан зус ӡбоу ихы ақәиҭтәраан ихымԥадатәиуп уи идактилоскопиа абри акодекс 47-тәи ахәҭаҷ актәи ахәҭа иашьашәаланы. 
  3. Зхы иақәиҭыртәыз зус ӡбоу изыхынҳәуеит ихатә маҭәарқәа, имаҭәа/ишьапымаҭәа, иарбанқәоу апенитенциалтә усбарҭаҿ иҵәахыз. 
  4. Зхы иақәиҭыртәыз зус ӡбоу ихатә имаҭәа/ишьапымаҭәа имамзар ма уи иашьамшәалозар иашьашәалоу асезон, апенитенциалтә усбарҭа иауалԥшьоуп уи хәыда-ԥсада инапы ианнаҵар абри асезон иашьашәалоу амаҭәа/ашьапымаҭәа. 
  5. Зус ӡбоу уи ихаҭалатәи абанктә аҟәрышьҭаҵарҭаҿ еизаз аԥара инагӡаны ахархәара азин иоуеит ихы ақәиҭтәра амш анаҩстәи аусуратә мшы аҟынтә.


  Ахәҭаҷ 88. Ачымазара иахҟьаны ишьауӷа анаҩстәи ахгара аҟынтә ихы дақәиҭтәхоит
  1. Ачымазара иахҟьаны зус ӡбоу ашьауӷа анаҩстәи ахгара аҟынтә ихы ақәиҭтәразы зус ӡбоу, уи ихьчаҩ/изакәантә хаҭарнак ма апенитенциалтә усбарҭа адиректор азакәанла ишьақәыргылоу ҵасла, аҳақьымтә алкаа иашьаҭакны зус ӡбоу ихы ақәиҭтәра иазкны ахырхара ҟаиҵоит аминистррахь, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистрра еилахәу еснагь аус зуа акомиссиа ма аӡбарҭа.
  2. Аминистрра, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистрра еилахәу еснагь аус зуа акомиссиа зус ӡбоу ашьауӷа ахгара аҟынтә ихы ақәиҭтәра иазкны аӡбамҭа ишьҭнахуеит Қырҭтәыла ашьаусӡбаратә акодекс 74-тәи ахәҭаҷ а-2-тәи ахәҭала иазгәаҭоу аҭагылазаашьақәа рыҟазаараан, аҳақьымцәа рконсилиум ахәшьараҭара иашьаҭакны. 
  3. Аминистрра, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистрра еилахәу еснагь аус зуа акомиссиа аԥҵара аҵас, азинмчра, ауранагӡара аԥҟарақәа, иара убас аҳақьымцәа рконсилиум аԥҵара аҵас, азинмчра иҳәаақәҵахоит аминистр, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистр рзеиԥш адҵала. 
  4. Абри ахәҭаҷ актәи ахәҭала иазгәаҭоу аҭагылазаашьаан аӡбарҭа зус ӡбоу ашьауӷа анаҩстәи ахгара аҟынтә ихы ақәиҭтәра иазкны аӡбамҭа ишьҭнахуеит Қырҭтәыла ашьаусӡбаратә акодекс 74-тәи ахәҭаҷ актәи ахәҭа иашьашәаланы. 
  5. Аӡбарҭа абри ахәҭаҷ а-4-тәи ахәҭала иҳәаақәҵоу азҵаара аилыргараан иазгәанаҭароуп ашьауӷа асахьала иқәыргылоу ахақәиҭра аҿахҵәара анагӡара ахықәкышьашәалара, зус ӡбоу ихаҿратә ҟазшьарбагақәа, уи ила уаанӡа ацәгьаура анагӡара афакт, ацәгьаура аҟазшьа, амотив, ахықәкы, иҟалаз алҵшәа, ацәгьаура аҩынтәтә анагӡара ариск, ашьауӷа ахгараан иаарԥшу ахымҩаԥгашьа, даҽа ҭагылазаашьақәак, иарбанқәоу иҟалар зылшоу анырра арҭар аӡбарҭа аӡбамҭа.


  Ахәҭаҷ 89. Ашьауӷа ахгара аҟынтә азгәаҭаралатәи аҿҳәараанӡа ахы ақәиҭтәра
  1. Зус ӡбоу ашьауӷа ахгара аҟынтә азгәаҭаралатәи аҿҳәараанӡа иҟалар алшоит ихы дақәиҭтәхар мацара убри аҭагылазаашьаан, уи афактла ихигазар:
  а) маҷк ихьанҭоу ацәгьауразы ихгатәу ашьауӷа - ахақәиҭра аҿахҵәара - ианеиҵаха аҿҳәара абжа;
  б) ихьанҭоу ацәгьауразы ихгатәу ашьауӷа - ахақәиҭра аҿахҵәара - ианеиҵаха аҿҳәара ҩба ахԥатәи ахәҭа;
  г) иҷыдалкааны ихьанҭоу ацәгьауразы ихгатәу ашьауӷа - ахақәиҭра аҿахҵәара - ианеиҵаха аҿҳәара хԥа аԥшьбатәи ахәҭа;
  д) убри ашьауӷа хԥа аԥшьбатәи ахәҭа, иарбану ахаҿы  изықәыргылаз, дарбану раԥхьа азгәаҭаралатәи аҿҳәараанӡа зхы иақәиҭтәхаз, иара убас, азгәаҭаралатәи аҿҳәараанӡа ахы ақәиҭтәра ақәхра абри ахәҭаҷ а-4-тәи ахәҭа иашьаҭакны;
  е) убри ашьауӷа хԥа аԥшьбатәи, иарбану ахаҿы изықәыргылаз, дарбану раԥхьа ашьауӷа ихиимгац ахәҭа еиҳа иԥсыҽу ашьауӷала иззыԥсаххаз, иара убас, иԥсаху ашьауӷа иқәыххоит  Қырҭтәыла ашьаусӡбаратә акодекс 73-тәи ахәҭаҷ а-10-тәи ахәҭа иашьаҭакны.
  2. Зус ӡбоу ила афактла ихигаз ахақәиҭра аҿахҵәара аҿҳәара иҟамзароуп 6 мза еиҵаны. 
  3. Ашьауӷа ахгара аҟынтә азгәаҭаралатәи аҿҳәараанӡа зхы иақәиҭтәхаз зус ӡбоу ихымбаԥгашьа аконтроль наигӡоит иашьашәалоу азинмчра змоу, аминистрра анапхгаратә асфераҟны аус зуа ауаажәларратә азин аиуристтә хаҿы - ауәгьаура апревенциа, иҭакрадоу ашьауӷақәа рынагӡара, апробациа амилаҭтә агентра (анаҩстәиаан - агентра) аҵакырадгьылтҽ орган - ацәгьаура апревенциа, иҭакрадоу ашьауӷақәа рынагӡара, апробациатә абиуро (анаҩстәиаан - апробациатә биуро), мацара зус ӡбоу арратә маҵзуҩы ихымҩаԥгашьа аконтроль - архәҭа анапхгара.
  4. Ашьауӷа ихиимгац аҿҳәараҿы:
  а) зус ӡбоу ласс-лассы ма имҽыӷны ихы аԥыригозҭгьы азгәаҭаралатәи аҿҳәараанӡа ахы ақәиҭтәраан иара ихәда иқәҵоу ауалԥшьа анагӡара, аӡбарҭа азинмчра амоуп ишьақәнаргылар, иқәыххарц азгәаҭаралатәи аҿҳәараанӡа ахы ақәиҭтәра, инагӡахарц ашьауӷа ихиимгац ахәҭа;
  б) зус ӡбоу машәырла ацәгьаура наигӡазар, азгәаҭаралатәи аҿҳәараанӡа ахы ақәиҭтәра ақәхра ма амчраҿ ааныжьра азҵаара иаӡбоит аӡбарҭа;
  г) зус ӡбоу гәҭакыла ацәгьаура наигӡазар, аӡбарҭа изықәнаргылоит уи ашьауӷа Қырҭтәыла ашьаусӡбаратә акодекс 59-тәи ахәҭаҷла ишьақәыргылоу аҵасла. Убриҵәҟьа аҵасла изықәыргылахоит зус ӡбоу ашьауӷа машәыршақә ацәгьаура анагӡаразы, аӡбарҭа изықәнахыр азгәаҭаралатәи аҿҳәараанӡа ахы ақәиҭтәра.
  5. Зус ӡбоу, дарбану азгәаҭаралатәи аҿҳәараанӡа зхы иақәиҭтәхоу Қырҭтәыла ашьаусӡбаратә акодекс 73-тәи ахәҭаҷ а-3-тәи ахәҭала иазгәаҭоу ауаажәларра рзы ихәарҭоу аусура асахьала иқәыргылоу ашьауӷа ахгара аҟынтә, ауаажәларра рзы ихәарҭоу аусура асахьала афактла ихигахьоу ашьауӷа аҿҳәара иԥхьаӡахоуит абри ахәҭаҷ актәи ахәҭала иазгәаҭоу аҿҳәараҿы. Анаҩстәи аԥхьаӡарала: ауаажәларра рзы ихәарҭоу аусура хә-сааҭк - ахақәиҭра аҿахҵәара мышкы. 


  Ахәҭаҷ 90. Аусура аҭыԥантәи ахеилак 
  1. Аусура аҭыԥантәи ахеилак (анаҩстәиаан - ахеилак) ауп ашьауӷа ахгара аҟынтә азгәаҭаралатәи аҿҳәараанӡа ахы ақәиҭтәра, ашьауӷа ихыимгац ахәҭа еиҳа иԥсыҽу ашьауӷала аԥсахра идҳәалоу азҵаарақәа еилзыргоу аорган. Ахеилакқәа рхыԥхьаӡара, рҵакырадгьылтә реилыргара, иара убас ашьауӷа ахгара аҟынтә азгәаҭаралатәи аҿҳәараанӡа ахы ақәиҭтәра/ашьауӷа ихыимгац ахәҭа еиҳа иԥсыҽу ашьауӷала аԥсахра азҵаара аилыргара, аӡбамҭа ашьҭыхра аҵас иҳәаақәҵахоит аминистр идҵала.
  2. Ахеилак еилоуп 5 алахәылак рҟынтәи. Ахеилак аилазаараҿ иалоуп:
  а) аусура 1 аусзуҩык;
  б) агентра 1 аусзуҩык;
  г) Қырҭтәыла аиустициа иреиҳаӡоу ахеилак 1 ахаҭарнак;
  д) иҳәынҭқарратәым аорганизациақәа 1 ахаҭарнак;
  е) азеиԥш-арҵаратә аусбарҭақәа ма иреиҳаӡоу арҵаратә аусбарҭақәа 1 ахаҭарнак. 
  3. Ахеилак алахәыла иҟалар алшоит дыҟазарц ахаҿы, дарбану измоу иақәнагоу аҵара, апрофессиатә аԥышәа, иара убас аусуратә, аморалтә ахатәҷыдарақәа рыла изылшоу ахеилак алахәыла ифункциақәа рынагӡара. 
  4. Абри ахәҭаҷ а-2-тәи ахәҭа:
  а) “а” апунктеиҵала иҳәаақәҵоу ахаҿы далыихуеит, ахеилак алахәылас даиҭоит аусура адиректор хада;
  б) “б” апунктеиҵала иҳәаақәҵоу ахаҿы ахеилак алахәылас агентра аиҳабы иадгаламҭала даиҭоит аусура адиректор хада;
  г) “г” апунктеиҵала иҳәаақәҵоу ахаҿы ахеилак алахәылас Қырҭтәыла аиустициа иреиҳаӡоу ахеилак адгаламҭала даиҭоит аусура адиректор хада;
  д) “д” апунктеиҵала иҳәаақәҵоу ахаҿқәа ахеилак алахәылацҟас абри ахәҭаҷ а-5-тәи ахәҭала иазгәаҭоу аусура акоординациатә усура акоординациатә ахеилак адгаламҭала даиҭоит аусура адиректор хада. 
  5. Аусура акоординациатә ахеилак иҿиоит Қырҭтәыла азакәанԥҵарала ишьақәыргылоу аҵасла, иҳәынҭқарратәым аорганизациақәа, азеиԥш-арҵаратә аусбарҭақәа, иреиҳаӡоу арҵаратә аусбарҭақәа ахаҭарнакцәа ралха, ахеилак алахәылацәас радгалара иахықәкны. Аусура акоординациатә ахеилак азинқәа, ауалԥшьақәа, ауранагӡара аҵас иҳәаақәҵахоит аминистр идҵала.
  6. Ахеилак алахәыла ихатә зинқәа рынагӡараан ихьыԥшымкәа иҟоуп, иацныҟәоит мацара Қырҭтәыла аконституциа, Қырҭтәыла адунеижәларбжьаратәи аиқәышаҳаҭрақәа, абри акодекс.
  7. Ахеилак алахәыла даҭахоит шықәсык аҿҳәарала. 
  8. Ахеилак алахәыла амаҵура аҟынтә ихы дақәиҭтәхоит аусура адиректор хада идҵала, анаҩстәи аҵаҵӷәқәа руакы аҟазаараан:
  а) хаҭалатәи арзаҳал;
  б) аӡбарҭа ала зусуралшара ԥку ахаҿыс иаарԥшра ма ацхыраара зоуа ҳәа иԥхьаӡара, аӡбарҭа аӡбамҭала даҽакы иҳәаақәҵамзар;
  г) уи иахь аӡбарҭа ахарадҵаратә азыӡба азакәантә амчрахь алалара;
  д) абри ахәҭаҷ а-7-тәи ахәҭала иазгәаҭоу азинмчра аҿҳәара ацара;
  е) азакәанла ишьақәыргылоу аҵасла хабарда дыӡит ҳәа аԥхьаӡара ма иԥсҭазаара далҵит ҳәа рылаҳәара;
  в) иԥсҭазаара аҟынтә алҵраан;
  з) ахеилак аилатәара еишьҭаргыланы 3 ҿыҵгада абжьажьра;
  ҭ) ахеилак алахәылас иаҭараан иаанкылоу амаҵура аҟынтә ихы ақәиҭтәра;
  и) ахатә уалԥшьа ламысдарыла ма ишахәҭоу акәымкәа анагӡара;
  к) Қырҭтәыла азакәанԥҵарала ишьақәыргылоу аҵасла ахеилак аликвидациа/ареорганизациа.
  9. Ахеилак аимактә аҵакырадгьылаҿ иҟоу апенитенциалтә усбарҭаҿ ахеилак аилатәара иҟалар алшоит инагӡахар авидеоаимадаратә хархәагақәа рхархәарала. 
  10. Ахеилак ауранагӡара аиҿкааратә-азинтә цхыраара, урҭ рыбжьара, аӡбарҭа ахаҭарнакра, инанагӡоит аусура иашьашәалоу аструқтуратә аиҟәша. Уи азин амоуп, ашьауӷа ахгара аҟынтә азгәаҭаралатәи аҿҳәараанӡа ахы ақәиҭтәра, ашьауӷа ихиимгац ахәҭа еиҳа иԥсыҽу ашьауӷала аԥсахра идҳәалоу азҵаарақәа реилыргаразы Қырҭтәыла азакәанԥҵарала ишьақәыргылоу аҵасла аус аднаулар, иаҵәахыр зус ӡбоу рперсоналтә дыррақәа (урҭ рыбжьара, аҷыдалкаатә акатегориатә дыррақәа). 
  11. Ахеилак аилатәараҿ иалахәу ахаҿы иуалԥшьоуп Қырҭтәыла азакәанԥҵара иашьашәаланы ихьчар аперсоналтә дыррақәа, иарбанқәоу уи изы идырхаз аилатәараҿ алахәраан. 


  Ахәҭаҷ 91. Ахеилак аӡбамҭа зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра иазкны
  1. Зус ӡбоу (ашәарҭараз ариск ду зцу зус ӡбоу ида) афактла ихигазар ашьауӷа ахгара аҟынтә азгәаҭаралатәи аҿҳәараанӡа ахы ақәиҭтәразы азакәанла ишьақәыргылоу аҿҳәара, апенитенциалтә усбарҭа иауалԥшьоуп ахеилак аанҿасрада иаднагалар иашьашәалоу абжьаҟазара, абри иазкны адырра инаҭар зус ӡбоу. Иахәҭоу аинформациа аԥшаара, аус адулара иацҵаны  аамҭа аҭахызар, апенитенциалтә усбарҭа азинмчра амоуп иарбоу абжьаҟазара ахеилак 7 мшы аҿҳәара аҩныҵҟа иаднагалар. 
  2. Зус ӡбоу, уи ихьчаҩ/изакәантә хаҭарнак, иазааигәоу ауа азин рымоуп, ахеилак иадыргалар иацҵоу аинформациа.
  3. Ахеилак аус еилнаргоит ҿырҳәалатәи азыӡырҩрала ма ҿырҳәалатәи азыӡырҩрада, административтә аусмҩаԥгатә аҵасқәа рыхьчарала. Уи ҿырҳәалатәи азыӡырҩрада аилыргараан ахеилак аминистр ила ишьақәыргылоу ахәшьараҭара акритериумқәа ирыхәаԥшны ишьҭихуеит аӡбамҭа зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра мап ацәкра иазкны, аус ҿырҳәалатәи азыӡырҩрала аилыргаразы азин аҭара иазкны ма зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра иазкны. Аӡбамҭаҿ иазгәаҭахоит зус ӡбоу изкны адыррақәа, аус ихадоу аҭагылазаашьақәа. 
  4. Апенитенциалтә усбарҭа абжьаҟазара аилыргараан ахеилак иазгәанаҭоит зус ӡбоу ила ашьауӷа ахгараан иаарԥшу ахымҩаԥгашьа, уи ила уаанӡа ацәгьаура анагӡара афакт, уи ихаҿра, иҭаацәаратә ҭагылазаашьа, уи ила инагӡоу ацәгьаура аҟазшьа, даҽа ҭагылазаашьақәак, иарбанқәоу иҟалар зылшоу анырра арҭар ахеилак аӡбамҭа. 
  5. Ахеилак иахәҭоуп ҳәа иаԥхьаӡар, зус ӡбоу иҟынтәи иаиур иацҵаны аинформациа уи ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра азҵаара аӡбаразы, уи имҩаԥнагоит ҿырҳәалатәи азыӡырҩра. Ҿырҳәалатәи азыӡырҩраз ахеилак ишьҭнахуеит аӡбамҭа зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәраз мап ацәкра иазкны ма зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра иазкны.
  6. Зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра мап ацәкра иазкны ахеилак аӡбамҭа иҟалар алшоит административтә ҵасла иазашшхар аӡбарҭаҿ.
  7. Ахеилак ала зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра мап ацәкра иазкны аӡбамҭа ашьҭыхраан убриҵәҟьа азҵаараз апенитенциалтә усбарҭа абжьаҟазара ҿыц иҟалар алшоит еилыргахар мацара 6 мза рышьҭахь, убри аҭагылазаашьа ада, ихгатәу ашьауӷа аҿҳәара 6 мза ианеиҳам ма ианыҟоу аҷыдалкаатә ҭагылазаашьа. Ихымԥадатәиуп зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра азҵаара 6 мза рахь знык аилыргара. Ихгатәу ашьауӷа аҿҳәара 6 мза еиҳамзар, ахеилак зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра азҵаара еилнаргоит уи иҩыратә арзаҳал иашьаҭакны. 
  8. Ахеилак азинмчра амоуп зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәраан аминистр идҵала ишьақәыргылоу аҵасла ахырхара ҟанаҵар агентрахь зус ӡбоу изы иацҵоу аԥҟарақәа рҳәаақәҵара иазкны арекомендациала. 


  Ахәҭаҷ 92. Ахеилак аӡбамҭа ашьауӷа ихиимгац ахәҭа еиҳа иԥсыҽу ашьауӷала аԥсахра иазкны
  1. Зус ӡбоу, уи ихьчаҩ/изакәантә хаҭарнак (ашәарҭараз ариск ду зцу зус ӡбоу, уи ихьчаҩ/изакәантә хаҭарнак ида) азин рымоуп, азакәанла ишьақәыргылоу аҵасла иадыргалар ахеилак зус ӡбоу изы ашьауӷа ихиимгац ахәҭа еиҳа иԥсыҽу ашьауӷала - ауаажәларра рзы ихәарҭоу аусурала ма аҩнытә ҭакрала - аԥсахра азҵаара аилыргаразы иахәҭоу адокументациа, иашьашәалоу абжьаҟазара. 
  2. Зус ӡбоу, уи ихьчаҩ/изакәантә хаҭарнак, иазааигәоу ауа азин рымоуп, ахеилак иадыргалар иацҵоу аинформациа.
  3. Ахеилак аус еилнаргоит ҿырҳәалатәи азыӡырҩрала ма ҿырҳәалатәи азыӡырҩрада, административтә аусмҩаԥгатә аҵасқәа рыхьчарала. 
  4. Аус ҿырҳәалатәи азыӡырҩрада аилыргараан ахеилак аминистр ила ишьақәыргылоу ахәшьараҭара акритериумқәа ирыхәаԥшны ишьҭнахуеит аӡбамҭа иашьашәалоу абжьаҟазара арманшәалара иазкны, абри абжьаҟазара арманшәалара мап ацәкра иазкны ма аус ҿырҳәалатәи азыӡырҩрала аилыргаразы азин аҭара иазкны. 
  5. Ахеилак иахәҭоуп ҳәа иаԥхьаӡар, зус ӡбоу иҟынтәи иаиур иацҵаны аинформациа уи изы ашьауӷа ихыимгац ахәҭа еиҳа иԥсыҽу ашьауӷала аԥсахра азҵаара аӡбаразы, уи имҩаԥнагоит ҿырҳәалатәи азыӡырҩра. Ҿырҳәалатәи азыӡырҩраз ахеилак ишьҭнахуеит аӡбамҭа зус ӡбоу изы ашьауӷа ихыимгац ахәҭа еиҳа иԥсыҽу ашьауӷала аԥсахра мап ацәкра иазкны ма зус ӡбоу изы ашьауӷа ихыимгац ахәҭа еиҳа иԥсыҽу ашьауӷала аԥсахра иазкны. 
  6. Иашьашәалоу абжьаҟазара аилыргараан ахеилак иазгәанаҭоит зус ӡбоу ила ашьауӷа ахгараан иаарԥшу ахымҩаԥгашьа, уи ила уаанӡа ацәгьаура анагӡара афакт, уи ихаҿра, иҭаацәаратә ҭагылазаашьа, уи ила инагӡоу ацәгьаура аҟазшьа, даҽа ҭагылазаашьақәак, иарбанқәоу иҟалар зылшоу анырра арҭар ахеилак аӡбамҭа. 
  7. Ахеилак зус ӡбоу изы ашьауӷа ихыимгац ахәҭа еиҳа иԥсыҽу ашьауӷала аԥсахра иазкны аӡбамҭа ишьҭнахуеит зус ӡбоу иақәшаҳаҭраан. 
  8. Зус ӡбоу изы ашьауӷа ихыимгац ахәҭа еиҳа иԥсыҽу ашьауӷала аԥсахра мап ацәкра иазкны ахеилак аӡбамҭа иҟалар алшоит административтә ҵасла иазашшхар аӡбарҭаҿ.
  9. Ахеилак ала зус ӡбоу изы ихыимгац ахәҭа еиҳа иԥсыҽу ашьауӷала аԥсахра мап ацәкра иазкны аӡбамҭа ашьҭыхраан убриҵәҟьа азҵаараз иашьашәалоу зус ӡбоу ибжьаҟазара ҿыц иҟалар алшоит еилыргахар мацара 6 мза рышьҭахь, убри аҭагылазаашьа ада, ихгатәу ашьауӷа аҿҳәара 6 мза ианеиҳам ма ианыҟоу аҷыдалкаатә ҭагылазаашьа.
  10. Ахеилак аӡбамҭаҿ иазгәаҭахоит зус ӡбоу изкны адыррақәа, аус ихадоу аҭагылазаашьақәа.


  Ахәҭаҷ 93. Апенитенциалтә усбарҭа ауалԥшьақәа зус ӡбоу апенитенциалтә усбарҭа аҟынтә ихы ақәиҭтәраан, даҽа ҭагылазаашьақәак рыҟазаараан 
  1. Апенитенциалтә усбарҭа иауалԥшьоуп зус ӡбоу ашьауӷа ахгара аҟынтә азгәаҭаралатәи аҿҳәараанӡа ихы ақәиҭтәра азы ма зус изы ашьауӷа ихыимгац ахәҭа еиҳа иԥсыҽу ашьауӷала аԥсахра азакәанла ишьақәыргылоу аҿҳәара афактла ахгараанӡа 3 мза раԥхьа аҩырала ахырхара ҟанаҵар агентрахь аусбарҭа адәахьы иарбоу зус ӡбоу иҭаацәа, исоциалтә ҭагылазаашьақәа рриск, аҭаххарақәа рыхәшьараҭара иазкны. Зус ӡбоу ихы ақәиҭтәразы азыҟаҵаратә процессаҿ аусуреи агентреи рыбжьара акоординациатә ауранагӡара аҵас иҳәаақәҵахоит аминистр идҵала.
  2. Ахақәиҭра аҿахҵәара аҿҳәара ицаанӡа 3 мза иахмырԥакәа апенитенциалтә усбарҭа зус ӡбоу инхарҭа ҭыԥ иахәаԥшны апробациа абиурои амуниципалитет иашьашәалоу аоргани адырра рынаҭоит зус ӡбоу апенитенциалтә усбарҭа аҟынтә ихы ақәиҭтәра, уи инхарҭа ҭыԥ, иусуралшара, изаанаҭ иазкны. 
  3. Апенитенциалтә усбарҭа иауалԥшьоуп зус ӡбоу апенитенциалтә усбарҭа аҟынтә ихы ақәиҭтәра иазкны аминистр идҵала ишьақәыргылоу аҵасла адырра анаҭар аҩныҵҟатәи усқәа рминистрра иашьашәалоу аструқтуратә аиҟәша. 
  4. Апенитенциалтә усбарҭа иауалԥшьоуп “Асагәратә ахақәиҭра, акьымсра иаҿагылоу ацәгьаура азы ақәԥара иазкны” Қырҭтәыла азакәанла иазгәаҭоу асагәратә хақәиҭра, акьымсра иаҿагылоу ацәгьаура анагӡаразы зус ӡбоу ахаҿы апенитенциалтә усбарҭа ааныжьраан аилыркаара инаҭар “Асагәратә ахақәиҭра, акьымсра иаҿагылоу ацәгьаура азы ақәԥара иазкны” Қырҭтәыла азакәанла иҳәаақәҵоу аԥкра (азин амхра). 
  5. Апенитенциалтә усбарҭа иауалԥшьоуп “Асагәратә ахақәиҭра, акьымсра иаҿагылоу ацәгьаура азы ақәԥара иазкны” Қырҭтәыла азакәанла иазгәаҭоу асагәратә хақәиҭра, акьымсра иаҿагылоу ацәгьаура анагӡаразы зус ӡбоу ахаҿы апенитенциалтә усбарҭа аҟынтә ихы ақәиҭтәра, ибналара, абри акодекс 125-тәи ахәҭаҷла ишьақәыргылоу аҵасла ахақәиҭра аҿахҵәаратә усбарҭа адәахьы аамҭа-кьаҿла адәылҵра, иара убас абриҵәҟьа акодекс 34-тәи ахәҭаҷ 12-тәи ахәҭала ишьақәыргылоу аҵасла ахы ақәиҭтәразы азыҟаҵаратә ахақәиҭра аҿахҵәаратә усбарҭа аҟынтә адәылҵра иазкны аҩыратә адырра аанҿасрада иашьҭыр Қырҭтәыла аҩныҵҟатәи усқәа рминистррахь. 
  6. Апенитенциалтә усбарҭа иауалԥшьоуп аанҿасрада адырра анаҭар Қырҭтәыла аҩныҵҟатәи усқәа рминистрра аҳәса рахь ақәымчразы ма аҭаацәараҿ амчымхаразы зус ӡбоу ахаҿы апенитенциалтә усбарҭа аҟынтә ихы ақәиҭтәра, ибналара, абри акодекс 125-тәи ахәҭаҷла ишьақәыргылоу аҵасла ахақәиҭра аҿахҵәаратә усбарҭа анҭыҵ аамҭа-кьаҿла адәылҵра иазкны, иара убас абриҵәҟьа акодекс 34-тәи ахәҭаҷ 12-тәи ахәҭала ишьақәыргылоу аҵасла ахы ақәиҭтәразы азыҟаҵаратә ахақәиҭра аҿахҵәаратә усбарҭа аҟынтә идәылгара иазкны. 


                                                              Ашәҟәы III


           Ахара зду, зус ӡбоу рзинтә ҭагылазаашьа. Зус ӡбоу иреорганизациа


                                                                Ахы XVI


                                   Ахара зду, зус ӡбоу рзинтә ҭагылазаашьа


  Ахәҭаҷ 94. Ахара зду, зус ӡбоу рзинтә ҭагылазаашьа аҵаҵӷәқәа. Ахара зду, зус ӡбоу рзинқәа
  1. Аҳәынҭқарра иарманшәалоит ахара зду, зус ӡбоу рзинқәеи рхақәиҭрақәеи, иара убас урҭ рзинтә, рсоциалтә хьчара, урҭ рхаҭалатәи ашәарҭадара ахьчара, аҭакызаареи ахақәиҭра аҿахҵәареи анагӡара. 
  2. Ахара зду иҭакызаара анагӡараан, иара убас зус ӡбоу ихақәиҭра аҿахҵәара анагӡараан агарантиа имоуп Қырҭтәыла аконституциала, Қырҭтәыла адунеижәларбжьаратәи аиқәышаҳаҭрақәа рыла, абри акодексла, Қырҭтәыла даҽа азакәанԥҵаратә, азакәан иаҵанакуа анормативтә актқәа рыла иазхаҵоу азинқәеи ахақәиҭрақәеи. 
  3. Ахара зду/зус ӡбоу азин имоуп:
  а) Қырҭтәыла азакәанԥҵарала ишьақәыргылоу аҵасла дырманшәалахарц:
  а.а) анхарҭала, акрыфарала, хаҭалатәи агигиенала, амаҭәала/аимаала, аусурала, аусуреи ҳаҭалатәи ашәарҭадареи рыла;
  а.б) амедицинатә маҵзурала;
  а.г) изааигәоу иуа ибарала (аибабара), ахьчаҩ иҟны, адипломаттә хаҭарнакцәа, аконсултә усбарҭақәа, даҽа адипломаттә хаҭарнакцәа рыҟны аибабарала (ахара зду/зус ӡбоу атәым тәылатә атәылауаҩ иакәзар); 
  а.д) аҭелла ацәажәарала, ашәҟәеимдарала;
  а.е) ашьҭымҭа, аԥаратә шьҭымҭа аиура-ашьҭрала;
  а.з) хәыда-ԥсада аиуристтә цхыраарала, азинтә консультациала;
  б) иоур азеиԥш ҵара, апрофессиатә ҵара;
  г) иҽалаирхәыр аспорттә, акультуратә, арелигиатә ауснагӡатәқәа рҿы;
  д) иоур аинформациа апрессала, амассатә информациатә даҽа хархәагақәак рыла;
  е) апенитенциалтә усбарҭа адиректор идҵала, иконтрольла инаигӡар аиндивидуалтә ауранагӡара, имазар абриазы иахәҭоу аинвентар, апенитенциалтә усбарҭа аҵхрыраарала инаигӡар аиндивидуалтә ауранагӡара иалҵшәаны ирмазеиу амаҭәар (аҟаҵамҭа) ареализациа;
  в) иалаиҵар аҭахҳәага, ашшыбӷьыц;
  з) есымша, сааҭк еиҵамкәа аҳауа цқьаҿ дыҟазарц (ихы иаирхәар анеиааира азин);
  ҭ) аҷыдалкаатә, хаҭалатәи ҭагылазаашьақәа ирыдҳәаланы аамҭала иаанижьыр апенитенциалтә усбарҭа;
  и) ихы иаирхәар иашьашәалоу ареабилитациатә программа. 
  4. Зус ӡбоу иацҵаны, Қырҭтәыла азакәанԥҵарала ишьақәыргылоу аҵасла ихы иаирхәоит:
  а) ахақәиҭра аҿахҵәаратә усбарҭа анҭыҵ аамҭа-кьаҿла адәылҵра азин;
  б) академиатә иреиҳаӡоу аҵара актәи, аҩбатәи ашьаҿақәа рҿы аҵара аиура азин, мацара зықәранаӡам рреабилитациатә усбарҭаҿ иҟоу зус ӡбоу - академиатә иреиҳаӡоу аҵара актәи ашьаҿаҿы аҵара аиура азин;
  г) апрофессиатә азыҟаҵареи аиҭаҟаҵареи азин.
  5. Ахара зду/зус ӡбоу азин имоуп, ишьақәыргылоу аҵасла иҽалаирхәыр арелигиатә ритуалқәа рҿы, дрықәшәар адоуҳатә хаҿқәа, имазарц, ихы иаирхәар арелигиатә литература, акульттә маҭәарқәа. Ахара зду/зус ӡбоу арелигиатә ритуалқәа рҿы иалахәра, адоуҳатә хаҿқәа рықәшәара аҵас иҳәаақәиҵоит аминистр. 
  6. Ахара зду/зус ӡбоу ила аиндивидуалтә ауранагӡара иалҵшәаны ирмазеиу амаҭәар (аҟаҵамҭа) ареализациа, абри хықәкыла аиндивидуалтә ауранагӡара анагӡара аҵас иҳәаақәиҵоит аминистр.


  Ахәҭаҷ 95. Аиуристтә цхыраара
  1. Ахара зду/зус ӡбоу азин имоуп, Қырҭтәыла азакәанԥҵарала ишьақәыргылоу аҵасла ихы иаирхәар адукат имаҵзура. 
  2. Ахара зду/зус ӡбоу азин имоуп, аԥкрада, аҽалархәрак ада диқәшәар иара идукат, дарбану иназыгӡоу азакәанла иазгәаҭоу адукаттә ауранагӡара. Апенитенциалтә усбарҭа аусзуҩы иуалԥшьоуп ахара зду/зус ӡбоу адукат иқәшәара дацклаԥшыр визуалла, атехникатә хархәагала адистанциатә ахылаԥшра, аҭаҩра аҭагылазаашьақәа раан, аха азыӡырҩрада. Ахара зду, зус ӡбоу рыла адукат иқәшәара азин анагӡара аҵас иҳәаақәҵахоит аминистр идҵала.
  3. Ахара зду/зус ӡбоу адукат иқәшәара иалаӡам абри акодексла иазгәаҭоу аибабараҿ. 


  Ахәҭаҷ 96. Агәабзиара ахьчара азин
  1. Ахара зду/зус ӡбоу азин имоуп, ихы иаирхәар иахәҭоу амедицинатә маҵзура. Ахәҭазаараан ахара зду/зус ӡбоу имарианы дрызнеиртә иҟазароуп апенитенциалтә усбарҭаҿ ззин ыҟоу аҽыхәышәтәратә хархәагақәа. Аҳәараан ахара зду/зус ӡбоу имоуп апенитенциалтә усбарҭа ала иаахәоу еиҳаны ахә змоу ма аиԥш ахатәҷыдарақәа змоу аҽыхәышәтәратә хархәага ахатә харџьқәа рыла аахәара аҵас. Ишьақәырӷәӷәоу аҳәараан ахара зду/зус ӡбоу азин имоуп, аусура адиректор хада идҵала, ихатә харџьқәа рыла диԥхьар хаҭалатәи аҳақьым. 
  2. Апенитенциалтә усбарҭаҿ ахара зду/зус ӡбоу идкылараан ихымԥадатәиуп уи игәабзиара аҭагылазаашьа агәаҭара. Абри агәаҭара иазкны ишьақәгылоит иашьашәалоу аилыркаа, иарбану ахара зду/зус ӡбоу имедицинатә харҭәаабӷьыцаҿ иҵәаххоу. 


  Ахәҭаҷ 97. Ахара зду/зус ӡбоу игәазыҟаҵара
  1. Зус ӡбоу игәазыҟаҵара ахкқәоуп:
  а) иҭабуп аҳәара;
  б) адисциплинатә ақәнага аҿҳәараанӡа ахыхра;
  г) иацҵоу аҭелла ацәажәара азин аҭара;
  д) ахақәиҭра аҿахҵәаратә усбарҭа анҭыҵ иацҵоу аамҭа-кьаҿла адәылҵра азин аҭара;
  е) иацҵоу аамҭа-кьаҿлатәи аибабара ахархәара азин аҭара;
  в) аусура адиректор хада иақәшаҳаҭрала, апенитенциалтә усбарҭа адиректор иӡбамҭала аҷыдалкаатә аамҭа-кьаҿлатәи аибабара азин аҭара;
  з) аусура адиректор хада иақәшаҳаҭрала, апенитенциалтә усбарҭа адиректор иӡбамҭала убри ахаҿы иҟны аамҭа-кьаҿлатәи аибабара азин аҭара, иарбану абри акодекс 120-тәи ахәҭаҷ актәи ахәҭала иазгәаҭам;
  ҭ) иацҵоу акыраамҭатәи аибабара ахархәара азин аҭара;
  и) иацҵоу авидео-аибабара ахархәара азин аҭара;
  к) ашьҭымҭала ма аԥошьҭала убри аҩыза амаҭәарқәа, амаҭәашьарқәа ма аҟаҵамҭақәа рыдкылара азин аҭара, иарбанқәоу знапаҿы аҟазаара азин зус ӡбоу апенитенциалтә усбарҭаҿ, ишаабац, имаӡам, аха иарбанқәоу знапаҿы аҟазаара ззин ыҟоу;
  л) иацҵоу аҭаацәаратә аибабара азин аҭара;
  м) акомпиутер ахархәара азин аҭара аинтернет аимадара ада.
  2. Абри ахәҭаҷ актәи ахәҭа:
  а) “д” апунктеиҵала иазгәаҭоу агәазыҟаҵара ахкы ихархәахаӡом ихҩоу атиптә ахақәиҭра аҿахҵәаратә усбарҭаҿ, аҷыдалкаатә ариск зцу ахақәиҭра аҿахҵәаратә усбарҭаҿ иҟоу зус ӡбоу иахь;
  б) “е” - “ҭ” апунктеиҵала иазгәаҭоу агәазыҟаҵара ахкқәа ихархәахаӡом ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟоу зус ӡбоу иахь;
  г) “к” апунктеиҵала иазгәаҭоу агәазыҟаҵара ахкы ихархәахоит мацара ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ иҟоу зус ӡбоу иахь;
  д) “л” апунктеиҵала иазгәаҭоу агәазыҟаҵара ахкы ихархәахоит мацара зус ӡбоу аԥҳәыс лахь;
  е) “м” апунктеиҵала иазгәаҭоу агәазыҟаҵара ахкы ихархәахоит мацара ихҩоу атиптә ахақәиҭра аҿахҵәаратә усбарҭаҿ иҟоу зус ӡбоу иахь. 
  3. Ахара зду иахь ихархәахоит мацара абри ахәҭаҷ актәи ахәҭа “б”, “в”, “з” апунктеиҵақәа рыла иазгәаҭоу агәазыҟаҵара ахкқәа. 
  4. Ахара зду/зус ӡбоу иахь агәазыҟаҵара ахкы ахархәараан иазгәаҭахоит уи арҵаратә программақәа рҿы иалархәра афакт, ахаҭабзиара. 


  Ахәҭаҷ 98. Ахара зду/зус ӡбоу иматериалтә ҭакԥхықәра 
  1. Ахара зду/зус ӡбоу, дарбану апенитенциалтә усбарҭаҿ иҟазаара апериодаҿ аматериалтә ааха азҭоу аҳәынҭқарра, аиуристтә хаҿы ма ауаҩытәыҩсатә хаҿы, ихәда иқәлоит аматериалтә ҭакԥхықәра:
  а) аџьаустә уалԥшьақәа рынагӡараан ирыдгалоу ааха азы - Қырҭтәыла аџьаустә азакәанԥҵарала иазгәаҭоу ахыԥхьаӡарала; 
  б) даҽа нагӡамҭак ала ирыдгалоу ааха - Қырҭтәыла атәылауаҩратә закәанԥҵарала иазгәаҭоу ахыԥхьаӡарала. 
  2. Ахара зду/зус ӡбоу ихаирҭәаауеит аҽыхәышәтәра ахарџьқәа гәҭакыла ма амҽыӷь агәҽанымзаарала ихы ааха аҭараан ма даҽаӡәы ааха иҭараан, иара убас апенитенциалтә усбарҭа иадгалоу ааха, апенитенциалтә усбарҭа аҟынтә уи ибналара аҿахҵәара иадҳәалоу иацҵоу ахарџьқәа.
  3. Ахара зду/зус ӡбоу ихатәгәаԥхарала ихаимырҭәаар ааха, ааха ахарҭәаара азҵаара еилыргахоит атәылауаҩратә азинеилыргара аҵасла. Ахара зду/зус ӡбоу иашамкәа идыршәаз аԥара уи изыхынҳәуеит, хаҭалатәи абанктә аҟәрышьҭаҵарҭаҿ изҭарҵоит. 
  4. Ахара зду/зус ӡбоу инагӡамҭала апенитенциалтә усбарҭа аҵакырадгьылаҿ ахаҿы игәабзиара ааха аҭараан абри ахаҿы хырԥашьа змам ихәышәтәра ахарџьқәа аҳәынҭқарра иханарҭәаауеит.


  Ахәҭаҷ 99. Ахара зду/зус ӡбоу иуалԥшьақәа 
  1. Ахара зду/зус ӡбоу иуалԥшьоуп ихьчар Қырҭтәыла азакәанԥҵарала ишьақәыргылоу аҭакызаара, ахақәиҭра аҿахҵәара анагӡара аҵасқәеи аԥҟарақәеи, инаигӡар иара ихәда иқәҵоу ауалԥшьақәа, аусзуҩы изакәантә ҭаххарақәа.
  2. Ахара зду/зус ӡбоу иуалԥшьоуп:
  а) ихьчар иашьашәалоу апенитенциалтә усбарҭа аԥҟаԥҵа, Қырҭтәыла азакәанԥҵарала иазгәаҭоу даҽа ҭаххарақәак, амш аиҿкаашьа, инаигӡар аусура азакәантә ҭаххарақәа;
  б) дахӡыӡаар иашьашәалоу апенитенциалтә усбарҭа ма даҽа хаҿык рмал, иԥхасҭаимтәыр уи;
  г) аамсҭашәала дырзыҟазарц даҽа ахара зду/зус ӡбоу, аусбарҭа аусзуҩцәа;
  д) иҵәахыр акрыфаратә продуктқәа, аиндивидуалтә хархәагатә маҭәарқәа ишахәҭоу еиԥш иалкаау аҭыԥи аԥхьакырҭеи рҿы;
  е) ихьчар хаҭалатәи агигиена, ицқьаны, ишахәҭоу еиԥш имазарц амаҭәа/ашьапымаҭәа, аиарҭа, анхарҭеи аусуратәи ҭыԥ;
  в) ахатәгәаԥхараан аус иур мацара иашьашәалоу апенитенциалтә усбарҭа адиректор ила иалкаау аусурҭа ҭыԥаҿ Қырҭтәыла азакәанԥҵарала ишьақәыргылоу аҵасла, аԥҟарақәа рыла;
  з) инаимыгӡар убри аҩыза нагӡамҭа, иарбану иашьашәалоу апенитенциалтә усбарҭа аԥҟаԥҵала, Қырҭтәыла азакәанԥҵарала ззин имам. 


                                                                  Ахы XVII


                                   Ахара зду/зус ӡбоу иҭахҳәага, ишшыбӷьыц


  Ахәҭаҷ 100. Аҭахҳәага, уи алаҵара аҵас
  1. Аҭахҳәага алаҵарала ахара зду/зус ӡбоу илшоит дрыҳәар убри азинқәа, иарбанқәоу рынашьара апенитенциалтә усбарҭа азинмчра иаҵанакуа. 
  2. Ахара зду/зус ӡбоу азин имоуп, аҭахҳәага алаиҵар аиндивидуалла ма гәыԥла, аҩыратә формала. Аҭахҳәага иҟалар алшоит иконфиденциалтәны иҟазар. 
  3. Ахара зду/зус ӡбоу иҭахҳәага арегистрациа азухоит апенитенциалтә усбарҭаҿ. Уи иоуеит аҭахҳәага арегистрациатә номер. 
  4. Ахара зду/зус ӡбоу азин имоуп, аҭахҳәагала ахырхара ҟаиҵар апенитенциалтә усбарҭа адиректор иахь ма уи ила азинмчра змоу ахаҿы иахь. Уи иуалԥшьоуп ахара зду/зус ӡбоу аҩырала, 5 мшы аҿҳәара рыҩныҵҟа аҭак ҟаиҵар. 
  5. Аҭахҳәага арманшәалара мап ацәкра ишьақәырӷәӷәазароуп. 


  Ахәҭаҷ 101. Ашшыбӷьыц алаҵара азин
  1. Ашшыбӷьыц алаҵара аҵаҵӷәоуп ақәнагақәыршәара асфераҟны ауранагӡара назыгӡоу аусзуҩы инагӡамҭа (анагӡамҭа ма амалатәара), азинтә акт, аӡбамҭа, абри акодексла иазгәаҭоу азинқәа даҽакала рԥырхагахара. 
  2. Ахара зду/зус ӡбоу азин имоуп, ашшыбӷьыц алаиҵар аиндивидуалла ма гәыԥла. Ашшыбӷьыц иҟалар алшоит иалаҵахар аҩыратә формала. 
  3. Ашшыбӷьыц алаҵара алшара ыҟоуп иашьашәалоу аҵаҵӷәы аарԥшра аҟынтә мызкы аҿҳәара аҩныҵҟа.
  4. Ашшыбӷьыц иҟалар алшоит иалаиҵар иара убас ахара зду/зус ӡбоу идукат, изакәантә хаҭарнак ма изааигәоу иуа:
  а) уи имазар ишьақәырӷәӷәоу агәаанагара, ишеилагахаз ахара зду/зус ӡбоу изинқәа;
  б) ахара зду/зус ӡбоу игәабзиара аҭагылазаашьа инамҭозар алшара, ихаҭа иалаиҵар ашшыбӷьыц. 
  5. Апенитенциалтә усбарҭа иауалԥшьоуп ахара зду/зус ӡбоу иҭахҳәагаан иарманшәалар уи ашшыбӷьыц алаҵаразы ихымԥадатәиу ахыԥхьаӡарала иақәнагоу ахархәагақәа, урҭ рыбжьара, аҩыратә хархәагала, абӷьыцла, аконфиденциалтә ашшыбӷьыц азы иахәҭоу аконвертла. 
  6. Иҟалаӡом ахара зду/зус ӡбоу изин аԥкра, иара убас ахара зду/зус ӡбоу азин ахархәараз мап ицәкра уи ила ашшыбӷьыц алаҵара иахҟьаны. 
  7. Апенитенциалтә усбарҭа иарманшәалароуп ахара зду/зус ӡбоу ишшыбӷьыцаҿ иазгәаҭоу апроблема аҭыԥанҵәҟьа аҿахҵәара. Иконфиденциалтәым ашшыбӷьыц, иарбану апенитенциалтә усбарҭа иҟалар зылшоу аҭыԥанҵәҟьа аилыргарала иаӡбар, иӡбахоит уи аорган, ахаҿы ила уи аилыргара алҵшәақәа рзыԥшрада, уи иззышьҭхаз. 
  8. Апенитенциалтә усбарҭаҿ иҟоу ахара зду/зус ӡбоу аҭакԥхықәра зду ахаҿы аанҿасрада ииҭароуп алшара, дабадырыр аҩыратә информациа ихатә зинқәеи уалԥшьақәеи ирызкны, урҭ рыбжьара, ашшыбӷьыц алаҵара азин, азашшра азакәанла ишьақәыргылоу аҵас иазкны. 
  9. Аҩыра-аԥхьара зымдыруа ахара зду/зус ӡбоу иашьашәалоу аинформациа ҿырҳәала идгалахароуп. Азинмчра змоу ахаҿы ишьақәиргылоит аԥҟаанҵа ахара зду/зус ӡбоу аинформациа идгалара иазкны, иарбану ахара зду/зус ӡбоу анапаҵаҩрала ишьақәирӷәӷәоу.


  Ахәҭаҷ 102. Ашшыбӷьыц адресат
  1. Ахара зду/зус ӡбоу азин имоуп, ашшыбӷьыцла ахырхара ҟаиҵар апенитенциалтә усбарҭа адиректор иахь, ашшыбӷьыц иадҳәалазар апенитенциалтә усбарҭа аусзуҩы иуранагӡара, ма аусура адиректор хада, ашшыбӷьыц иадҳәалазар аусура аусзуҩы иуранагӡара.
  2. Ахара зду/зус ӡбоу азин имоуп, ашшыбӷьыц арманшәалараз апенитенциалтә усбарҭа адиректор имапкра дазашшыр аусура адиректор хада иҟны, иара убас убри ашшыбӷьыц ала, иарбану иадҳәалоу апенитенциалтә усбарҭа адиректор иуранагӡара, ахырхара ҟаиҵар аусура адиректор хада иахь. 
  3. Ахара зду/зус ӡбоу азин имоуп, убри ашшыбӷьыц ала, иарбану иадҳәалоу аусура адиректор хада иуранагӡара, ахырхара ҟаиҵар аминистр иахь.
  4. Иҟалаӡом ашшыбӷьыц аӡбараҿ убри ахаҿы иалахәызаара, знагӡамҭа, ззинтә акт ма зыӡбамҭа иазашшхьоу. 
  5. Ахара зду/зус ӡбоу азин имоуп, иарбанызаалак аамҭаз ахырхара ҟаиҵар ашшыбӷьыцла Қырҭтәыла жәлар рыхьчаҩ/ҷыдалатәи апревенциатә гәыԥ/ҷыдалатәи аусеилыргаратә усурахь. 
  
  Ахәҭаҷ 103. Ашшыбӷьыц алаҵара аҵас
  1. Ахара зду/зус ӡбоу азин имоуп, ашшыбӷьыц адресат иҳәаақәҵара ма даҽа атехникатә зҵаара аҭыԥ ақәҵара иахықәкны даҳәар аусура асоциалтә маҵзуҩы иконсультациа.
  2. Ашшыбӷьыц аиқәыршәараан ахара зду/зус ӡбоу азин имоуп, даҳәар адукат иконсультациа. Адукат ихарџьқәа ихарҭәаахоит азакәанла ишьақәыргылоу аҵасла.
  3. Ашшыбӷтыц иалаҵахароуп аҩырала, аминистр ила ишьақәырӷәӷәоу аформа иашьашәаланы. 
  4. Ахара зду/зус ӡбоу, дарбану изымдыруа Қырҭтәыла аҳәынҭқарратә бызшәа, измаҳауа аиашаӡбара абызшәа, азин имоуп, ихы иаирхәар аиҭагаҩ имаҵзура. 
  5. Ахара зду/зус ӡбоу аҭак иоуеит Қырҭтәыла аҳәынҭқарратә бызшәала, ма ахәҭазаараан ихархәахоит абри ахәҭаҷ а-4-тәи ахәҭала иазгәаҭоу апроцедура. 


  Ахәҭаҷ 104. Ахара зду/зус ӡбоу рышшыбӷьыц акәалаԥ
  1. Ахара зду /зус ӡбоу рышшыбӷьыц акәалаԥ иҭыԥыркхароуп апенитенциалтә усбарҭа аҵакырадгьылаҿ ахара зду/зус ӡбоу зегь иахьырзыманшәалоу аҭыԥаҿ, иахьынамыгӡахоу авизуалтә ма аелектронтә хархәагала ахылаԥшра. Апенитенциалтә усбарҭа аҵакырадгьылаҿ иҟалар алшоит иҭыԥыркхар ашшыбӷьыцқәа акымкәа ркәалаԥ. 
  2. Ашшыбӷьыцқәа ркәалаԥ иаҭахароуп адырга адҩылала “Ашшыбӷьыцқәа ркәалаԥ”. 
  3. Ашшыбӷьыцқәа ркәалаԥ ичаԥазароуп. 
  4. Аусура асоциалтә маҵзуҩы ашшыбӷьыцқәа ркәалаԥ ааиртуеит, иаиркуеит, ичаԥоит аусара алгамҭаз есымша, апенитенциалтә усбарҭа адиректор ма адиректор ихаҭыԥуаҩ дшыҟоу. 
  5. Ашшыбӷьыцқәа ркәалаԥ ишаартхазҵәҟьа инагӡахоит ашшыбӷьыцқәа рконвертқәа рвизуалтә гәаҭара, урҭ рномерқәа ррегистрациа. 
  6. Апенитенциалтә усбарҭаҿ ашшыбӷьыцқәа ррегистрациа, рҳасаббара ирманшәалоит аусура асоциалтә маҵзуҩы.
  7. Ашшыбӷьыцқәа ркәалаԥ ааха аиураан уи икьаҿӡоу аҿҳәара аҩныҵҟа, аха 3 мшы иахмырԥакәа, иҟаҵахароуп ма иҭыԥыркхароуп ашшыбӷьыцқәа ркәалаԥ ҿыц. 


  Ахәҭаҷ 105. Ашшыбӷьыц анацҳара аҵас
  1. Апенитенциалтә усбарҭа иауалԥшьоуп ашшыбӷьыц анаҩстәи аусуратә мшы иахмырԥакәа изынанацҳар адресат. 
  2. Апенитенциалтә усбарҭа адиректор ма уи ила азинмчра змоу ахаҿы иара изку ашшыбӷьыц аԥынгылада, абри аусбарҭа иашьашәалоу аструқтуратә акала идгалахоит. 
  3. Ашшыбӷьыц анацҳара аҟынтә иашьҭанеиуа амш иахмырԥакәа ашшыбӷьыцқәа ркәалаԥ аҟны еилкаахоит ишьҭу ашшыбӷьыц арегистрациатә номер, иашьашәалоу аконверт акод. 
  4. Иконфиденциалтәым ашшыбӷьыц аилыргаразы изынацҳахаӡом убри ахаҿы ма уи ахаҿы иҵанакуа ахаҿы, знагӡамҭа иакьысуа ашшыбӷьыц. 


  Ахәҭаҷ 106. Ашшыбӷьыц аилыргара аҿҳәарақәа 
  1. Апенитенциалтә усбарҭа адиректор ма уи ила азинмчра змоу ахаҿы ашшыбӷьыц еилиргоит адкылара аҟынтә 5 аусуратә мшы аҿҳәара аҩныҵҟа. Иҷыдалкаау аҭагылазаашьаан ашшыбӷьыц аилыргара аҿҳәара иҟалар алшоит инагӡахар 10 аусуратә мшы иахмырԥакәа. Ашшыбӷьыц аилыргара аҿҳәара ацҵара иазкны ашшыбӷьыц автор аанҿасрада, ҿырҳәала ма аҩырала адырра иоуеит. 
  2. Аусура адиректор хада ашшыбӷьыц еилиргоит адкылара аҟынтә 10 аусуратә мшы аҿҳәара аҩныҵҟа. Аусура адиректор хада азинмчра имоуп ашшыбӷьыц аилыргара аҿҳәара инаигӡар 10 аусуратә мшы иахмырԥакәа. Ашшыбӷьыц аилыргара аҿҳәара ацҵара иазкны ашшыбӷьыц автор аҩырала адырра иоуеит. 
  3. Ашшыбӷьыц, абри ахәҭаҷ актәи, а-2-тәи ахәҭақәа рыла иазгәаҭоу аҭагылазаашьақәа рыда, еилыргахоит азакәанла ишьақәыргылоу аҿҳәара аҩныҵҟа. 


  Ахәҭаҷ 107. Аконфиденциалтә ашшыбӷьыц
  1. Ахара зду/зус ӡбоу азин имоуп, иалаиҵар аконфиденциалтә ашшыбӷьыц.
  2. Иконфиденциалтәуп ашшыбӷьыц, иарбану ихҩоу аконвертаҿ иҭоу, дахьазгәаҭоу адресат.
  3. Апенитенциалтә усбарҭа иарманшәалоит ашшыбӷьыц аконфиденциалра ахьчара. Иконфиденциалтәу ашшыбӷтыцаҿ адресат дазгәаҭамзар ма уи аҟны иазгәаҭоу адресат иидентификациа алшара ыҟамзар, апенитенциалтә усбарҭа ашшыбӷьыц аковерт аномер, ашшыбӷьыц анацҳара мап ацәкра амзыз иазкны аинформациа ашшыбӷьыцқәа ркәалаԥ аҟны, улаԥш иахьыҵашәо аҭыԥаҿ икыднаҵоит. Ахара зду/зус ӡбоу азин имоуп, иконфиденциалтәу ашшыбӷьыц 2 мчыбжьык аҿҳәара аҩныҵҟа ирхынҳәыр. Апенитенциалтә усбарҭа иауалԥшьоуп иконфиденциалтәу ашшыбӷьыц иаҵәахыр 10 аусуратә мшы иахмырԥакәа, абри аҿҳәара ишаалгазҵәҟьа, аконфиденциалра ахьчарала иқәнахыр уи. 


  Ахәҭаҷ 108. Аргәаҟра, иуаҩыдоу, улазырҟәуа азыҟазаара иадҳәалоу ашшыбӷьыцқәа
  1. Аргәаҟра, иуаҩыдоу, улазырҟәуа азыҟазаара иадҳәалоу ашшыбӷьыцқәа ралаҵара иҷыдалкаау аҭагылазаашьа иаҵанакуеит, аанҿасрада еилыргахароуп. 
  2. Аргәаҟра, иуаҩыдоу, улазырҟәуа азыҟазаара иадҳәалоу ашшыбӷьыцқәа ирызкны урҭ рыдкылара аҟынтә 24 сааҭ иахмырԥакәа адырра иоуроуп апенитенциалтә усбарҭа адиректор ма уи ила азинмчра змоу ахаҿы, ҷыдалатәи апревенциатә гәыԥ, ҷыдалатәи аусеилыргаратә усура. 


  Ахәҭаҷ 109. Ашшыбӷьыц аилыргара алҵшәақәа. Аӡбамҭа азашшра
  1. Ашшыбӷьыц аилыргара алҵшәақәа иақәнагоу аӡбамҭа ашьҭыхра аҟынтә 5 мшы иахмырԥакәа ахара зду/зус ӡбоу инапылаҩырала ирдырхоит, уи ихатә ус иацлоит. 
  2. Ашшыбӷьыцаҿ иазгәаҭоу иконкрету аҭаххара цыԥхьаӡа ишьақәырӷәӷәоу аҭак аиуроуп. 
  3. Ашшыбӷьыц иадҳәаланы амапкратә аӡбамҭа ашьҭыхраан ахара зду/зус ӡбоу  иоуроуп ишьақәырӷәӷәоу аҭак.
  4. Ашшыбӷьыц аилыргара алҵшәақәа иҟалар алшоит административтә ҵасла иазашшхар аӡбарҭаҿ. 


                                                                 Ахы XVIII


                               Ахара зду, зус ӡбоу рынхарҭа ҭагылазаашьақәа


  Ахәҭаҷ 110. Ахара зду/зус ӡбоу инхарҭа ҭагылазаашьақәа
  1. Ахара зду/зус ӡбоу изалху анхарҭа ирышьашәалозароуп аминистр, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистр рзеиԥш адҵала ишьақәыргылоу асанитартә-агигиенатә нормақәа, иарманшәалозароуп ахара зду/зус ӡбоу игәабзиара аиқәырхара. 
  2. Ахара зду/зус ӡбоу инхарҭа ҵакыра анорма ахара зду, зус ӡбоу рыхәышәтәырҭа аусбарҭа, аҭакызааратә усбарҭаҿ/ахақәиҭра аҿахҵәаратә усбарҭаҿ иҟамзароуп 4 кв. м еиҵаны. 
  3. Ахара зду/зус ӡбоу инхарҭа иамазароуп аԥенџьыр, иарбану изырманшәалоу иԥсабаратәу арлашара. Ахара зду/зус ӡбоу дырманшәалахароуп аԥхарала. Ахара зду/зус ӡбоу инхарҭа ирманшәалазароуп иара убас аԥсабаратә ма иԥсабаратәым авентилиациала. 
  4. Ахара зду/зус ӡбоу, дарбану иеимгәадуу аԥҳәыс лоуп, аӡӡеи лоуп, ичымзҩу, зылшара ԥку ахаҿы ма ибыргу(аԥҳәыс -60 шықәса аҟынтә, ахаҵа - 65 шықәса аҟынтә), илымазароуп уи аспецификатә ҭаххарақәа ирышьашәалоу абзазаратә ҭагылазаашьақәа.
  5. Апенитенциалтә усбарҭа ахара зду/зус ӡбоу ахдырра змоу аҳәаақәа рыҩныҵҟа инаҭоит иаԥсоу анхарҭа ҭагылазаашьақәа, иарбанқәоу иашьашәалоу апенитенциалтә усбарҭа аинфраструктура, ашәарҭара анамҭозароуп абри аусбарҭа ишахәҭоу афункционалра. Ахара зду/зус ӡбоу ихархәараҿ/ихаирхәраҿы иҟоу, ззин ыҟоу абзазаратә маҭәарқәа, атехникатә аиқәыԥхьаӡа иҳәаақәҵахоит апенитенциалтә усбарҭа аԥҟаԥҵала. 


  Ахәҭаҷ 111. Ахара зду/зус ӡбоу икрыфара 
  1. Апенитенциалтә усбарҭаҿ иҟоу афатә иалазароуп ауаҩы иԥсҭазаара, игәабзиара азы ихымԥадатәиу акомпонентқәа. Ахара зду/зус ӡбоу ихьырхәра иахықәкны афатә аколориа армаҷра иҟалаӡом.
  2. Ахара зду/зус ӡбоу икрыфаратә нормақәа иҳәаақәҵахоит аминистр, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистр рзеиԥш адҵала.
  3. Апенитенциалтә усбарҭа ахара зду/зус ӡбоу есымша дарманшәалоит ианеиҵаха хынтә акрыфарала. 
  4. Ахара зду/зус ӡбоу, дарбану иԥҳәысу, еимгәадуу аԥҳәыс, аӡӡеи лоуп, ичымзҩу, зылшара ԥку ахаҿы ма абырг (аԥҳәыс - 60 шықәса аҟынтә, ахаҵа - 65 шықәса аҟынтә), илзеиҿкаахароуп уи лҭагылазаашьа иашьашәалоу акрыфаратә ҭагылазаашьақәа.
  5. Ахара зду/зус ӡбоу азин имоуп, апенитенциалтә усбарҭа аҵакырадгьылаҿ иҟоу адәкьанаҿ иааихәар иацҵоу акрыфаратә продуктқәа, актәи ахархәаратә маҭәарқәа убри аԥарала, иарбану уи апенитенциалтә усбарҭаҿ аусураан ирҳаз ма ихатә абанктә аҟәрышьҭаҵарҭаҿ изааигәоу иуацәа ма даҽа хаҿқәак изҭарҵаз. Ахара зду/зус ӡбоу иацҵоу акрыфаратә продуктқәа, актәи ахархәаратә маҭәарқәа раахәаразы ихатә ԥарақәа иҟалар алшоит ихы иаирхәар аминистр идҵала иҳәаақәҵоу алимит аҩныҵҟа, мацара инапынҵадоу аҳасабрала. 
  6. Ахара зду/зус ӡбоу азин имоуп, аусура адиректор хада идҵала иацҵоу акрыфаратә продуктқәа, актәи ахархәаратә маҭәарқәа ашьҭымҭа асахьала иоур. 
  7. Ахара зду/зус ӡбоу аԥкра змам ахыԥхьаӡарала имазароуп ицқьоу арыжәтә аӡы.
  8. Апенитенциалтә усбарҭаҿ имлакуа ахара зду/зус ӡбоу иҟазаара аԥҟарақәа иҳәаақәҵахоит аминистр идҵала.


  Ахәҭаҷ 112. Ахара зду/зус ӡбоу ихатә гигиена
  1. Ахара зду/зус ӡбоу имазароуп алшара, иԥсабаратә афизиологиатә ҭаххарақәа агәынагӡара роур, ихьчар ихатә гигиена апатуи аламыси аларҟәрада. 
  2. Ахара зду/зус ӡбоу, аҵас шыҟоу еиԥш, деиқәшәазароуп мчыбжьыкахь ҩынтә аҽыкәабарала, иара убас апарикмахертә маҵзурала ианеиҵаха мызкахьы знык. Апенитенциалтә усбарҭа азин амоуп, иднаҵар ахара зду/зус ӡбоу ихы асара, иҟазар аҳақьым иақәнагоу иҳәара ма абри ихымԥадатәизар агигиена ахьчаразы. 


  Ахәҭаҷ 113. Ахара зду/зус ӡбоу имаҭәа/ишьапымаҭәа, ицәарҭамаҭәа 
  1. Ахара зду/зус ӡбоу имамзар ихатәы амаҭәа/ашьапымаҭәа ма агигиена ахьчаразы ихымԥадатәиу даҽа хаҭалатәи амаҭәар, апенитенциалтә усбарҭа деиқәнаршәоит уи асезон иашьашәалоу амаҭәала/ашьапымаҭәала ма агигиена ахьчаразы ихымԥадатәиу даҽа хаҭалатәи амаҭәарла. Уи аформа ауаҩы иламыс ланамырҟәыроуп. 
  2. Ахымԥадараан зус ӡбоу иоуеит аусуратә маҭәа. 
  3. Ахара зду/зус ӡбоу хаҭалатәи ахархәараҿ имазароуп аиарҭа, ацәарҭамаҭәа. Уи ицқьоу, иԥхасҭам ацәарҭамаҭәа иоуроуп. Апенитенциалтә усбарҭа иарманшәалароуп ацәарҭамаҭәа ацқьара. 
  4. Апенитенциалтә усбарҭа азинмчра амоуп ахара зду/зус ӡбоу инаҭар ҷыдалатәи амаҭәа/ашьапымаҭәа. Уи аформа ауаҩы иламыс ланамырҟәыроуп. Ахара зду/зус ӡбоу иуалԥшьоуп ишәызар ҷыдалатәи амаҭәа/ашьапымаҭәа. 


  Ахәҭаҷ 114. Анеиааира
  1. Ахара зду/зус ӡбоу имоуп амш аҩныҵҟа ианеиҵаха сааҭк ахауа ацқьаҿ аҟазаара азин. Аҳауа цқьаҿ аҟазаара аҭыԥ убас еиқәыршәазароуп, аметеорологиатә ҭагылазаашьақәа иаԥырхагамхар иашьашәалоу азин ареализациа.
  2. Ахара зду/зус ӡбоу инеиааира инагӡахоит ҽынлатәи асааҭқәа раан, апенитенциалтә усбарҭа ала абриазы иалкаау аҭыԥаҿ. Анеиааира иҟалар алшоит аҿҳәараанӡа иаҟәыххар ахара зду/зус ӡбоу ила апенитенциалтә усбарҭа аԥҟаԥҵала ишьақәыргылоу аҭаххарақәа реилагараан. 


                                                                Ахы XIX


                   Ахара зду, зус ӡбоу адәахьтәи адунеи аҟны ркоммуникациа


  Ахәҭаҷ 115. Ахара зду/зус ӡбоу рышәҟәеимдара 
  1. Ахара зду/зус ӡбоу азин имоуп, аԥкра змам ахыԥхьаӡарала ишьҭыр, иоур ашәҟәқәа Қырҭтәыла азакәанԥҵарала ишьақәыргылоу аҵасла, абри акодексла иазгәаҭоу аҭагылазаашьа ада. Апенитенциалтә усбарҭаҿ иҟоу ахара зду/зус ӡбоу рыбжьара ашәҟәеимдара азин ыҟаӡам, убри аҭагылазаашьа ада, урҭ дара-дара аҭаацәа рхаҭарнакцәа (ан(аб) (аԥас аҟаҵаҩ), анԥса, абԥса, аԥа (аԥас иҟарҵаз), аԥаԥса, аԥҳәыс(ахаҵа), ахаҿы, зҟынтәи ахшара дызмоу, иаишьа, аиаҳәшьа) ианракәу. Апенитенциалтә усбарҭаҿ иҟоу аҭаацәа ахаҭарнак иҟны ашәҟәеимдара азин ахара зду иҟалар алшоит аԥкра аиур аусеилыргаҩ ма апрокурор идҵала, мацара зус ӡбоу - апенитенциалтә усбарҭа адиректор иӡбамҭала. 
  2. Ахара зду, иара убас апенитенциалтә усбарҭаҿ иҟалаз ацәгьаура аилыргара иахҟьаны аҭакратә усбарҭахь иагоу зус ӡбоу аусеилыргаҩ ма апрокурор иӡбамҭала иҟалар алшоит аԥкра аиур рышәҟәеимдара азин. 
  3. Ахара зду/зус ӡбоу ашәҟәеимдара азин аԥкра иоуеит адресат аҩырала ихырхара иашьаҭакны. Аҳәса рахь ақәымчразы ма аҭаацәараҿ амчымхаразы ахара зду/зус ӡбоу ахаҿы ааха зауз иҟны ашәҟәеимдара азин аԥкра аиуеит аҩыратә ахырхара иашьаҭакны.
  4. Апенитенциалтә усбарҭа ала ахара зду/зус ӡбоу ихьӡала иаиуз ашәҟәы уи инапы анҵара, иара убас ахара зду/зус ӡбоу ишәҟәы адресат иахь ашьҭра иарманшәалоит абри аусбарҭа. Хаҭалатәи ҟазшьа змоу акоресподенциа адресат ахара зду/зус ӡбоу ихарџьла изышьҭхоит. 
  5. Апенитенциалтә усбарҭа иауалԥшьоуп ахара зду/зус ӡбоу иҳәараан деиқәнаршәар уи аҩыратә хархәагала, абӷьыцла, мацара ахара зду/зус ӡбоу, дарбану зылшара ԥку ахаҿы иоуп, - ашәҟәеимдараз иахәҭоу иашьашәалоу ахархәагақәа рыла. Ахара зду/зус ӡбоу иоуеит ахдырра змоу ахыԥхьаӡарала аҩыратә хархәага, абӷьыц. 
  6. Ахара зду/зус ӡбоу икоресподенциа игәаҭахоит. Агәаҭара иалоуп акоресподенциа авизуалтә ацклаԥшра уи аҵакы адыррада, мацара здаԥсыхәа ыҟам аҭагылазаашьаан, ианыҟоу ишьақәырӷәӷәоу агәаанагара, алшара шыҟоу убри аҩыза аинформациа рыларҵәара, иарбану ашәарҭара иҭазыргылоу ауаажәларратә аиҿкаашьа, ауаажәларратә ашәарҭадара ма даҽа хаҿқәак рзинқәеи рхақәиҭрақәеи, апенитенциалтә усбарҭа иашьашәалоу аусзуҩы азинмчра имоуп дабадырыр акоресподенциа аҵакы, ахәҭазаараан аԥкра аиҭар уи адресат иахь ашьҭра. Иарбоу аԥкра иазкны аанҿасрада адырра иоуеит акоресподенциа зышьҭыз, акоресподенциа иашьашәалоу аусеилыргаратә органахь ишьҭхоит. 
  7. Ихҩоу аконвертла ироуз акоресподенциа ахара зду/зус ӡбоу дшыҟоу иаартхароуп. Иарбоу акоресподенциа авизуалтә ахәаԥшра уи аҵакы аилкаара ада инагӡахароуп. 
  8. Апенитенциалтә усбарҭа азин амаӡам, иааннакылар ма игәанаҭар ахара зду/зус ӡбоу икоресподенциа, задресат ма адресант Қырҭтәыла апрезидент иоуп, Қырҭтәыла апарламент ахантәаҩы, Қырҭтәыла апремиер-министр, Қырҭтәыла апарламент алахәыла, аӡбарҭа, ауаҩы изинқәа Европатәи аӡбарҭа, адунеижәларбжьаратәи аорганизациа, иарбану иаԥҵоу Қырҭтәыла апарламент ала аратификациа зызуу ауаҩы изинқәа рыхьчара асфера адунеижәларбжьаратәи аиқәышаҳаҭра иашьаҭакны, Қырҭтәыла аминистрра, аусура, Қырҭтәыла жәлартә хьчаҩы, ҷыдалатәи аусеилыргаратә усура, адукат, апрокурор, ахеилак. 


  Ахәҭаҷ 116. Аҭелла ацәажәара
  1. Ахара зду/зус ӡбоу имоуп абри акодексла ишьақәыргылоу аҵасла аҭелла ацәажәара азин. Апенитенциалтә усбарҭаҿ иҟоу ахара зду/зус ӡбоу рыбжьара аҭелла ацәажәара азин ыҟаӡам, убри аҭагылазаашьа ада, урҭ абри акодекс 115-тәи ахәҭаҷ актәи ахәҭала иазгәаҭоу ахара зду/зус ӡбоу иҭаацәа ахаҭарнакцәа ианракәу. Ахара зду/зус ӡбоу апенитенциалтә усбарҭаҿ иҟоу иҭаацәа ахаҭарнак иҟны аҭелла ацәажәара азин ахархәара иазкны ахырхара ҟаиҵоит апенитенциалтә усбарҭа адиректор иахь абри азин ахархәараанӡа 10 мшы шагу. Апенитенциалтә усбарҭаҿ иҟоу аҭаацәа ахаҭарнак иҟны аҭелла ацәажәара азин ахара зду изы иҟалар алшоит аԥкра аиур аусеилыргаҩ ма апрокурор иӡбамҭала, мацара зус ӡбоу - апенитенциалтә усбарҭа адиректор иӡбамҭала.
  2. Аҭелла ацәажәара инагӡахоит ахара зду/зус ӡбоу ихарџьла, апенитенциалтә усбарҭа аконтрольла. 
  3. Зус ӡбоу азин имоуп:
  а) зриск лаҟәу ахақәиҭра аҿахҵәаратә усбарҭаҿ ма ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ мызкы аҩныҵҟа ихатә харџьла имазарц аԥкра змам ахыԥхьаӡарала аҭелла ацәажәара, рыцыԥхьаӡа - 15 минуҭ еиҵамкәа, мацара агәазыҟаҵара аформала, ахатә харџьла - алимит змам аҭелла ацәажәара;
  б) бжала иаарту атиптә ахақәиҭра аҿахҵәаратә усбарҭаҿ мызкы аҩныҵҟа ихатә харџьла имазарц аԥкра змам ахыԥхьаӡарала аҭелла ацәажәара - уахыки-ҽнаки рыҩныҵҟа 30 минуҭ еиҵамкәа, мацара агәазыҟаҵара аформала, ахатә харџьла - алимит змам аҭелла ацәажәара, рыцыԥхьаӡа - 15 минуҭ еиҵамкәа;
  г) ихҩоу атиптә ахақәиҭра аҿахҵәаратә усбарҭаҿ мызкы аҩныҵҟа ихатә харџьла имазарц 3 еиҵамкәа аҭелла ацәажәара, рыцыԥхьаӡа - 15 минуҭ еиҵамкәа, мацара агәазыҟаҵара аформала, ахатә харџьла - алимит змам аҭелла ацәажәара, рыцыԥхьаӡа - 15 минуҭ еиҵамкәа;
  д) аҷыдалкаатә ариск зцу ахақәиҭра аҿахҵәаратә усбарҭаҿ мызкы аҩныҵҟа ихатә харџьла имазарц 2 еиҵамкәа аҭелла ацәажәара, рыцыԥхьаӡа - 15 минуҭ еиҵамкәа, мацара агәазыҟаҵара аформала, ахатә харџьла - знык аҭелла ацәажәара 15 минуҭ еиҵамкәа;
  е) аҳәса ирызку ҷыдалатәи усбарҭаҿ мызкы аҩныҵҟа ахатә харџьла илымазарц 5 еиҵамкәа аҭелла ацәажәара, рыцыԥхьаӡа - 15 минуҭ еиҵамкәа, мацара агәазыҟаҵара аформала, ахатә харџьла - алимит змам аҭелла ацәажәара, рыцыԥхьаӡа - 15 минуҭ еиҵамкәа. 
  4. Ахара зду азин имоуп, мызкы аҩныҵҟа 3 еиҵамкәа имазарц аҭелла ацәажәара, рыцыԥхьаӡа - 15 минуҭ еиҵамкәа. 
  5. Аминистр азинмчра имоуп ишьақәиргылар абри ахәҭаҷ а-3-тәи, а-4-тәи ахәҭақәа рыла иҳәаақәҵоу аҭелла ацәажәара ахыԥхьаӡара, анҵыра еиҳау аҭелла ацәажәара ахыԥхьаӡара, анҵыра иашьашәалоу апенитенциалтә усбарҭа аԥҟаԥҵала, иарбоу аусбарҭа аинфраструктура, абриазы акрызҵазкуа даҽа ҭагылазаашьақәак разгәаҭарала. 
  6. Аҷыдалкаатә ҭагылазаашьа (ахара зду/зус ӡбоу ма абри акодекс 115-тәи ахәҭаҷ актәи ахәҭала иазгәаҭоу ахара зду/зус ӡбоу иҭаацәа рхаҭарнак имшиира, ахшара аиира, даҽа ҭагылазаашьак) аҟазаараан иашьашәалоу апенитенциалтә усбарҭа адиректор иӡбамҭала ахара зду/зус ӡбоу, дарбану аԥкра змам аҭелла ацәажәара азин азы абри ахәҭаҷ а-7-тәи ахәҭа иашьашәаланы, иҟалар алшоит ианашьахар иацҵоу аҭелла ацәажәара азин, иарбану инагӡахоу иашьашәалоу апенитенциалтә усбарҭаҿ ишьақәыргылоу аҭелла ацәажәара анҵырала. 
  7. Ахара зду, иара убас апенитенциалтә усбарҭаҿ иҟалаз ацәгьаура аилыргара иахҟьаны аҭакратә усбарҭахь ииагоу зус ӡбоу аусеилыргаҩ ма апрокурор иӡбамҭала иҟалар алшоит аԥкра иоур аҭелла ацәажәара азы. 
  8. Абри ахәҭаҷ а-3-тәи ахәҭа “д” апунктеиҵала иазгәаҭоу аҭелла ацәажәара иҟалар алшоит инагӡахар мацара заа иҳәаақәҵоу, иазгәаҭоу хыԥхьаӡарала аҭелтә номерқәа рыхь, иахьалам ҷыдалатәи аусеилыргаратә усура, Қырҭтәыла жәлар рыхьчаҩ, аминистрра аинспекциа хадатә ицоу ацәаҳәа, зус ӡбоу идукат рҭел аномерқәа. Зус ӡбоу ила аҭелла ацәажәара анагӡара аҵас, аԥҟарақәа иҳәаақәҵахоит апенитенциалтә усбарҭа аԥҟаԥҵала. 
  9. Абри ахәҭаҷ а-3-тәи - а-5-тәи ахәҭақәа рыла иҳәаақәҵоу аҭелла ацәажәара алимит, иара убас абри ахәҭаҷ а-7-тәи ахәҭала иазгәаҭоу аԥкра иакьысӡом ахара зду/зус ӡбоу ила Қырҭтәыла жәлар рыхьчаҩ, ҷыдалатәи аусеилыргаратә усура, аминистрра аинспекциа хадатә ицоу ацәаҳәа аҭелтә номерахь аимадара аҭагылазаашьа. Иарбоу аҭелтә номерқәа ахара зду/зус ӡбоу аҭелла ицәажәара апенитенциалтә усбарҭа ахарџьла инагӡахоит. Ахара зду/зус ӡбоу ила аҭелла ацәажәара анагӡара аҵас иҳәаақәҵахоит апенитенциалтә усбарҭа аԥҟаԥҵала. 
  10. Ианыҟоу ишьақәырӷәӷәоу агәаанагара, алшара шыҟоу убри аҩыза аинформациа рыларҵәара, иарбану ашәарҭара иҭазыргылоу ауаажәларратә аиҿкаашьа, ауаажәларратә ашәарҭадара ма даҽа хаҿқәак рзинқәеи рхақәиҭрақәеи, аусура азинмчра змоу аструқтуратә аиҟәша азин амоуп, иазыӡырҩыр, иҭанаҩыр аҷыдалкаатә ариск зцу ахақәиҭра аҿахҵәаратә усбарҭаҿ иҟоу зус ӡбоу аҭелла ицәажәара. Зус ӡбоу аҭелла ицәажәара азыӡырҩра, аҭаҩра иазкны заа адырра иоуеит, Қырҭтәыла ашьаусӡбаратә апроцесстә кодексла иазгәаҭоу аҭагылазаашьа ада. 
  11. Ахара зду/зус ӡбоу аҭелла ацәажәара азин азы аԥкра иоуеит адресат иҩыратә ахырхара иашьаҭакны. Аҳәса рахь ақәымчразы ма аҭаацәараҿ амчымхаразы ахара зду/зус ӡбоу ахаҿы ааха зауз иҟны аҭелла иацәажәара азин аԥкра иоуеит ааха зауз иҩыратә ахырхара иашьаҭакны. 


  Ахәҭаҷ 117. Ашьҭымҭа, аԥаратә шьҭымҭа аиура-ашьҭра
  1. Ахара зду/зус ӡбоу азин имоуп, иоур ма ирзыишьҭыр ашьҭымҭа, аԥаратә шьҭымҭа инапынҵадоу аҳасабрала изааигәоу иуа, мацара апенитенциалтә усбарҭа адиректор идҵала - даҽа хаҿык. Ироуз аԥаратә шьҭымҭа ахара зду/зус ӡбоу анапынҵатә аԥара асахьала иоуӡом, иаазҭииз изыхынҳәуеит. 
  2. Ахара зду/зус ӡбоу ашьҭымҭа ашьҭра азин азы аԥкра иоуеит адресат иҩыратә ахырхара иашьаҭакны. Аҳәса рахь ақәымчразы ма аҭаацәараҿ амчымхаразы ахара зду/зус ӡбоу ааха зауз ашьҭымҭа изынаҭиира азин азы аԥкра иоуеит ааха зауз иҩыратә ахырхара иашьаҭакны. 
  
  Ахәҭаҷ 118. Амассатә информациатә хархәагақәа рабадырра
  1. Ахара зду/зус ӡбоу имоуп апресса абадырра азин. Апенитенциалтә усбарҭаҿ, аҵас шыҟоу еиԥш, инагӡахоит арадио-, ателетраслиациа. Апенитенциалтә усбарҭаҿ (аҷыдалкаатә ариск зцу ахақәиҭра аҿахҵәаратә усбарҭа ада) ахара зду/зус ӡбоу иҟалар алшоит ихы иаирхәар иара убас аелектронтә ареабилитациатә арҵаратә программа. 
  2. Ахара зду/зус ӡбоу, убри ахара зду/зус ӡбоу ида, дарбану иззықәыргылоу адисциплинатә аҭакызаара ма дарбану иҭыԥырку изаҵәны аҭакырҭа уадаҿ, иҟалар алшоит иоур аусура аҟынтә ихы данақәиҭу аамҭаз аҭакызаара/ахақәиҭра аҿахҵәаратә усбарҭа аԥҟаԥҵала ишьақәыргылоу аҵасла арадиотранслиациа азыӡырҩр, ателетраслиациа ахәаԥшра азин. 
  3. Ахара зду/зус ӡбоу ма ахара зду/зус ӡбоу ргәыԥ азин рымоуп, апенитенциалтә усбарҭа аҵакырадгьылаҿ иҟоу адәкьанаҿ иаархәар рхатә арадиодкылага ма ателевизор. Ахара зду/зус ӡбоу ма ахара зду/зус ӡбоу ргәыԥ иарбоу атехника иҟалар алшоит иаархәар рхатә харџьла. Иарбоу адәкьанаҿ иҟоу апродукциа ахә иашьашәалозароуп уи абазартә ахә. 
  4. Ахара зду/зус ӡбоу ила ахатә арадиодкылага ма ателевизор ахархәарала еилагахозар апенитенциалтә усбарҭа аԥҟаԥҵа, даҽа ахара зду/зус ӡбоу рҭынчра, апенитенциалтә усбарҭа адиректор азинмчра имоуп ахара зду/зус ӡбоу имихыр иарбоу атехника, уи иара изаагәоу иуа ииҭар. Ахара зду/зус ӡбоу изааигәоу ауа димамзар, абри атехника апенитенциалтә усбарҭаҿ иҵәаххоит. 
  5.  Ахара зду/зус ӡбоу ила абри ахәҭаҷ а-2-тәи ахәҭала иазгәаҭоу атехника ахархәара аԥҟарақәа иҳәаақәҵахоит апенитенциалтә усбарҭа аԥҟаԥҵала. 
  6. Ахара зду/зус ӡбоу азин имоуп, ихатә харџьла, ахдырра змоу ахыԥхьаӡарала илиҩаар аҭҵаарадырратә, аҭҵаарадырратә-апопулиартә, арелигиатә, асахьаркыратә литература, ажурнал-газеҭқәа, иоур аҩыратә хархәагақәа, аминистр идҵала иазгәаҭоу ззин ыҟам амаҭәарқәа рыда. 


  Ахәҭаҷ 119. Аибабара
  1. Ахара зду/зус ӡбоу зынӡа иизолиациа азин ыҟаӡам. Ахара зду/зус ӡбоу аибабара ахкы зегь ихы иаирхәоит ахәԥса ашәарада. 
  2. Ахара зду/зус ӡбоу иҟалар алшоит иоур аамҭа-кьаҿлатәи аибабара азин абри акодекс 120-тәи ахәҭаҷ иашьашәаланы. 
  3. Зус ӡбоу аԥҳәыс иҟалар алшоит илоур аҭаацәаратә аибабара азин абри акодекс 121-тәи ахәҭаҷ иашьашәаланы. 
  4. Ахара зду/зус ӡбоу иҟалар алшоит иоур акыраамҭатәи аибабара азин абри акодекс 122-тәи ахәҭаҷ иашьашәаланы. 
  5. Апенитенциалтә усбарҭаҿ иҟоу зус ӡбоу, абри акодекс 123-тәи ахәҭаҷ актәи ахәҭала иазгәаҭоу зус ӡбоу ида, иҟалар алшоит иоур авидео-аибабара ахархәара азин. 
  6. Ахара зду уи иҩыратә аҳәара иашьаҭакны иҟалар алшоит аамҭа-кьаҿлатәи аибабара аҭелла ацәажәарала изыԥсаххар. 
  7. Ахара зду уи иҩыратә аҳәара иашьаҭакны иҟалар алшоит изыԥсаххар:
  а) аамҭа-кьаҿлатәи аибабара - аҭелла ацәажәара ма авидео-аибабара ала;
  б) акыраамҭатәи аибабара - аамҭа-кьаҿлатәи аибабарала, авидео-аибабарала ма аҭелла ацәажәарала;
  г) аҭаацәаратә аибабара - аамҭа-кьаҿлатәи аибабарала, авидео-аибабарала ма аҭелла ацәажәарала. 
  8. Аибабара аԥсахра аҵас иҳәаақәҵахоит апенитенциалтә усбарҭа аԥҟаԥҵала.
  9. Ахара зду аусеилыргаҩ ма апрокурор иӡбамҭала иҟалар алшоит аԥкра иоур аамҭа-кьаҿлатәи аибабара азин азы, акыраамҭатәи аибабара азин азы. 
  10. Апенитенциалтә усбарҭаҿ иҟалаз ацәгьаура аилыргара иахҟьаны аҭакратә усбарҭахь иагоу зус ӡбоу аусеилыргаҩ ма апрокурор иӡбамҭала иҟалар алшоит аԥкра иоур аибабара азин азы. 
  11. Апенитенциалтә усбарҭаҿ иҟоу ахара зду/зус ӡбоу рыбжьара аибабара азин ыҟаӡам. 
  Ахәҭаҷ 120. Аамҭа-кьаҿлатәи аибабара
  1. Ахара зду/зус ӡбоу уи иҩыратә аҳәара иашьаҭакны иҟалар алшоит иоур иара изаагәоу ауа иҟны (аԥа, аԥҳәыс, ахаҿы, зҟынтәи ахшара дызмоу, ан(аб) (аԥас аҟаҵаҩ), анԥса, абԥса, иԥҳәыс лан(лаб), аԥаԥса, аԥас иҟарҵаз, уи ишьҭрамадаҩ, имаҭа, аиашьа, аиаҳәшьа лԥа, аиашьа иԥа, урҭ рыхшара, анду, абду, анду лани лаби, абду иани иаби (ан лҟынтәи еиԥш убас аб иганахьала), аншьа, аб иашьа, ан лаҳәшьа, аб иаҳәшьа, абиешьеиԥа, анлаҳәшьаԥҳа, абеиҳәшьаԥа, ахаҿы, зыҟны дынхоз, азеиԥш нхамҩа иаҿыз апенитенциалтә усбарҭаҿ анеираанӡа аҵыхәтәантәи шықәсык аҩныҵҟа) аамҭа-кьаҿлатәи аибабара азин.
  2. Зус ӡбоу азин имоуп:
  а) зриск лаҟәу ахақәиҭра аҿахҵәаратә усбарҭа, ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ мызкы аҩныҵҟа имазарц 4 аамҭа-кьаҿлатәи аибабара, мацара агәазыҟаҵара аформала - мызкахь 2 иацҵоу аамҭа-кьаҿлатәи аибабара;
  б) бжала иаарту атиптә ахақәиҭра аҿахҵәаратә усбарҭаҿ мызкы аҩныҵҟа имазарц 2 аамҭа-кьаҿлатәи аибабара, мацара агәазыҟаҵара аформала - мызкахь знык иацҵоу аамҭа-кьаҿлатәи аибабара;
  г) ихҩоу атиптә ахақәиҭра аҿахҵәаратә усбарҭаҿ мызкы аҩныҵҟа имазарц знык аамҭа-кьаҿлатәи аибабара, мацара агәазыҟаҵара аформала - мызкахь знык иацҵоу аамҭа-кьаҿлатәи аибабара;
  д) аҷыдалкаатә ариск зцу ахақәиҭра аҿахҵәаратә усбарҭаҿ мызкы аҩныҵҟа имазарц знык аамҭа-кьаҿлатәи аибабара, мацара агәазыҟаҵара аформала - мызкы аҩныҵҟа иацҵоу аамҭа-кьаҿлатәи аибабара;
  е) аҳәса ирызку ҷыдалатәи усбарҭаҿ мызкы аҩныҵҟа имазарц 3 аамҭа-кьаҿлатәи аибабара, мацара агәазыҟаҵара аформала - мызкы аҩныҵҟа знык иацҵоу аамҭа-кьаҿлатәи аибабара. 
  3. Ахара зду азин имоуп, мызкы аҩныҵҟа имазарц 4 аамҭа-кьаҿлатәи аибабара.
  4. Ахара зду/зус ӡбоу апенитенциалтә усбарҭа адиректор ибжьаҟазарала, аусура адиректор хада иақәшаҳаҭрала, агәазыҟаҵаратә аформала иҟалар алшоит убри ахаҿы иҟны аамҭа-кьаҿлатәи аибабара азин, иарбану абри ахәҭаҷ актәи ахәҭала иазгәаҭам. 
  5. Ахара зду/зус ӡбоу абри ахәҭаҷ актәи, а-4-тәи ахәҭақәа рыла иазгәаҭоу ахаҿқәа рыҟны аизыҟазаара аконтроль нагӡахоит ауаҩы ипату, иламыс аларҟәрада. 
  6. Ахара зду/зус ӡбоу иҟны аиԥылара иҟалоит уи иақәшаҳаҭраан. 
  7. Аамҭа-кьаҿлатәи аибабараз аҳәара иазкны аинформациа апенитенциалтә усбарҭа адиректор аҩырала иоуеит. Абри ахәҭаҷ актәи ахәҭала иазгәаҭоу ахаҿы апенитенциалтә усбарҭа адиректор идигалоит ахара зду/зус ӡбоу изааигәоу аиуара шьақәзырӷәӷәоу адокумент. 
  8. Апенитенциалтә усбарҭа аамҭа-кьаҿлатәи аибабараз аҳәара иазкны арзаҳал адкылара аҟынтә 5 мшы иахмырԥакәа еиҿнакаауеит аамҭа-кьаҿлатәи аибабара, убри аҭагылазаашьа ада, ианыҟоу аамҭа-кьаҿлатәи аибабара азин аҭараз мап ацәкра аҵаҵӷәы. Абри аҵаҵӷәы аҟазаара иазкны аинформациа аазырԥшыз убриҵәҟьа амшаан иоуроуп. 
  9. Аамҭа-кьаҿлатәи аибабара азин аҭара азҵаара иӡбоит апенитенциалтә усбарҭа адиректор.
  10. Аамҭа-кьаҿлатәи аибабара азин аҭараз апенитенциалтә усбарҭа адиректор иақәшаҳаҭра ма амапкра ахара зду/зус ӡбоу аҩырала адырра иоуеит.
  11. Аамҭа-кьаҿлатәи аибабара еиқәыршәахоит сааҭк аҟынтә ҩ-сааҭк рҟынӡа аҿҳәарала. Апенитенциалтә усбарҭа ахаҭарнак инаигӡоит аамҭа-кьаҿлатәи аибабара амҩасра авизуалтә ма аелектронтә хархәагала ахылаԥшра, аха азыӡырҩрада. Абри иазкны ахара зду/зус ӡбоу, уи иҟны аамҭа-кьаҿлатәи аибабара зҭаху ахаҿы заа агәҽанҵара иҭара ихымԥадатәиуп, Қырҭтәыла азакәанԥҵарала иазгәаҭоу аҭагылазаашьа ада.
  12. Ахара зду/зус ӡбоу, дарбану атәым тәылатә атәылауаҩ иоуп, азин имоуп, аԥкрада дрықәшәар иара итәыла адипломаттә хаҭарнакра ма аконсултә усбарҭа ахаҭарнак ма убри атәыла азинмчра змоу адипломаттә хаҭарнак, дарбану Қырҭтәыла аҟны уи итәыла аинтересқәа рыхьчара еилаигӡоит. Ахара зду/зус ӡбоу, дарбану атәым тәылатә атәылауаҩ иоуп ма атәылауаҩра змам хаҿуп, азин имоуп, аизыҟазаара имазарц ихатә тәыла адипломаттә ахаҭарнакреи аконсултә усбарҭеи аҟны. Убри аҳәынҭқарра атәылауаҩ, дарбану Қырҭтәыла аҟны адипломаттә ахаҭарнакра, аконсултә аусбарҭа змам, азин имоуп, аизыҟазаара имазарц убри аҳәынҭқарра адипломаттә ахаҭарнакреи аконсултә усбарҭеи аҟны, дарбану уи иинтересқәа рыхьчара зхахьы изгаз, ма убри аҳәынҭқаррақәа рыбжьара аорган аҟны, иарбану уи иинтересқәа зыхьчоу. 
  13. Ахара зду/зус ӡбоу, абри ахәҭаҷла иҳәаақәҵоу ахыԥхьаӡаратә аибабарақәа рыда, агәазыҟаҵаратә аформала иҟалар алшоит иоур аҷыдалкаатә аамҭа-кьаҿлатәи аибабара азин аусура адиректор хада иақәшаҳаҭрала, апенитенциалтә усбарҭа адиректор иӡбамҭала, Қырҭтәыла азакәанԥҵарала ишьақәыргылоу аҵасла. Ахара зду/зус ӡбоу иҟалар алшоит иоур иара убас убри ахаҿы иҟны аҷыдалкаатә аамҭа-кьаҿлатәи аибабара азин, иарбану абри ахәҭаҷ актәи ахәҭала иазгәаҭам. 
  14. Аусеилыргаратә, ашәарҭадаратә интересқәа ирылҵшәаны, аҭакратә усбарҭа аусзуҩы, дарбану авизуалла иацклаԥшуа ахара зду иаамҭа-кьаҿлатәи аибабара, азинмчра имоуп аанҿасрада иаҟәыихыр уи амҩасра. 
  15. Аамҭа-кьаҿлатәи аибабара азин ахархәара аҵас иҳәаақәҵахоит аминистр идҵала.
Ахәҭаҷ 121. Аҭаацәаратә аибабара
  1. Аҭаацәаратә аибабара ауп зус ӡбоу аԥҳәыс абри ахәҭаҷ а-2-тәи ахәҭала иазгәаҭоу ахаҿы иҟны аиқәшәара ахақәиҭра аҿахҵәаратә усбарҭа аҵакырадгьылаҿ, абриазы ҷыдала иазку ауадаҿ.
  2. Зус ӡбоу аԥҳәыс уи лҩыратә аҳәара иашьаҭакны иҟалар алшоит илоур лыхшара, аԥас иҟалҵаз, аԥаԥса, лмаҭа, лхаҵа, ахаҿы, зҟынтәи ахшара дызмоу, ан(аб) (аԥҳас дҟазҵаз), анду, абду, ан, аиашьа рыҟны аамҭа-кьаҿлатәи аибабара азин.
  3. Зус ӡбоу аԥҳәыс агәазыҟаҵаратә аформала иҟалар алшоит илоур убри ахаҿы иҟны аҭаацәаратә аибабара азин, иарбану абри ахәҭаҷ а-2-тәи ахәҭала иазгәаҭам. 
  4. Зус ӡбоу аԥҳәыс азин лымоуп, мызкы аҩныҵҟа илымазарц знык аҭаацәаратә аибабара, мацара агәазыҟаҵаратә аформала - мызкахь знык иацҵоу аамҭа-кьаҿлатәи аибабара.
  5. Иаарту аибабараз аҳәарала зус ӡбоу аҩырала ахырхара ҟаиҵоит ахақәиҭра аҿахҵәаратә усбарҭа адиректор аҭаацәаратә аибабара анагӡараанӡа 10 мшы раԥхьа. Абри ахәҭаҷ а-2-тәи ахәҭала иазгәаҭоу ахаҿы ахақәиҭра аҿахҵәаратә усбарҭа адиректор идигалароуп зус ӡбоу аԥҳәыс лыҟны аиуара шьақәзырӷәӷәоу адокумент.
  6. Абри ахәҭаҷ а-5-тәи ахәҭала иазгәаҭоу ахырхара аҟынтә 5 мшы рыҩныҵҟа ахақәиҭра аҿахҵәаратә усбарҭа адиректор ишьҭихуеит аӡбамҭа аҭаацәаратә аибабара анагӡараз ақәшаҳаҭра иазкны ма уи мап ацәкра иазкны. Зус ӡбоу абри аӡбамҭа аҩырала ирдырхоит. 
  7. Абри ахәҭаҷ а-3-тәи ахәҭала иазгәаҭоу аҭагылазаашьаан ахақәиҭра аҿахҵәаратә усбарҭа адиректор аусура адиректор хада иахь ахырхара ҟаиҵоит абжьаҟазарала агәазыҟаҵаратә аформала аҭаацәаратә аибабара анагӡара иазкны. Абри абжьаҟазара адкылара аҟынтә 3 мшы аҿҳәара аҩныҵҟа аусура адиректор хада ахақәиҭра аҿахҵәаратә усбарҭа адиректор агәазыҟаҵаратә аформала аҭаацәаратә аибабара анагӡараз ақәшаҳаҭра изҭоу ма мап ацәызкуа. Аусура адиректор хада иақәшаҳаҭраан ахақәиҭра аҿахҵәаратә усбарҭа адиректор ишьҭихуеит аӡбамҭа зус ӡбоу изы агәазыҟаҵаратә аформала аҭаацәаратә аибабара азин аҭара иазкны.
  8. Ахақәиҭра аҿахҵәаратә усбарҭа иаарту аибабара азин аҭара иазкны аӡбамҭа ашьҭыхра аҟынтә 2 мшы иахмырԥакәа еиҿнакаауеит иаарту аибабара, абри иазкны арзаҳалҟаҵаҩ адырра инаҭоит. 
  9. Иаарту аибабара анҵыроуп 3 сааҭк. 
  10. Иаарту аибабара азы ҷыдала иалкаау ауада аҭагылазаашьақәа иашьашәылозароуп Қырҭтәыла азакәанԥҵарала ишьақәыргылоу асанитартә-агигиенатә нормақәа, иланамырҟәыроуп ауаҩы иламыс. 
  11. Иаарту аибабара аиҿкаара, иара убас уи аинфраструктуратә, аматериалтә-атехникатә цхыраара инанагӡоит аусура. 
  12. Ахақәиҭра аҿахҵәаратә усбарҭаҿ иаарту аибабара анагӡара аҵас иҳәаақәҵахоит аминистр идҵала.
  Ахәҭаҷ 122. Акыраамҭатәи аибабара
  1. Акыраамҭатәи аибабара ауп ахара зду/зус ӡбоу абри ахәҭаҷ а-2-тәи ахәҭала иазгәаҭоу ахаҿы иҟны аицынхара апенитенциалтә усбарҭа аҵакырадгьылаҿ, абриазы ҷыдала иалкаау ауадаҿ, иарбоу аусбарҭа ахаҭарнак иалахәрада.
  2. Ахара зду/зус ӡбоу уи иҩыратә аҳәара иашьаҭакны иҟалар алшоит иоур иԥа, аԥас иҟаиҵаз, иԥаԥса, имаҭа, иԥҳәыс, ахаҿы, зҟынтәи ахшара дызмоу, ан (аб) (аԥас аҟаҵаҩ), ианду, иабду, иаҳәшьа, иашьа рыҟны акыраамҭатәи аибабара азин. 
  3. Ахара зду азин имоуп, абаандаҩраҿ аҟазаара аҩныҵҟа имазарц знык акыраамҭатәи аибабара.
  4. Зус ӡбоу азин имоуп:
  а) зриск лаҟәу ахақәиҭра аҿахҵәаратә усбарҭаҿ ма ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ шықәсык аҩныҵҟа имазарц 6 акыраамҭатәи аибабара, мацара агәазыҟаҵаратә аформала - шықәсыкахь 3 иацҵоу акыраамҭатәи аибабара;
  б) бжала иаарту атиптә ахақәиҭра аҿахҵәаратә усбарҭаҿ шықәсык аҩныҵҟа имазарц 3 акыраамҭатәи аибабара, мацара агәазыҟаҵаратә аформала - шықәсыкахь 2 иацҵоу акыраамҭатәи аибабара;
  г) ихҩоу атиптә ахақәиҭра аҿахҵәаратә усбарҭаҿ шықәсык аҩныҵҟа имазарц 2 акыраамҭатәи аибабара, мацара агәазыҟаҵаратә аформала - шықәсыкахь знык акыраамҭатәи аибабара;
  д) аҷыдалкаатә ариск зцу ахақәиҭра аҿахҵәаратә усбарҭаҿ шықәсык аҩныҵҟа имазарц знык акыраамҭатәи аибабара, мацара агәазыҟаҵаратә аформала - шықәсыкахь знык иацҵоу акыраамҭатәи аибабара;
  е) аҳәса ирызку ҷыдалатәи усбарҭаҿ шықәсык аҩныҵҟа илымазарц 3 акыраамҭатәи аибабара, мацара агәазыҟаҵаратә аформала - шықәсыкахь 2 иацҵоу акыраамҭатәи аибабара.
  5. Акыраамҭатәи аибабараз аҳәара иазкны аинформациа апенитенциалтә усбарҭа адиректор аҩырала идгалахароуп 2 мчыбжьык иахмырԥакәа. Абри ахәҭаҷ а-2-тәи ахәҭала иазгәаҭоу ахаҿы апенитенциалтә усбарҭа адиректор идигалароуп ахара зду/зус ӡбоу иҟны аиуара шьақәзырӷәӷәоу адокумент.
  6. Апенитенциалтә усбарҭа акыраамҭатәи аибабараз аҳәара иазкны арзаҳал адкылара аҟынтә 2 мчыбжьык иахмырԥакәа еиҿнакаауеит акыраамҭатәи аибабара, убри аҭагылазаашьа ада, ианыҟоу акыраамҭатәи аибабара азин аҭараз мап ацәкра аҵаҵӷәы. Абри аҵаҵӷәы аҟазаара иазкны аинформациа рылазырҵәаз 10 мшы аҿҳәара аҩныҵҟа идгалахароуп. 
  7. Акыраамҭатәи аибабара ианҵыроуп 23 сааҭ. Ахара зду/зус ӡбоу уи иҩыратә аҳәара иашьаҭакны, апенитенциалтә усбарҭа адиректор ибжьаҟазарала, аусура адиректор хада иақәшаҳаҭрала ихәҭоу акыраамҭатәи аибабара шықәсыкахь знык иҟалар алшоит изынагӡахар 47 сааҭ иахмырԥакәа. 
  8. Акыраамҭатәи аибабара иоуӡом:
  а) зус ӡбоу, дарбану акарантинтә режимаҿ иҟоу;
  б) зус ӡбоу, дарбану иззықәыргылоу адисциплинатә аҭакызаара ма дарбану иҭыԥырку изаҵәны аҭакырҭа уадаҿ;
  г) ахара зду - абаандаҩраҿ аҟазаара актәи 3 мза рыҩныҵҟа;
  д) ахара зду, дарбану иҭыԥырку изаҵәны аҭакырҭа уадаҿ.
  9. Акыраамҭатәи аибабара азин аҭара азҵаара иӡбоит апенитенциалтә усбарҭа адиректор.
  10. Акыраамҭатәи аибабара азин аҭараз апенитенциалтә усбарҭа адиректор иақәшаҳаҭра ма амапкра ахара зду/зус ӡбоу аҩырала адырра иоуеит.
  11. Акыраамҭатәи аибабараз ҷыдала иалкаау ауада аҭагылазаашьақәа иашьашәылозароуп Қырҭтәыла азакәанԥҵарала ишьақәыргылоу асанитартә-агигиенатә нормақәа, иланамырҟәыроуп ауаҩы иламыс.
  12. Акыраамҭатәи аибабара аиҿкаара, иара убас уи аинфраструктуратә, аматериалтә-атехникатә цхыраара инанагӡоит аусура.
  13. Апенитенциалтә усбарҭаҿ акыраамҭатәи аибабара азин анагӡара аҵас иҳәаақәҵахоит аминистр идҵала.
  Ахәҭаҷ 123. Авидео-аибабара 
  1. Авидео-аибабара ауп зус ӡбоу (абри акодекс 56-тәи ахәҭаҷ актәи ахәҭа “в” апунктеиҵала иазгәаҭоу зус ӡбоу ида) ила абри ахәҭаҷла иҳәаақәҵоу ахаҿы иҟны абри акодексла ишьақәыргылоу аҵасла ишиашоу абжьыла, авизуалтә ателецҳала акоммуникациа. 
  2. Зус ӡбоу ихы иаирхәоит дарбанзаалак ахаҿы иҟны 10 акалендартә мшы аҩныҵҟа авидео-аибабарак еиҳамкәа азин.
  3. Аҷыдалкаатә ариск зцу ахақәиҭра аҿахҵәаратә усбарҭаҿ иҟоу зус ӡбоу ихы иаирхәоит ан(аб) (аԥас дҟазҵаз), аԥаԥса, аԥҳәыс, ахаҿы зҟынтәи ахшара дызмоу, аиаҳәшьа, аиашьа рыҟны шықәсык аҩныҵҟа 2 авидео-аибабара азин.
  4. Зус ӡбоу игәазыҟаҵаратә аформала иҟалар алшоит иоур мызкахь знык иацҵоу авидео-аибабара, мацара иалукааша ариск зцу ахақәиҭра аҿахҵәаратә усбарҭаҿ иҟоу зус ӡбоу - шықәсык аҩныҵҟа знык иацҵоу авидео-аибабара. 
  5. Авидео-аибабара ахархәара азин азы зус ӡбоу аԥкра иоуеит адисциплинатә ақәнага ахгара, адисциплинатә аҭакызаара, апенитенциалтә усбарҭаҿ аҷыдалкаатә аԥҟарақәа ралагалара, акризистә ҭагылазаашьа апериодқәа раан. 
  6. Авидео-аибабара аҳәара иазкны арзаҳал апенитенциалтә усбарҭа адиректор идгалахароуп авидео-аибабара мҩаԥысаанӡа 7 мшы иахмырԥакәа. 
  7. Авидео-аибабара азин аҭара азҵаара иӡбоит апенитенциалтә усбарҭа адиректор. 
  8. Зус ӡбоу иҟны зныктәи авидео-аибабара анҵыра 15 минуҭ еиҳамзароуп. 
  9. Авидео-аибабара иҟалар алшоит аҿҳәараанӡа иаҟәыххар:
  а) зус ӡбоу игәаԥхарала;
  б) ашәарҭадара ахьчаразы. 
  10. Зус ӡбоу иҟны авидео-аибабара аиҿкаара уи иҩыратә ақәшаҳаҭра иашьаҭакны иарманшәалоит апенитенциалтә усбарҭа. 
  11. Қырҭтәыла азакәанԥҵарала иазгәаҭоу аҭагылазаашьақәа рыда, апенитенциалтә усбарҭа ахаҭарнак инаигӡоит зус ӡбоу иҟны авизуалтә ма аелектронтә хархәагала ахылаԥшра, аха азыӡырҩрада. Абри иазкны зус ӡбоу, уи иҟны авидео-аибабара зҭаху ахаҿы заа рыгәҽанҵара ихымԥадатәиуп. 
  12. Зус ӡбоу ила авидео-аибабара анагӡара аҵас иҳәаақәҵахоит аминистр идҵала. 

  Ахәҭаҷ 124. Зус ӡбоу ила аҷыдалкаатә, хаҭалатәи ҭагылазаашьақәа ирыдҳәаланы ахара зду/зус ӡбоу рыхәышәтәырҭа аусбарҭа, ахақәиҭра аҿахҵәаратә усбарҭа аамҭала ааныжьра 
  1. Аусура адиректор хада зус ӡбоу иҟалар алшоит ииҭар ахара зду/зус ӡбоу рыхәышәтәырҭа аусбарҭа, ахақәиҭра аҿахҵәаратә усбарҭа аамҭала ааныжьра азин:
  а) ироузар зыгәраугаша адырра зус ӡбоу изааигәоу иуа иԥсҭазаара алҵра ма игәабзиараз ишәарҭоу ачымазара иазкны;
  б) асоциалтә активра анагӡаразы;
  г) даҽа аҷыдалкаатә ҭагылазаашьа иадҳәаланы. 
  2. Ихымԥадатәизар зус ӡбоу аусеилыргаратә ма даҽа апроцесстә нагӡамҭаҿ иалахәра, азинмчра змоу аорган аҳәара иашьаҭакны аусура иашьашәалоу аструқтуратә аиҟәша иарманшәалоит зус ӡбоу аусеилыргаратә ма даҽа апроцесстә нагӡамҭаҿ иалахәра.
  3. Аҷыдалкаатә, хаҭалатәи ҭагылазаашьақәа ирыдҳәаланы ахақәиҭра аҿахҵәаратә усбарҭа аамҭала ааныжьра азин аиуразы зус ӡбоу, уи ихьчаҩ/изакәантә хаҭарнак ма изааигәоу иуа ахақәиҭра аҿахҵәаратә усбарҭа адиректор иахь абжьаҟазарала ахырхара ҟаиҵоит. Абри абжьаҟазараҿ иазгәаҭахароуп зус ӡбоу ила ахақәиҭра аҿахҵәаратә усбарҭа аамҭала ааныжьра амотив, аҭыԥ, уи иахьымҩаԥигаша ахақәиҭра аҿахҵәаратә усбарҭа анҭыҵ аҟазааразы иҭоу аамҭа (анаҩстәиаан - дахьыҟоу аҭыԥ). 
  4. Аҷыдалкаатә, хаҭалатәи ҭагылазаашьақәа ирыдҳәаланы ахақәиҭра аҿахҵәаратә усбарҭа аамҭала ааныжьра азин иоуӡом убри зус ӡбоу, дарбану абри акодекс 60-тәи ахәҭаҷ а-2-тәи ахәҭа иашьашәаланы аҭакратә усбарҭахь иаагоу.
  5. Ахақәиҭра аҿахҵәаратә усбарҭа аамҭала ааныжьра аҿҳәара еиҳамзароуп 3 мшы, иахьалоу зус ӡбоу иахьахәҭу аҭыԥынӡа аныҟәара аамҭагьы. 
  6. Зус ӡбоу ила ахақәиҭра аҿахҵәаратә усбарҭа аамҭала ааныжьра аҿҳәара иалоуп ашьауӷа ахгара азеиԥш аҿҳәараҿы. 
  7. Аусура адиректор хада иӡбамҭала ахақәиҭра аҿахҵәаратә усбарҭа аамҭала ааныжьра азин зус ӡбоу иоуеит ахақәиҭра аҿахҵәаратә усбарҭа адиректор идгаламҭала, уи ихаҿра, уи ила инагӡоу ацәгьаура ахьанҭара азгәаҭарала. Абри азҵаара аӡбараан аусура адиректор хада идҵала ишьақәыргылахоит зус ӡбоу инаскьагаҩ аусзуҩцәа рхыԥхьаӡара. Зус ӡбоу инаскьагара иҟалоит ахақәиҭра аҿахҵәаратә усбарҭа аҟынтә дахьнеиша аҭыԥынӡа, ашьҭахь.
  8. Зус ӡбоу ила ахақәиҭра аҿахҵәаратә усбарҭа аамҭала ааныжьра ахарџьқәа (убри ахарџьқәа рыда, иарбанқәоу иадҳәалоу аусеилыргаратә ма даҽа апроцесстә нагӡамҭаҿ аҽалархәразы зус ӡбоу идәылгара) ихарҭәаахоит иара ма уи иҭаацәа рхарџьла. Аминистр ила ишьақәыргылоу аҵасла зус ӡбоу ила ахара зду/зус ӡбоу рыхәышәтәырҭа аусбарҭа, ахақәиҭра аҿахҵәаратә усбарҭа аамҭала ааныжьра азин иҟалар алшоит инагӡахар иашьашәалоу ахарџьқәа рхарҭәаарада. 
  9. Зус ӡбоу ила ахақәиҭра аҿахҵәаратә усбарҭа аамҭала ааныжьра аҵас иҳәаақәҵахоит аминистр идҵала.

  Ахәҭаҷ 125. Зус ӡбоу ахақәиҭра аҿахҵәаратә усбарҭа анҭыҵ аамҭа-кьаҿла идәылҵра
  1. Зус ӡбоу, дарбану ашьауӷа зриск лаҟәу ахақәиҭра аҿахҵәаратә усбарҭаҿ ма бжала иаарту атиптә ахақәиҭра аҿахҵәаратә усбарҭаҿ изхызгоу, захьы аус ауӡом адисциплинатә ақәнага, азин имоуп, шықәсыкахь 2-нтә ихы иаирхәар ахақәиҭра аҿахҵәаратә усбарҭа анҭыҵ аамҭа-кьаҿла адәылҵра азин. Еимгәадуу аԥҳәыс, 3 шықәсанӡа ахәыҷы иан азин лымоуп, шықәсыкахь 3-нтә лхы иалырхәар ахақәиҭра аҿахҵәаратә усбарҭа анҭыҵ аамҭа-кьаҿла адәылҵра азин. Ахақәиҭра аҿахҵәаратә усбарҭа анҭыҵ аамҭа-кьаҿла адәылҵра анҵыра еиҳамзароуп 5 мшы, иахьалоу зус ӡбоу дахьнеиша аҭыԥынӡа иныҟәара аамҭа. 
  2. Зус ӡбоу, дарбану зхы иазырхәоу абри акодекс 94-тәи ахәҭаҷ а-4-тәи ахәҭа “б” апунктеиҵала иазгәаҭоу азин, изахьы аус зымуа адисциплинатә ақәнага ма дарбану иззықәыргылам адисциплинатә аҭакызаара, аусура адиректор хада иӡбамҭала иҟалар алшоит иацҵаны шықәсыкахь 2-нтә иоур ахақәиҭра аҿахҵәаратә усбарҭа анҭыҵ аамҭа-кьаҿла адәылҵра азин иреиҳаӡоу аҵара аиура азин ахархәара ацхраара иахықәкны. Абри ахәҭала иазгәаҭоу азин ахархәара аҭагылазаашьа иакьысӡом абри ахәҭаҷ а-3-тәи ахәҭала ишьақәыргылоу аҭаххарақәа.
  3. Зус ӡбоу ахақәиҭра аҿахҵәаратә усбарҭа анҭыҵ аамҭа-кьаҿла идәылҵра еиқәыршәахоит аусура адиректор хада идҵала. Зус ӡбоу ахақәиҭра аҿахҵәаратә усбарҭа анҭыҵ аамҭа-кьаҿла адәылҵра азин иоуеит убри ашьҭахь, уи афактла ианихигаз:
  а) еиҳа иԥсыҽу ацәгьауразы ихгатәу ашьауӷа - ахақәиҭра аҿахҵәара -  ианеиҵаха аҿҳәара абжа;
  б) ихьанҭоу ацәгьауразы ихгатәу ашьауӷа - ахақәиҭра аҿахҵәара - ианеиҵаха аҿҳәара ҩба ахԥатәи ахәҭа;
  г) иалукаартә ихьанҭоу ацәгьауразы ихгатәу ашьауӷа - ахақәиҭра аҿахҵәара - ианеиҵаха аҿҳәара хԥа аԥшьбатәи ахәҭа.
  4. Зус ӡбоу, дарбану ашьауӷа ихҩоу атиптә ахақәиҭра аҿахҵәаратә усбарҭаҿ изхызгоу, ахақәиҭра аҿахҵәаратә усбарҭа анҭыҵ аамҭа-кьаҿла адәылҵра азин ииҭоит аусура адиректор хада, угәы иақәшәозар абри ахәҭаҷ актәи, а-3-тәи ахәҭақәа рыла иазгәаҭоу аԥҟарақәа, иара убас, зус ӡбоу ихҩоу атиптә ахақәиҭра аҿахҵәаратә усбарҭаҿ дҭыԥыркызар:
  а) анхамҩатә усурақәа рынагӡаразы;
  б) уи ихаҭалатәи ашәарҭадара ахьчаразы;
  г) ииасуа аинфекциатә чымазара иахҟьаны.
  5. Иҷыдалкаау аҭагылазаашьаан зус ӡбоу аусура адиректор хада иӡбамҭала, абри ахәҭаҷ а-3-тәи ахәҭала иазгәаҭоу аҿҳәарақәа ирыхәамԥшыкәа, иҟалар алшоит иоур ахақәиҭра аҿахҵәаратә усбарҭа анҭыҵ аамҭа-кьаҿла адәылҵра азин.
  6. Зус ӡбоу уи иҩыратә аҳәара иашьаҭакны иҟалар алшоит ахақәиҭра аҿахҵәаратә усбарҭа анҭыҵ аамҭа-кьаҿла адәылҵра азин ахақәиҭра аҿахҵәаратә усбарҭа аԥҟаԥҵала ишьақәыргылоу аҵасла изыԥсаххар аамҭа-кьаҿлатәи аибабарала ма аҭелла ацәажәарала. 
  7. Ахақәиҭра аҿахҵәаратә усбарҭа анҭыҵ аамҭа-кьаҿла адәылҵра азин аиуразы зус ӡбоу, уи ихьчаҩ/изакәантә хаҭарнак ма изааигәоу иуа аусура адиректор хада иахь ахақәиҭра аҿахҵәаратә усбарҭа анҭыҵ аамҭа-кьаҿла адәылҵра иазкны абжьаҟазарала ахархара ҟаиҵоит. Абри абжьаҟазараҿ иазгәаҭахароуп зус ӡбоу ахақәиҭра аҿахҵәаратә усбарҭа анҭыҵ аамҭа-кьаҿла идәылҵра амотив, дахьнеиша аҭыԥ. 
  8. Ахақәиҭра аҿахҵәаратә усбарҭа анҭыҵ аамҭа-кьаҿла адәылҵра абжьаҟазара аилыргараан иазгәаҭахоит:
  а) зус ӡбоу ихаҿра;
  б) зус ӡбоу иҭаацәаратә ҭагылазаашьа;
  г) зус ӡбоу ила инагӡоу ацәгьаура ахьанҭара;
  д) иахьыҟоу аҭыԥ;
  е) даҽа акрызҵазкуа аҭагылазаашьақәак, иарбанқәоу зус ӡбоу дырҽхәаны ма иҽеимкәа иҟазшьа узырбоу. 
  9. Ахақәиҭра аҿахҵәаратә усбарҭа анҭыҵ аамҭа-кьаҿла адәылҵра иазкны абжьаҟазара аилыргараан аусура адиректор хада азинмчра имоуп ихы иаирхәар анаҩстәи арманшәалага аусмҩаԥгатәқәа:
  а) аҿаҵара - 2000 лари еиҵамкәа;
  б) ишиашоу ахәдықәҵара;
  г) аелектронтә контрольтә (амониторингтә) хархәага.
  10. Алшара ыҟоуп ахақәиҭра аҿахҵәаратә усбарҭа анҭыҵ аамҭа-кьаҿла адәылҵра арманшәаларатә аусмҩаԥгатәқәа акны рхархәара.
  11. Зус ӡбоу ахақәиҭра аҿахҵәаратә усбарҭа анҭыҵ аамҭа-кьаҿла адәылҵра аҿҳәара иалоуп ашьауӷа ахгара азеиԥш аҿҳәараҿы.
  12. Ахақәиҭра аҿахҵәаратә усбарҭа анҭыҵ аамҭа-кьаҿла адәылҵраан зус ӡбоу убриҵәҟьа амшаз дцәырҵроуп апробациа абиуроахь, иазгәаиҭароуп ахақәиҭра аҿахҵәаратә усбарҭа анҭыҵ аамҭа-кьаҿла адәылҵра алагара аамҭа. Зус ӡбоу аобиективтә мзызла изынамыгӡозар иарбоу аусбарҭаҿ иҳәаақәҵоу аҿҳәара аҩныҵҟа ахынҳәра, апробациа абиуро азинмчра амоуп изацнаҵар уи аҿҳәара 2 мшы иахмырԥакәа.
  13. Зус ӡбоу ахақәиҭра аҿахҵәаратә усбарҭа анҭыҵ аамҭа-кьаҿла идәылҵра ахарџьқәа, аелектронтә контрольтә (амониторингтә) хархәага ахархәара ахарџьқәа рыда, ихарҭәаахоит зус ӡбоу ма уи изааигәоу иуа иԥарала. Аминистр идҵала иҟалар алшоит иҳәаақәҵахар зус ӡбоу ахақәиҭра аҿахҵәаратә усбарҭа анҭыҵ аамҭа-кьаҿла идәылҵра ахарџьқәа рхарҭәаара аҟынтә ахы ақәиҭтәраан.
  14. Ахақәиҭра аҿахҵәаратә усбарҭа анҭыҵ аамҭа-кьаҿла адәылҵра иазкны зус иҭахҳәага арманшәалараз мап ацәкраан аусура адиректор хада имапкра иҟалар алшоит иазашшхар аӡбарҭаҿ.
  15. Зус ӡбоу ахақәиҭра аҿахҵәаратә усбарҭа анҭыҵ аамҭа-кьаҿла идәылҵра апериодаҿ уи иеитаҵра аконтроль (амониторинг) нанагӡоит агентра.
  16. Апенитенциалтә усбарҭа аамҭала ааныжьра, ахақәиҭра аҿахҵәаратә усбарҭа анҭыҵ аамҭа-кьаҿла адәылҵра, ахақәиҭра аҿахҵәаратә усбарҭа анҭыҵ аамҭа-кьаҿла адәылҵра арманшәаларатә аусмҩаԥгатә ахархәара, ахақәиҭра аҿахҵәаратә усбарҭа анҭыҵ аамҭа-кьаҿла адәылҵра анагӡара аҵасқәа иҳәаақәҵахоит аминистр идҵала.
Ахәҭаҷ 126. Ахақәиҭра аҿахҵәаратә усбарҭа анҭыҵ аамҭа-кьаҿла адәылҵра арманшәаларатә аусмҩаԥгатәқәа - ашас, хаҭалатәи ахәдықәҵара
  1. Ашасы ауп аԥара. Аԥара ахақәиҭра аҿахҵәаратә усбарҭа анҭыҵ аамҭа-кьаҿла адәылҵра арманшәаларатә аусмҩаԥгатә асахьала ахақәиҭра аҿахҵәаратә усбарҭа адепозитаҿ иалаиҵоит зус ӡбоу ихьчаҩ/изакәантә хаҭарнак, иҭаацәа ахаҭарнак ма уи ихьӡала даҽа хаҿык, дарбану ахақәиҭра аҿахҵәаратә усбарҭа аҿаԥхьа ишьҭызхуа аҩыратә ауалԥшьа, уи иширманшәалоу зус ӡбоу иқәнагоу ахымҩаԥгашьа, ахақәиҭра аҿахҵәаратә усбарҭаҿ ишьақәыргылоу аҿҳәара аҩныҵҟа ицәырҵра. Ашас адкылара иазкны ишьақәгылоит аԥҟаанҵа. Абри аԥҟаанҵа ахҩылаак ашасҿаҵаҩы изаанхоит. 
  2. Аусура адиректор хада иазгәаиҭоит ашасҿаҵаҩы ихаҿра, ифинанстә ҭагылазаашьа.
  3. Аусура адиректор хада ила ахақәиҭра аҿахҵәаратә усбарҭа анҭыҵ аамҭа-кьаҿла адәылҵра иазкны абжьаҟазара арманшәалараан ашас 3 мшы аҿҳәара аҩныҵҟа иалаҵахоит аусура аҟәрышьҭаҵарҭаҿ.
  4. Ашасы алаҵара аԥхьа уи алазҵаз агәҽанҵара ирҭоит аҩыратә уалԥшьала иазгәаҭоу аԥҟарақәа рынамыгӡара иҟалараны иҟоу алҵшәақәа ирызкны.
  5. Зус ӡбоу, дарбану ахақәиҭра аҿахҵәаратә усбарҭа анҭыҵ аамҭа-кьаҿла адәылҵра арежимаҿ иҟоу, ҿыҵгада ихы аԥыригазар ишьақәыргылоу аҿҳәара ацара ашьҭахь иарбоу аусбарҭаҿ ахынҳәра ма ацәгьаура ҿыц наигӡазар, уи иахь ихархәахоит Қырҭтәыла азакәанԥҵарала иазгәаҭоу аусмҩаԥгатәқәа, мацара ашас асахьала иалаҵоу аԥара Қырҭтәыла абиуџьетахь ишьҭхоит. 
  6. Зус ӡбоу ила ахақәиҭра аҿахҵәаратә усбарҭа анҭыҵ аамҭа-кьаҿла адәылҵра аҿҳәара ахьчара, идҵоу ауалԥшьа иашаны, ламысцқьала анагӡараан ашас асахьала иалаҵоу аԥара 2 мчыбжьык аҿҳәара аҩныҵҟа изыхынҳәуеит уи алазҵаз. 
  7. Хаҭалатәи ахәдықәҵараан зус ӡбоу ихьчаҩ/изакәантә хаҭарнак, иазааигәоу ауа ма уи ихьӡала даҽа хаҿык ишьҭихуеит аҩыратә уалԥшьа, уи иширманшәалоу зус ӡбоу иқәнагоу ахымҩаԥгашьа, ахақәиҭра аҿахҵәаратә усбарҭаҿ ишьақәыргылоу аҿҳәара аҩныҵҟа ицәырҵра. 
  8. Ахәдықәҵаҩцәа рхыԥхьаӡара иҳәаақәиҵоит аусура адиректор хада. Аҷыдалкаатә ҭагылазаашьаан ахәдықәҵаҩ иҟалар алшоит дыҟазар  ихала, иалукаартә зыгәраугаша ахаҿы. 
  9. Хаҭалатәи ахәдықәҵара алхра азин ыҟоуп мацара ахәдықәҵаҩцәа рыбжьаҟазарала ма рақәшаҳаҭрала, иара убас зус ӡбоу иақәшаҳаҭрала. Ахәдықәҵаҩ цыԥхьаӡа иҟаиҵоит ахәдықәҵара иазкны анапылаҩыра. Анапылаҩыра иацлоит зус ӡбоу ихаҭалатәи аус.
  10. Идҵоу ауалԥшьа анамыгӡараан ахәдықәҵаҩ азин имаӡам, ихы алихыр убриала, зус ӡбоу ихымҩаԥгашьа аконтроль алшара шимамыз, убри аҭагылазаашьа ада, уи ианышьақәирӷәӷәоу уззымиааиуа амч анырра. 
  11. Зус ӡбоу инаигӡар убри аҩыза нагӡамҭак, зҿахҵәаразы ахәдықәҵара ихархәахоу, ахәдықәҵаҩ цыԥхьаӡа Қырҭтәыла азакәанԥҵарала ишьақәыргылоу аҵасла ирықәҵахоит аԥаратә ахараԥса 10000 лари еиҵамкәа.       												

Ахы XX
                                               Ахара зду/зус ӡбоу иусура
  Ахәҭаҷ 127. Ахара зду/зус ӡбоу иусуратә ауранагӡара азеиԥш принципқәа
  1. Ахара зду/зус ӡбоу аусуратә иуранагӡара нагӡахоит абри акодексла, Қырҭтәыла аџьаустә азакәанԥҵарала ишьақәыргылоу аҵасла. Иҟалаӡом ахара зду/зус ӡбоу идцалара, инаигӡар убри аҩыза аусура, иарбану илазырҟәуа уи иуаҩтәы апату, аламыс. 
  2. Ахара зду/зус ӡбоу аус иуеит апенитенциалтә усбарҭа аҵакырадгьылаҿ ма уи анҭыҵ, абри аусбарҭа иамазар уи аус ирура алшара. 
  3. Ахара зду/зус ӡбоу иҟалар алшоит аусура далагар иара убас апенитенциалтә усбарҭа аҵакырадгьылаҿ иҟоу аҳәынҭқарратә ма иҳәынҭқарратәым аусбарҭаҿ. 
  4. Апенитенциалтә усбарҭа аҵакырадгьылаҿ ма апенитенциалтә усбарҭа аҵакырадгьылаҿ иҟоу аҳәынҭқарратә усбарҭаҿ аус зуа ахара зду/зус ӡбоу ауаажәларратә аусзуҩы иакәӡам, уи икьысӡом “Ауаажәларратә усура иазкны” Қырҭтәыла азакәан аускра. 
  5. Убри аусурақәа реиқәыԥхьаӡа, иарбанқәоу рынагӡаразы ахара зду/зус ӡбоу аус ирура ззин ыҟам, иҳәаақәҵахоит апенитенциалтә усбарҭа аԥҟаԥҵала. 
  6. Ахара зду/зус ӡбоу инагӡоу аусуразы иоуеит ауалафахәы Қырҭтәыла аџьаустә азакәанԥҵара иашьашәаланы. Ахара зду/зус ӡбоу изы аусура аџьаԥса аҭара аҵас иҳәаақәҵахоит Қырҭтәыла азакәанԥҵарала. 
  7. Ахара зду/зус ӡбоу ауалафахәы иалаҵахоит  ихатә абанктә аҟәрышьҭаҵарҭаҿ. Уи ауалафахәы инагӡаны ахархәара азин иоуеит ихы ақәиҭтәраан. Ахара зду/зус ӡбоу азин имоуп, абри аԥара ихатәгәаԥхарала изииҭиир изааигәоу иуа, даҽа хаҿык.
Ахәҭаҷ 128. Апенитенциалтә усбарҭа аҵакырадгьылаҿ иҟоу анаплакы 
  1. Ахара зду/зус ӡбоу иҟалар алшоит аусура далагар апенитенциалтә усбарҭа аҵакырадгьылаҿ ма уи анҭыҵ “Анаплакҩцәа ирызкны” Қырҭтәыла азакәан иашьашәаланы иаԥҵоу анаплакы аҟны.
  2. Апенитенциалтә усбарҭа аҵакырадгьылаҿ иҟоу анаплакы аҟны, ацас шыҟоу еиԥш, аус иуроуп мацара ахара зду/зус ӡбоу. Иҷыдалкаау аҭагылазаашьаан, анаплакы ауранагӡара аспецифика иалҵшәаны, ианахәҭоу убри аҩыза аусура анагӡара, иарбан иашьашәалоу аквалификациа ахара зду/зус ӡбоу имам, ма абри аҩыза аквалификациа ахара зду/зус ӡбоу икьаҿу аамҭа аҩныҵҟа иазыҟаҵара алшара аныҟам, ма аусура анагӡаразы ианахәҭоу апенитенциалтә усбарҭа аҵакырадгьыл аҟынтә ласс-лассы адәлҵра, алшара ыҟоуп анаплакы аҟны аџьаустә аиқәышаҳаҭрала иԥхьахар ахаҿы, дарбану ахара зду ма зус ӡбоу иакәым. 
  3. Ахара зду/зус ӡбоу анаплакы аҟны аусура далагоит Қырҭтәыла азакәанԥҵарала ишьақәыргылоу аҵасла, апенитенциалтә усбарҭа аорганизациатә алахәрала. Ахара зду/зус ӡбоу азин имоуп, апенитенциалтә усбарҭа ала идгалоу аусурақәа рҟынтәи иалихыр иара иашьашәалоу аусура. 
  4. Анаплакы, аусура рыбжьара еиқәыршәахоит аиқәышаҳаҭра, анаплакы излашьҭнахуа ауалԥшьа, уи ауранагӡара ишынаигӡоу убри апенитенциалтә усбарҭа аԥҟаԥҵала ишьақәыргылоу аҭаххарақәа ирышьашәаланы, зҵакырадгьылаҿ аус иуа. Иара убас ауалԥшьа ихәда иқәҵахоит анаплакы аҟны аус зуа ахара зду/зус ӡбоу. Абри аҩыза ауалԥшьа ихәда иқәлоит анаплакы аҟны аус зуа ахара зду/зус ӡбоу. Абри ауалԥшьа ианылароуп уи ила анаплакы аҟны ишьҭаҵоу аџьаустә аиқәышаҳаҭраҿ. 
  Ахәҭаҷ 129. Аусуратә ԥҟарақәа 
  1. Апенитенциалтә усбарҭа, аус зуа ируалԥшьоуп ахара зду/зус ӡбоу изеиҿыркаар иԥсҭазаараз, игәабзиараз ишәарҭам аусуратә ҭагылазаашьақәа. Ахара зду/зус ӡбоу иусура аамҭа анҵыра, аџьаус, ашәарҭадара, анаплакы аҟны асанитартә нормақәа рыхьчара аҵасқәа иҳәаақәҵахоит Қырҭтәыла аџьаустә азакәанԥҵара иашьашәаланы.
  2. Ахара зду/зус ӡбоу амшԥҵәахыхьтәи аусура, иара убас аԥсшьарамшқәа раан аусура азин ыҟоуп мацара уи иақәшаҳаҭрала. Иара убас, аусура аамҭа анҵыра мышкахь 8 сааҭк еиҳамхароуп.
  3. Ахара зду/зус ӡбоу аусура иаларгара иадҳәалоу азҵаарақәа (урҭ рыбжьара, апенитенциалтә усбарҭаҿ анаплакҩытә аусурақәа рынагӡаразы аҽалархәра, алҵра азҵаарақәа), иара изы аусура аџьаԥса аҭара аҵас, иара убас убри аусурақәа реиқәыԥхьаӡа, иарбанқәоу рынагӡаразы ахара зду/зус ӡбоу аусура иаларгара зылшара ыҟоу, иҳәаақәиҵоит аминистр. Алшара ыҟоуп абри аусурақәа рҿы иазгәаҭахар апенитенциалтә усбарҭа имаҷу аремонттә усурақәа, иҳәаақәҵахар урҭ рынагӡара адкылара-анапы анҵара аҵас. 
  Ахәҭаҷ 130. Анаплакҩытә аусурақәа
  1. Апенитенциалтә усбарҭаҿ анаплакҩытә аусурақәа рынагӡаразы зус ӡбоу идкылара еиқәыршәахоит абри аусбарҭа адиректор идҵада.
  2. Анаплакҩытә аусурақәа рынагӡаразы зус ӡбоу иоуеит аџьаԥса. 
  3. Анаплакҩытә усурақәа назыгӡоу зус ӡбоу аусзуҩы иакәӡам, уи иакьысӡом “Ауаажәларратә усура иазкны” Қырҭтәыла азакәан аусура. 
  4. Апенитенциалтә усбарҭаҿ анаплакҩытә усурақәа рынагӡаразы зус ӡбоу идкылара, иалҵра, уи ила абри аусурақәа рынагӡара аҵас, иара убас иара аџьаԥса иҭара аҵас, аџьаԥса ахыԥхьаӡара иҳәаақәҵахоит аминистр идҵала.
Апенитенциалтә усбарҭа иауалԥшьоуп еиҿнакаар зус ӡбоу иԥсҭазаара, игәабзиара азы амаксималла ишәарҭам аусуратә ҭагылазаашьа. 

                                                                       Ахы XXI 
                                                       Ахара зду/зус ӡбоу иҵара
  Ахәҭаҷ 131. Ахара зду/зус ӡбоу иҵара 
  1. Апенитенциалтә усбарҭа иауалԥшьоуп еиҿнакаар ахара зду/зус ӡбоу ила азеиԥш, апрофессиатә, иреиҳаӡоу аҵара аиуразы. 
  2. Апенитенциалтә усбарҭа иауалԥшьоуп еиҿнакаар абиблиотека. Абиблиотекаҿ иҟазароуп арҵаратә литература еиԥш, убас аҭакызаара/ахақәиҭра аҿахҵәара анагӡара иазкны Қырҭтәыла азакәанԥҵара, адунеижәларбжьаратәи азакәанԥҵара ахара зду/зус ӡбоу еиликаартә бызшәала.
  3. Ахара зду/зус ӡбоу, дарбану изымдыруа Қырҭтәыла аҳәынҭқарратә бызшәа, изеиҿкаахароуп аҭагылазаашьақәа уи иҩналаразы. 

  Ахәҭаҷ 132. Ахара зду/зус ӡбоу азеиԥш иҵара
  1. Ахара зду/зус ӡбоу имазароуп алшара, иоур азеиԥш ҵара аминистр, Қырҭтәыла аҵара, аҭҵаарадырра, аҿар рминистр азеиԥш рыдҵала ишьақәыргылоу аҵас иашьашәаланы. 
  2. Апенитенциалтә усбарҭаҿ азеиԥш ҵара адгалара инагӡахоит Қырҭтәыла аҵара, аҭҵаарадырра, аҿар рминистр ила ишьақәырӷәӷәоу арҵаратә программала. Абри апрограмма иарманшәалозароуп амилаҭтә апланла иҳәаақәаҵоу ахықәкқәа рынагӡара. Абри апрограмма иакьысӡом амилаҭтә аҵаратә планла иазгәаҭоу арҵаратә ҭагылазаашьа аиҿкаара аԥҟарақәа, асааҭтә каҭа.
  3. Апенитенциалтә усбарҭаҿ азеиԥш ҵара афинансыркра инагӡахоит Қырҭтәыла аҵара, аҭҵаарадырра, аҿар рминистр ила ишьақәырӷәӷәоу апрограммала, “Азеиԥш ҵара иазкны” Қырҭтәыла азакәанла ишьақәыргылоу еиԥшым аҵасла. 
  Ахәҭаҷ 133. Ахара зду/зус ӡбоу апрофессиатә ҵара
  1. Апенитенциалтә усбарҭаҿ ахара зду/зус ӡбоу изеиҿкаахароуп аҭагылазаашьақәа апрофессиатә ҵара аиуразы. 
  2. Ахара зду/зус ӡбоу ила апрофессиатә ҵара аиураан аиҳара ианашьахоит убри апрофессиақәа, иарбанқәоу рҵара апенитенциалтә усбарҭаҿ алшара ыҟоуп.
  3. Ахара зду/зус ӡбоу ила апрофессиатә ҵара аиура аҵас, иашьашәалоу азаанаҭқәа реиқәыԥхьаӡа иҳәаақәҵахоит аминистр, Қырҭтәыла аҵара, аҭҵаарадырра, аҿар рминистр азеиԥш рыдҵала. 
  Ахәҭаҷ 134. Зус ӡбоу иреиҳаӡоу иҵара
  1. Зус ӡбоу азин имоуп, ихы иаирхәар академиатә иреиҳаӡоу аҵара актәи, аҩбатәи ашьаҿақәа рҿы аҵара аиура азин, мацара зықәранаӡам рреабилитациатә усбарҭаҿ иҟоу зус ӡбоу - академиатә иреиҳаӡоу аҵара актәи ашьаҿаҿы аҵара аиура азин. Зус ӡбоу ила академиатә иреиҳаӡоу аҵара актәи, аҩбатәи ашьаҿақәа рҿы аҵара аиура аҵас, иашьашәалоу азаанаҭқәа реиқәыԥхьаӡа иҳәаақәҵахоит аминистр, Қырҭтәыла аҵара, аҭҵаарадырра, аҿар рминистр азеиԥш рыдҵала.
  2. Зус ӡбоу академиатә иреиҳаӡоу аҵара иоуеит:
  а) аԥхьаӡацтә ҵара аформала, иарбану иаанагоу зус ӡбоу изы академиатә иреиҳаӡоу аҵара аиура арманшәалара ишиашоу ателецҳала, ҷыдалатәи аелектронтә платформақәа рыла;
  б) акоресподенциатә ҵара аформала, иарбан иаанагоу зус ӡбоу академиатә иреиҳаӡоу аҵара иоура арманшәалара аконтакттә хаҿы ила, арҵаратә дырра адгаларала, аизыҟазаашьа аҩыратә форма ахархәарала. 
  3. Зус ӡбоу ила академиатә иреиҳаӡоу аҵара аиура ирманшәалахароуп, алшара шыҟоу еиԥш, аԥхьаӡацтә ҵара аформала. Ашәарҭараз иҳараку ариск зцу зус ӡбоу ихы иаирхәоит академиатә иреиҳаӡоу аҵара актәи, аҩбатәи ашьаҿақәа рҿы аҵара акоресподенциатә ҵара аформала аиура азин. 
  4. Зус ӡбоу иреиҳаӡоу иҵара ифинансыркхоит “Иреиҳаӡоу аҵара иазкны” Қырҭтәыла азакәанла ишьақәыргылоу аҵасла.
  5. Абри акодекс 34-тәи ахәҭаҷ 16-тәи ахәҭала ма 53-тәи ахәҭаҷ а-4-тәи ахәҭала иазгәаҭоу аҭагылазаашьаан зус ӡбоу иашьашәалоу аҵаҵӷәы ишаақәырӡхазҵәҟьа аԥкра иоуеит академиатә иреиҳаӡоу аҵара актәи, аҩбатәи ашьаҿақәа рҿы аҵаратә процессаҿ аҽалархәра азин азы. 


                                                                Ахы XXII
                                              Зус ӡбоу иресоциализациа
  Ахәҭаҷ 135. Зус ӡбоу иресоциализациа
  1. Зус ӡбоу иресоциализациа ауп зус ӡбоу изы ауаажәларра, даҽа уаак, ахымҩаԥгара анормақәа, ауаа реицынхараз ишьақәгылоу аҵасқәа апату рықәҵара, аҭакԥхықәра аиҿкаара.
  2. Зус ӡбоу иресоциализациа ихадоу хархәагақәоуп:
  а) ишьақәыргылоу аҵасла ашьауӷа ахгара;
  б) зус ӡбоу рреабилитациатә программақәа рынагӡара;
  г) усура аларгара;
  д) азеиԥш ҵара, апрофессиатә ҵара, иреиҳаӡоу аҵара аиура;
  е) апрофессиатә азыҟаҵареи аиҭаҟаҵареи;
  в) ауаажәларра рыҟны аизыҟазаашьа. 
  3. Зус ӡбоу иресоциализациа ахархәагақәа ихархәахоит уи изықәыргылоу ашьауӷа ахкы, уи ила инагӡоу ацәгьаура ахьанҭара, иара убас зус ӡбоу ихаҿра, ипсихологиатә ҭагылазаашьа, ихымҩаԥгашьа азгәаҭарала.
  4. Зус ӡбоу иресоциализациа аусура, апенитенциалтә усбарҭа идырманшәалоит асоциалтә аусзуҩы, иашьашәалоу аквалификациа змоу даҽа хаҿқәак рыла. 
  5. Зус ӡбоу рыпрофессиатә азыҟаҵареи аиҭаҟаҵареи аминистр идҵала ишьақәыргылоу аҵасла ирманшәалоит аминистрра анапхгаратә асфераҟны аус зуа ауаажәларратә азин аиуристтә хаҿы - зус ӡбоу рыпрофессиатә азыҟаҵареи аиҭаҟаҵареи ацентр (анаҩстәиаан - зус ӡбоу рыпрофессиатә азыҟаҵареи аиҭаҟаҵареи ацентр).  
  6. Зус ӡбоу рыпрофессиатә азыҟаҵареи аиҭаҟаҵареи ацентр азинмчра амоуп Қырҭтәыла азакәанԥҵарала иҳәаақәҵоу ахықәкқәа рынагӡаразы даԥнаҵар анаплакҩытә аиуристтә хаҿы ма инаплактәым (икоммерциатәым) аиуристтә хаҿы.
  Ахәҭаҷ 136. Зус ӡбоу рреабилитациатә программақәа руснагӡатәқәа
  1. Ахақәиҭра аҿахҵәаратә усбарҭаҿ зус ӡбоу иҟны имҩаԥгахоит ареабилитациатә усура, изхықәку:
  а) зус ӡбоу изы азакәан, даҽа џьоукы, аџьаус, ауаа реицынхараз ишьақәгылоу аҵасқәа, анормақәа апату рықәҵара аиҿкаара;
  б) ахақәиҭра аҿахҵәаратә усбарҭаҿ зус ӡбоу рыбжьара инормоу апсихологиатә атмосфера аԥҵара;
  г) зус ӡбоу иҵара, ипрофессиатә аҩаӡара арҳаракра;
  д) зус ӡбоу ихы ақәиҭтәразы иазыҟаҵара;
  е) еиуеиҧшым хьыԥшызаара змоу ахаҿқәа рреабилитациа. 
  2. Зус ӡбоу рреабилитациатә программақәа рҿы аҽалархәра иазгәаҭахоит зус ӡбоу ириашара ахаҭабзиара ахәшьараҭараан, уи иахь агәазыҟаҵаратә аформа ахархәараан. 
  Ахәҭаҷ 137. Зус ӡбоу рреабилитациатә программа аиҿкаара 
  1. Ахақәиҭра аҿахҵәаратә усбарҭаҿ зус ӡбоу рреабилитациатә программа аиҿкаара инаигӡоит абри аусбарҭа иашьашәалоу азинмчра змоу ахаҿы. 
  2. Аусура зус ӡбоу рреабилитациа иахықәкны аус рыцнауеит аҳәынҭқарратә агентрақәа, даҽа аорганизациақәа.
  3. Ахақәиҭра аҿахҵәаратә усбарҭа амш аиҿкаашьа иазгәанаҭозароуп зус ӡбоу рреабилитациатә программақәа рҿы зус ӡбоу иалархәра аамҭа. 
  4. Зус ӡбоу зус ӡбоу рреабилитациатә программақәа рҿы иара иақәшаҳаҭрала далахәуп. 
  5. Зус ӡбоу иҟны ареабилитациатә усура имҩаԥгахоит уи ихатә ҟазшьарбагақәа, инагӡоу ацәгьаура аҟазшьа азгәаҭарала.
  6. Апенитенциалтә усбарҭаҿ иҟоу зықәра наӡоу зус ӡбоу рреабилитациа, рресоциализациа иахықәкны иашьашәалоу ариск, аҭаххарақәа рыхәшьараҭара, иара убас аиндивидуалтә аплан армазеира, анагӡара, амониторинг аҵас (ахҭыс анапхгара аҵас) ишьақәырӷәӷәахоит аминистр идҵала.
  7. Апенитенциалтә усбарҭаҿ аопиоидқәа иадҳәалоу ахаҿқәа рзы аиҭныԥсахларатә рыхәышәтәратә программа анагӡара аҵас иҳәаақәҵахоит аминистр, Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә хьчара рминистр азеиԥш рыдҵала.
  8. Зус ӡбоу рреабилитациатә программа аиҿкааразы ахақәиҭра аҿахҵәаратә усбарҭаҿ иаԥҵахоит иашьашәалоу аматериалтә-атехникатә база, ахәҭазаараан ирыԥхьоит иашьашәалоу аспециалистцәа. 
  9. Аҭаацәаратә ацәгьаура назыгӡаз ахаҿы иреабилитациа иахықәкны аусура аиҿкаарала имҩаԥысуеит ақәымчратә азыҟазаареи ахымҩаԥгашьеи аԥсахра ирызку ихымԥадатәиу аҵаратә курсқәа. Аусура абри акурсқәа реиҿкаара нанагӡоит аҳәынҭқарратә агентрақәа, даҽа аинтерес змоу, иашьашәалоу асфераҟны ауранагӡара аԥышәа змоу аорганизациақәа рыҟны аусеицзурала.
  Ахәҭаҷ 138. Акриминологиатә ҭҵаарақәа рынагӡара
  Аусура иацхраауеит уи асистемаҟны убри аҩыза акриминологиатә ҭҵаарақәа рынагӡара, иарбанқәоу изхықәку зус ӡбоу иресоциализациа, ацәгьаура апревенциа, зус ӡбоу рреабилитациатә программақәа аҭҵаарадырратә ацара.
                                                                Ахы XXIII
                       Ахара зду/зус ӡбоу изы амедицинатә маҵзура анагӡара
  Ахәҭаҷ 139. Ахара зду/зус ӡбоу изы амедицинатә маҵзура анагӡара, уи игәабзиара аҭагылазаашьа аконтроль 
  1. Ахара зду/зус ӡбоу имедицинатә маҵзура анагӡара агәабзиара ахьчара асфераҟны атәылаҿ ишьақәыргылоу амедицинатә маҵзура аҭаххарақәа ирышьашәаланы. 
  2. Апенитенциалтә усбарҭаҿ амедицинатә маҵзура анагӡара астандартқәа, аспецификатә аҭаххара змоу ахаҿы изы амедицинатә маҵзура анагӡара иацҵоу астандартқәа, апревенциатә маҵзура апакет, амедицинатә маҵзура азы ихымԥадатәиу абазистә медикаментқәа рсиа иҳәаақәҵахоит аминистр идҵала.
  3. Аҭакызааратә/ахақәиҭра аҿахҵәаратә усбарҭаҿ адкылараан ахара зду/зус ӡбоу абри аусбарҭаҿ дышнеизҵәҟьа дахысуеит амедицинатә гәаҭара. 
  4. Ахара зду/зус ӡбоу игәабзиара аҭагылазаашьа игәаҭахоит ианеиҵаха шықәсыкахь знык. Ичмазаҩу ахара зду/зус ӡбоу изынагӡахоит ихымԥадатәиу ахәышәтәра. 
  5. Апенитенциалтә усбарҭа Қырҭтәыла аҩныҵҟатәи усқәа рминистрра аамҭалатәи аҭыԥыркратә аизолиатор аҟынтә ахара зду/зус ӡбоу идҳәалоу амедицинатә ҟазшьа змоу аинформациа иадгалахоит Қырҭтәыла аҩныҵҟатәи усқәа рминистр, аминистр азеиԥш рыдҵала ишьақәыргылоу аҵас иашьашәаланы.
  6. Апенитенциалтә усбарҭаҿ ахара зду/зус ӡбоу изы амедицинатә маҵзура анагӡараан уи ицәеижь аҟны ааха аарԥшраан амедицинатә персонал иауалԥшьоуп абри иазкны аанҿасрада адырра анаҭар иашьашәалоу аусеилыргаратә орган. Ахара зду/зус ӡбоу изы амедицинатә маҵзура анагӡараан амедицинатә персонал игәанаҭар уи ааха шимоу ма даҽа ҭагылазаашьак, иарбану аобиективтә хаҿы иарбоу апациент иахь аргәаҟра, даҽа ибааԥсу, иуаҩыдоу ма аларҟәратә азыҟазаара анагӡараз агәыҩбара узҭоз, ахара зду/зус ӡбоу имедицинатә гәаҭара нагӡахоит уи иақәшаҳаҭра аҟазаарадагьы. Апенитенциалтә усбарҭаҿ аргәаҟра, даҽа ибааԥсу, иуаҩыдоу ма аларҟәратә азыҟазаара иалҵшәаны ахара зду/зус ӡбоу иааха азгәаҭара аҵас иҳәаақәҵахоит аминистр идҵала. 
  7. Ахара зду/зус ӡбоу исуицид апревенциа апрограмма ишьақәырӷәӷәахоит аминистр идҵала. 
  8. Апенитенциалтә усбарҭаҿ агәабзиараз иҷыдалкааны ишәарҭоу аепидемиа, апандемиа анапхгара аҵас иҳәаақәҵахоит аминистр идҵала, агәабзиара ахьчара асфераҟны аус зуа адунеижәларбжьаратәи анормақәа, “Ауаажәларратә агәабзиара иазкны” Қырҭтәыла азакәан аҭаххарақәа разгәаҭарала. 
  Ахәҭаҷ 140. Ахара зду/зус ӡбоу ихәышәтәра аҭакызааратә/ахақәиҭра аҿахҵәаратә усбарҭаҿ
  1. Аҭакызааратә/ахақәиҭра аҿахҵәаратә усбарҭа зегь рҿы иаԥҵахароуп аҳақьымтә-амедицинатә пункт.
  2. Ахара зду/зус ӡбоу ихәышәтәра аҭакызааратә/ахақәиҭра аҿахҵәаратә усбарҭа аҳақьымтә-амедицинатә пунктаҿ алшара ыҟамзар, уи иҟалар алшоит диагахар ахара зду, зус ӡбоу рыхәышәтәырҭа усбарҭахь ма атәылауаҩратә асектортә ахәышәтәырҭахь. 
  3. Ахара зду/зус ӡбоу ахара зду, зус ӡбоу рыхәышәтәырҭа аусбарҭахь, атәылауаҩратә асектортә ахәшәтәырҭахь аиагара аҵас иҳәаақәҵахоит аминистр идҵала.

  Ахәҭаҷ 141. Ахара зду/зус ӡбоу атәылауаҩратә асектортә ахәшәтәырҭаҿ иҟазаара аҭагылазаашьақәа
  1. Ахара зду/зус ӡбоу атәылауаҩратә асектортә ахәшәтәырҭахь ииагараан уи дыздызкылаз ахәшәтәырҭаҿ еиҿкаахоит аамҭалатәи аԥыԥшырҭа. 
  2. Ахәшәтәырҭаҿ еиҿкаау аамҭалатәи аԥыԥшырҭа ишьақәгылоуп абахҭахылаԥшратә гәыԥ алахәылацәа рҟынтәи, иарбанқәоу изырманшәалоу ахара зду/зус ӡбоу ихьчара, ихылаԥшра. Ахәҭазаараан аамҭалатәи аԥыԥшырҭа иҟалар алшоит ирӷәӷәахар даҽа маҵзуҩцәак рыла. 
  3. Ахара зду/зус ӡбоу ииасуа ачымазара изышьақәырӷәӷәахазар ма иҟазар иҵаҵӷәырку агәыҩбара, ахара зду/зус ӡбоу ииасуа ачымазара шныҟәигоу, уи ахәшәтәра/адиагностика иахықәкны атәылауаҩратә асектортә ахәшәтәырҭаҿ дышҭыԥырку, аусура адиректор хада иӡбамҭала уи ихылаԥшра иҟалар алшоит инагӡахар иара убас аелектронтә ахылаԥшратә хархәагала. 
  4. Ахара зду/зус ӡбоу атәылауаҩратә асектортә ахәшәтәырҭаҿ иҟазаараан:
  а) ахара зду/зус ӡбоу изааигәоу иуацәа (ихшара, иԥҳәыс, ахаҿы, зҟынтәи ахшара дызмоу, ан(аб) (аԥас дҟазҵаз), анԥса, абԥса, иԥҳәыс лан(лаб), иԥаԥса, аԥас иҟаиҵаз, уи ишьҭрамҭа, имаҭа, иашьа, иаҳәшьа, иаҳәшьа лхылҵ, иашьа ихылҵ, урҭ рыхшара, анду, абду, абиашьа, аншьа, аншьа, абиаҳәшьа, абеишьеиԥа, анлашьеиԥа, абеиҳәшьаԥа, ахаҿы зыҟны дынхоз, еилоу нхамҩа иаҿыз апенитенциалтә усбарҭахь инеираанӡа аҵыхәтәантәи шықәсык аҩныҵҟа) уи дызхәшәтәуа аҳақьым арекомендациала, аусура адиректор хада иақәшаҳаҭрала иҟалар алшоит ироур ахара зду/зус ӡбоу аминистр ила ишьақәыргылоу аҵасла ибара азин;
  б) ахара зду/зус ӡбоу ибара азин уи дызхәшәтәуа аҳақьым ирекомендациала, аусура адиректор хада иақәшаҳаҭрала иҟалар алшоит иоур убри ахаҿы, дарбану абри ахәҭа “а” апунктеиҵала иазгәаҭам;
  г) ахәштәырҭа ахара зду/зус ӡбоу изинамҭар ахылаԥшҩы имаҵзура, абри ахәҭа “а” апунктеиҵала иазгәаҭоу ахаҿы ахәшәтәырҭа анапхгаҩы ирекомендациала, аусура адиректор хада иақәшаҳаҭрала иҟалар алшоит иоур ахара зду/зус ӡбоу иҟны ахылаԥшҩыс аҟазаара азин;
  д) ахара зду/зус ӡбоу, ахәшәтәра ахымԥадара иалҵшәаны, уи дызхәшәтәуа аҳақьым ирекомендациала, аусура адиректор хада иақәшаҳаҭрала иҟалар алшоит иоур иацҵоу акрыфаратә продуктқәа иоура азин;
  е) ахара зду/зус ӡбоу уи иҳәараан аусура адиректор хада иақәшаҳаҭрала иҟалар алшоит иоур хаҭалатәи агигиена ахьчаразы иахәҭоу амаҭәарқәа/ахархәагақәа, амаҭәа/ашьапымаҭәа, ацәарҭамаҭәа, даҽа маҭәарқәак ашьҭымҭа асахьала раиура азин. 
  5. Ахара зду/зус ӡбоу атәылауаҩратә асектортә ахәшәтәырҭаҿ иҟазаараан уи ибаразы иарбоу амедицинатә аусбарҭа аҩныҵҟатәи аиҿкаашьа ахьчарала, ахәшәтәырҭаҿ иҷыдоу азин ада аҩналара азин рхы иадырхәоит абри акодекс 69-тәи ахәҭаҷ актәи ахәҭала иазгәаҭоу ахаҿқәа.
  6. Убри зус ӡбоу аԥҳәыс атәылауаҩратә асектортә ахәшәтәырҭахь лыиагараан, дарбану аҳәса ирызку ҷыдалатәи усбарҭаҿ ма ахы ақәиҭтәразы азыҟаҵаратә ахақәиҭра аҿахҵәаратә усбарҭаҿ дызмоу 3 шықәсанӡа ахәыҷы, абри аусбарҭа аҳақьым ирекомендациала, аусура адиректор хада иақәшаҳаҭрала иҟалар алшоит ан длыцны ахәыҷыгьы диагахар. 
  7. Атәылауаҩратә асектортә ахәшәтәырҭаҿ 3 шықәсанӡа ахәыҷы ииагараан зус ӡбоу аԥҳәыс аҳәса ирызку ҷыдалатәи усбарҭа ма ахы ақәиҭтәразы азыҟаҵаратә ахақәиҭра аҿахҵәаратә усбарҭа аҳақьым ирекомендациала, аусура адиректор хада иақәшаҳаҭрала, аҵас шыҟоу еиԥш, ддәылгахароуп ахәыҷы длыцны. Абри азин иҟалар алшоит аԥкра аиур аусура адиректор хада ишьақәырӷәӷәоу иӡбамҭала. 
  8. Ахара зду/зус ӡбоу атәылауаҩратә асектортә ахәшәтәырҭаҿ иҟазаара апериодаҿ уи икьысӡом абри акодекс 119-тәи - 123-тәи ахәҭаҷқәа рыла иазгәаҭоу аибабарақәа азинқәа. 
  9. Абри ахәҭаҷ иашьаҭакны ахара зду/зус ӡбоу атәылауаҩратә асектортә ахәшәтәырҭаҿ ииагара, иҟазаара аҵас иҳәаақәҵахоит аминистр идҵала.
  Ахәҭаҷ 142. Зус ӡбоу изы аӡбарҭа-апсихиатриатә аекспертиза амҩаԥгара 
  1. Апенитенциалтә усбарҭаҿ иҟоу зус ӡбоу, изахьы аусеилыргара иалгахьоу, апсихикатә ахеилаԥсара адыргақәа имазар, аусура апсихиатриатә комиссиа иахәҭоуп ҳәа иаԥхьаӡоит иара изы ихатәгәаԥхарам астационартә апсихиатриатә цхыраара анагӡара, апенитенциалтә усбарҭа адиректор аусура апсихиатриатә комиссиа алкаа иашьаҭакны ахырхара ҟаиҵоит азинмчра змоу аексперттә усбарҭахь зус ӡбоу изы аӡбарҭа-апсихиатриатә аекспертиза амҩаԥгара аҳәарала. 
  2. Апенитенциалтә усбарҭа адиректор иуалԥшьоуп азинмчра змоу аексперттә усбарҭа алкаа иашьаҭакны, излашьақәырӷәӷәахоу зус ӡбоу изы ихатәгәаԥхарам астационартә апсихиатриатә цхыраара анагӡара ахымԥадара, 48 сааҭ рыҩныҵҟа ахырхара ҟаиҵар аӡбарҭахь уи изы ихатәгәаԥхарам астационартә апсихиатриатә цхыраара анагӡара иазкны. 
  3. Аусура апсихиатриатә комиссиа азинмчра, ауранагӡара аҵас иҳәаақәҵахоит аминистр идҵала.

                                                             Ашәҟәы IV
                                        Еиҭасуа, аҵыхәтәантәи аԥҟаԥҵақәа
                                                               Ахы XXIV
                                                     Еиҭасуа аԥҟаԥҵақәа


  Ахәҭаҷ 143. Апенитенциалтә усбарҭаҿ ахара зду иҭыԥыркра аԥҟарақәа 2026 шықәса жьырныҳәамза 1 аҟынӡа
  2026 шықәса жьырныҳәамза 1 аҟынӡа абри акодекс 110-тәи ахәҭаҷ а-2-тәи ахәҭала иазгәаҭоу ахара зду инхарҭа ҵакыра анорма ахара зду, зус ӡбоу рыхәшәтәырҭа усбарҭа, аҭакратә усбарҭаҿ иҟамзароуп 3 кв. м еиҵаны. 

  Ахәҭаҷ 144. Ахара зду/зус ӡбоу иеибабара/аибабара аԥсахра 2025 шықәса жьырныҳәамза 1 аҟынӡа
  1. 2025 шықәса жьырныҳәамза 1 аҟынӡа ахара зду аибабара азин аҟынтә ихы иаирхәоит мацара аамҭа-кьаҿлатәи азин, иарбану инагӡахоу абри акодексла ишьақәыргылоу аҵасла.
  2. 2025 шықәса жьырныҳәамза 1 аҟынӡа зус ӡбоу аамҭа-кьаҿлатәи аибабара иҟалар алшоит изыԥсаххар мацара аҭелла ацәажәарала, абри акодексла ишьақәыргылоу аҵасла.
  
  Ахәҭаҷ 145. Аусураҿ арратә маҵура ахысра аамҭалатәи аҵас
  1. Абри ахәҭаҷла иҳәаақәҵахоит аусураҿ 2025 шықәса жьырныҳәамза 1 аҟынӡа ирыдыркылаз арратә маҵзуҩцәа - арра ирго амилаҭтә арратә усурахь изыԥхьоу ахаҿқәа рыла арратә маҵура ахысра аамҭалатәи аҵас. Азҵаара, иарбану зҭыԥ иқәҵам абри ахәҭаҷла, аҭыԥ иқәҵахоит ахыхьчаратә кодексла, иара убас абри акодекс, ахыхьчаратә кодекс иашьаҭакны ишьҭыху/иҭыжьу иашьашәалоу анормативтә актқәа рыла. 
  2. Арратә маҵзуҩцәа абри акодекс 61-тәи ахәҭаҷ иашьашәаланы идырманшәалоит апенитенциалтә усбарҭа ахьчара. Абри афункциа анагӡара аиҿкаара, ахылаԥшра инанагӡоит аминистр идҵала иҳәаақәҵоу аусура иашьашәалоу аструқтуратә аиҟәша/ак. 
  3. Аусуратә уалԥшьа анагӡараан арратә маҵзуҩы аҳәынҭқарратә аиҳабыра ахаҭарнак иоуп, уи аҳәынҭқарра дахьчоит. Арратә маҵзуҩы Қырҭтәыла азакәанԥҵарала иазгәаҭоу азинмчра иашьашәалоу иҳәара анагӡара зегь рзы ихымԥадатәиуп.
  4. Арратә маҵзуҩы азинмчра имоуп ихы иаирхәар ауаҩытәыҩсатә мчы, ҷыдалатәи хархәагақәа, иҭҟьо абџьар. Урҭ рхархәара аҵас иҳәаақәҵахоит абри акодекс 62-тәи - 64-тәи ахәҭаҷқәеи даҽа анормативтә актқәеи рыла, урҭ рыбжьара, аминистр идҵала.
  5. Аусура иауалԥшьоуп арратә маҵзуҩы деиқәнаршәар акрыфарала ма акрыфара ацынхәрас аминистр идҵала иҳәаақәҵоу акомпенсациа аԥарала, иашьашәалоу аформа змоу имаҭәала, амаҭәартә малла, амедицинатә маҵзурала, иара убас аԥсҭазаареи агәабзиареи аҳәынҭқарратә аԥгаԥсала. 
  6. Арратә ахьӡ змоу арратә маҵзуҩы иоуеит арратә ахьӡ иашьашәалоу ахьӡтә хашәала. Уи ахыԥхьаӡара иҳәаақәҵахоит аминистр идҵала.
  7. Аусуратә уалԥшьа анагӡараан арратә маҵзуҩы игәабзиара ааха аиура, ихәра, иҟәаҟәара ма уи изы зылшара ԥку истатус ашьақәыргылараан арратә маҵзуҩы иоуеит ахыхьчаратә кодекс 149-тәи ахәҭаҷ а-4-тәи ахәҭала иазгәаҭоу зныктәи ацхыраара, мацара уи иԥсҭазаара алҵраан арратә маҵзуҩы иҭаацәа рхаҭарнак иоуеит ахыхьчаратә кодекс 149-тәи ахәҭаҷ а-5-тәи ахәҭала иазгәаҭоу зныктәи ацхыраара. 
  8. Аусура арратә маҵзуҩы истатус змоу ахаҿы ила аусура ахадара асфераҟны ауаҩы ихадоу изинқәа рыхьчара, аусуратә уалԥшьақәа, Қырҭтәыла азакәанԥҵарала ишьақәыргылоу аҭаххарақәа рынагӡара аконтроль нанагӡоит аусура аҩныҵҟатәи аконтроль назыгӡоу аструқтуратә аиҟәша.
  9. Аусураҿ арра ирго амилаҭтә арратә маҵура ахысра аҵас иҳәаақәҵахоит аминистр идҵала.


  Ахәҭаҷ 146. Акодекс аусура аларгаразы инагӡатәу аусмҩаԥгатәқәа
  Абри акодекс аусура алагара аҟынтә шықәсык аҿҳәара  аҩныҵҟа аминистрра, даҽа иашьашәалоу агентрақәа идырманшәаларц абри акодексла иазгәаҭоу азинтә актқәа рҭыжьра, иара убас абри акодекс 147-тәи ахәҭаҷла иазгәаҭоу азакәанԥҵаратә актқәа ирышьаҭакны иҭыжьу азинтә актқәа (урҭ рыбжьара, еилоу анормативтә актқәа) абри акодекс аҟны аишьашәалара. 

                                                              Ахы  XXV
                                              Аҵыхәтәантәи аԥҟаԥҵақәа

  Ахәҭаҷ 147. Амч цахьеит ҳәа ирыларҵәоу анормативтә актқәа
  1. Амч цахьеит ҳәа ирыларҵәахарц:
  а) Қырҭтәыла 2010 шықәса хәажәкырамза 9 азакәан - аҭакызааратә кодекс (Қырҭтәыла азакәанԥҵаратә адырраҭаҩ, N12, 24.03.2010, ахәҭаҷ 49);
  а) Қырҭтәыла 2015 шықәса лаҵарамза 1 азакәан “Ҷыдалатәи апенитенциалтә усура иазкны” (Қырҭтәыла азакәанԥҵаратҽ адырраҭаҩ (www.matsne,gov.ge), 18.05.2015, арегистрациатә код: 100110000.05.001.017757).
  2. Абри ахәҭаҷ актәи ахәҭала иазгәаҭоу азакәанԥҵаратә актқәа ирышьаҭакны иҭыжьу анормативтә актқәа ирзаанхоит аиуристтә мчы, абри актқәа иаҿагыламзар абри акодекс. 
Ахәҭаҷ 148. Акодекс аус арура
  1. Абри акодекс, абри акодекс актәи-145-тәи, 147-тәи ахәҭаҷқәа рыда, аусура иалагарц иашаарыларҵәахазҵәҟьа.
  2. Абри акодекс актәи-145-тәи, 147-тәи ахәҭаҷқәа аусура иалагарц 2024 шықәса жьырныҳәамза 1 аҟынтә.

